
رووداو – هەولێر
بڕیاردەری لێژنەی دارایی لە پەرلەمانی عێراق، دەڵێت ئەو پارەیەی ئەمساڵ لە بودجەی حاكیمە بۆ كڕینی بەشە خۆراك 
تەرخان كراوە، بەشی كڕینی تەواوی ماددە خۆراكییەكان ناكات، بۆیە یان چەند ماددەیەكی لێ دەبڕدرێ، یان بەشە 

خۆراكەكە تەنیا چەند مانگێك دەدرێ.
ئەمساڵ بۆ كڕینی بەشە خۆراكی تەواوی عێراق، تەنیا یەك تریلیۆن و 500 ملیار دینار تەرخان كراوە، پشكی هەرێمی 
كوردستانیش لەو پارەیە 190 ملیار و 50 ملیۆن دینارە. كەچی ساڵی 2013 حكومەتی عێراق 4 تریلیۆن و 916 

ملیار و 750 ملیۆن دیناری تەرخان كردبوو.
بەڕێوەبەری گشتی بازرگانی لە وەزارەتی بازرگانی و پیشەسازی دەڵێت: "ساڵی رابردوو تەنیا شەش بەش لە 
ماددە خۆراكییەكانی وەك زەیت و شەكر و برنج و هەشت بەشە ئارد دابەشكرا، پێشبینی دەكەین ئەمساڵیش 

بەهۆی كەمكردنەوەی بڕی پارەكە، خۆراك و ئارد هەروەك ساڵی رابردوو دابەش بكرێت".
بڕیاردەری لێژنەی دارایی و ئابووری لە پەرلەمانی عێراق دەڵێت: یەكێك لە مەرجەكانی سندوقی 
هێشتا  عێراق  نەهێڵێ..  بایەعی  ئەوەیە  عێراق  دارایی  هاوكاریكردنی  بۆ  دراو  نێودەوڵەتیی 
نەیتوانیوە بچێتە ژێر باری ئەو مەرجە، بەڵام وا وردە وردە ئەو سیاسەتە جێبەجێ 

دەكات.

قۆزترین پیاوی بەلجیكا 
هەولێرییە

هێمن عەبدوڵڵا:

سیری جەلالی و 
زوڕنای گەل 

ئەمساڵ تەنیا شەش بەشە 
خۆراك دەدرێتە هاووڵاتیان

رێواز فایەق.. 

لە كۆمیتەی دەربەندیخانەوە
بۆ سەرۆكایەتی پەرلەمان 

11

ئەگەر نەوەی نوێ‌ كاندیدی هەبێ‌

8

یەكێتی رازییە رۆژی پێكهێنانی حكومەت 
پارێزگاری كەركووك هەڵبژێردرێ

کوردێکی ئێزدی بۆ 
رزگارکردنی خوشکەکەی 

دەبێت بە داعش

مەلایەك بەشێك لە 
مزگەوتەكەی بە كرێ 

دەدات

دوو "قاچاخچی" لە 
هەولێر دەكوژرێن

هاوكاری پیاوێك 
دەكات بۆ كوشتنی 

مێردەكەی

13 کۆمەڵایەتی

2 راپۆرتە هەواڵ

12 ژنان

7 راپۆرت

رووداو – سلێمانی

چەندین  و  فەرمی  كۆبوونەوەی  حەوت  دوای 
پەیوەندی تەلەفۆنی، پارتی و یەكێتی نەگەیشتنە 
بۆ  پەرلەمان  هۆڵی  بچنە  یەكەوە  بە  رێككەوتن 
پەرلەمانی  سەرۆكایەتی  دەستەی  هەڵبژاردنی 

هەرێمی كوردستان.
تاوەكو درەنگانی شەوی رابردوو، سەركردەكانی 
یەكێتی و پارتی لەسەر ئاستی باڵا لەسەر هێڵ 
بوون. پارتی دوای گەڕانەوەیان لە ماڵی كۆسرەت 
رەسوڵ و كۆبوونەوەی ئەنجوومەنی سەركردایەتی، 
نوێیەكەیان  تێبینییە  كە  گوت  یەكێتییان  بە 

تاوتوێ دەكەن و وەڵامیان دەدەنەوە.
رێككەوتنی  رەشنووسی  ئامادەكردنی  دوای 
لە  هەردوولا  یەكێتی،  و  پارتی  نێوان  سیاسی 
ئەم  15ی  رۆژی  كە  كۆبوونەوەیاندا  دوایین 
رایانگەیاند  بەڕێوەچوو،  سلێمانی  لە  مانگە 
دەیبەنەوە  و  رێككەوتوون  رەشنووسەكە  لەسەر 
دەكەن،  لەسەر  قسەی  و  سەركردایەتییەكانیان 
سەركردایەتی  كۆبوونەوەی  لە  دواتر  بەڵام 
ئەنجوومەنی سەركردایەتی  لە سلێمانی،  یەكێتی 

بە  ئەو خاڵەی كە پەیوەندیدارە  بەهۆی  یەكێتی 
كەركووكەوە، رێككەوتنەكەیان رەتكردەوە و داوای 

گەرەنتیان لە پارتی كرد.

نیشتمانی  یەكێتی  سەركردایەتی  ئەندامێكی 
كوردستان بە )رووداو(ی راگەیاند، جیاوازی ئێمە 
 ، لەسەر كەركووك چڕبووەتەوە  ئێستا  پارتی  و 

رێككەوتبان،  كەركووك  پرسی  لەسەر  ئەگەر 
وەزارەتی داد كێشەیەكی گەورە نەبوو لە نێوانیاندا 
"پارتی دەڵێ پێویستە دۆخی كەركووك ئاسایی 
بكرێتەوە، ئێمەش بە پارتیمان گوتووە، گەرەنتی 
مانگی  شەش  تاوەكو  كەركووك  دۆخی  چییە 

دیكەش ئاسایی بكرێتەوە؟". 
ئەندامەی سەركردایەتی یەكێتی هەروەها  ئەو 
پەرلەمان  كۆبوونەوەی  ئەوەی  "بۆ  دەڵێ: 
خرایەڕوو  نوێ  پێشنیازێكی  پەكینەكەوێ، 
حكومەت  كابینەی  سەرۆكی  رۆژەی  ئەو  كە 
سوێندی یاسایی دەخوات، ئەو رۆژە كۆبوونەوەی 
و  بكرێ  كەركووك  پارێزگای  ئەنجوومەنی 
پارێزگار هەڵبژێردرێت، بەڵام هێشتا لەسەر ئەوە 

رێكنەكەوتووین".
ئامادە  ناوی  كوردستان 5  نیشتمانی  یەكێتی 
كردووە بۆ ئەوەی لە حاڵەتێكدا ئەگەر لەگەڵ پارتی 
گەیشتنە رێككەوتن، ناوەكان بدەنە پارتی، بەڵام 
یەكێتی بۆ خۆی یەكێك لەو ناوانە پەسەند بكات 
بەربژێری  عەلی،  "رزگار  كەركووك  پارێزگاری  بۆ 
و  كەركووك  پارێزگاری  بۆ  یەكێتییە  یەكی  پلە 
پێموانییە ئێستا پارتی كێشەی زۆری لەگەڵ رزگار 

عەلی هەبێت" بەرپرسێكی یەكێتی وایگوت.
بەپێی زانیارییەكانی )رووداو( یەكێتی تاوەكو 
درەنگانێكی شەو لەگەڵ بەرپرسانی گۆڕان لەسەر 
كۆبوونەوەی  بەشداریی  ئەوەی  بۆ  بووە  هێڵ 
بەڵێنی  گۆڕان  بزووتنەوەی  نەكەن.  پەرلەمان 
بەڵام  نەكەن،  بەشداری  كە  نەداوە  ئەوەیان 
گوتوویانە لەگەڵ پارتی هەوڵدەدەن كۆبوونەوەكە 
یەكێتی  و  پارتی  كاتەی  ئەو  تاوەكو  دوابخرێت 

دەگەنە چارەسەرێك. 
لە  )رووداو(  زانیارییەكانی  بەپێی  هەر 
لە  یەكێتی  سیاسی  مەكتەبی  كۆبوونەوەكەی 
بەردەوام  شەو  درەنگانێكی  تاوەكو  كە  هەولێر 
بووبوونە  كۆبوونەوەكە  بەشداربووانی  بووە، 
بووە  باش  پێیان  بەشێكیان  بەشەوە،  دوو 
بەربژێری  سبەینێ  و  رێكبكەون  پارتی  لەگەڵ 
یەكلایی  پەرلەمان  سەرۆكی  بۆ  حیزبەكەیان 
سووربوون  دیكەیان  بەشەكەی  بەڵام  بكەنەوە، 
كۆبوونەوەی  دوایین  راگەیێندراوەكەی  لەسەر 

سەركردایەتی.

رووداو - سلێمانی 

بزووتنەوەی  و  كوردستان  دیموكراتی  پارتی 
نوێی  كابینەی  پێكهێنانی  لەسەر  گۆڕان 
بەشداریی  و  كوردستان  هەرێمی  حكومەتی 
رێككەوتن.  حكومەتەدا  لەو  بزووتنەوەكە 
ئەندامێكی جڤاتی نیشتمانی بزووتنەوەی گۆڕان 
دەڵێ لە رێككەوتننامەكە رازین "چونكە زۆربەی 
داواكارییەكانمان جێبەجێكراون و داخوازییەكانی 
جێگای  حكومەت،  كارنامەی  لەنێو  گۆڕان 

كراوەتەوە".
ئەو ئەندامەی جڤاتی نیشتمانی كە نەیویست 
بووە  رازی  پارتی  دەڵێ  بڵاوبكرێتەوە،  ناوی 

لە حكومەت بكات  گۆڕان بەشداریی راستەقینە 
دەزگا  و  حكومەت  و  هەرێم  سەرۆكایەتی  لە  و 
ئەمنییەكاندا 12%ی پۆستەكان وەردەگرێت: "لە 
سەرۆكی  جێگری  تەنیا  هەرێمیش  سەرۆكایەتی 
پۆستەكانی  12%ی  بەڵكو  وەرناگرێ،  هەرێم 
سەرۆكایەتی هەرێم وەردەگرێت و لە چەند رۆژی 
داهاتوودا، بەربژێری خۆی بۆ پۆستەكان ئامادە 

دەكات".
لە  )رووداو(  زانیارییانەی  ئەو  بەپێی 
گۆڕان دەستیكەوتوون،  بزووتنەوەی  بەرپرسانی 
هەرێمی  سەرۆكی  جێگری  بزووتنەوەكە 
كاروباری  و  كار  دارایی،  وەزارەتی  كوردستان، 
وەزیری  بریكاری  ئاوەدانكردنەوە،  كۆمەڵایەتی، 

وەزارەتی  گشتی  ئەمینداری  پەروەردە، 
نوێ  پێشمەرگە، جێگری سەرۆكی دەستەیەكی 
راوێژكارێكی  گەندەڵی.  رووبەڕووبوونەوەی  بۆ 
پۆستی   7 نزیكەی  و  ئاسایش  ئەنجوومەنی 
هەروەها  وەردەگرێت.  ئەنجوومەنە  لەو  دیكە 
 3 دەرەوە  پەیوەندییەكانی  فەرمانگەی  لە 
نوێنەرایەتی كە دەكاتە 12%ی پۆستەكانی ئەو 

فەرمانگەیە، وەردەگرێ.
جڤاتی  كۆبوونەوەی  لە   2109/2/17 رۆژی 
خانەی  ئەندامی  جەوهەر،  جەلال  گشتیدا، 
دانوستاندكاری  شاندی  ئەندامی  و  راپەڕاندن 
بۆ  رێككەوتنەكەی  وردەكاریی  گۆڕان، 
بەشداربووانی كۆبوونەوەكە خوێندەوە. هەندێك 

سەرەتاوە  لە  گشتی  جڤاتی  ئەندامانی  لە 
راپەڕاندن  خانەی  لە  گرتبوو  ئەوەیان  رەخنەی 
كە پێش ئەوەی ئەوان ئاگادار بكەنەوە، لەگەڵ 
زۆر  بەشێكی  و  دانوستاندن  كەوتوونەتە  پارتی 
لە بابەتەكانیشیان بڕیوەتەوە، لەكاتێكدا دەبوو 
ئەندامانی  بەڵام  وەربگیرێت.  ئەوان  رای  پێشتر 
روونكردوونەتەوە  بۆیان  راپەڕاندن  خانەی 
هەردوو  كە  هەڵبژاردندا  لە  گۆڕان  كارنامەی 
بەرگرییان  و  كردووە  بۆ  كاریان  جڤاتەكە 
كراوەتەوە.  رێككەوتنەدا جێگای  لەو  لێكردووە، 
بزووتنەوەی  نیشتمانی  جڤاتی  ئەندامەی  ئەو 
گۆڕان دەڵێ: "شەش كەس لە ئەندامانی جڤاتی 
نیشتمانی دەنگیان بەو رێككەوتنە نەدا، لەگەڵ 

ئەوە بوون بزووتنەوەی گۆڕان ببێتە ئۆپۆزسیۆن، 
بەڵام زۆرینە پەسەندی كرد".

 ئەو بەرگری لە رێككەوتننامەكە كرد و باسی 
نێو رێككەوتننامەكە كرد و  لە خاڵێكی گرنگی 
گوتی: "بەپێچەوانەی هەموو كابینەكانی پێشووی 
حكومەتەوە، سەرۆكی حكومەت دەهاتە پەرلەمان 
پەرلەمانتاران  بۆ  حكومەتەكەی  كارنامەی  و 
پەرلەمانەوە  لە  ئەمجارە  بەڵام  دەخوێندەوە، 
كارنامەی حكومەت گفتوگۆی لەسەر دەكرێت و 
دواتر پەسەند دەكرێت، واتە ئەگەر پەرلەمانتاران 
تێبینییەكیان لەسەر كارنامەی حكومەت هەبوو، 

دەتوانن رەتیبكەنەوە".
 

رووداو – هەولێر

فراكسیۆنی نەوەی نوێ بڕیاری داوە بەشداری 
و  بكات  كوردستان  پەرلەمانی  دانیشتنەكەی 
پەرلەمانی  سەرۆكی  پۆستی  بۆ  كاندیدیشی 
كوردستان هەبێ، پەرلەمانتارێكی پارتیش دەڵێت 
لەو حاڵەتەدا پارتی پاڵپشتی پاڵێوراوێك دەكات 
بۆ ئەوەی پۆستی سەرۆكی پەرلەمان وەربگرێ، 
دانیشتنەكانی  بەشداری  یەكێتی  كاتەی  ئەو  تا 

پەرلەمان دەكات.
 2019/2/18 دووشەممە  ئەمڕۆ  بڕیارە  وا 
كارنامەی  كۆببێتەوە.  كوردستان  پەرلەمانی 
دانیشتنەكەش دوو خاڵە، یەكەم: سوێندخواردنی 
سێ پەرلەمانتاری تازە )راهی رەهبەر )یەكێتی(، 
سیروان بابان )نەوەی نوێ‌( و د.زێدان برادۆستی 

شاسوار  تاڵەبانی،  قوباد  شوێنی  لە  )پارتی(( 
عەبدولواحید و شەعبان عەلی شەعبان. دووەم: 

هەڵبژاردنی دەستەی سەرۆكایەتی پەرلەمان.
بەپێی ئەو دانوستاندنانەی لە نێوان لایەنەكاندا 
یەكێتی  بۆ  پەرلەمان  سەرۆكی  پۆستی  كراون، 
یەكلابووەتەوە و یەكێتیش بەنیازە رێواس فایەق 
یان بێگەرد تاڵەبانی بكات بە سەرۆكی پەرلەمان. 
پۆستی جێگری سەرۆكی پەرلەمانیش بۆ پارتییە 
و بەربژێرەكەش هێمن هەورامییە. هەرچی پۆستی 
سكرتێری پەرلەمانە بۆ پێكهاتەی توركمانە و مونا 
ئەو  وەرگرتنی  بۆ  بەهێزە  چانسی  قەهوەچیش 

پۆستە.
14ی  ماددە  لە  حەوتەم  خاڵی  گوێرەی  بە 
ئەگەر  كوردستان  پەرلەمانی  ناوخۆی  پەیڕەوی 
بۆ هەر یەك لە پۆستەكان تەنیا یەك پاڵێوراوی 

دانیشتن  یەكەم  سەرۆكی  هەبوو،  ركابەر  بێ‌ 
راستەوخۆ بە ناولێنان پاڵێوراوەكە بۆ پۆستەكە 
تەنیا  ئەگەر  بۆیە  رادەگەیەنێ‌.  سەركەوتوو  بە 

نەوەی نوێ كاندیدی بۆ پۆستی سەرۆكی پەرلەمان 
هەبێ، ئەوە كاندیدەكە راستەوخۆ دەبێتە سەرۆكی 
پەرلەمان، بەڵام پارتی دەیەوێ ئەو پۆستە هەر 

بۆ یەكێتی بێ.
پارتی  فراكسیۆنی  ئەندامی  ئەحمەد،  هیڤیدار 
لە پەرلەمانی كوردستان بە )رووداو(ی راگەیاند 
سەرۆكی  بۆ  بەربژێری  نوێ‌  نەوەی  :"ئەگەر 
پەرلەمان هەبوو، بەربژێرێك كە پارتی پاڵپشتی 
كاتی  بە  پەرلەمان  سەرۆكی  پۆستی  بۆ  دەكات 
دادەنرێت تاوەكو برادەرانی یەكێتی دەگەڕێنەوە. 
كارەكانی  ئەوە  دەرچوو  بەربژێرەكە  ئەگەر 
بەشداری  یەكێتی  كاتەی  ئەو  تا  دەكات،  خۆی 
دانیشتنەكانی پەرلەمان دەكات و بەربژێری خۆی 
ئەوكات  دەكات،  دەستنیشان  پۆستە  ئەو  بۆ 
سەرۆكایەتی  لە  دەست  كاتییەكە  بەربژێرە 

پەرلەمان دەكێشێتەوە".

3

گۆڕان 8 پۆست لە ناو ئەنجوومەنی ئاسایش وەردەگرێ

پارتی سەرۆكێكی كاتی بۆ پەرلەمان هەڵدەبژێرێ‌

لێڤی کتێبەکەی پێشکەشی کورد دەکات
رووداو - نیویۆرک

بێرنارد هێنری لێڤی، بیرمەندی فەرەنسی لە نیویۆرک نوێترین کتێبی خۆی بە ئامادەبووان ناساند، کتێبەکەش پێشکەشی کورد دەکات. هێنری لێڤی 
لە کتێبەیدا باس لە 16ی ئۆکتۆبەر دەکات و وەکو یەکێک لە کاریگەریترین رووداوەکانی جیهان دەیناسێنێ، هەروەها 16ی ئۆکتۆبەر وەکو کەوتنی بەرلین 

بەدەست نازییەکان و وارشۆ بەدەست نازی و پاشان سۆڤیەت وەسفدەکات. فەیلەسووفە فەرەنسییەکە دەڵێ: "ئەوەی لە کەرکووک روویدا بۆ کورد کارەساتێکی 
مرۆیی بوو و بۆ ئێمەی رۆژئاوایی کارەساتێکی ئەخلاقی بوو. 16ی ئۆکتۆبەر دەکرێت دووبارە ببێتەوە، کاتێک دۆناڵد ترەمپ لە وەڵامی پرسیارێکدا رایگەیاند 

ئەو کوردی خۆشدەوێت، بەڵام خۆشەویستی بێ کردار لە سیاسەتدا هیچ مانایەکی نییە".

راپۆرتە هەواڵ

شكار ئەحمەد
رووداو - هەولێر

سەندیكای پارێزەران بەبیانووی ئامادەكاری بۆ 
كۆنگــرە، بڕیاری داوە ناســنامەی كاری پارێزەری 
نەداتە پارێزەرانی تــازە. پارێزەرەكانیش بڕیارەكە 
بە حیزبی و نایاسایی دەزانن، دەڵێن ئەگەر تاوەكو 
25ی ئــەم مانگە بڕیارێك نەدەن كە لەبەرژەوەندی 

ئەوان بێ، سكاڵا تۆمار دەكەن.
غەفــوور محەممــەد، دەرچووی بەشــی یاســا 
بــە )رووداو(ی راگەیانــد: "ســەندیكای پارێزەران 
مافــی ئینتیمابوونــی داوە بە هەندێــك دەرچووی 
بەشــی یاسای ســاڵی خوێندنی 2017 – 2018، 
بەڵام بەســەدان قوتابی بێبەش كردووە، سەندیكا 
رۆژی 2018/8/15ی وەك دوا وادە بــۆ وەرگرتنی 
پارێزەران دانابوو، بەڵام ســەدان دەرچووی یاســا 
بەهــۆی دواكەوتنی پەســندكردنی بڕوانامەكانیان 
لەلایــەن زانكۆكانیانەوە لە وەرگرتنی ناســنامەی 
سەندیكای پارێزەران بێبەش بوون، دەبوو سەندیكا 
ئەوەی لەبەرچاوگرتبایە و وادەكەی درێژكردبایەوە، 
چونكــە ئــەوە تاوانــی دەرچــووەكان نییــە كــە 

بڕوانامەكانیان پەسەند نەكراوە".
ئەوانەی ناســنامەیان بۆ نەكراوە ژمارەیان 500 
پارێــزەر دەبــێ. غەفــوور دەڵێــت "هاوپۆلم هەیە 
ناسنامەی وەرگرتووە و چەند مانگێكە كاردەكات و 

چەند سكاڵایەكیشی وەرگرتووە، ئێمەش لە ماڵەوە 
دانیشــتووین، چونكە بەبێ ناســنامە ناتوانین كار 

بكەین".
سەبارەت بە پاساوی سەندیكا، غەفوور گوتی: 

"ئەوان دەڵێن لەبەر كۆنگرە رامانگرتووە، بڕیاربوو 
مانگــی 8ی ســاڵی رابردوو كۆنگرە بكــرێ، بەڵام 
نەكرا و بۆ مانگی 12 دواخرا، ئێستا دەڵێن مانگی 
چوار كۆنگرە دەكرێ، بەڵام قســەش هەیە دیسان 

دوابخرێ".
ســەندیكای پارێزەران پشتڕاستی دەكاتەوە كە 

هۆكاری پێنەدانی ناسنامە بەستنی كۆنگرەیە. 
ئارام گەردی، گوتەبێژی سەندیكای پارێزەرانی 
كوردســتان بــە )رووداو(ی راگەیانــد: "بەهــۆی 
ســەندیكای  كۆنگــرەی  وادەی  نزیكبوونــەوەی 
خۆئامادەكردنمــان،  و  كوردســتان  پارێزەرانــی 
لــە 2018/8/15 ئینتیمابــوون بــۆ پارێــزەری، 
نوێكردنەوەی ناســنامە وەســتێنران، بــەڵام دوای 
ئــەوەی وادەی كۆنگــرە دواخــرا، ســەندیكا ناچار 
نوێكردنەوەی ناسنامەی كردەوە، بەڵام ئەندامێتی 

هێشتا وەستاوە".
لەبــارەی وەرگرتنــی بەشــێك لــە دەرچووانی 
ئەمساڵی كۆلێژەكانی یاسا، گوتەبێژی سەندیكای 
پێــش  دەرچووانــەی  "ئــەو  دەڵــێ:  پارێــزەران 
2019/8/15 داواكاری هاتنەڕیــزی ســەندیكایان 
پێشــكەش كــردووە و بەڵگەنامەكانیــان هێناوە، 
ناســنامەیان پێدراوە و كاردەكــەن، بەڵام ئەوانەی 
دیكە داواكارییان پێشكەشی سەندیكا نەكردووە بۆ 

ئەوەی ببنە ئەندام و وەرنەگیراون".
بە گوتەی ئارام گەردی، ســەندیكا ناســنامەی 
داوەتــە 15 هــەزار پارێــزەر، بــەڵام هەندێكیــان 
مردوون یان دەستیان لەكاركێشاوەتەوە و بوونەتە 
فەرمانبــەر، ئێســتا نزیكــەی 10 هــەزار پارێزەر 

ماونەتەوە.
ئەو دەڵێت: "دەبێ سەندیكا زیاتر بەرژەوەندی 
پارێزەران لەبەرچاو بگرێ نەك دەرچووانی یاســا، 
شــكۆی پارێزەر بپارێزێ و نەهێڵی زۆریی ژمارەی 
پارێزەر كاریگەری لە كار و داهات و بژێوییان بكات، 
بۆیــە پێویســتە فیلتەرێك دابنرێت بــۆ وەرگرتنی 

پارێزەری نوێ".
بــەڵام نوێنــەری دەرچــووە وەرنەگیــراوەكان 
پێیوایە كۆنگرە كراوە بە بیانوو و بەهۆی ململانێی 

حیزبییەوە ناسنامەیان پێنادرێ. 
جووتیــار رزگار عەلــی، نوێنــەری دەرچووانی 

سەندیكا ناسنامەیان ناداتێ

500 پارێزەر بەهۆی نەبوونی ناسنامە 
كاریان دەستناكەوێ

شكار ئەحمەد
رووداو – هەولێر

مەلایەك بەشێك لە مزگەوتەكەی بە كرێ دەداتە 
قوتابخانەیەكی ئەهلی. وەزارەتی پەروەردە كارەكە 
بە نایاسایی دەزانێ، بەڵام مەلای مزگەوتەكە دەڵێ 
زەویەكەم بە موســاتەحە وەرگرتووە و بە كەیفی 
خــۆم مامەڵەی پێوەدەكەم. ئەمــە پەیوەندی بە 

وەزارەتەكانی پەروەردە و ئەوقافەوە نییە.
ســاڵی 2010 قوتابخانەیەكــی ئاینــی لەنێــو 
مزگەوتــی مــەلا فائیــز لــە گەڕەكــی حاكماوای 
شــاری هەولێــر كرایەوە، بە گوتــەی خاوەنەكەی 
ماوەی پێنج ســاڵ بــەردەوام بوون، بــەڵام دواتر 
پێیان چــۆڵ كردوون. مەلا خالیــد مەلا فائیز بە 
)رووداو(ی راگەیاند: "ئەو قوتابخانەیە لە ســاڵی 
2010 دروســتكراوە، موڵكەكەمان بە موساتەحە 
وەرگــرت و بــە پــارەی خۆمــان باڵەخانەمــان 
دروســتكرد. پێنج ســاڵ قوتابخانەی ئایینی بوو، 
بەڵام لە ساڵی 2016 ئەنجوومەنی وەزیران بڕیاری 
دا قوتابخانــە ئاینییەكان كە ســەر بــە وەزارەتی 
ئەوقاف بوون، بخرێنە ســەر وەزارەی پەروەردە، 

بۆیە قوتابییەكانیان گواستەوە بۆ شوێنی دیكە و 
قوتابخانەكە چۆڵ كرا".

ســاڵی 2017 موڵكەكــە بــە كــرێ دەدرێتــە 
قوتابخانەیەكی ئەهلی. مــەلا خالید فائیز دەڵێ: 
"ئەو موڵكەمان بە موساتەحە لە شارەوانی هەولێر 
وەرگرتووە. بۆیە بەپێی یاسا دەتوانم بیگۆڕم و بە 
كەیفی خۆم دەیكەم بەوەی كە دەمەوێت. لە ساڵی 
2017 بە كــرێ داومەتە قوتابخانەیەكی ئەهلی و 
ئێستا دەوامی تێدا دەكرێ، ئەمەش بە رەزامەندی 
شارەوانی هەولێر بووە، من نووسراوی ئەنجوومەنی 
پــەروەردەی  گشــتی  بەڕێوەبــەری  و  وەزیــران 
هەولێریشــم دایە ئەنجوومەنی شارەوانیی هەولێر. 
ســەرۆكی ئەنجوومەنــی شــارەوانیی هەولێریــش 
رەزامەندی و لارینەبوونی خۆی نیشاندا كە بەكرێی 
بدەم، هەروەها قوتابخانــە ئەهلییەكەش لەلایەن 
وەزارەتی پــەروەردە مۆڵەتی پێــدراوە، بۆیە من 
كارم لەگەڵ ئەنجوومەنی شارەوانی هەولێرە، ئیشم 

بە وەزارەتی ئەوقاف و پەروەردە نییە".
عەبدوڵڵا عەبدولغەنی، سكرتێری ئەنجوومەنی 
شــارەوانی هەولێر لەبارەی بەكرێدانی ئەو موڵكە 
بــە )رووداو(ی راگەیانــد: "ئــەو زەوییــە موڵكی 

شــارەوانییە و بە موساتەحە دراوەتە ئەو كەسە. 
ئەویش ســاڵانە كرێ دەدات بە شارەوانی هەولێر، 
بۆیە ئەو كێشــەیە هیچ پەیوەندییەكی بە ئێمەوە 

نییە".
بەڵام وەزارەتی پەروەردە كردنەوەی قوتابخانە 
ئەهلییەكــە لــە نێــو مزگەوتەكــە بە نایاســایی 
دەزانێت و لەڕێگەی لیژنەیەكیشەوە لێكۆڵینەوە لە 
كردنەوەی قوتابخانەكە لەنێو مزگەوتەكە دەكات. 
عەباس زێباری، بەڕێوەبەری خوێندنی ئیســامی 
لــە وەزارەتی پەروەردە بــە )رووداو(ی راگەیاند: 
"خاوەنەكەی كاتی خۆی شوێنەكەی بە موساتەحە 
لە وەزارەتی شــارەوانی وەرگرتووە، باڵەخانەكەی 
بۆ خۆی دروســتكردووە، رەزامەندی لە وەزارەتی 

ئەوقاف و وەزارەتی پەروەردە وەرنەگرتووە".
زێبــاری گوتیشــی: "پێشــتر ئــەو قوتابخانە 
ئاینییانە ســەر بە وەزارەتی ئەوقاف بوون، بەڵام 
لە كۆتایی ســاڵی 2014 بە بڕیارێكی ئەنجومەنی 
وەزیران، گواســترانەوە ســەر وەزارەتی پەروەردە 
كــە ژمارەیان 32 قوتابخانە بوو. ئەو قوتابخانانە 
زۆر بێسەروبەر بوون، بۆ ئەوەی ریفۆرمێكی باش 
لەنێو ئەو قوتابخانانە بكەین، ساڵی 2016 ژمارەی 

قوتابخانەكانمان كەمكــردەوە بۆ 22 قوتابخانە و 
بەشێكمان لێكدان".

قوتابخانــەی مــەلا فائیــز یەكێــك بــوو لــەو 
قوتابخانــە ئاینییانەی چۆڵ كــرا و قوتابییەكانی 
گوازرانەوە شــوێنی دیكە. بەڕێوەبەری خوێندنی 

ئیســامی لە وەزارەتی پەروەردە دەڵێ: "هەندێك 
لە قوتابیەكانمان گواســتەوە بۆ قوتابخانەی مەلا 
عەبدوڵــا لە مزگەوتی ســەواف، بەشێكیشــیان 

گواسترانەوە بۆ قوتابخانەی كەسنەزان".
یەكێك لە خاڵەكانــی بڕیارەكەی ئەنجوومەنی 
وەزیــران ئەوەیە دەبێــت قوتابخانەكان بە هەموو 
مومتەلەكاتــەوە بگوازرێنــەوە ســەر وەزارەتــی 
پەروەردە، بەڵام وەك زێباری دەڵێ: "گواستنەوەی 
باڵەخانەكان بۆ ســەر وەزارەتی پەروەردە كێشە 
بوو، زۆربەی قوتابخانەكان بوونە موڵكی وەزارەتی 
پــەروەردە، بــەڵام قوتابخانە هەیــە وەكو ئەوەی 
مــەلا فائیــز لەنێو حەوشــەی مزگەوتدایــە، بۆیە 
نەدەكــرا قوتابخانەیەكــی دیكــەی حكومی لەنێو 
مزگــەوت بكەیــەوە. چونكــە رێگەپێــدراو نییە، 
ئێمــە لیژنەیەكمان پێكهێناوە بۆ ئەوەی بزانین چ 
قوتابخانەیەك سوودی وەزارەتی پەروەردەی تێدایە 
بگوازرێتەوە ســەر وەزارەتی پەروەردە، ئەوەشی 
وەزارەتی پەروەردە ناتوانێ سوودیان لێوەربگرێت، 

بگەڕێندرێتەوە سەر وەزارەتی ئەوقاف".
ســەبارەت بە بەكرێدانی موڵكەكە و كردنی بە 
قوتابخانەیەكی ئەهلی، عەباس زێباری رایگەیاند: 

"پێشتر وەزارەتی ئەوقاف قوتابخانە ئاینییەكانی 
لەنێــو مزگەوتــەكان دەكــردەوە و ئاســایی بوو، 
بەڵام ئێســتا خاوەنەكەی كە بە كرێ داویەتی بە 
قوتابخانەیەكــی ئەهلی، ئەو كارەی بە نایاســایی 
كــردووە، چونكە بەپێی یاســا نابێت قوتابخانەی 
حكومی یان ئەهلی لەنێو مزگەوتدا بكرێتەوە. یان 
مزگەوت لەگەڵ قوتابخانــەی ئەهلی یان حكومی 
لەتەنیشت یەكتری بن. وەزارەتی پەروەردەش هیچ 
رەزامەندییەكی نەداوە لەسەر ئەوەی ئەو قوتابخانە 
ئاینییە بكرێتە قوتابخانەیەكی ئەهلی، بۆیە ئێمە 
بەدواداچوونی بۆ دەكەین و ئەگەر پێویســت بێت 

دەیدەینە دادگاش".
 ســەبارەت بــە شــوێنەكەش گوتــی: "ئــەو 
قوتابخانەیــە لەنێــو مزگەوتەكەیــە، بۆیە جارێ 
ناتوانین بڕیار بدەین، پێشــتر ســەر بە وەزارەتی 
ئەوقــاف بــووە، بۆیە ئــەو لیژنەیــەی دامانناوە، 
دوای بەدواداچوونێكــی ورد مەحزەری خۆی تەواو 
دەكات و بــەرزی دەكەینــەوە بــۆ ئەنجوومەنــی 
وەزیــران، ئەوانیــش بڕیار دەدەن لەســەر ئەوەی 
ئــەو قوتابخانانە بگوازرێنەوە بۆ ســەر وەزارەتی 

پەروەردە یان چییان لێبكرێت".

شكار ئەحمەد
رووداو - هەولێر

خوێندكارێكــی زانكۆ بــە رەزامەندی و بەدەر لە 
رێنماییەكانی وەزارەتی خوێندنی باڵا لە زانكۆیەكی 
ئەهلی وەردەگیرێ، بەڵام دوای نزیكەی چوار مانگ 
دەوامكــردن، ئــاگادار دەكرێتەوە كــە ناتوانێ لەو 
زانكۆیــە بخوێنێ، خوێندكارەكە خۆی بە قوربانیی 
هەڵەی وەزارەت و زانكۆكەی دەزانێ و دەڵێ ئەگەر 
كێشــەكەم بۆ چارەســەر نەكەن لە دادگا سكاڵایان 

لەسەر تۆمار دەكەم.
حوســێن عومەر، خوێندكاری بەشی ئەندازیاری 
كۆمپیوتــەر لە زانكــۆی لوبنانی – فەرەنســی بە 
)رووداو(ی راگەیانــد: "ســاڵی رابــردوو لە زانكۆی 
پۆلیتەكنیكی وەرگیرام، بەڵام بەهۆی ئەوەی درەنگ 
ناومان گەڕایەوە دوامخست بۆ ئەمساڵ. ئەمساڵیش 
هەمان بەش لە زانكۆی لوبنانی - فەرەنسی كرایەوە، 
مــن لە زانكۆكەی خۆشــم بە پارالێــڵ دەمخوێند و 

دەبــوو ســاڵانە پارە بدەم، نزیكــەی هەفتەیەكیش 
دەوامــم كرد، بەڵام 110 خوێنــدكار لەنێو پۆلێكدا 
بووین و هیچ تێنەدەگەیشــتم، بۆیە كە هەر پارەی 
خوێندنــم دەدا، بڕیارم دا بچمە زانكۆی لوبنانی – 
فەرەنسی، بە سیستەمی ئۆنڵاین داواكاریم پێشكەش 
كرد، وەزارەتی خوێندنی باڵا رەزامەندی لەسەردا و 

زانكۆكەش قبوڵی كردم".
بەگوتەی حوســێن، دوای نزیكــەی چوار مانگ 
ئــاگادار كراوەتەوە كە ناتوانێ لە خوێندن بەردەوام 
بــێ: "سیســتەمی خوێندنــی زانكــۆی لوبنانی – 
فەرەنسی دوو كۆرسە، من كۆرسێكم تەواوكردووە، 
ئەنجامەكەشــم وەرگرتووەتەوە، بــەڵام دوای چوار 
مانــگ وەزارەت دەڵێ ناتوانی لە خوێندن بەردەوام 
بــی، گوتم مــن چوار مانگە لــەو زانكۆیە دەخوێنم 
بــە رەزامەندی ئێوە و زانكۆكــەش وەرگیراوم، دوو 
ملیۆن و 100 هەزار دینارم بۆ كرێی خوێندن داوە، 
ئێســتاش كۆرســێكم تەواو كردووە، بەڵام وەزارەت 
گوتیــان بەپێــی رێنمایی ئێمە نابێــت خوێندكاری 

قۆناغــی یەكەم بۆ خوێندنی ئەهلی تەمەنی لە 35 
ساڵ زیاتر بێت".

حوســێن عومەر كە تەمەنی 39 ســاڵە، دەڵێت 
ئەگەر هەڵەیەك كرابێ، هەڵەی وەزارەتی خوێندنی 
باڵا و زانكۆی لوبنانی – فەرەنســییە: "پێم سەیرە 
لــە خوێندنی حكومی رەچــاوی تەمەن نەكرێ و لە 
خوێندنــی ئەهلی رەچاوی ئەوە بكــرێ، لەكاتێكدا 
دەبــوو پێچەوانــە بووایــە، ئەمســاڵ لــە كۆلێژی 
پۆلیتەكنیك لەدایكبووی 1972 هەبووە و وەرگیراوە 
و دەوامیش دەكات، بەڵام لە زانكۆ ئەهلییەكان رێگە 
نادەن، هەروەها ئاســاییە ئەگەر خوێندكار رێنمایی 
و یاســاكانی وەزارەت نەزانێ، بــەڵام نابێ زانكۆ و 
وەزارەت خۆیــان ئــاگاداری رێنماییەكانــی خۆیان 
نەبــن، ناســنامەكەی من لــەلای هەردووكیان بووە 
و بینیویانە، رەزامەندیشــیان لەســەر خوێندنی من 
لــەو زانكۆیە داوە، تاوانــی من چییە دوای نزیكەی 
چوار مانگ و تەواوبوونی كۆرســێكی خوێندن بڵێن 
ناتوانی لە خوێندن بەردەوام بی؟! زانكۆی لوبنانی 

فەرەنسی دەڵێ دەمانەوێ بەردەوام بی، بەڵام ئەوە 
وەزارەتە كێشەی هەیە و ئێمەش ناچارین جێبەجێی 

بكەین".
لەبــارەی كێشــەی ئــەو خوێنــدكارە، رێــكار 
شەمسەدین، بەڕێوەبەری كارگێڕی زانكۆی لوبنانی - 
فەرەنسی بە )رووداو(ی راگەیاند: "ئەو خوێندكارە 
لــەلای ئێمە وەرگیراوە و وەزارەتی خوێندنی باڵاش 
رازی بووە، ئێمە كێشــەمان لەگەڵ بەردەوامبوون و 
خوێندنی نییە و ئێســتاش بەردەوامە لە خوێندن، 

بەڵام وەزارەت دەڵێ نابێت بخوێنێ و تاقیكردنەوەش 
بكات، بۆیە كێشەكە لەنێوان وەزارەتی خوێندنی باڵا 
و ئــەو خوێندكارەیــە، بەڵام ئێمە لەگــەڵ وەزارەت 

لەسەر هێڵین بۆ چارەسەركردنی".
حوســێن تاكــە خوێنــدكاری زانكۆكەیــە ئــەو 
كێشــەیەی هەبێت، ئــەو پێیوایە دەبێــت وەزارەت 
و زانكۆكــە قەرەبــووی بكەنــەوە و دەڵــێ: "مــن 
تاكە كەســم ئەو كێشــەیەم هەیە، بۆیــە ئەگەر بۆ 
راستكردنەوەی هەڵەی خۆشیان بێت، زانكۆ كورسی 

دەرچوویەكی زانكۆ

سەندیكا ناسنامەم 
ناداتێ و ئێستا 
لەبری كاری 
پارێزەری، كارەباچیم

مەلا خالید فائیز

ئەو موڵكەم 
بە موساتەحە 
وەرگرتووە و بە 
كەیفی خۆم دەیكەم 
بەوەی كە دەمەوێت

سەندیكای پارێزەران

دەبێ چاوەڕێی 
بەستنی كۆنگرە 
بكەن

سكاڵا لەسەر وەزارەتی خوێندنی 
باڵا و زانكۆكەم تۆمار دەكەم

كۆنگرە نابەسترێ چونكە پارتی 
و یەكێتی لەسەر دابەشكردنی 
پۆستەكانی سەندیكا رێكناكەون

خوێندكارەكە: 

نوێنەرێكی دەرچووەكان: 

مەلایەك بەشێك لە مزگەوتەكەی بە كرێ دەدات

دوای چوار مانگ مافی خوێندن لە 
خوێندكارێكی زانكۆ وەردەگیرێتەوە

بەشــی یاســا بــە )رووداو(ی راگەیانــد: "نزیكەی 
500 دەرچووی یاسا دەبین، ئێمە پارێزەرین بەڵام 
كاری پارێزەری بە ناســنامە دەكرێ، ســەندیكاش 
ناســنامەمان ناداتێ، بۆیە ئێســتا من لەبری كاری 

پارێزەری كارەباچێتی دەكەم".
قوتابییــە دەرچووەكان پێیانوایــە كە جیاوازی 
لەنێوانیانــدا دەكــرێ. جووتیــار دەڵــێ: "مانگی 
شــەش تاقیكردنــەوەم كــردووە، هەر لــەو مانگە 
ئەنجامی كۆرســی دووەمــم وەرگرتــەوە، بەڵام لە 
2019/9/18 بڕوانامەكەیــان دامەوە و ئەوانەی بە 
خولی دووەمیش دەرچوون دوو ســێ هەفتە پێش 
ئێستا بڕوانامەكانیان وەرگرتووەتەوە. مەعقول نییە 
هاوپۆلەكەم كە لەگەڵ مــن بڕوانامەی وەرگرتووە، 
ئەو بە واستەی هاوڕێیەتی ناسنامەی وەرگرتووە و 

كاردەكات، منیش لە ماڵەوە دابنیشم".
جووتیــار هەروەها گوتــی: "رۆژی 2018/8/2 
گوتیــان  داخســت،  ئینتیمابوونــی  ســەندیكا 
2018/9/15 دەیكەینــەوە، هۆكارەكەشــیان بــۆ 
دواخســتنی كۆنگرە گەڕاندەوە، بــەڵام لەبنەڕەتدا 
كێشــەكە سیاســییە، پارتــی و یەكێتــی لەســەر 
دابەشكردنی پۆســتەكان لە سەندیكا رێكناكەون. 
هیچ بڕگەیەكی یاسایی نییە بە بیانووی دواكەوتنی 
بەستنی كۆنگرە، دەرگای وەرگرتن دابخرێ. ناشبێ 

ئەم دوو بابەتە بەیەكەوە ببەسترێنەوە".
نوێنەكــەرەی دەرچــووان پێیوایە ســەندیكای 
پارێــزەران بەڵێنەكانی جێبەجــێ ناكات. جووتیار 
دەڵێ: "پێشــتر چووینە لای ســەرۆكی سەندیكای 
پارێــزەران، بەڵێنــی دا ئەگەر لــە 2018/12/25 
كۆنگــرە نەكرا، ئینتیماكــردن دەكرێتــەوە، بەڵام 
كۆنگــرە نەكــرا و وەرگرتن هەر نەكرایــەوە، بۆیە 
بڕیارەكــە حیزبییە و پێیانوایە كاریگەری لەســەر 
دەنگــدەر دەبــێ، بۆیــە نایكەنــەوە، لەكاتێكــدا 
پێشــنیارمان كردووە پاڵپشــتییەكمان بدەنێ و با 

مافی دەنگدانیشمان نەبێت لە كۆنگرە".
بڕیارە رۆژی 2019/2/25 سەندیكای پارێزەران 
بڕیارێك دەربكات. دەرچووەكانیش چاوەڕێی بڕیاری 
ئەو كۆبوونەوەیەن. نوێنەری قوتابییە دەرچووەكان 
دەڵــێ: "ئەگــەر بڕیارەكــە بــە دڵی ئێمــە نەبوو، 
سكاڵایان لەسەر تۆمار دەكەین، چەند پارێزەرێكیش 

ئامادەن بە خۆبەخش بەرگریمان لێبكەن".
ئــەو نوێنەرەی دەرچــووان زۆربوونــی ژمارەی 
پارێزەران بە بیانوو دەزانێت و دەڵێ: "با سەندیكا 
فلتەر بۆ ئێمە دانەنێ، بەڵكو فلتەر بۆ ئەندامەكانی 
خۆی لە وەزارەتەكان دابنێ كە ئیش ناكەن و بوون 
بە بارگرانی لەسەر ئەو كۆدەی لە سەندیكا هەیانە، 
هەندێك پارێزەر ناســنامەی ســەندیكایان هەیە و 
فەرمانبەریشن، ئەمە دژی یاسا و ئەو بەڵێننامەیە 
كــە پڕیــان كردووەتــەوە، چونكــە نابــێ پارێزەر 

فەرمانبەریش بێت".

تایبەتی هەیە و دەتوانن بیدەن بە من و قەرەبووی 
هەڵەكەیانی پێبكەنەوە".

رێــگای  رۆژێــك  هەمــوو  خوێنــدكارە  ئــەو 
بــەڵام  بــاڵا دەگرێتەبــەر،  وەزارەتــی خوێندنــی 
قســەیەكی دڵخۆشــكەریان نەداوەتــێ، ئەو گوتی: 
"سەرپەرشــتیاری زانكۆ و پەیمانــگا ئەهلییەكانی 
وەزارەت دەڵــێ بەپێــی رێنمایی مامەڵــە دەكەین، 
كەســێكی دیكــەی وەزارەت پێیگوتم تــۆ ناتوانی 
تاقیكردنەوە بكەی، لەكاتێكدا خۆی منی لە زانكۆكە 

وەرگرتووە".
بەگوتــەی حوســێن، وەزیــری خوێندنــی بــاڵا 
فەرمانی داوە كە ساڵێكی دیكە بیگەڕێننەوە شوێنێ 
خۆی، ئەو دەڵێ: "نووسراوێكم پێشكەشی وەزیری 
خوێندنی باڵا كرد، ئەویش بۆ بەڕێوەبەری گشــتی 
دیوانــی وەزارەتــی ناردبوو، بەڕێوەبەری گشــتیش 
دوو رێگاچارەی دانابوو، یان چاوپۆشــی لە تەمەنی 
بكرێ یان بگەڕێتەوە بۆ شــوێنی خۆی بۆ ســاڵی 
ئایندە، بەڵام وەزیری خوێندنی باڵا ئەوەی دووەمی 
هەڵبژاردبوو، بۆیە نووســراوێكی دیكەم پێشكەش 
كردووە، ئەگەر ئەمجارە هەمان وەڵامم بدەنەوە یان 
كێشەكەم بۆ چارەسەر نەكەن، وەزیر و زانكۆكەش 
دەدەمــە دادگای ئیداری، چونكە من لە مافی خۆم 
خۆشــنابم و داوای قەرەبووی ماددی و مەعنەویش 

دەكەم".
وەزارەتــی خوێندنی باڵا لەبارەی كێشــەی ئەو 
خوێندكارە بەڵێنی دابوو وەڵامی )رووداو( بداتەوە، 

بەڵام وەڵامیان نەدایەوە.

گردبوونەوەی پارێزەرانی بێ ناسنامە لە بەردەم سەندیکای پارێزەراندا

راپۆرت

نەوزاد مەحموود
رووداو - سلێمانی 

پــاش زنجیرەیــەك كۆبوونــەوە لــە هەولێــر و 
ســلێمانی،‌ دواجــار پارتــی دیموكراتی كوردســتان 
و بزووتنــەوەی گــۆڕان لەســەر پێكهێنانی كابینەی 
نوێــی حكومەتی هەرێمی كوردســتان و بەشــداریی 
بزووتنەوەكــە لەو حكومەتــەدا رێككەوتن و، بە 30 
خاڵ كە 18 یان تایبەتە بە كوردستان و 12 خاڵیش 
تایبەتن بە بەغدا، واژۆی هەردوولایان خســتە ســەر 
رێككەوتننامەكــە. ئەندامێكــی جڤاتــی نیشــتمانی 
بزووتنەوەی گــۆڕان دەڵێ لە رێككەوتننامەكە رازین 
"چونكــە زۆربەی داواكارییەكانمــان جێبەجێ كراون 
و داخوازییەكانی گــۆڕان لەنێو كارنامەی حكومەت، 

جێگای كراوەتەوە".
ئەو ئەندامەی جڤاتی نیشتمانی پێیوایە هەر لایەنە 
باشــەكانی ئەو رێككەوتننامەیــە وایكرد كە جڤاتی 
گشتی تێبینی زۆریان نەبێت لەسەر وردەكارییەكانی 
و دەنگــی ناڕەزایەتی بەرامبەر كــەم بن "لە جڤاتی 
نیشــتمانیش هەروا ئەندامانی جڤات گرفتێكی وایان 
لەگەڵ رێككەوتنەكە نەبوو، بۆیە بە دەنگدانی هەردوو 

جڤاتەكە ئەو رێككەوتننامەیە پەسەند كرا".
ئەو ئەندامەی جڤاتی نیشــتمانی كە نەیویســت 
نــاوی بڵاوبكرێتەوە، دەڵێ پارتــی رازی بووە گۆڕان 
بەشــداریی راســتەقینە لــە حكومــەت بــكات و لە 
سەرۆكایەتی هەرێم و حكومەت و دەزگا ئەمنییەكاندا 
12%ی پۆســتەكان وەردەگرێت: "لە ســەرۆكایەتی 
هەرێمیش تەنیا جێگری ســەرۆكی هەرێم وەرناگرێ، 
بەڵكــو 12%ی پۆســتەكانی ســەرۆكایەتی هەرێــم 
وەردەگرێــت و لە چەند رۆژی داهاتــوودا، بەربژێری 

خۆی بۆ پۆستەكان ئامادە دەكات".
بەپێی ئەو زانیارییانەی )رووداو( لە بەرپرســانی 
بزووتنــەوەی گۆڕان دەســتیكەوتوون، بزووتنەوەكە 
جێگری ســەرۆكی هەرێمــی كوردســتان، وەزارەتی 
دارایی، ئاوەدانكردنەوە، کار و کاروباری کۆمەڵایەتی، 
ئەمینــداری گشــتی وەزارەتی پێشــمەرگە، جێگری 
ســەرۆكی دەســتەیەكی نوێ بۆ رووبەڕووبوونەوەی 

گەندەڵی وەردەگرێ.
ئــەو ئەندامــەی جڤاتــی نیشــتمانی گوتیشــی: 

"بزووتنــەوەی گــۆڕان، راوێژكارێكــی ئەنجوومەنــی 
ئاسایش و نزیكەی 7 پۆستی دیكە لەو ئەنجوومەنە 
وەردەگرێت. هەروەها لە فەرمانگەی پەیوەندییەكانی 
دەرەوە 3 نوێنەرایەتی كە دەكاتە 12%ی پۆستەكانی 

ئەو فەرمانگەیە، وەردەگرێ".
هێمــن شــێخانی، ئەندامــی جڤاتی نیشــتیمانی 
بزووتنەوەی گۆڕان دەڵێ، پێمانوایە ئەو پێشنیازانەی 
كــە كردوومانــە "هەرچەنــدە پەســەندیش كــراون، 
بەڵام پێویســتیان بە هەمواركردنە، چوونی ئێمە بۆ 
حكومــەت لەپێنــاو جێبەجێكردنــی داواكارییەكانی 
خەڵكــە، بۆیە ئەگەر جێبەجێ بكرێن رێككەوتنێكی 

باشە و دەبێ پشتیوانی بكەین ".
لــە كۆبوونــەوەی جڤاتــی  رۆژی 2109/2/17 
گشتیدا، جەلال جەوهەر، ئەندامی خانەی راپەڕاندن 
و ئەندامی شاندی دانوستاندكاری گۆڕان، وردەكاریی 
رێككەوتنەكــەی بــۆ بەشــداربووانی كۆبوونەوەكــە 
خوێنــدەوە. هەندێــك لە ئەندامانی جڤاتی گشــتی 
لە ســەرەتاوە رەخنەی ئەوەیــان گرتبوو لە خانەی 
راپەڕانــدن كە پێش ئەوەی ئــەوان ئاگادار بكەنەوە، 

لەگەڵ پارتی كەوتوونەتە دانوســتاندن و بەشــێكی 
زۆر لە بابەتەكانیشیان بڕیوەتەوە، لەكاتێكدا دەبوو 
پێشتر رای ئەوان وەربگیرێت. بەڵام ئەندامانی خانەی 
راپەڕاندن بۆیان روونكردوونەتەوە كارنامەی گۆڕان لە 
هەڵبژاردندا كــە هەردوو جڤاتەكە كاریان بۆ كردووە 
و بەرگرییــان لێكــردووە، لــەو رێككەوتنەدا جێگای 

كراوەتەوە.
بزووتنــەوەی گۆڕان لــە پەرلەمانی كوردســتان 
لەســەرەتای  هــەر  و  كورســییە   12 خاوەنــی 
پێكهێنانــی  دانوســتاندنەكانی  دەســتپێكردنی 
حكومەتەوە مەرجی بەشــداریی خۆی بەستووەتەوە 
بە جێكردنەوەی بەرنامەكەی لە كارنامەی حكومەتدا، 
هەرچەندە سەرەتا داوای جێگری سەرۆكی حكومەتی 
دەكرد، بەڵام دواتر بە وەرگرتنی جێگری ســەرۆكی 

هەرێم رازی بوو. 
ئەو ئەندامەی جڤاتی نیشتمانی بزووتنەوەی گۆڕان 
دەڵێ: "شەش كەس لە ئەندامانی جڤاتی نیشتمانی 
دەنگیــان بــەو رێككەوتنە نەدا، لەگــەڵ ئەوە بوون 
بزووتنەوەی گۆڕان ببێتە ئۆپۆزســیۆن، بەڵام زۆرینە 

پەســەندی كرد". ئەو بەرگری لــە رێككەوتننامەكە 
كرد و باسی لە خاڵێكی گرنگی نێو رێككەوتننامەكە 
كــرد و گوتــی: "بەپێچەوانــەی هەمــوو كابینەكانی 
پێشــووی حكومەتەوە، ســەرۆكی حكومەت دەهاتە 
پەرلەمان و كارنامەی حكومەتەكەی بۆ پەرلەمانتاران 
دەخوێندەوە، بەڵام ئەمجارە لە پەرلەمانەوە كارنامەی 
حكومەت گفتوگۆی لەسەر دەكرێت و دواتر پەسەند 
دەكرێــت، واتە ئەگەر پەرلەمانتــاران تێبینییەكیان 
دەتوانــن  هەبــوو،  كارنامــەی حكومــەت  لەســەر 

رەتیبكەنەوە".
لەكاتــی  )رووداو(  زانیارییەكانــی  بەپێــی 
گفتوگۆكانیــان لەگــەڵ پارتی، بزووتنــەوەی گۆڕان 
بەپێچەوانەی ســاڵانی پێشــوو كە پێداگیری دەكرد 
ئــەوەی ســەرۆكی هەرێمــی كوردســتان  لەســەر 
دەســەڵاتەكانی تەشــریفاتی بــن، ئەمجــارە داوای 
دەسەڵاتی كردووە بۆ سەرۆكایەتی هەرێم بەوپێیەی 
بــۆ خۆیــان جێگری ســەرۆكی هەرێــم وەردەگرن و 
گوتوویانــە كە دەبێت ســەرۆكی هەرێم بەشــێك لە 
دەسەڵاتەكانی خۆی بداتە جێگرەكەی، پارتیش بەوە 

رازی بووە.
هــەر بەپێی زانیارییــەكان، ئەو پۆســتانەی كە 
گۆڕان لە بەڕێوەبەرە گشتییەكان و نوێنەرایەتییەكان 
وەریدەگرێ، ماوەتەوە بۆ كاتی پێكهێنانی حكومەت 
و لەگەڵ پۆســتەكانی حكومەتدا، ئەو پۆســتانەش 
وەردەگرێتــەوە كــە لە ئیــدارەی پارێــزگای هەولێر 

بەریكەوتبوون.
كوێســتان محەممــەد، ئەندامــی جڤاتی گشــتی 
بزووتنەوەی گۆڕان دەڵێ، جڤاتەكەیان راسپاردەكانی 
خۆی ئاراستەی جڤاتی نیشتمانی كرد و بزووتنەوەی 
گــۆڕان لەگــەڵ پارتــی "كاتــی دیــاری كــردووە بۆ 
جێبەجێكردنی ئەو داخوازییانە و چاكسازی، كاتەكان 
لە 6 مانگەوە بۆ ساڵێكە و ئەگەر پێویستیشی كرد 
رەنگــە كاتی زیاتــری بدرێتێ، بــەڵام گرنگ ئەوەیە 
90%ی كارنامــە و پاكێجەكانی گــۆڕان لە كارنامەی 

حكومەتدا جێی كراوەتەوە".
رێككەوتننامەكەی پارتی و گۆڕان 30 خاڵە، 18 
خاڵــی پەیوەندیــدارە بە كوردســتان و 12 خاڵیش 
تایبەتــە بە بەغــدا. لەبــارەی كێشــەكانی بەغدا و 
هەرێمی كوردســتانەوە، پارتی و گۆڕان لەسەر ئەوە 
رێككەوتوون، لە پەرلەمان و حكومەت دەســتەیەك 

دروســتبكرێت و تاوەكو كۆتایی هاتنی كێشــەكان، 
دانوســتاندنی نێــوان هەرێمــی كوردســتان و بەغدا 
بەڕێوەببات و بۆ ناوچە كوردستانییەكانیش دووپاتی 
یەكهەڵوێستی لایەنە كوردستانییەكان كراوەتەوە بۆ 
چارەسەری ئەو كێشانە. سەبارەت بە پەیوەندییەكانی 
دەرەوەش، رێككەوتنەكــە بەو جۆرەیە كە بەرنامەی 
ئەو نوێنەرایەتییانە و شێوازی كاركردنیان بگۆڕدرێ" 
ئەندامێكــی دیكەی جڤاتی نیشــتمانی وایگوت. ئەو 
گوتیشــی: "داخــوازی ئەوەش لەلایــەن هەندێك لە 
ئەندامانی جڤاتەوە هەبوو كە رێككەوتننامەكە لەلایەن 
كاك عومەری ســەید عەلی و كاك مەسعودەوە واژۆ 
بكرێــت، بۆ ئــەوەی بایەخێكی زۆرتــری پێبدرێت و 

هەردوولا ناچاری جێبەجێكردنی ببن". 
لــە  گــۆڕان  و  پارتــی  دووشــەممە،  ئەمــڕۆ 
هەولێــر جارێكــی دیكــە كۆدەبنەوە بــۆ واژۆكردنی 

رێككەوتننامەكەی نێوانیان. 
ئــاراس وەلی، ئەندامی شــاندی دانوســتانكاری 
گۆڕان دەڵێ تەنیا یەك تێبینییان هەبووە لەسەر كۆی 
رێككەوتننامەكە "ئێمــە داوامان كردبوو وادەیەك بۆ 
جێبەجێكردنی چاكسازی دابنرێ، ئەو تێبینییەشمان 

ئەمڕۆ دەبەینە هەولێر و دەیدەینە پارتی".

لە چەند رۆژی داهاتوودا بەربژێرەكانی ئامادە دەكات

گۆڕان 8 پۆست
لە ناو ئەنجوومەنی ئاسایش وەردەگرێ

 جێگری سەرۆكی هەرێمی كوردستان
 وەزارەتی دارایی

وەزارەتی ئاوەدانكردنەوە
 وەزارەتی کار و کاروباری کۆمەڵایەتی

 ئەمینداری گشتی وەزارەتی پێشمەرگە
 جێگری سەرۆكی دەستەیەكی نوێ بۆ رووبەڕووبوونەوەی گەندەڵی.

 راوێژكارێك و 7 پۆستی دیكە لە ئەنجوومەنی ئاسایش.
 سێ نوێنەری حكومەت لە دەرەوە.

 

پۆستەكانی گۆڕان لە حكومەتی داهاتوو:

نەوزاد مەحموود
رووداو - سلێمانی 

رابــردوو،  شــەوی  درەنگانــی  تاوەكــو 
ســەركردەكانی یەكێتی و پارتی لەسەر ئاستی 
باڵا لەسەر هێڵ بوون. پارتی دوای گەڕانەوەیان 
لــە ماڵــی كۆســرەت رەســوڵ و كۆبوونەوەی 
ئەنجوومەنی سەركردایەتی، بە یەكێتییان گوت 
كــە تێبینییــە نوێیەكەیــان تاوتــوێ دەكەن و 
وەڵامیان دەدەنەوە، بڕیار بوو ســەر لە ئێوارەی 
رۆژی یەكشــەممە 17ی شوبات، جارێكی دیكە 
شــاندی بــاڵای پارتــی و یەكێتــی لــە هەولێر 
كۆببنەوە، بەڵام وەك ئەندامێكی سەركردایەتی 
یەكێتــی گوتــی: "بەهــۆی ئــەوەی خوشــكی 
هاوژینی كۆسرەت رەسوڵ كۆچی دوایی كردبوو، 
دەرفەت نەبوو ئەو كۆبوونەوە هاوبەشە بكرێت"، 
بەڵام دواتر لە كاژێر 9ی شەو مەكتەبی سیاسی 

یەكێتی لە هەولێر كۆبوونەوە.
هەر لەسەرەتای دەستپێكردنی دانوستاندنی 
پێكهێنانی حكومەتەوە، یەكێتی رایگەیاند كە بە 

مەرجی شەراكەتی راستەقینە و یەكلاكردنەوەی 
كێشــەكانی وەزارەتی دادی عێراق و پارێزگاری 
كەركــووك لەگەڵ پارتــی رێكدەكــەون. رۆژی 
پێنجــی شــوبات لــە كۆبوونــەوەی هــەردوو 
مەكتەبی سیاسیدا رایانگەیاند كە لەسەر كاتی 
كۆبوونەوەی پەرلەمان و ئەنجوومەنی پارێزگای 
لێژنەیەكیشــیان  رێككەوتــوون.  كەركــووك 
پێكهێناوە بۆ نووسینی رەشنووسی رێككەوتنی 

سیاسی نێوان هەردوولا.
دوای ئامادەكردنی رەشنووســەكە، هەردوولا 
لــە دوایین كۆبوونەوەیاندا كــە رۆژی 15ی ئەم 
مانگە لە ســلێمانی بەڕێوەچوو، رایانگەیاند كە 
لەسەر رەشنووسەكە رێككەوتوون و دەیبەنەوە 
سەركردایەتییەكانیان و قسەی لەسەر دەكەن، 
بــەڵام دواتر لــە كۆبوونــەوەی ســەركردایەتی 
یەكێتی لە سلێمانی، ئەنجوومەنی سەركردایەتی 
یەكێتی بەهۆی ئەو خاڵەی كە پەیوەندیدارە بە 
كەركووكــەوە، رێككەوتنەكەیــان رەتكردەوە و 

داوای گەرەنتیان لە پارتی كرد.
ئەندامێكی سەركردایەتی یەكێتی نیشتمانی 

كوردســتان بــە )رووداو(ی راگەیاند، جیاوازی 
ئێمــە و پارتــی ئێســتا لەســەر كەركــووك 
چڕبووەتەوە ، ئەگەر لەســەر پرسی كەركووك 
رێككەوتبان، وەزارەتی داد كێشــەیەكی گەورە 
نەبوو لە نێوانیاندا "پارتی دەڵێ پێویستە دۆخی 
كەركووك ئاسایی بكرێتەوە، ئێمەش بە پارتیمان 
گوتووە، گەرەنتی چییە دۆخی كەركووك تاوەكو 

شەش مانگی دیكەش ئاسایی بكرێتەوە؟". 
ئەو ئەندامەی سەركردایەتی یەكێتی هەروەها 
دەڵــێ: "بــۆ ئــەوەی كۆبوونــەوەی پەرلەمان 
پەكینەكەوێ، پێشــنیازێكی نوێ خرایەڕوو كە 
ئەو رۆژەی سەرۆكی كابینەی حكومەت سوێندی 
یاســایی دەخــوات، ئــەو رۆژە كۆبوونــەوەی 
ئەنجوومەنــی پارێــزگای كەركــووك بكــرێ و 
پارێزگار هەڵبژێردرێت، بەڵام هێشتا لەسەر ئەوە 

رێكنەكەوتووین".
بەپێی رێككەوتننامەی نێوان پارتی و یەكێتی 
لە رۆژی پێنجی شوبات، بڕیار بوو كۆبوونەوەی 
پەرلەمانی كوردستان و ئەنجوومەنی پارێزگای 
كەركــووك پێكــەوە لــە 18ی شــوبات بكرێ. 

بەڵام وەك بەرپرســانی یەكێتی باسی دەكەن، 
كەموكــوڕی ئەو رێككەوتننامەیە ئەوە بووە كە 
روون نەكراوەتەوە كۆبووەنەوەكە لە چ شوێنێك 
دەبێــت و چ بڕیارێكی تێــدا دەدرێ . هەر بۆیە 
ئەندامە یەكێتییەكانی نێو لیســتی برایەتی لە 
ئەنجوومەنی پارێزگای كەركووك رەتیانكردەوە 
بچنــە هەولێــر بــۆ كۆبوونــەوە و پارتیــش 

رەتیدەكاتەوە بچێتە كەركووك.
رەوەنــد مەلا مەحموود، جێگری بەرپرســی 
مەڵبەنــدی یەكێتــی لــە كەركــووك، دەڵــێ 
كۆبوونــەوە لە هەولێر هیــچ ئەنجامێكی نابێت 
و تەنیــا دەبێتە كۆبوونەوەی لیســتی برایەتی 
"ئەوكات كێشــەی بەشــدارینەكردنی عەرەب و 
توركمانەكان هەیە و بەوەش كێشەكە چارەسەر 
نابێت، بۆیە باشــترە لەســەر ئەو مەســەلەیە 
رێكبكەوین و شــوێنی كۆبوونەوە و هەڵبژاردنی 

پارێزگار نەبێتە كێشە".
یەكێتی نیشتمانی كوردستان 5 ناوی ئامادە 
كردووە بۆ ئــەوەی لە حاڵەتێكدا ئەگەر لەگەڵ 
پارتــی گەیشــتنە رێككەوتن، نــاوەكان بدەنە 

پارتــی، بــەڵام یەكێتــی بۆ خــۆی یەكێك لەو 
ناوانە پەســەند بكات بــۆ پارێزگاری كەركووك 
"رزگار عەلی، بەربژێری پلە یەكی یەكێتییە بۆ 
پارێزگاری كەركووك و پێموانییە ئێستا پارتی 
كێشــەی زۆری لەگــەڵ رزگار عەلــی هەبێــت" 

بەرپرسێكی یەكێتی وایگوت.
بەپێــی زانیارییەكانــی )رووداو( یەكێتــی 
تاوەكو درەنگانێكی شــەو لەگەڵ بەرپرســانی 
گۆڕان لەســەر هێڵ بووە بۆ ئەوەی بەشــداریی 
كۆبوونــەوەی پەرلەمــان نەكــەن. بزووتنەوەی 
گــۆڕان بەڵێنــی ئەوەیان نەداوە كە بەشــداری 
پارتــی  لەگــەڵ  گوتوویانــە  بــەڵام  نەكــەن، 
هەوڵدەدەن كۆبوونەوەكە دوابخرێت تاوەكو ئەو 
كاتەی پارتی و یەكێتی دەگەنە چارەسەرێك. 

هــەر بەپێــی زانیارییەكانــی )رووداو( لــە 
كۆبوونەوەكــەی مەكتەبی سیاســی یەكێتی لە 
هەولێر كە تاوەكو درەنگانێكی شــەو بەردەوام 
بــووە، بەشــداربووانی كۆبوونەوەكــە بووبوونە 
دوو بەشــەوە، بەشــێكیان پێیــان بــاش بووە 
لەگــەڵ پارتی رێكبكەون و ســبەینێ بەربژێری 

حیزبەكەیــان بۆ ســەرۆكی پەرلەمــان یەكلایی 
بكەنەوە، بەڵام بەشــەكەی دیكەیان سووربوون 
لەســەر راگەیێندراوەكەی دواییــن كۆبوونەوەی 

سەركردایەتی.
پشــكەكانی یەكێتی نیشــتمانی كوردستان 
لــە كابینــەی داهاتــووی حكومەتــی هەرێمی 
كوردســتان بریتیــن لــە جێگــری ســەرۆكی 
حكومــەت، ســەرۆكی پەرلەمــان، وەزارەتــی 
پێشــمەرگە، وەزارەتی تەندروســتی، وەزارەتی 
شــەهیدان و كاروباری ئەنفالكراوان و وەزارەتی 
كشتوكاڵ و راوێژكارێكی ئەنجوومەنی ئاسایش. 
4 بۆ 5 نوێنەرایەتی حكومەت لە دەرەوە كە بەو 
شێوەیە پۆستەكانی یەكێتی لە 30% بۆ 35%ی 

پۆستەكانی حكومەت دەبێت. 
بەهــۆی ئاڵۆزیی دۆخەكــە و پێكنەهاتنیان 
لەگــەڵ پارتــی، ئەندامانــی ســەركردایەتی و 
مەكتەبی سیاســی یەكێتی رەتیدەكەنەوە قسە 
لەبارەی كێشەكانیان لەگەڵ پارتی بكەن، بەڵام 
پەرلەمانتارێكــی یەكێتی دەڵــێ، بە پێكهاتنی 
پارتــی و یەكێتی لەســەر كێشــەی كەركووك، 
یەكێتی بەشــداریی دانیشتنی پەرلەمان دەكات 
و بەربژێــری خــۆی دەستنیشــان دەكات. زیاد 
شەهید جەبار گوتیشی: "بۆ ئەوەی حكومەتێكی 
بەهێز هەبێت و كێشــەكانی بەغدا و كەركووك 
و كوردســتان پێكەوە چارەسەر بكرێن، دەبێت 
رێككەوتنێكــی گشــتگیری سیاســی لەنێــوان 

یەكێتی و پارتی واژۆ بكرێت". 
یەكێتی نیشتمانی كوردستان هەریەكە لە رێواز 
فایەق و بێگەرد تاڵەبانی، دەستنیشان كردووە 
تاوەكــو یەكێكیــان ببنە ســەرۆكی پەرلەمان. 
بەپێی قسەی ئەندامێكی سەركردایەتی یەكێتی: 
"ئەگەری زۆرتر ئەوەیە رێواز فایەق هەڵبژێردرێت 
و بۆ وەزارەتی تەندروستیش ركابەرێتی لە نێوان 
د.دارا و شەماڵ جەبار یاوەر و د.سۆران جەمال 
تاهیر هەیە. بۆ وەزارەتی پێشــمەرگەش چەند 
ناوێكی سەربازی لە ئاستی مەكتەبی سیاسی و 
سەركردایەتی لەئارادان، بەڵام هێشتا یەكلایی 

نەبووەتەوە".

یەكێتی رازییە رۆژی پێكهێنانی حكومەت 
پارێزگاری كەركووك هەڵبژێردرێ

جیاوازییەكانیان كورت بووەتەوە بۆ كاتی هەڵبژاردنی پارێزگاری كەركووك

 جێگری سەرۆكی حكومەت
 سەرۆكی پەرلەمان

 وەزارەتی پێشمەرگە
 وەزارەتی تەندروستی

 وەزارەتی شەهیدان و كاروباری ئەنفالكراوان
 وەزارەتی كشتوكاڵ

 راوێژكارێكی ئەنجوومەنی ئاسایش
 4 بۆ 5 نوێنەرایەتی حكومەت لە دەرەوە

پۆستەكانی یەكێتی لە حكومەتی داهاتوو:

سەرۆكی كاتی پەرلەمانی كوردستان بانگهێشتی 
پەرلەمانــی  پێنجەمــی  خولــی  پەرلەمانتارانــی 
كوردســتانی كرد بۆ دانیشــتنی پەرلەمان لە 18ی 
شــوباتی 2019. رێڤینگ هــروری كۆتایی هەفتەی 
رابردوو لەگەڵ ســەرجەم فراكسیۆنەكانی پەرلەمان 
كۆبــووەوە. جگــە لــە یەكێتی كە بەشــدارییان لە 
دانیشــتنەكەی پەرلەمان بەســتەوە بە واژۆكردنی 
رێككەوتنــی سیاســی لەگــەڵ پارتــی، ســەرجەم 
فراكســیۆنەكان ئامادەیــی خۆیــان نیشــاندا كــە 

بەشداری دانیشتنەكەی 18 مانگ بكەن.
شــاندی دانوســتاندنكاری پارتــی و یەكێتی لە 
شەشــەمین كۆبوونەوەیانــدا لــە رۆژی 2019/2/5 
بڕیاریان دا 18ی ئەم مانگە پەرلەمانی كوردســتان 
كۆببێتــەوە. پارتی و یەكێتی لــەو كۆبوونەوەیەدا 
لەســەر ســێ‌ خاڵ رێككەوتبوون، خاڵی یەكەمیان 
پێكهێنانی لێژنەیەك بوو بۆ نووسینی رەشنووسی 
رێككەوتنی سیاسی نێوانیان "لیژنەی دیاریكراو بۆ 
نووســینی پڕۆژە سیاسییەكان دەستبەكار دەبێت، 
هەوڵی ئەوە دەدات لە ماوەیەكی كورتدا لە كۆتایی 
ئــەو هەفتەیــە یان ناوەڕاســتی هەفتــەی داهاتوو 
وەرەقەی سیاســی و كاری هاوبــەش ئامادە بكات 
و بیــدات بە هەردوو مەكتەبی سیاســی بۆ ئەوەی 

رێككەوتنی لەسەر بكرێت".
ئەگەرچــی رەشنووســێكی 18 خاڵــی لەلایەن 
هــەردوولا ئامــادە كراوە و لە دواییــن كۆبوونەوەی 
نێوانیشیان لە 15ی ئەم مانگە رایانگەیاند كە لەسەر 

ســیغەی كۆتایی رێككەوتنەكە رێككەوتوون، بەڵام 
رۆژی دواتــر یەكێتی لە كۆبوونــەوەی ئەنجوومەنی 
ســەركردایەتیدا رایگەیاند كە كێشەكانی )هەولێر، 
كەركووك و بەغدا( یەك پاكێجن و بەبێ‌ واژۆكردنی 
رێككەوتنێكــی سیاســی لەگەڵ پارتی، بەشــداری 
كۆبوونــەوەی 18ی مانگی پەرلەمانی كوردســتان 
ناكــەن، بەڵام پارتی ســوورە لەســەر ئــەوەی كە 

كۆبوونەوەكە بكرێ‌.
هیڤیــدار ئەحمەد، ئەندامی فراكســیۆنی پارتی 
لە پەرلەمانی كوردســتان بــە )رووداو(ی راگەیاند 
"یەكێتــی بەشــداری بــكات یــان نــا، دانیشــتنی 
پەرلەمانی كوردستان لە كاژێر 11ی پێش نیوەڕۆی 
2019/2/18 دەســتپێدەكات، جگــە لە یەكێتیش 
سەرجەم فراكســیۆنەكان بەڵێنیان داوە بەشداریی 

كۆبوونەوەكە بكەن".

گەنــج  دوو  و  تەمەنێــك  بــە 
دانیشتنەكە بەڕێوەدەبەن

بەپێــی بانگهێشــتنامەكەی ســەرۆكی كاتــی 
پەرلەمان، ئەجێندای دانیشــتنەكە بریتی دەبێت 
لە هەڵبژاردنی دەستەی ســەرۆكایەتی پەرلەمان 
لەگەڵ ســوێندخواردنی سێ پەلەمانتاری نوێ لە 
شوێنەكانی قوباد تاڵەبانی، شاسوار عەبدولواحید 

و شەعبان عەلی شەعبان.
ســەرەتا ســێ‌ پەرلەمانتــارە نوێیەكە )راهی 
رەهبــەر )یەكێتــی(، ســیروان بابــان )نــەوەی 
نوێ‌( و د.زێدان برادۆســتی )پارتی(( ســوێندی 
دەســتەی  پاشــان  دەخــۆن،  دەســتبەكاربوون 

سەرۆكایەتی پەرلەمان هەڵدەبژێردرێ‌.
دانیشتنەكە لەلایەن رێڤینگ هروری، سەرۆكی 
یەكــەم دانیشــتی پەرلەمــان كــە بەتەمەنتریــن 
گەنجتریــن  دوو  لەگــەڵ  پەرلەمانــە،  ئەندامــی 

ئەندامانی پەرلەمان لە هەردوو فراكسیۆنی پارتی 
و یەكگرتووی ئیسلامی بەڕێوەدەچێ‌.

نەوەی نوێ‌ بەربژێری دەبێ‌

نەوەی نوێ‌ كە خاوەنی هەشــت كورســییە و 
فراكســیۆنێكی نوێیە لە پەرلەمانی كوردســتان، 
هەرزوو ئۆپۆزیســیۆنبوونی خۆی راگەیاند. ئەوان 
بڕیاریانداوە بەشداری لە دانیشتنەكەی پەرلەمان 
بكــەن و بەربژێریشــیان بــۆ پۆســتی ســەرۆكی 

پەرلەمان دەبێ‌.
ئەگەرچــی بەرنامەكــەی پارتی ئــەوە بوو كە 
پۆستی سەرۆكی پەرلەمان بە بەتاڵی بۆ یەكێتی 
بهێڵدرێتەوە و تەنیا جێگری ســەرۆكی پەرلەمان 
و سكرتێری پەرلەمان هەڵبژێردرێن كە یەكەمیان 
بــۆ پارتــی دەبــێ‌ و دووەمیــان بــۆ پێكهاتــەی 
توركمــان، بەڵام لە حاڵەتێكدا ئەگەر نەوەی نوێ‌ 
بەربژێری بۆ ســەرۆكی پەرلەمــان هەبێ‌، پارتی 
ناچارە بەربژێری بۆ سەرۆكی پەرلەمانیش هەبێ‌.
هیڤیــدار ئەحمــەد دەڵێــت: "ئەگــەر نەوەی 
نــوێ‌ بەربژێری بۆ ســەرۆكی پەرلەمــان هەبوو، 
بەربژێرێك كە پارتی پاڵپشتی دەكات بۆ پۆستی 
ســەرۆكی پەرلەمــان بە كاتــی دادەنرێت تاوەكو 
برادەرانی یەكێتی دەگەڕێنەوە. ئەگەر بەربژێرەكە 
دەرچــوو ئــەوە كارەكانی خــۆی دەكات، تا ئەو 
كاتەی یەكێتی بەشداری دانیشتنەكانی پەرلەمان 
ئــەو پۆســتە  بــۆ  بەربژێــری خــۆی  دەكات و 
دەستنیشــان دەكات، ئەوكات بەربژێرە كاتییەكە 
دەست لە سەرۆكایەتی پەرلەمان دەكێشێتەوە".

بە گوتــەی هیڤیدار ئەحمەد، بەربژێری پارتی 
بۆ پۆســتی جێگــری ســەرۆكی پەرلەمان، هێمن 

هەورامی دەبێ‌. 
رووداو زانیویەتــی جێگری دووەمی ســەرۆكی 
پەرلەمــان بــۆ پێكهاتــەی توركمانــە و لەنێــو 
توركمانیــش مونــا قەهوەچی زۆرترین شانســی 

هەیە.
ئایدن مەعرووف، ســەرۆكی بەرەی توركمانی 
رایگەیانــد ئــەوان كاندیدیان بۆ پۆســتی جێگری 
دووەمــی ســەرۆكی پەرلەمــان نابێ، ئــاگاداری 
ئــەوەش نییە مونا قەهوەچــی بەربژێر بێ، بەڵام 

گوتی زیاتر لە بەربژێرێك بۆ ئەو پۆستە هەیە.
هــەر لەوبارەوە محەممەد ئیلخانی، ســەرۆكی 
توركمــان  گەشــەپێدانی  پارتــی  فراكســیۆنی 
پەرلەمــان  كۆبوونــەوەی  "پێــش  رایگەیانــد 
فراكسیۆنە توركمانییەكان كۆدەبنەوە و كەسێك 

بۆ ئەو پۆستەكە دەستنیشان دەكەین".

داهاتــووی  كارنامــەی  ئەحمــەد  هیڤیــدار 
دانیشتنەكانی پەرلەمانی كوردستانی ئاشكرا كرد 
و گوتی :"دوای هەڵبژاردنی دەستەی سەرۆكایەتی 
پەرلەمان لێژنەی یاســایی پێكدەهێنرێ‌، پاشــان 
لێژنەكــە پــرۆژە یاســای هەمواركردنــی یاســای 
ســەرۆكایەتی هەرێمی كوردســتان ئامادە دەكات 
و تەنیا یەك خاڵ لە یاساكە هەموار دەكرێتەوە. 
ئەویــش هەڵبژاردنــی ســەرۆكی هەرێمــە كە لە 

پەرلەمان دەبێ‌". 
هیڤیــدار ئەحمــەد دەڵێت: "بەباشــی نازانین 
یەكێتی بەشــدار نەبێ لــەو كۆبوونەوەیە، چونكە 
27 ساڵە پێكەوە حوكمڕانی كوردستان دەكەن". 

گوتیشــی: "كەس لــە پارتی دڵســۆزتر نییە 
بــۆ مەســەلەی كەركــووك، بــەڵام كــە یەكێتی 
كەركووكی لــە 16ی ئۆكتۆبەر رادەســتی عێراق 
كرد، ئایا پرسی بە پارتی كرد؟ تاوەكو ئێستا بە 

چەقەنەیەك كەركووك بگەڕێنینەوە؟".
پەرلەمانتارانــی یەكێتــی چاوەڕێــی بڕیــاری 
ســەركردایەتی حیزبەكەیــان دەكەن بزانن لەگەڵ 
پارتــی دەگــەن بــە كــوێ. كاروان گەزنەیــی، 
دەڵێــت:  یەكێتــی  فراكســیۆنی  پەرلەمانتــاری 
بەشــداری  نەكراوینەتــەوە  ئــاگادار  "هێشــتا 

دانیشتنی ئەمڕۆی پەرلەمان بكەین یان نا".

سەرۆكێكی كاتی بۆ پەرلەمان هەڵدەبژێردرێ‌

 پارتی پاڵپشتی بەربژێرێك دەكات بۆ 
سەرۆكی پەرلەمان تا ئەوكاتەی یەكێتی 
بەشداری دانیشتنی پەرلەمان دەكات

پەرلەمانتارێكی پارتی:

نەوزاد مەحموود
رووداو - سلێمانی

18 ســاڵ لەمەوبــەر بووە ســكرتێر، دواتر لەبەر 
ئەوەی نەیدەویســت لە ماڵێكدا دوو سكرتێر هەبن، 
پاشەكشــەی كرد بۆ پیاوێك، بەڵام ئەمجارە نایەوێ 
هەروا بە ئاســانی دەســتبەرداری پۆستی سەرۆكی 
پەرلەمان ببێت بۆ ژنێك. هێشــتا روون نەبووەتەوە 
بۆ چوار ساڵی داهاتوو رێواز فایەق، لەسەر كورسی 
سەرۆكی پەرلەمان دادەنیشێ یان بێگەرد تاڵەبانی. 
بەڵام ئەندامێكی سەركردایەتی یەكێتی دەڵێت لەنێو 
ســەركردایەتی ئەو حیزبــەدا ئەگەر دەنگــدان ئەوە 

یەكلایی بكاتەوە، چانسی رێواز لە بێگەرد پترە.
ئەندامێكی ســەركردایەتی یەكێتی كە نەیویست 
ناوی بڵاوبكرێتەوە، دەڵێ :"ئەگەر لە كۆبوونەوەكەی 
رۆژی شــەممەدا گرێكوێرەی رێككەوتنەكەی یەكێتی 
لەگەڵ پارتی نەبووایە، قســە لەســەر بەربژێرەكانی 
یەكێتــی بــۆ پۆســتی ســەرۆكی پەرلەمــان دەكرا 
و ئــەوكات روون دەبــووەوە كامیــان نزیكتــرن لەو 

پۆستەوە".
 گوتیشی، زۆرینەی ئەندامانی مەكتەبی سیاسی 
و سەركردایەتی یەكێتی رایانگەیاندووە كە پشتیوانی 
رێــواز فایــەق دەكەن بــۆ ســەرۆكایەتی پەرلەمانی 
كوردســتان "ئەو ئەندامانەی مەكتەبی سیاســی بە 
ماڵــی تاڵەبانییــان راگەیاندووە، هەڵوێســتی ئەوان 
پەیوەندی بە ململانێی باڵی كۆسرەت رەسوڵ و ماڵی 

دەستەی سەرۆكایەتی چۆن هەڵدەبژێردرێ‌؟

بەپێــی مادەی 14ی پەیــڕەوی ناوخۆی پەرلەمانی كوردســتان، پەرلەمــان بە دەنگی 

زۆرینەی رەهای ئەندامان و بە دەنگدانی نهێنی و راســتەوخۆ دەســتەی ســەرۆكایەتی 

بەپێی ئەم رێكارانە هەڵدەبژێرێ‌.

1 - سەرۆكی یەكەم دانیشتن دەرگای خۆپاڵاوتن بۆ ئەندامانی دەستەی سەرۆكایەتی 

دەكاتەوە.

2 - داوا لــە پاڵێــوراوان دەكات كــە خۆپاڵاوتنیــان رابگەیەنــن و دواتــر هەڵبــژاردن 

دەستپێدەكات.

3 - داوا لە ئەندامان دەكرێ‌ بۆ پۆســتەكانی دەستەی ســەرۆكایەتی بە جیا دەنگ بە 

پاڵێوراوان بدەن.

4 - ئەندام ناوی پاڵێوراوی خوازیاری خۆی بۆ هەر یەك لە پۆســتەكان لەســەر پسولەی 

تایبەت بەو هەڵبژاردنە دەنووســێ‌ و بە دەستی خۆی دەیخاتە نێو سندوقی تایبەت بەو 

هەڵبژاردنە.

5 - ســەرۆكی یەكەم دانیشتن كۆتاییهاتنی پرۆسەی دەنگدان رادەیەگەنێ‌ و داوا لە 

دوو لاوترین پەرلەمانتار دەكات لەگەڵ خۆی دەنگەكان جیابكەنەوە.

6 - ئەگــەر ژمارەی دەنگەكانــی دوو ركابەر یــان زیاتر بۆ هەر یەكێك لە پۆســتەكان 

یەكســان بوون، ئەوە پرۆســەی دەنگدان دووبارە دەكرێتەوە، ئەگەر دیسان دەنگەكان 

یەكسان بوون، بە تیروپشك پۆستەكە بۆ یەكێك لە پاڵێوراوەكان یەكلا دەكرێتەوە.

7 - ئەگەر بۆ هەر یەك لە پۆســتەكان تەنیا یەك پاڵێوراوی بێ‌ ركابەر هەبوو، سەرۆكی 

یەكەم دانیشــتن راســتەوخۆ بــە ناولێنــان پاڵێوراوەكە بۆ پۆســتەكە بە ســەركەوتوو 

رادەگەیەنێ‌.

8 - سەرۆكی یەكەم دانیشتن ئەنجامی دەنگدان بۆ ئەندامان ئاشكرا دەكات و داوا لە 

دەستەی سەرۆكایەتی هەڵبژێردراو دەكات بچنە جێگەی تەرخانكراوی خۆیان.

لە كۆمیتەی دەربەندیخانەوە
بۆ سەرۆكایەتی پەرلەمان 

رێواز فایەق.. 

كفتە و دۆڵمەكەی زۆر 
خۆشە

تووڕەبوونەكەی جارانی 
نەماوە

لەبەر من وازی لە سكرتێری 
لاوان هێنا

هاوژینی رێواز فایەق: 

تاڵەبانییەوە نییە، تەنیا پێیانباشە رێواز فایەق بێت 
و نابێت ئەوە وەك ململانێی باڵەكان لێكبدرێتەوە".

دوو سكرتێر لە ماڵێكدا

لــە خولی رابردوودا، بزووتنەوەی گۆڕان یوســف 
محەممەدی بۆ ســەرۆكایەتی پەرلەمان بەربژێر كرد، 
گەنجێك كە ناوی لە لیســتی شۆڕشــگێڕانی شاخدا 
نەبوو، دواتر دەركەوت كە ئەوە بژارەی نەوشــیروان 
مســتەفا بووە. ئەمجارە هەواڵەكە بە جۆرێكی دیكە 
ســەرنج ڕادەكێشــێ، كێبڕكێــی دوو ژن بــۆ ئەوەی 
یەكێكیــان ببێتە ســەرۆكی پەرلەمان، بــەڵام رێواز 

فایەق كێیە و لە كوێوە هاتووە؟
تاوەكو ســەرەتای نەوەتــەكان، كچێكی گەنجی 
بێ پشــتوپەنای سیاسی لە خێزانێكی كەمدەرامەت 
و لە ســێبەری باوكێكی خاوەن پێداویستی تایبەت، 
لە باوەنوورەوە رۆژانە دەچووە دەربەندیخان و لەنێو 
كۆمەڵــەی خوێندكارانی كوردســتاندا كاری دەكرد. 
ســاڵی 1994 بووە ئەندامــی كەرتی خوێندكاران لە 
زانكۆی سەلاحەدین. لە ساڵی 1999 بازێكی دیكەی 
دا و بــووە ئەندامــی كۆمیتــەی دەربەندیخانــی ئەو 

حیزبە.
باوكی رێواز، هەرچەندە سەر لقی پارتی بووە لە 
شۆڕشــی ئەیلولدا، بەڵام كچەكەی لەنێو سیاسەتدا 
رێگــەی خــۆی گرت. ســاڵی 2000 بــووە ئەندامی 
سكرتاریەتی رێكخراوی ئازادی لاوان، یەكێكیش بوو 

لــە دامەزرێنەرانی. لە كۆنگرەی ئەو رێكخراوەدا دوو 
لیست جیاكرانەوە بۆ ئەندامانی كۆنگرە كە ئەوانیش 
لیســتی ژنان و پیاوان بوون، بــەڵام رێواز بڕیاری دا 
لە لیستی پیاوانەوە خۆی هەڵبژێرێ و یەكەم دەنگی 

لیستی پیاوان بوو.
خەلیل عوسمان كە هاوژینی رێوازە، دەڵێت: "ئەو 
بووە ســكرتێری رێكخراوی ئازادی لاوان. مام جەلال 
پێیگوت، ئێســتا تۆ سكرتێری رێكخراوەكەی، بەڵام 
من پێمگوت ناكرێ لە ماڵێكدا دوو ســكرتێر هەبن، 
چونكە بۆ خۆشم ســكرتێری كۆمەڵەی خوێندكاران 
بــووم، ئیدی رێواز لەوە تێگەیشــت و پاشەكشــەی 

كرد".
رێــواز و خەلیــل هەر لە رێگــەی خوێندكارانەوە 
یەكدییان ناسیوە و بۆ ماوەیەكی كەمیش ئەڤینداری 
یەك بوون. دواتر دەبنە هاوژین و تاوەكو ئێســتاش 
پێكەوە دەژین. وەك خەلیل عوسمان باسی دەكات، 
هاوژینەكەی سەرباری ئەو سەرقاڵییەی، هێشتا خۆی 
كاروبارەكانی ماڵ رادەپەڕێنێ و زۆریش سەیری ئەو 
بەرنامە تەلەڤزیۆنییانە دەكات كە باسی شێوازەكانی 
ئامادەكردنی خــواردن دەكەن "كفتە و یاپراخەكەی 

زۆر خۆشە".

لەبەر بادینان نەگەیشتە 
سەركردایەتی

 ســاڵی 2010 كاتێــك كۆنگرەی ســێیەمی ئەو 
حیزبە بەســترا، رێواز فایەق بووە ئەندامی یەدەگی 
ســەركردایەتی "بەڵام یەكێتی و خــودی مام جەلال 
پێیان باش بوو بۆ راســتكردنەوەی باری لاســەنگی 
بادینان كە دەنگەكانیان لە كۆنگرەدا زۆر خراپ بوو، 
دەنگەكانی ئەو بدرێتە عارف روشدی. رێواز فایەقیش 
ئەوەی قبوڵ كرد". ئەندامێكی سەركردایەتی یەكێتی 

وایگوت.
لە هەڵبژاردنی پەرلەمانی كوردســتان لە ســاڵی 
2013، هەریــەك لە رێواز فایەق و بێگەرد تاڵەبانی 
خۆیان هەڵبژارد و سەركەوتنیان بەدەستهێنا. ئەو دوو 
ژنە جارێكی دیكە چوونەوە نێو كێبڕكێی هەڵبژاردنی 

خولی پێنجەم و دیسان دەنگی پێویستیان مسۆگەر 
كرد. هەردووكیشیان داوایان كردبوو لە حیزبەكەیان 
ببنە بەربژێری یەكێتی بۆ وەرگرتنی پۆستی سەرۆكی 
پەرلەمانــی كوردســتان. رێــواز فایــەق، نزیــك لە 
كۆســرەت رەسوڵ ناوی دەبرێ و بێگەرد تاڵەبانیش 
پاشناوەكەی دەڵێت پەسەندكراوی ماڵی تاڵەبانییە.

ئەویــن مەحمــوود، هاوڕێــی قۆناغــی ئامادەیی 
رێوازە و بە كەســێكی "بەوەفا و راستگۆ و دڵسۆزی 
هاوڕێكانی" ناوی دەبات و دەڵێت: "زۆر زیرەك بوو، 
هەندێك ســاڵ لە تاقیكردنەوەی كۆتایی دەبەخشرا 

بەهۆی زیرەكییەوە".
رێــواز، جگە لــەوەی دكتۆرای لە یاســادا هەیە، 
ســاڵانێكیش لــە زانكــۆی پۆلیتەكنیكی ســلێمانی 
رۆژنامەوانــی  یاســای  وانــەی  و  بــووە  مامۆســتا 

گوتووەتەوە. زمانی ئینگلیزی و عەرەبیش دەزانێ.
د.زانا جەلال، هاوڕێی قۆناغی زانكۆی رێواز فایەقە 
و دەڵــێ، ئەو بە لێهاتووی خۆی هەموو قۆناغەكانی 
خوێندنــی تەواو كــردووە و لە سیاسەتیشــدا هەروا 

بووە "لەناو پەرلەمانیش بەردەوام بۆ پرۆژە یاســای 
بــاش راوێژی بە هــاوڕێ و نزیكەكانی خۆی كردووە 
و كەســێكی بەوەفــا و دڵســۆزە". وەك هەندێك لە 
هاوڕێكانی باسی دەكەن، ئەو زوو تووڕە دەبێت و زوو 
هێور دەبێتەوە، بەڵام بە گوتەی خەلیل عوســمانی 

هاوژینی "ساڵانێكە تووڕەبوونەكەی نەماوە".
رێواز فایەق حوسێن، لە 1977/1/1 لە شارەدێی 
بێبازی ســەر بە شارۆكەی كەلاری دەڤەری گەرمیان 
لەدایــك بووە و ئاســتی خوێندن ‌و پســپۆڕییەكەی 

دكتۆرایە لە یاسای مەدەنی ‌و یاسای وەبەرهێنان. 
دلێر ماوەتی، ئەندامی خولی پێشووی پەرلەمان 
لە فراكســیۆنی یەكێتی، دەڵێت بەهۆی كارامەیی و 
لێهاتوویــی هەردوو بەربژێرەكــە، ركابەریی نێوانیان 
قــورس دەبێــت "ئێمە لە خولی پێشــوو یەكێك لە 
خاڵە بەهێزەكانمان ئەوەبوو لەناو فراكسیۆنی یەكێتی 
خەڵكانی یاساییمان زۆر بوون. رێواز خانیش یەكێك 
بوو لەوانە كە شارەزایی باشی لە یاساكاندا هەبوو". 
گوتیشی ئەو كەسێكە زۆر پێداگیرە لەسەر بۆچوونی 

خۆی و لەكاتی گفتوگۆی پرۆژە یاساكاندا دەردەكەوت 
كــە بۆچوونێكی چەپ و سۆسیالیســتانەی هەیە بۆ 

شتەكان و زۆرتر بەلای چەپدا دەیشكێنێتەوە".
تاڵەبانییــەك بووەتە هۆكاری ئەوەی كە ركابەرە 
تاڵەبانییەكــەی رێواز چانســی كەمتر بێــت. دانانی 
قوبــاد تاڵەبانــی لەلایــەن یەكێتییەوە بۆ پۆســتی 
جێگری ســەرۆكی حكومەت، وای لە بەشــێكی زۆر 
لە ئەندامانی ســەركردایەتی كردووە كە پشــتیوانی 
رێواز بكەن و پێیانوایە ناكرێ لەنێو ماڵی تاڵەبانیدا 
دوو پۆســتی باڵا، تاڵەبانی بن "بەڵام هێشتا بێگەرد 
تاڵەبانی بەردەوامە لە لۆبی و كۆكردنەوەی پشتیوانی 
و دەنگــی ئەندامانــی ســەركردایەتی". ئەندامێكــی 
ســەركردایەتی یەكێتــی گوتیشــی: "هەریەكــە لــە 
كۆســرەت رەســوڵ، بەرهــەم ســاڵح، لاهور شــێخ 
جەنگی، وەك بڕیار بەدەســتانی نێو یەكێتی لەگەڵ 
ژمارەیەكی زۆر لە ئەندامانی سەركردایەتی و مەكتەبی 

سیاسی پشتیوانیی رێواز دەكەن".
پەرلەمانتارێكی پێشووی یەكێتی:

رێواز فایەق بە 
بیركردنەوە چەپە

باوكی رێواز فایەق لە 
شۆڕشی ئەیلولدا 
سەرلق بووە 

ئەگەر نەوەی نوێ‌ كاندیدی هەبێ‌

"باندێك كچە 19 ساڵەكەمیان رفاندووە"
شكار ئەحمەد

رووداو – هەولێر

دوای نزیكەی دوو مانگ لە دیارنەمانی ژنێكی 
19 ساڵان، ئەو پیاوە دەستگیركرا كە كەسوكاری 
كچەكە دەڵێن رفاندوویەتی، هەرچەندە پیاوەكە 
نكۆڵــی لێــدەكات، بــەڵام باوكــی ژنەكە دەڵێ 
ئەوانــە باندێك بوون و كاری لەشفرۆشــی بەو 

ئافرەتانەوە دەكەن كە دەیانڕفێنن.
شــەوی 2018/12/18 فرمێســك عومــەر، 
تەمــەن 19 ســاڵ لە ماڵەوە دەچێتــە دەرەوە. 
كەســوكارەكەی دەڵێن رفێنراوە، بەڵام )ع.ع(، 
ئەو پیاوەی بە رفاندنی كچەكە تۆمەتبار كراوە، 
بــە )رووداو(ی راگەیاند: "ئەو ئافرەتە لە ناكاو 
هاتە بەردەم ئۆتۆمبێلەكەم، دەرگاكەی كردەوە 
و گوتــی فریامكەوە كەســوكارەكەم دەمكوژن، 
منیش سەرمخست، كاتەكەی درەنگ بوو، بۆیە 

بردمەوە ماڵی خۆم".
بەگوتەی ئەو شــوفێرە، )ف( بێوەژن بووە 
و بە قســەی خۆی لە ماڵەوە دەركراوە، چونكە 
دوای مردنــی دایكــی، بەهــۆی زڕدایكەكەیەوە 
باوكی لێیداوە و لە ماڵەوە دەریكردووە. بەهۆی 
ئەوەی منداڵیشــی نەبــووە، مێردەكەی تەڵاقی 

داوە.
 )ع( كــە تەمەنــی 30 ســاڵە و خێزاندارە 
و منداڵێكیشــی هەیە، دەڵێ: "خێزانەكەم هەر 
بۆڵەبۆڵــی بوو، بەڵام تێمگەیانــد. دوای 8 رۆژ 
دوو مامی و ئامۆزاكانیشــی پێیانزانی، ویســتم 
بیاندەمــەوە، بەڵام باوكی لە كچەكەی پرســی 
دەتەوێ بگەڕێیەوە ماڵەوە؟ كچەكە رازی نەبوو، 

بۆیە باوكی حاشــای لێكــرد و پێیگوتم كچەكە 
تازە هی تۆیە، مارەی دەكەی، بەمێردی دەدەی، 
هەرچییەكی لێدەكەی بیكە. منیش نەمدەتوانی 
وەكــو ئــەوان بەرەڵڵای بكەم و بكەوێتە ســەر 

شەقامەكان، بۆیە بردمە ماڵی براكەم".
)ع( بڕیــار دەدات )ف( مــارە بكات، بەڵام 
فریاناكــەوێ و دەســتگیر دەكرێ، ئــەو دەڵێ: 
"نزیكــەی دوو مانــگ لــەلای ئێمــە مایــەوە، 
خانوومــان بۆ گــرت، دەمانویســت ناوماڵی بۆ 
دابنێین، بڕیار بوو مارەشی بكەم، بەڵام لەگەڵ 
براكــەم دەمەقاڵێمــان بوو، ئەویــش رایكرد و 

چووە داڵدەدانی ئافرەتان، منیش ئۆتۆمبێلەكەم 
شــكابوو، چــووم چاكــی بكەم، بــاوك و برای 
كچەكە منیان دۆزییەوە و پۆلیس دەســتگیری 

كردم".
 )ع( لەگــەڵ چوار كەســی دیكە گیراوە كە 
تۆمەتبارن بە بەكارهێنانی ماددەی هۆشــبەر، 
بــەڵام ئــەو دەڵــێ: "من مــاددەی هۆشــبەرم 
بەكارنەهێنــاوە، ئەوانەش كە دەســتگیركراون 
نایناسم، تەنیا دوو برایان دەناسم كە دوكاندارن 
لە ناوچەی پیشەسازی بنەسڵاوە و چەند جارێك 

بۆ چاككردنی ئۆتۆمبێل چووبوومە لایان".

 2010 ســاڵی  كۆتایــی  لــە  كــە  )ن.ب( 
هاوسەرگیری لەگەڵ )ع( كردووە، بە )رووداو(
ی گوت: "شــەوێك هاوژینەكەم كچێكی لەگەڵ 
خۆی هێنایەوە و گوتی لەدەستی كەسوكارەكەی 
هەڵاتــووە و ویســتوویانە بیكــوژن. مێردەكەم 
كچەكــەی نەڕفاندووە، بــەڵام ئەو لە مێردەكەم 
هەڵگەڕایــەوە و گوتی پەلامــاری داوم و دەبێ 
بمهێنێت، ئەمە دوورە لە راســتی، خۆی داوای 
كرد بیبەینە داڵدەدانی ئافرەتان و شووبراكەشم 

بردی".
)ن( ئــاگاداری ئەوە نییە كــە هاوژینەكەی 

ویســتوویەتی كچەكە مارە بــكات، بۆیە دەڵێ: 
"بەهیــچ شــێوەیەك رازی نیــم هاوژینەكــەم 
هاوســەرگیری لەگــەڵ ئەو كچە بــكات، ئەگەر 
مارەشی بكات، سكاڵا لەسەر هەردووكیان تۆمار 

دەكەم".
بــەڵام باوكــی كچەكــە دەڵێــت كچەكــەی 
رفێنــدراوە و )ع(یــش بەتەنیــا نەبــووە لــە 
رفاندنەكــەی. عومــەر عەلی، باوكــی ئەو ژنە 
بــە )رووداو(ی راگەیانــد: "كچەكەم بە ســێ 
ئۆتۆمبێــل رفێنراوە و هەموویــان لەگەڵ )ع( 
بــوون، ئەمانە باندێك بوون كــە ئەو كارەیان 
كــردووە، ئــەو ئۆتۆمبێلــەی بــە )ع( بــوو، 
مازدایەكی ســەوز بــووە، لەگــەڵ كامرییەكی 
ســپی و ئۆپڵێكی رەش، هێشتا ئۆتۆمبێلێكی 
دیكە ماوە دەســتگیر بكرێ كە تاكسییەكە و 

ژمارەكەشیمان لەلایە".
عومــەر كە تەنیا ئەو كچە و دوو كوڕیشــی 
هەیــە، دەڵــێ: "كچەكــەم لــە ماڵــەوە هیــچ 
كێشــەیەكی نەبــوو، دوو كوڕەكــەم لەلایــەك 
و كچەكەشــم لەلایــەك بــووە، زیاتــر لــەوان 
خۆشمدەویســت، بــەڵام ئەو بانــدە لەڕێگەی 
فەیســبووك و بــە قســەی خــۆش و بریقەدار 

هەڵیانخەڵەتاندووە و رفاندوویانە".
)ف( لە تەمەنی 16 ســاڵی هاوســەرگیری 
بــەڵام مانگێــك پێــش رفاندنــی  كــردووە، 
تەڵاقــدراوە، بەگوتەی عومەر هــەر ئەو باندە 
هــۆكاری تەڵاقدانی كچەكەی بــوون: "نزیكەی 
هاوژینەكــەی  لــە  ئێســتا  پێــش  مانگێــك 
جیابووەوە، چونكە ئەوانە هەڵیانخەڵەتاندبوو، 
مێردەكەشــی كە ئــەوەی زانی تەڵاقی دا، هەر 

ئەو باندە بایی پێنج هەزار دۆلار ئاڵتوونیشیان 
بە كچەكەم فرۆشتووە".

باوكــی )ن( دوای ئەو رووداوە حاشــای لە 
كچەكــەی كردووە، چونكە وەكــو خۆی دەڵێ 
ئەمە بابەتی نامووســە و قبوڵكردنی سەختە، 
لەبــارەی ئەوەی )ع( ویســتوویەتی كچەكەی 
مارە بكات، عومەر دەڵێ: "راست ناكات، ئەوان 
خانوویەكیان لە بەحركە هەبووە، ویستوویەتی 
لەو خانووە كاری لەشفرۆشی بە كچەكەم بكات، 

پێشتر چەند كچێكی دیكەی وا لێكردووە".
ئەحمــەد،  عوســمان  عەبدوڵــا  مفــەوەز 
رێپێــدراوی لێكۆڵینــەوە لە بنكەی پۆلیســی 
بنەسڵاوە كە لە كاتی رووداوەكە تۆمەتبارەكانی 
دەستگیر كردووە، بە )رووداو(ی گوت: "رۆژی 
2018/12/18 كچەكە رفێنراوە، باوكیشــی لە 
2019/12/20 سكاڵای لەسەر كچەكەی و )ع( 
كــە رفاندوویەتی تۆماركــردووە، دوای ئەوەی 
ئــاگادار كراینەوە كە لە ناوچەی پیشەســازی 
بنەسڵاوە شــەڕە تەقە لەنێوان باوكی كچەكە 
و )ع( روویداوە، چووینە شــوێنی رووداوەكە و 
كوڕەكە و چەند كەســێكی دیكەمان دەستگیر 

كرد كە ماددەی هۆشبەریان پێبوو".
ســەبارەت بە پەیوەنــدی )ع( بەو گروپەی 
لەســەر مادەی هۆشبەر دەســتگیركراون، راید 
هۆگر عەزیز گوتەبێژی پۆلیسی هەولێر گوتی: 
")ع(یش یەكێك بووە لە بەكارهێنەرانی ماددەی 
هۆشــبەر، وەكو باندێك لەگەڵ 5 كەسی دیكە 
بوون و لەو شــوێنە دەستگیركران. بەڵام )ع. 
ع( بە هەردوو ماددەی 421ی رفاندن و ماددەی 
14ی تایبەت بە هۆشبەر دەستبەسەر كراوە".

ناسر عەلی
رووداو – دهۆك 

سەرەڕای هەڵگرتنی خاڵە گومرگییەكانی نێوان 
شــارەكانی عێراق و هەرێمی كوردســتان، هەروەها 
كاركردن بە یەك پێناسی گومرگی لە هەموو عێراق 
و هەرێمــی كوردســتان، بەڵام ســێ رۆژە رێگە بە 
چوونی بارهەڵگرەكانــی پارێزگای دهۆك نادرێ بۆ 

مووسڵ. 
دوای چەندین دانیشتن لە نێوان بەڕێوەبەرایەتی 
گشــتی گومرگی هەرێمی كوردســتان و دەســتەی 
گشــتی گومرگەكانی عێراق، هــەردوولا رێككەوتن 
لەســەر كاركــردن بە یــەك پێناســی گومرگی لە 
ســەرجەم دەروازەكان و فڕۆكەخانەكان. ســەعات 
هەشــتی بەیانی رۆژی 17ی ئەم مانگەش كاركردن 
بە پێناســە گومرگییەكە لە سەرجەم گومرگەكانی 
كوردســتان كەوتە بــواری جێبەجێكردنەوە. بەڵام 
بڕیارەكە لە خاڵی گومرگی نێوان دهۆك و مووسڵ 
جێبەجــێ ناكــرێ، هەرچەندە هیــچ گومرگێك لە 
بارهەڵگرەكان وەرناگیرێ، بەڵام رێگەش نادرێ هیچ 

بارهەڵگرێك لە دهۆكەوە بچێ بۆ مووسڵ.  
عیــزەت فەتــاح، بەڕێوەبــەری گومرگی دهۆك 
بــە )رووداو(ی راگەیانــد، دوو مانگ پێش ئێســتا 
وەزارەتی دارایی عێراق بڕیاری دابوو خاڵی گومرگی 
نێــوان دهۆك و مووســڵ هەڵبگیرێ، بەڵام ئەوكات 
لایەنــی عێراقی لە نەینەوا ئــەو بڕیارەی جێبەجێ 

نەكرد و دەیانویســت دەروازەی سنووریی ئیبراهیم 
خەلیلــی پــێ لاواز بكــەن، ئەمجارەش ســێ رۆژە 
بڕیاری هەڵگرتنی خاڵی گومرگی لە نێوان مووسڵ و 

دهۆك دراوە، بەڵام هێشتا جێبەجێ نەكراوە.
دوای نەمانی داعش و بەڕێوەچوونی گشتپرسی 
لە 25ی ئەیلولی 2017، ســاڵی رابردوو بە بڕیاری 
پێشــووی  ســەرۆكوەزیرانی  عەبــادی،  حەیــدەر 
عێراق ســێ خاڵی گومرگی لە نێــوان پارێزگاكانی 
هەرێمی كوردســتان و پارێزگاكانــی دیكەی عێراق 
دانــران. ئەگەرچی ســەرەتای ئــەم هەفتەیە خاڵە 
گومرگییەكانی نێوان هەولێر – كەركووك، سلێمانی 
– كەركــووك هەڵگیــران، بەڵام ئــەوەی دهۆك – 

مووسڵ هێشتا ماوە.
عیــزەت فەتاح دەڵێــت: "لەدوای یەكخســتنی 
پێناســی گومرگی عێــراق و هەرێمی كوردســتان، 

لەمــەودوا تەنیا لە دەروازە ســنوورییەكان كاڵاكان 
گومرگ دەكرێن". 

گوتیشــی: "ماوەی سێ رۆژە هیچ كارمەندێكی 
گومرگەكەی نێوان دهۆك و مووسڵ نەماون، بەڵام 
هێشــتا رێگە بە چوونی كاڵا بۆ پارێزگای نەینەوا 
نــادرێ، زیاتر لە ســێ هەزار بارهەڵگــر لە خاڵی 
گومرگــی بەدریكێ نۆرەیــان گرتــووە و چاوەڕێن 

رێگەیان پێ بدرێ بچنە مووسڵ".
بەڕێوەبەری گومرگی دهــۆك لەبارەی هۆكاری 
نەكردنەوەی ئەو رێگایە لە بەردەم بارهەڵگرەكان، 
گوتی: "هەندێ بەرپرســی ئەمنی لە مووســڵ لەو 
خاڵە گومرگییە ســوودمەند بوون، ئێستا كە بڕیار 
دەرچووە گومرگ وەرنەگیرێ، بیانوو دەهێننەوە و 
دەڵێن ئامێری پێویســتی پشكنینمان نییە، بۆیە 

رێگە بە هیچ كاڵایەك نادەن بچێ بۆ مووسڵ".

ئەگەرچــی بازرگانــان بــە گومانــەوە دەڕواننە 
پێناســە نوێیە گومرگییەكە و ترســیان هەیە بەو 
هۆیەوە بازرگانی لە خاڵە ســنوورییەكانی هەرێمی 
كوردســتان لاواز ببــێ، بــەڵام عیــزەت فەتــاح 
بۆچوونێكــی دیكــەی هەیــە و دەڵێت: "پێناســە 
نوێیەكە زۆر باشــە و تەنیا گومرگ لەسەر جگەرە 

و ئۆتۆمبێــل و خواردنــەوە كحولییــەكان و چەند 
ماددەیەكــی كەم زیاد كــراوە و گومرگی كاڵاكانی 
دیكــە وەك خــۆی ماوەتــەوە. تەنانــەت گومرگی 

هەندێك كاڵا لە جاران كەمترە".
ئەیاد حەسەن، سەرۆكی ژووری بارزگانی دهۆك 
لەبــارەی پێناســە نوێیەكە بــە )رووداو(ی گوت: 

"پێناســە نوێیەكە كاریگەری لەسەر ژیانی خەڵك 
نابێــت و بــۆ بازرگانانیش زۆر باشــە، دەتوانن لە 

هەموو دەروازەكانی عێراق كاڵا بهێننە ژوورەوە".
 گوتیشی: "سیستمە نوێیەكە كێبڕكێ لە نێوان 
بازرگانان دروست دەكات و سوودمەندی یەكەمیش 

هاووڵاتیان دەبن".

ناسر عەلی
رووداو - دهۆك

رووداوەكــەی شــیلادزێ  لەســەر  رۆژ   23
تێدەپــەڕێ كــە هێرشــكرایە ســەر بنكەكانی 
سوپای توركیا. هێشتا 16 لەوانەی بەشداریان 
لــە خۆپیشــاندانەكەدا كردبــوو لــە زیندانــدا 
ماون. ئاسایشی گشــتی دهۆك دەڵێت ئەوانە 
بــە بڕیــاری دادوەر دەســتگیركراون و بەپێی 
یاســا مامەڵەیان لەگەڵ دەكــرێ. پارێزەرێكی 
لایەنگــری  ئەوانــەی  دەڵێــت  خۆبەخشــیش 
پارتــی و گۆڕانــن و لە دوای خۆپیشــاندانەكە 

دەستگیركرابوون ئازاد كران.
بۆردومانــی  بەهــۆی   2019/1/24 رۆژی 
فڕۆكەكانی توركیا، پێنج هاووڵاتی لە سنووری 
ناحیەی شیلادزێ و دیرەلووك بوونە قوربانی. 
دوو رۆژ دواتــر بــۆ ئیدانەكردنــی بۆردومانــی 
فڕۆكەكانــی توركیا، نزیكــەی 2000 هاووڵاتی 

ئەو دەڤەرە لە ســەنتەری ناحیەی شــیلادزێ 
خۆپیشاندانێكیان رێكخست. دوای تەواوبوونی 
خۆپیشــاندانەكە بەشــێك لە خۆپیشــاندەران 
بەرەو ســەربازگەیەكی توركیا لــە كۆمەڵگای 
رۆژهەڵاتــی  لــە  كیلۆمەتــر  ســێریێ )ســێ 
شێلادزێ( چوون، دواتر بارەگایەكی سەربازیی 
توركیا لە كۆمەڵگەی سێریێ سوتێنرا، بەهۆی 
ئەو رووداوە گەنجێكی تەمەن 13 ســاڵ گیانی 
لەدەستدا و 15 خۆپیشاندەریش بریندار بوون.
دوای رووداوەكــە هێزە ئەمنییەكانی دهۆك 
60 كەســیان دەســتگیر كــرد كــە بەشــێك 
لەوانــە چالاكڤانــی مەدەنــی بــوون، پاشــان 
ژمارەیــەك لەوانــە ئازاد كران، بــەڵام 16 لەو 
دەستگیركراوانە هەر لە بەندیخانەكانی دهۆكن.
دوای دەســتگیركردنی ئەو 60 كەســە، 13 
پارێزەری خۆبەخش ئامادەیی خۆیان نیشــان 
دا بەرگری لە گیراوەكان بكەن. خەتاب عومەر، 
سەرپەرشــتیاری پارێزەرانــی خۆبەخــش بــە 

)رووداو(ی راگەیاند: "ئەوانەی دەستگیركراون 
ئەندامانی سەرجەم لایەنە سیاسییەكانیان تێدا 
بوون، هەروەها خەڵكی بێ لایەنیشیان تێدایە. 
بەشــێك لەوان هیــچ تاوانێكیان نییــە، ئێمە 
داوای بەڵگە لە ئاسایش دەكەین و ئەوان هیچ 
بەڵگەیەكیان نییە كە بەشدارییان لە هێرش بۆ 
سەر بارەگاكانی سوپای توركیا كردبێ، نازانین 

بۆچی دەستگیركراون".
ئــەو پارێزەرە خۆبەخشــە زانیــاری وردی 
لەبارەی ژمارەی گیراو و ئازادكراوەكان ئاشكرا 
كــرد و گوتــی: "ســەرەتا زیاتر لــە 60 كەس 
دەستگیركران، بەڵام بەشــێك لەوان ئەندام و 
لایەنگــری یەكێتی نیشــتیمانی كوردســتان و 
بزووتنــەوەی گــۆڕان بوون، لەبەر مەســەلەی 
رێككەوتنی پێكهێنانــی حكومەت ئازاد كران، 
دوێنــێ یەكشــەممەش ســێ كەســی دیكــە 
ئازادكران، بەڵام هێشــتا 16 كەســی دیكە لە 

زینداندا ماون". 

گوتیشی: "خەڵكانێك بە تۆمەتی بەشداری 
لە خۆپیشــاندانەكان دەستگیركراون، ئەسڵەن 
هەر بەشداریشــیان تێدا نەكــردووە، تەنانەت 

هەیە پێشمەرگەیە و كادری پارتییە هێشتا لە 
زیندانە. بە كورتی ئەوانەی بێ خاوەنن هێشتا 
لە زیندانن، ئەوانەشــی كە پشتگیرییان هەیە، 
بۆ نموونە یەكێتی و گۆڕانەكان ئازاد كراون".

بژار رەشــید، بەڕێوەبەری گشتی ئاسایشی 
دهــۆك بــە )رووداو(ی راگەیانــد "ئەوانــەی 
دەســتگیركراون هەموویان دەیانویست ئارامی 
پارێــزگای دهــۆك و كوردســتان تێكبــدەن، 
هــەر كەس و لایەنێك موڵەتی خۆپیشــاندانی 
هەبێــت و بە ئارامی خۆپیشــاندان بكات ئێمە 
رێگری لێناكەین و رێگریشمان نەكردووە، بەڵام 
چەند كەســێك هەن لە دهۆك كە ژمارەیان لە 
پەنجەی دەســت تێناپەڕێت، لە هەر شوێنێك 
گلەییەك هەبێ، گردبوونەوەیەك هەبێ خۆیان 
دەكەنە خاوەنی. دەستی دەرەكی لە پشت ئەو 
كەســانەیە و ئەوانە دەیانویست ئارامی دهۆك 

تێكبدەن". 
لایەنگرانــی  ئازادكردنــی  بــە  ســەبارەت 

یەكێتــی و گــۆڕان و هێشــتنەوەی لایەنگرانی 
حیزبەكانــی دیكــە و بێلایەنەكان لــە زیندان، 
بەڕێوەبەری ئاسایشــی دهــۆك گوتی: "ئەوانە 
بــە بڕیــاری دادوەر دەســتگیركراون و بەپێی 
یاســا مامەڵەیان لەگەڵ دەكــرێ. ئازادكردن و 
مانەوەیان لە زیندان بە بڕیاری دادوەرە و هیچ 

پەیوەندی بە ئاسایشەوە نییە".
هەندێك لە میدیــاكان بە تایبەتی ئەوانەی 
لــە پەكەكــە نزیكــن، بڵاویــان كــردەوە كــە 
بــەڵام  ئەشــكەنجەدراون،  خۆپیشــاندەران 
پەرلەمانتارێك كە بەدواداچوونی بۆ ئەو كەیسە 
كردووە، دەڵێت كەسیان ئەشكەنجە نەدراون.

بژار كۆچەر، ئەندامی پەرلەمانی كوردستان 
لە فراكســیۆنی پارتی بە )رووداو(ی راگەیاند: 
كەیســە  ئــەو  بــۆ  بەدواداچوونمــان  "ئێمــە 
كــردووە، هیــچ كەســێك لــەوان ئەشــكەنجە 
نــەدراوە. بەرگریش لەو كەســانە دەكەین كە 

دەستگیركراون".

سەرەڕای هەڵگرتنی خاڵی گومرگ

رێگە بە بارهەڵگرانی دهۆك نادرێ بچنە مووسڵ
هەندێك بەرپرسی سوودمەند بە 
پاساوی نەبوونی ئامێری پشكنین 
رێگەكەیان داخستووە

بەڕێوەبەری گومرگی دهۆك

60 كەس دەستگیركرابوون

16 كەس لە گیراوەكانی رووداوەكەی شێلادزێ 
لە بەندیخانە ماون

پارێزەرانی خۆبەخش

ئەوانەی لایەنگری 
یەكێتی و گۆڕان 
بوون ئازادكراون

نزیکەی 3000 بارهەڵگر لە بازگەی نێوان دهۆک و مووسڵ نۆرەیان گرتووە و چاوەڕێن رێگەیان پێ بدرێ بچنە مووسڵ 

رفێنەری فرمێسک لەگەڵ چوار تۆمەتباری دیکە بە تۆمەتی بەکارهێنانی مادەی هۆشبەر دەستگیر کراون

رووداو: ئایا راستە ئیخوانەكان لە شەڕی ئێران و 
عێراقدا، پشتیوانی رژێمی بەعسیان كرد؟

د.موحســین: یەكەم، ئەوكات قیــادەی ئیخوان 
نەبــوو لە عێــراق. تاوەكــو بەیاننامــە لەوبارەیەوە 
دەربكات. ئەســڵەن هــەر پێیان ناخــۆش بوو ئەو 
شــەڕە روویدا، چونكە لە دیدی ئەواندا شەڕەكە بۆ 
لاوازكردنــی هەردوولا بوو. بە دەلیلی ئەوەی دۆناڵد 
رامسفێڵد رۆڵێكی گەورەی هەبوو لە پاڵپشتیكردنی 
عێراق بۆ شەڕەكە. ئەمریكا و ئیسرائیل دەیانویست 
عێــراق كاول ببێ، چونكە لە شــەڕی ئیســرائیل و 
فەڵەســتین هەڵوێستی هەبووە. كە ئیخوان چالاكی 
راگــرت، هەندێ لە ئیخوانە لاوازەكان ئاشــبەتاڵیان 
لێكرد. هەندێكیان لە بەعس دەترسان. جگە لەوەش 
وەكو تاك ئیلزامی بوو كە ببن بە ســەرباز. ئیخوان 
زۆر لەو شــەڕە دەترســا، بە پلەی یەك ترسی لەوە 
هەبــوو ئێــران دەســت بەســەر عێراقدا بگــرێ، بە 

تایبەتی لەڕووی تائیفییەوە.
رووداو: كەواتــە بۆیــە هەندێك لــە ئیخوانەكان 

پشتیوانیان كرد؟
د.موحسین: نەخێر، پشتیوانییان نەكردووە، بە 
پێچەوانەوە دەیانگوت ئەو شــەڕە پێویســت نەبوو. 
سەدام ئەو شەڕەی بۆ ئەوە كرد دەسەڵاتی خۆی لە 
عێراق جێگیر بكات. ئیخوان قەت ناتوانێ پشتگیری 
حیزبی بەعس بكات. چونكە بەڵگە هەیە كە رۆژئاوا 

حیزبی بەعسی بۆ رووخاندنی ئیخوان دروستكرد.
رووداو: ئەوانــەی ســەركردایەتیی شــەڕەكەیان 
دەكرد ســوننە بوون، ترستان لەوە هەبوو شەڕەكە 

ببێتە شەڕی شیعە و سوننە؟
د.موحســین: دەترساین ئەو شــەڕە لە ئایندەدا 
ببێتە شەڕی شیعە و سوننە. بەتایبەتی دوای ئەوەی 
شــیعەكانی وەكو حیزبی دەعوە كوشــتوبڕ كران و 

چوون بۆ ئێران. 
رووداو: لــەو ئیخوانانــەی كــە نــاودار بــوون و 

ساردبوونەوە كەسیان هەیە بووبێتە بەعسی؟
د.موحســین: بێگومــان ئەوانــەی كاتــی خۆی 
ئاشــبەتاڵیان لێكــرد و دووركەوتنــەوە، بــارودۆخ 
وایلێكردن ببنە بەعسی. چونكە كەسێك نەیدەتوانی 
وانــە بڵێتەوە ئەگــەر نەبووایە بە بەعســی. ئەوان 

هەموو دەرگایەكیان داخستبوو.
رووداو: بەڵام كەســانی وەك تــۆش هەبوون كە 

نەبوون بە بەعسی و وانەشیان دەگوتەوە؟
د.موحســین: بەڵــێ. ئــەوان دوژمنــی مێژوویی 

ئێمەن، تا ئێستاش وازیان لێ نەهێناوین.
رووداو: ســاڵی 1981 تۆ سەمینارێك دەكەی بۆ 
ژمارەیەكی زۆر لە ئەفســەر و پۆلیس، لەسەر داوای 

كێ بوو؟
د.موحســین: بەڕێوەبەرایەتــی گشــتی پۆلیس 
داوایان لێكردم. ئەو ئەفســەرەی هاتە لام پێمگوت: 
ئێوە من دەناســن؟ ئەویش گوتی دەبێ بگەڕێمەوە 
لای بەڕێوەبەری گشتی كە ئەوسا عەبدولخالق عەزیز 
بــوو. ئەفســەرەكە هاتەوە و گوتــی بەڵێ ئێمە تۆ 
دەناسین، بەعسی نیت و ئیسلامیت. سەمینارێكمان 
بــۆ بكــە. ئێــران ئــەوكات دەیگوت بەعســییەكان 
كافرن، پێویســتیان بەو جۆرە ســەمینارانە هەبوو. 
منیــش چووم. زیاتر لە دوو هەزار كەس لە هۆڵەكە 
بوون. ئەو ئەفسەرەی بەدوامدا هات لەوێ بە گوێیدا 
چرپاندم: دكتۆر بەڵكو لە وتارەكەت مەدحی سەدام 
حوســێن بكەی. پێمگــوت بۆ من بێــژەری رادیۆی 
عێراقــم! یــان منتان هێنــاوە وەكو مامۆســتایەكی 
زانكۆ قسەتان بۆ بكەم؟ عەبدولخالق عەزیز بەعسی 
بــوو، بەڵام پیاوێكــی بەڕێز بوو، گوتی نەخێر ئێمە 
تۆمــان هێنــاوە بــۆ ئێرە ســەمینارمان بــۆ بكەی 
لەســەر ئیســام. موحازەرەكەم دوو سەعات و 20 
خولەكی خایاند. پاشان گوتم لەگەڵ من دوعا بكەن 
و بڵێــن خوایە ئاگری ئەو شــەڕە بكوژێتەوە. رۆژی 
دواتر لە رۆژنامەی ســەورە زۆر درۆیان بە ناوی من 

بڵاوكردەوە. كە چووم بۆ زانكۆ گوتیان دكتۆر ئێمە 
باوەڕ بەوە ناكەین ئەمانە قسەی تۆ بن.

رووداو: ســاڵی 1982 چــووی بۆ مەغریب، ئەمە 
لەسەر داوای كێ بوو؟

د.موحســین: زانكۆكانی مەغریب پێویستیان بە 
مامۆستا بوو. منداڵەكانم گەورە بووبوون، بارودۆخی 
ئابووریش خــراپ بوو، داواكاریم پێشــكەش كرد و 
قبوڵیان كرد. سێ ساڵ لەوێ مامەوە. جگە لەوەش 
ماوەی پێنج ســاڵ چووم بــۆ زانكۆی محەممەد بن 
ســعود لە ریاز، هەر ســاڵێك ماوەی مانگێك لەوێ 
دەمامەوە. جا پرۆگرامی ئەوان جیابوو لەوەی عێراق، 
هی ئەوان سەلەفیەت و وەهابیەت بوو. كاتێك بانگی 
شــێوانی دەدا لەگــەڵ -15 20 قوتابــی خوێندنــی 
بــاڵا دەچووین بۆ مزگەوت، كــەس داوای لێنەكردم 
پێشنوێژییان بۆ بكەم، پاشان قوتابییەك هات گوتی 
مامۆســتا دەزانی بۆچی داوات لێناكەن؟ چونكە تۆ 
لەلای ئەوان فاســقی. پرســیم بــۆ؟ گوتی: چونكە 
ریشــت نییە. لەوێ هەوڵمدا بیركردنەوەیان بگۆڕم، 
كاریگەریشــم هەبوو، كــە ســاڵی 1986 چوومەوە 
ئەوێ بینیم گۆڕانكاری گەورە بەسەر بیركردنەوەیاندا 

هاتبوو. 
رووداو: تۆ زۆر سەرســام بووی بە نووسینەكانی 

سەعید نورسی؟
د.موحســین: نورســی زانایەكــی زۆر گــەورەی 
كوردە. تێگەیشت سەردەم گۆڕاوە. جارێكیان شێخی 
ئەزهەر لێی پرسی رات چییە لەسەر رۆژئاوا. ئەویش 
گوتــی: رۆژئاوا دەبێتە هۆی لەدایكبوونی ئیســام. 
ئیســامیش دەبێتــە هــۆی لەدایكبوونــی رۆژئاوا. 
بیركردنەوەیەكی زۆر قووڵی هەبوو. زیاتر لە 80 جار 
دەســتگیركرا، ئەتاتورك پێیگوت تۆ لادەری، نەفی 
كرد بۆ سەر چیایەك. 120 نامەی نووسی لەبارەی 
بارودۆخی موسڵمانان. لەبارەی ململانێی ئیسلام و 

رۆژئاوا، لەسەر حكومەت، بەڵام ناوی نەدەهێنان.
رووداو: تــۆ دوو كتێبــت لەبــارەی نورســییەوە 
نووســیوە، قەت مەســەلەی كوردایەتی و ئیسلامی 

تێكەڵ كردووە؟
د.موحســین: نورســی پەیوەنــدی زۆری لەگەڵ 
شــێخ ســەعیدی پیران هەبوو. پێیدەگــوت واز لەو 
شۆڕشــە بێنــن. چونكە ئەو شۆڕشــە دەبێتە هۆی 
ئــەوەی ئەتاتورك میللەتی كــورد تەفروتونا بكات. 
ئێوە هێزتان نییە، رێكخستنتان نییە. ئەو دەیزانی 
ئەتاتورك لەناویان دەبات. تەنانەت حوســێن پاشا 
هاتــە لای و پێیگــوت فتوایــەك بــدە لەســەر ئەو 
شۆڕشــە، گوتی: نایدەم، چونكــە دەبێتە هۆكاری 
ئــەوەی كە گەلی كــورد لەناوبچــێ و دەبێتە هۆی 
بەهێزبوونی حكومەتەكەی ئەتاتــورك. دواتریش وا 

دەرچوو.
رووداو: ئێــوە هەتــا 1996 ئیخوانتــان زینــدوو 

نەكردەوە، بۆچی؟
د.موحســین: ئێمــە لە ســاڵی 1989 وە، چەند 
ســەركردەیەكی ئیخــوان زۆر بــە نهێنی لــە بەغدا 
دەستمان بە جوڵانەوە كرد، بینیمان 13 رێكخراوی 
ئیخوان لە عێراق هەیە، یەكێكیان پەیوەندی بە ئەوی 

دیكەیانەوە نییە. هەمووان ئێمەیان دەناسی. ساڵی 
1989 تاوەكــو 1996 توانیمــان ئەوانە یەكبخەین. 
ترســمان هەبوو ئەگەر ئــەو گروپانە یەك نەخەین، 
رەنگە چەك لــە دژی بەعس هەڵبگرن و هەموویان 

لەناو بچن.
رووداو: ئــەی مەســەلەی خەتی یــەك و خەتی 
دووی نێــو ئیخوان چــی بوو، وەكو مەلا ســدیق و 

ئەوان؟
د.موحسین: من ئاگاداری ئەوە نەبووم. لە ساڵی 
1985 مەلا ســدیق ســەردانی كردم، داوای لێكردم 
دووبارە دەســت بە رێكخســتنی ئیخوان بكەینەوە، 
بــەڵام من رەتمكــردەوە و پێمگوت لە كوردســتان 
ئارەزووی خۆتانە چی دەكەن، بەڵام پەیوەندیتان لە 

بەغدا بپچڕێنن، هەر واشیان كرد.
رووداو: لەســەر داگیركردنــی كوێــت لەلایــەن 

عێراقەوە چی دەڵێی؟
د.موحســین: ئیخــوان بەیاننامەیەكــی دەركرد 
كــە نابێ ئەو شــەڕە بكرێ. تەنیــا ئیخوانی كوێت 
ئەمــەی پێخۆش بوو، بەڵام دواتر كە ئەمریكا هات، 

بەیاننامەیەكی دیكەی لە دژی ئەمریكا دەركرد.
رووداو: ئــەی هەڵوێســتتان لەبــارەی راپەڕینی 
كورد و شیعەكان و دروستبوونی حكومەتی هەرێمی 

كوردستان چی بوو؟
د.موحسین: پشتگیریمان كرد.

رووداو: گۆڤاری دارولسەلام هی كێ بوو؟
د.موحســین: هی حیزبی ئیسلامی بوو كە ئەیاد 
سامەڕائی و ئوسامە تكریتی لە ساڵی 1986 حیزبی 
ئیســامییان لە تاراوگە دامەزرانــدەوە. پەیوەندیان 
لەگەڵ كورد زۆر باش بوو، ســەردانی مام جەلال و 

كاك مەسعودیان كرد.
رووداو: بــەڵام لــە گۆڤــاری دارولســەلام كە لە 
1992/10/23 دەرچووە، لەوێ بابەتێك نووســراوە 
دەڵێت: پرسی سەربەخۆیی رەگوڕیشەی قووڵی نییە 
لــە ناخی گەلی كورددا، بەهۆی ئەوەی ئیســامیان 
بــە باشــی وەرگرتــووە و باوەڕیان پێیەتــی، بەڵام 

جیابوونەوە دروشمی حیزبە عەلمانییەكانە.
د.موحسین: ئاگام لێ نییە، چونكە پەیوەندیمان 
لەگــەڵ دەرەوە پچــڕا. ئەگەر ئــاگادار بوومایە دژی 

دەوەستامەوە.
رووداو: شــەڕی ناوخــۆ لــە نێــوان یەكێتــی و 

بزووتنەوەدا دروست دەبێ، ئێوە هیچ هەوڵێكتان دا 
ئەو شەڕە نەكرێ؟

د.موحســین: ئێمە دژی ئەوە بوویــن. تەنانەت 
بزووتنەوەمان تۆمەتبار كرد، چونكە تەنانەت ئەگەر 
شەڕیشیان پێ فرۆشتبان، نەدەبوو ئەو شەڕە بكەن. 
رووداو: ئێوە ئاگاداری دروستبوونی یەكگرتووی 

ئیسلامی كوردستان بوون؟
د.موحســین: بەڵێ، ئاگاداربووم و تەشجیعیشم 
كردن، بۆ؟ مام جەلال قســەیەكی هەبوو، بەردەوام 
دەیگــوت: ئەگــەر یەكگرتــوو نەبــێ، قاعیــدە لــە 
كوردســتان دەمانخــوات. یەكگرتــوو حیزبێكی بێ 

چەكە، باوەڕی بە فرەلایەنی هەیە.
رووداو: یەكگرتوو نزیكە لە ئیخوان؟

د.موحســین: وەكو سەركردایەتی نەخێر. رەنگە 
هەماهەنگــی هەبووبــێ، بــەڵام ئەبــەد پەیوەنــدی 

رێكخستن لە نێوان كوردستان و دەرەوەدا نییە.
رووداو: تــۆ كە ئەوەندە رازیت لە یەكگرتوو، بۆ 

خۆت نەبووی بە یەكگرتوو؟
د.موحســین: مــن 50 ســاڵ لــە بەغــدا بووم، 
ئەوە حەوت ســاڵە لە كوردســتانم، تازە شتێك لە 
بارودۆخی كوردســتان تێدەگەم. زۆر حەزم كرد كە 
یەكگرتوو دامەزرا، چونكە دەترســام ئەو جەماعەتە 

توندڕەوانە پەرەبسێنن.
رووداو: پێــش ئــەوەی یەكگرتــوو دروســتببێ 

سەلاحەددین بەهائەدینت دەناسی؟
د.موحسین: بەڵێ دەمناسی. پێش 1994 چەند 

جارێك هاتمە كوردستان و بینیم.
رووداو: ئــەی لەكاتی شــەڕی ناوخــۆی پارتی و 

یەكێتــی، پەیوەندیتــان لەگەڵ پارتــی و یەكێتیدا 
هەبوو؟

د.موحســین: نەخێــر هەتــا 2003 مــن هیــچ 
پەیوەندیم لەگەڵ پارتی و یەكێتی نەبوو، بەڵام ئەو 

شەڕەمان زۆر پێ ناخۆشبوو.
رووداو: ئەی پەیوەندیتان لەگەڵ حیزبی فەزیلەدا 

هەبوو؟
د.موحســین: نەخێــر، هیــچ پەیوەندییەكمــان 
لەگەڵیان نەبوو، بەڵام لە دەرەوە حیزبی ئیســامی 

پەیوەندی لەگەڵیان هەبوو.
رووداو: رووخانــی رژێمــی بەعس لــە 2003 بە 

"بومەلەرزە گەورەكە" ناو دەبەی، بۆچی؟
د.موحســین: چونكە عێراق وەهای بەسەرهات. 

دەترساین عێراق بەو رۆژگارە بگات.
رووداو: لەگەڵ لێدانی عێراق نەبوون؟

د.موحسین: بەڵێ، بەڵام كاتێك ئەمریكا لەگەڵ 
30 دەوڵەت هات لە عێراقی دا، زانیمان مەســەلەكە 
لــە ناوبردنی بەعــس نییە، بەعــس بیانوویەكە بۆ 

وێرانكردنی عێراق. 
رووداو: حیزبی ئیسلامی عێراق درێژەپێدەری ئەو 

حیزبە بوو كە لە ساڵی 1960 دامەزرا؟
د.موحسین: بەڵێ، بەڵام لە 1960 تاوەكو 2003 

حیزبی ئیسلامی نەبوو، هەر ئیخوان هەبوو. 
رووداو: بــەڵام ئێــوەش هــەر بە تامــی ئیخوان 

داتانمەزراندەوە؟
د.موحسین: بە سەركردایەتی ئیخوان.

رووداو: ئێوە ئەمریكاتان بە داگیركەر دەزانی؟
د.موحسین: بەڵێ. لە ئەنجومەنی حوكم بەردەوام 
بــە ئەمریكام دەگــوت داگیركەر. تەنانــەت رۆژێك 
گوتم: كاتێك ئەمریكا بەغدای داگیركرد، یەكێك لە 
ئەندامــان گوتی: بۆ ناڵێی ئازادكردن؟ پۆڵ برێمەر، 
حاكمــی مەدەنی عێــراق تەدەخولی كــرد و گوتی: 

دكتۆر موحسین راست دەكات ئێمە داگیركەرین.
رووداو: ئێــوە كە بە داگیركەرتان دەزانی، بۆچی 

چوونە نێو ئەنجومەنی حوكمەوە؟
د.موحسین: بۆ ئەوەی تەركیبی كۆمەڵگەی عێراق 
تێكنەچێ. ئەمریكا قبوڵی نەكرد ســوننەی عەرەب 
بەشــداری ئەنجومەنەكە بكات، بــەڵام مام جەلال و 
كاك مەســعود فەرزیان كــرد، چونكە یەكەم: بەبێ 
سوننەی عەرەب هاوسەنگی نامێنێ. دووەم: وەفایان 
هەبوو بۆ ئەو یاداشتنامەیەی پێش رووخانی رژێمی 

بەعس لەگەڵ حیزبی ئیسلامی واژۆیان كردبوو.
رووداو: دابەشــكردنی كورسییەكانی ئەنجومەنی 

حوكم عەدالەتی تێدابوو؟
د.موحسین: نەخێر، عەدالەتی تێدا نەبوو. بەڵام 
ئێمــە گوتمان ئەوە بۆ ســاڵێكە دوایــی هەڵبژاردن 
دەكــرێ. نەمانزانــی ســوننەی عــەرەب بایكۆتــی 
هەڵبژاردن دەكــەن. ئێمــەش ناچاربووین بایكۆتی 
بكەین، چونكە قاعیدە و موقاوەمە چەندین بارەگایان 
لــێ ســووتاندین، چەندین كەســیان لێ كوشــتین. 
تەنانەت كاك مەسعود پەیوەندی پێوەكردین و گوتی 
بۆچــی بایكۆتتان كرد؟ ئێمــە حیزبێكی بێ چەك 

بووین.
رووداو: ئێــوە چەنــد نوێنەرتان لە مەجلیســی 

حكوم هەبوو؟
د.موحســین: تەنیــا مــن بــووم، عەرەبــەكان 
دەیانگوت ئێوە نوێنەرایەتیی عەرەب ناكەن، چونكە 

سەرۆكی حیزبەكەتان كوردە.

رووداو: دەڵێن پۆڵ بریمەر لە مەجلیســی حكوم 
زۆر رێزی تۆی دەگرت، قەت قسەی بە تۆ نەدەبڕی، 

ئەوە وابوو؟
د.موحســین: بۆ پشتگیری لەو قســەیەت، ئەو 
رۆژەی كــە عێراقی جێهێشــت ســكرتێرەكەی نارد 
بۆ لام و پێیگوتبوو دەمەوێ ســەردانی د.موحسین 
بكــەم، بەڵام دەترســم بمكوژن. ئایا ئــەو دەتوانێ 
بێت ســەردانم بكات و خوا حافیزی لێ بكەم. بیرم 
لێكردەوە و گوتم دەبێ ئەخڵاقی ئیسلامی پێ نیشان 
بــدەم. چووم بــۆ لای. گوتی من زۆر موتەســیفم، 
دەبووایە من بهاتمایە لای تۆ، بەڵام دەمەوێ جارێكی 
دیكــە هاوژینەكــەم ببینمەوە. هەندێك قســەی بۆ 
كــردم، عەیبە من خۆم بیڵێم. تەنیا یەك رســتەی 
دەڵێم. گوتی: من زۆر رێزی تۆم گرت لەبەر ئەوەی 
دینەكەی خۆت پاراست، حیزبەكەی خۆت پاراست. 

بەردەوام قسەی حەقت دەكرد. 
رووداو: بــەڵام شــەوێك ئەمریكییەكان بەســەر 

ماڵەكەتدا دەدەن و دەتگرن؟
د.موحســین: بەڵێ كــە پارێزبەندییەكەم نەما، 
یەكســەر هێرشــیان كردە ســەرم. بە خەبەر هاتم 
بــۆ نوێــژی بەیانی. لــە هەمــوو لایەك ســەربازی 
ئەمریكــی بەســەر ماڵەكەیــان دادام. كەلەپچەیان 
كردم و توورەكەیان كردە ســەرم. منداڵەكانیشیان 
گرتــم. دایكــی میقداد بــە تەنیا مایەوە. ســەعات 
پێنجی بەیانی تەلەفۆنی بۆ نووسینگەی مام جەلال 
كردبــوو، ئەوانیش گوتبوویان مام جەلال خەوتووە. 
پێیگوتن بە مام جەلال بڵێن ئەمریكییەكان براكەتیان 
دەســتگیركردووە. مام جەلال خەبــەری دەبێتەوە، 
یەكســەر تەلەفــۆن بۆ ژەنــەراڵ كەیســی دەكات، 
بــە تووڕەیی قســەی لەگــەڵ كردبوو. زۆر قســەی 
پێگوتبوون، مادام دكتۆر موحسینتان گرتووە، وەرن 
منیش بگرن. هەر ئەو رۆژە بۆ ئێوارە ئازادیان كردم.

رووداو: لێكۆڵینەوەیان لەگەڵ كردی، پێیانگوت 
بۆچی گیراوی؟

د.موحسین: گوتیان چەند رۆژێك لەگەڵمان دەبی 
و لێكۆڵینەوەت لەگەڵ دەكەین.

رووداو: داوای چیان لە تۆ دەكرد؟
د.موحســین: هیــچ، ســوكایەتیان پێدەكــردم، 

چونكە من دژایەتی ئەوانم دەكرد.
رووداو: لە ئەنجومەنی حوكم، باسی فیدراڵیەت و 

سنووری كوردستان دەكرا؟
د.موحســین: بەڵێ. ئەو رۆژەی مام جەلال قسە 
مێژووییەكەی كرد و نەخشــەی كەركووكی پێشــان 
دا، من سەرۆكی ئەنجومەن بووم، هاتە لام و گوتی: 
دكتــۆر داوا دەكــەم مــاوەی ســەعاتێك پرۆگرامی 
دانیشــتنە رابگری و ئەو سەعاتە بوار بدەی بە من. 
دەمەوێ لەسەر بابەتی كەركووك قسە بكەم. منیش 
گوتم: ئەمر دەكەی. مام جەلال قســەی هەیە، ئێوە 

رازی دەبن؟
رووداو: كــەس وەڵامی قســەكانی مــام جەلالی 

دایەوە؟
د.موحسین: كە مام جەلال قسەكانی تەواو كرد 
و دانیشت. سونگول چاپوك نوێنەری توركمان بوو، 
گوتــم دەتەوێ وەڵامی مام جەلال بدەیتەوە، چونكە 

تۆ نوێنەری كەركووكی. گوتی: نەخێر.
رووداو: ئەمریكییەكان لەوە ترســان كورد داوای 
ســەربەخۆیی بكات، بەڵام دەڵێــن نوێنەرانی كورد 

داوای پارە و ئیمتیازاتیان كرد، شتی وا هەیە؟
د.موحســین: نەخێر، چونكە نــە مام جەلال نە 

كاك مەسعود پێویستیان بە پارە نەبووە.

رووداو: ئــەدای مــام جەلال و كاك مەســعود لە 
ئەنجومەنی حوكم چۆن هەڵدەسەنگێنی؟

د.موحسین: كەمتەرخەمییان نەكرد، زۆر مەنتقی 
بوون، لەسەرخۆ بوون. ئەوەی سەبارەت بە فیدراڵی 

ویستیان كردیان.
رووداو: كێ بەرپرس بوو لە ســەرهەڵدانی تیرۆر 

لە عێراق؟
د.موحســین: یەكەم، ئەمریكا چونكە ســنووری 
كــردەوە.  تــەواوەوە  ئازادییەكــی  بــە  عێراقــی 
دراوسێكانیشمان قسووریان نەكرد. من لە ئەنجومەنی 
حوكم بە ئەمریكییەكانم گوت: ئێوە بەرپرســن لەو 
فەرتەنەیەی لە عێراق روویدا. پاشان ئێوە سنووری 
عێراقتــان كردەوە، ئەوەی دژی عێراق بوو هاتە نێو 
عێراق. تەنانەت جۆن ئەبوو زەید كە قســەم دەكرد 
پێدەكەنی، پێمگوتن ئێوە تەنیا بەرگریتان لە یەك 

وەزارەت كرد، ئەویش وەزارەتی نەوت بوو.
رووداو: دەتوانیــن وا دابنێیــن كە لەنێو حیزبی 
ئیســامیدا كودەتایەك لە دژی تۆ كرا بۆ ئەوەی لە 

حیزبی ئیسلامی لابدرێی؟
د.موحسین: بەڵێ.

رووداو: لەبــەر ئــەوەی كورد بووی، یان هۆكاری 
دیكە؟

د.موحســین: بێگومــان لەبەر ئەوە بــوو. نەك 
هەموویان، هەندێك دەمارگیر لەژێر كاریگەریی ئەوەدا 
بوون كە چۆن دەبێ حیزبی ئیسلامی كە حیزبێكی 
ســوننەیە، ســەرۆكەكەی كورد بێ. تەنانەت گلەیی 
ئەوەیــان كردبوو كە من لە پەرلەمانی كوردســتان 
بە كوردی قســەم كردووە. هەروەها ئەوەشــیان پێ 
ناخۆش بوو كە ئەو كاتەی كاك مەســعود سەرۆكی 
ئەنجومەنی حوكم بوو، لە كۆنگرە رۆژنامەوانییەكان 

لەگەڵ ئەو دەركەوتووم. 
رووداو: دەڵێــن بەرامبــەر شــیعەكان زۆر تونــد 

بووی؟
د.موحســین: توند نەبووم، بەڵكو راستییەكانم 

باس دەكرد.
رووداو: كــێ تۆمەتبــار دەكــەی بــە كوشــتنی 

كوڕەكەت؟
د.موحســین: زوڵمیان لێكرد، میلیشیای شیعە 
كوشتیان، خۆیان تەلەفۆنیان كرد و گوتیان باوكیان 
لەســەر ئێمە قســە دەكات و ئێمــەش كوڕەكەمان 
كوشت. كوڕێكی زۆر باش بوو، هەموو منداڵەكان لە 
لایەكی تەرازوویەك، ئەو لەلایەكەی دیكە بوو. مافی 
ئەوەی هەبوو 30 پاسەوانی هەبێ، نەیویست، گوتی: 

من زوڵمم لە كەس نەكردووە.

د.موحسین عەبدولحەمید، سەرۆكی پێشووی حیزبی ئیسلامیی عێراق بۆ )رووداو(:

دەڵێن پــۆڵ بریمەر، حاكمی مەدەنیی عێراق ئەو كاتەی سەرپەرشــتی كۆبوونەوەكانی ئەنجومەنی حكومی كردووە، زۆر 

رێزی لە د.موحسین عەبدولحەمید گرتووە. ئەو لە قسەكانی بەرامبەر ئەمریكییەكان بەردەوام وشەی "داگیركەر"ی لەسەر زار 

بووە. د.موحسین عەبدولحەمید لە دوایین بەشی هەڤپەیڤینەكەیدا لە بەرنامەی پەنجەمۆر كە شەوی هەینی سەعات 22:05 

لە كەناڵی رووداو پەخش دەكرێ، باســی ئەنجومەنی حوكم، كوژرانی كوڕەكەی لەلایەن میلیشیا شیعەكان، كودەتای حیزبی 

ئیسلامی بەسەر خۆیدا، دامەزراندنی یەكگرتووی ئیسلامی و زۆر بابەتی دیكە دەكات.

هەڤپەیڤین: كاوە ئەمین

رووداو - سلێمانی

مام جەلال دەیگوت 
یەكگرتووی 
ئیسلامی نەبووایە، 
قاعیدە لە كوردستان 
دەیخواردین

بەهۆی كوردبوونم 
لە حیزبی 
ئیسلامی كودەتام 
بەسەردا كرا

مام جەلال و كاك 
مەسعود سووربوون 
لەسەر ئەوەی 
بەشداری ئەنجومەنی 
حوكم بكەین

حیزبی بەعس بۆ 
رووخاندنی ئیخوان 
دروستكرا

لە ترسی قاعیدە 
و مقاوەمە بایكۆتی 
هەڵبژاردنی 
پەرلەمانی عێراقمان 
كرد

كوڕەكەم 
لەلایەن میلیشیا 
شیعەكانەوە كوژرا

هەندێك لەو 
ئیخوانانەی 
ئاشبەتاڵیان كرد 
بوونە بەعسی

سعودییەكان 
دەیانگوت تۆ فاسقی 
چونكە ریشت نییە

هەندێ سەركردەی حیزبی ئیسلامی دژی ئەوە 
بوون بە كوردی قسە بكەم

داو(
روو

ۆ: 
فۆت

( 

بەشی چوارەم و كۆتایی

نەوزاد مەحموود
رووداو – دهۆك

لەیلا، لە ســێیەمین ســاڵی بندەستی نزیك 
دەبووەوە، لەژێر دەســتی بازرگانێكی سعودیدا 
بــوو، هەتا داعــش فەتــوای زۆرتــری لەبارەی 
دەستكەوتەكانی جەنگ دەدا، سەروەتەكەی ئەم 

گەورەتر دەبوو. 
رۆژانــە، چەكدارانــی ســەر بــە ئیتنیــك و 
نەتەوەی جیاواز روویان دەكردە ماڵەكەی ئەبوو 
حەمــزە بۆ ئــەوەی كەنیزەكی تازە بكڕن. لەیلا 
دەڵێــت: "هەندێك لــەوان بە هەموو كەس رازی 
نەدەبوون، دەهاتــن و دەیانگوت جارێكی دیكە 
دێینــەوە، بــەڵام بازرگانێــك منی هەڵبــژارد و 

لەگەڵ خۆی بردمی". 
پیاوێــك هێنــدەی دەوڵەمەندییەكەی دڵڕەق 
بوو. لەیلا لەو 8 مانگەی لەگەڵ ئەو بازرگانە بوو، 
دەســتی دابووە سەركێشــی و شەڕی خۆكوژی 
"ئــەو هەرچــی داواكردبــا مــن بــە پێچەوانەوە 
دەمكــرد، ئیدی بێــزار بووم لە ســووكایەتی و 
كۆیلایەتــی"، بــەڵام ئــەو سەركێشــییە هەموو 

جارێك لێدان و فەلاقەی بەدواوە بوو.
بازرگانە ســعودییەكە، لە نێوان شــارەكانی 
خواردەمەنــی  بازرگانــی  داعشــدا  بندەســتی 
نابــوو.  دەكــرد و پارەیەكــی زۆری پێكــەوە 
ئــەوەش بیانوویەكــی باش بوو بۆ ئــەوەی زۆر 
بەكەمــی بچێتــە بەرەكانی شــەڕ. ئێــواران بە 
روخســارێكی گرژ و مۆنەوە دەگەڕایەوە ماڵەوە 
و هەندێكجاریــش لــە تووڕەییــدا بەرپێی خۆی 

نەدەبینی.
كڕیوەتــەوە،  لەیلایــان  ئەوانــەی  زۆربــەی 
توندوتیژی و بێڕەحمی خاڵی هاوبەشیان بووە. 
"زۆر بێزاركــەر بوو.. ئەوان گوێیان بەوە نەدەدا 
تەمــەن رێگەیــان دەدات یــان نا، دەیانویســت 
جیهــان خوێناوی بكــەن.. جارێك لاپتۆپەكەی 
فڕێ دایە كۆشمەوە و گوتی وانەیەكی نوێ فێر 
بە، وانە نوێیەكەش ڤیدیۆی ســەربڕین و دەست 

و پێ قرتاندن بوو".
 لەیــا دەڵێــت ئێســتا هەموو هەســتەكانی 
مــردوون. ژیــان لە شــارێكدا كە هەمــوو باس 
و خواســەكانی كڕیــن و فرۆشــتنی مــرۆڤ و 
شــێوازەكانی سەربڕین و ئەشــكەنجەدان بێت، 

دەبێ هەستی مرۆڤ چۆن زیندوو بمێنێ؟
"ســەرەتا ئەوەنــدە ســەیری ئــەو وێنانــەم 
كردبــوو، هەمــوو ئێوارانێك دەڕشــامەوە و دڵم 
بێهێــز دەبوو. تاوانەكان ئەوەندە قێزەون بوون، 
نازانم چیت بۆ باس بكەم. كەللەسەری بڕدراو و 
دەست و قاچ و گوێی بڕدراو. كەسانێك زەلیلانە 
خرابوونە سەرچۆك و چەقۆیان بەملدا دەهێنرا".
یەكێ لەو پارچە ڤیدیۆیانەی سەیری كردووە 
و تاساندوویەتی، ڤیدیۆی چەكدارێكی پاكستانی 
بــووە كــە ماوەیــەك لەیلا لــەلای ئــەو بووە. 
چەكدارەكە ســەرقاڵی ســەرپەڕاندنی كەسێكی 
جلوبەرگ پرتەقاڵی بوو. دیمەنەكە ئەو شــەوە 
لەیلای زۆر گریاند. ئەو كەللەســەرەی پێدەچوو 
سەتان خۆزگە و خەونی وەدینەهاتووی تێدابن. 
بیری لەوە دەكــردەوە ئاخۆ لەوكاتەی چەقۆكە 
خراوەتــە ســەر گەردنــی، چاوەكانــی چــۆن 

ماڵئاواییان لە دنیا كردبێ؟ 
لەیــا گریابوو، بەڵام لەنێو خەلافەتێكی ئاوا 

بێبەزەییدا، فرمێسكڕشتن چ سوودێكی هەیە؟
داعش نازی كێی هەڵدەگرت؟

كڕیارەكــە وەك هەر كڕیارێكــی دیكە، پاش 
ماوەیــەك لەیلای فرۆشــتەوە بــە ئەبوو حەمزە 
"ئەبــوو حەمزە، پیاوێك بوو هەرگیز نەمبینیوە 
بچێــت بۆ شــەڕ. بــەڵام بــەردەوام قســەی بۆ 
و  بەهەشــت  باســی  و  دەكــرد  چەكــدارەكان 

پیشــەی  و  كار  دەكــردن.  بــۆ  فریشــتەكانی 
سەرەكی ئەو تەنیا كڕین و فرۆشتنی ئێمە بوو. 
بەڵام نا، من هەســتم كردبوو بۆیــە نەیاندەبرد 
بۆ شــەڕ، چونكە زۆر ترســنۆك بوو، بەڵام هەر 
دەیانویست، چونكە كەسێكی دەوڵەمەند بوو".

ئەو ســاڵانە لەیلا ســەرباری مەینەتییەكانی 
خــۆی، تێبینــی كردبــوو كەســانێك هەبــوون 
لەنێــو داعشــدا زۆر بەناز بوون. كەســانێك كە 
پســپۆڕییەكانیان بــۆ داعش و نەشــونماكردنی 
خەلافەتــە تازە ســەرپێكەوتووەكە گرنگ بوون 
جیاكردبوونــەوە،  پســپۆڕییەكانی  :"داعــش 
كەسانێك كە لە بواری بەرنامەكانی كۆمپیوتەر 
و ئایتیــدا زیــرەك بوون، یان ئەوانەی پزیشــك 
بــوون، داعــش ئەوانــەی نەدەبــردە بەرەكانی 
جەنــگ و دەیهێشــتنەوە، تەنانــەت لەلایــەن 
داعش و ئەمیرەكانیشــەوە زۆر خزمەت دەكران 
و پێداوســتییەكانیان بــۆ جێبەجــێ دەكــردن. 
مــن دەمبینی كــە ئــەوان تــەواوی كەلوپەل و 

پێداویستی نێو ماڵیشیان بۆ دابین دەكرا".
 تونســییەكانیش هــەروا بەنازترینــی نێــو 
چەكدارانــی داعش بوون. ئەمیرە تونســییەكان 
بوێریی ئەوەیان هەبوو یاسا و رێساكانی داعش 
بە شێوەیەك دابڕێژنەوە كە خۆیان دەیانویست، 
ئەویــش بەهــۆی ئامادەیــی زۆری ئــەوان لــە 
بەرەكانی شــەڕ :"زۆرترین ئەو چەكدارانەش كە 
داواكارییان پێشكەش دەكرد بۆ خۆتەقاندنەوە، 
لەنێو تونســییەكان بوون، هەر ئەوە وایكردبوو 
داعش چاوپۆشــی لە سەرپێچییەكانیان بكات و 

سزایان نەدات".
 جارێكــی دیكــە، ئەبــوو حەمــزە لەیــای 
فرۆشتەوە و كڕیارەكەی ئەمجارە ئەبوو ئەنەسی 
حەلەبــی بــوو. ئەو پیــاوە عێراقییــەی بەهۆی 
ئەوەی لە حەلەب دەژیا، دەیویســت پاشگرێكی 
حەلەبی هەڵبگرێ. لەیلا هەستی كردبوو كە ئەو 

پیاوە چیرۆكێكی هەیە.
لەیلا: تۆ بۆچی بوویتە داعش؟

ئەبــوو ئەنەس: )بەبێ ئەوەی باســی بكات 
بەهــۆی چــی دەســتگیركراوە( ئەمریكییــەكان 

دەستگیریان كردم.
لەیلا : ئێ؟

ئەبوو ئەنەس: من لە زیندانی ئەمریكییەكان 
بەشێوەیەك ئەشــكەنجە دراوم، هەرگیز ناتوانم 

باسی بكەم. زۆر دڕندانە و بەئازار بوو.
لەیــا: واتە بەو شــێوەیەی من ئەشــكەنجە 

دەدەی، ئەشكەنجە دەدرای؟
ئەبوو ئەنەس: بەڵێ. زۆربەی ئەوانەی تۆیان 
كڕیوەتەوە، دەیانناســم و پێشــتر لــە زیندانی 

ئەمریكییەكاندا بوون.
كڕییــەوە.  ســعودی  پیاوێكــی  دیســانەوە 
پیاوێك كە لەیلا زۆرتر باسی بۆنە ناخۆشەكەی 
جەستەی دەكات "سعودییەكان زۆربەیان چڵكن 
و بۆنیــان ناخۆش بــوو. ئەوان بۆ داپۆشــینی 
بۆنــە ناخۆشــەكەی جەســتەیان، بۆنێكیان لە 
خۆیان دەدا لە بۆنی چڵكەكەیان ناخۆشتر بوو، 
دوای مانگێك كابرای ســعودی منی فرۆشت بە 
پیاوێكــی ئەمریكی، پیاوێك كە بە عەرەبییەكی 

شڕ قسەی دەكرد". 
كڕینــەوەی لەیــا لەلایــەن ئەمریكییەكەوە 
كەمێك جیــاواز بوو. لــە دادگای كەنیزەكەكان 
شــاهێدی نێوانیــان هــەر چەكدارێكــی دیكەی 
ئەمریكــی بــوو. ئەمریكییەكە، لــە رێگای تۆڕە 
كۆمەڵایەتییەكانەوە رێگەی كەوتبووە شــام. بە 
عەرەبی لە لەیلای پرســی "هل تریدین شیئا؟" 
لەیلا زۆر بەو پرسیارە پێكەنی و ئەوەش وایكرد 
بە خێرایی بێزار ببێ "ئەمریكییەكان زۆر حەزیان 
بە گۆڕینی كەنیزەك بوو، دوای 5 رۆژ تاقەتی لە 

من نەما و فرۆشتمی".
بەڵام فرۆشــتنێكی زیرەكانــە، چونكە ئەوی 
دا بــە پیاوێكی دەوڵەمەنــدی ئیماراتی، بە دوو 

هێنــدەی ئــەو پارەیــەی لەیلای پــێ كڕیبوو. 
پیاوێكــی ئێســك قــورس و تووڕە و شــەڕانی 
"بە خراپترین شــێوە ســزای دەدام و دواتر كە 
دەیویســت لەگەڵم بخەوێ، بــە پارچەیەك زێڕ 

ئاشتی دەكردمەوە". 
ئــەو ماوەیــەی لای چەكــدارە ئیماراتییەكە 
مایەوە، رۆژێــك دەرفەتی ئەوەی هەبوو بڕواتە 
بــازاڕ و پارچە زێڕەكەی دەســتی بفرۆشــێت و 
بیداتــە مۆبایلێك. ئەو مۆبایلــەی لەیەك كاتدا 
فریادڕەس و بەڵایەكی ســەرخۆرەش بوو. ئیدی 

پرسیارێك بەردەوام بە مێشكی لەیلادا دەهات و 
دەچوو، چۆن پەیوەندییەك بە براكەیەوە بكات؟ 
پەیوەندییەكە كرا و وشەكان بەگریان و ترسێكی 
زۆرەوە گۆڕدرانــەوە. چەند پەیوەندییەكی دیكە 
لە رۆژانی دواییــدا ئاڵوگۆڕكران، تاوەكو رۆژێك 
براكەی بە لەیلا دەڵێ: "پلانێكی باشم هەیە بۆ 

رزگاركردنت".
براكەم خۆی كرد بە داعش

"بۆ ئەوەی پلانی براكەم تێكنەچێت، دەبوو 

مۆبایلەكەم بپارێزم و هەوڵیش بدەم لای پیاوە 
ئیماراتییەكە بمێنمەوە، چونكە براكەم ریشــی 
هێشــتبووەوە و جلوبەرگی چەكدارانی داعشی 
نەبــرد خــۆی گەیانــدە  پەیداكردبــوو، زۆری 
رەققە. دەیویســت دوای ماوەیەك مانەوە، وەك 
چەكدارێكــی داعش كــە بیەوێــت كەنیزەكێك 
بكڕێــت، بێتــە لای پیــاوە ئیماراتییەكە و من 
بكڕێتــەوە، ئەو ماوەیە بــەردەوام پەیوەندیمان 
بەیەكــەوە هەبوو بۆ ئەوەی بزانم پلانەكە وەك 

پێویست بەڕێوەدەچێت". 
ئەو خۆپارێزییە لەپێناو ئەوەی ریسی براكەی 
نەبێتــەوە بە خوری، سەرســووكی بۆ چەكدارە 
ئیماراتییەكــەش دروســتكردبوو، چونكە ئیدی 

لەیلا كەنیزەكە یاخی و سەرەڕۆیەكە نەبوو. 
دەســتی  بــە  نەهامەتییــەی  ئــەو  دوای 
چەكدارانــی داعش بەســەر ئێزدییــەكان هات، 
بۆ یەكەمجار بابا شــێخ، شــێخ خەرتۆ حاجی 
ئیسماعیل كە مەرجەعی ئایینی ئێزدییەكانە لە 
جیهاندا، فەتوایەكی دەركرد و تێیدا رایگەیاند، 
پێویســتە هەموو ئێزدییەكان پێشوازی لەو ژن 
و كچانە بكەن كە لای داعش دیل بوون و ئازاد 
دەكرێن "بەشێوەیەك مامەڵەیان لەگەڵدا بكەن 
وەك ئــەوەی هیچ ڕووینەدابێت، چونكە ئەوەی 

ڕوویداوە لە دەرەوەی ویستی خۆیان بووە".
لــە دوای ئــەو فەتوایــە، بەشــێكی زۆری 
ئێزدییەكان جارێكی دیكە كچ و ژنەكانیان كە لە 
دەســتی داعش رزگاریان دەبوو، دەیانگرتنەوە 
خۆیــان، بــەڵام هەندێكی دیكەیان، ســەرەڕای 
فەتواكە ئامادە نەبوون پێشــوازییان لێ بكەن، 

بابا شێخ ئەو كەسانەی بە "نەزان" ناوبرد.
ئێزدییەكان لە مێــژووی خۆیاندا رووبەڕووی 
74 كۆمەڵكــوژی بوونەتــەوە كــە خۆیــان بــە 
"فەرمــان" نــاوی دەبــەن، لــە یەكێــك لــەو 
فەرمانانــەدا كە پێش 150 ســاڵ بــووە، زیاتر 
لــە هــەزار و 200 كچی ئێزدی بــە دیل گیران 
و بەســەر ئەمیرەكانی عوســمانی و فەرماندەی 
ســوپاكەیاندا دابەشــكران، بابا شــێخ دەڵێت، 
ئەگەر لەو ســەردەمەدا مەرجەعــە دینییەكانی 
ئێزدییــەكان دەنگیان بگەیشــتایە بەو خەڵكە، 

ئەوا فەتوایەكی هاوشێوەیان دەردەكرد.
یەكێــك لــە رۆژە هەتاوییەكانــی ئــاداری 
2017 براكەی بە لەیلای گوت، نەخشــەكە بەو 
شــێوەیەی ئەوان دەیانەوێ دەڕواتە پێشەوە و 
پەیوەندی بە پیاوە ئیماراتییەكەوە كردووە بۆ 
ئــەوەی تۆ بە مــن بفرۆشــێت، دەبێت كاتێك 
یەكــدی دەبینین، بە تــەواوی كۆنتڕۆڵی خۆت 
بكەیت و هیچ بایەخ بە من نەدەیت، بۆ ئەوەی 

ئاشكرا نەبین.
5 هەزار دۆلاری ساختە

پیاوە ئیماراتییەكــە بە لەیلای گوت، خۆی 
بپێچێتەوە بۆ ئەوەی بیفرۆشــێتە چەكدارێكی 
دیكــەی داعش. ئــەوە یەكەمین فرۆشــتنە كە 
لەیــا نەك حەزی پێدەكات، بەڵكو چركەی بۆ 
دەژمێرێ. ئەو ساتی بەیەكگەیشتنەوەیە هات.. 
چەند بەیەكگەیشــتنێكی ســەختە بۆ خوشك 
و برایــەك كــە نازانن چۆن بوركانــی تووڕەیی 
و گریانی ســاڵانی دووری لەناخەوە ســەركوت 
بكەن. لەیلا ئەی خوشكی هەزار جار برینداری 

من، ئەوە تۆیت؟
بۆ ئەوەی پیاوە ئیماراتییەكە گومان نەكات، 
لەیلا رەتیكردەوە بچێتە لای كڕیارە نوێیەكە و 
گوتی لای تۆ دەمێنمەوە، بەڵام ئیماراتییەكە بە 
تووڕەیی گوتی: ئەوە تۆ نیت كە بڕیار دەدەی 
"لێشی پرسیم باشە ئەگەر حەزت لێنییە بچیتە 
لای ئــەو، پیاوێكــی مەغریبی هەیە و دەتدەمە 
ئەو، زۆر ترسام و گوتم نا، دەچمە لای ئەم".

براكــەی لەیــا دەســتیكرد بــە گیرفانیــدا 

و بەســتەیەك دۆلاری دەرهێنــا و دەســتی بە 
ژمــاردن كــرد. 5 هــەزار دۆلاری جیاكردەوە و 
دایە فرۆشــیارەكە. لەیلا، لەوكاتەدا كســپە لە 
دڵییــەوە دەهات كــە ماڵی باوكی دەبێت بە چ 
ژان و ســۆیەك ئەو هەموو پارەیان پەیداكردبێ 
بــۆ كڕینەوەی ئەو، بێئاگابــووە لەوەی براكەی 
هێنــاوە:  خــۆی  لەگــەڵ  ســاختەی  دۆلاری 
"گرێبەســتی هاوســەرگیری كەنیزەكایەتییــان 
لەگــەڵ براكــەم بۆ كــردم و شــاهیدیان هێنا، 
بەبراكەمیــان گــوت، كەنیزەكێكــی گوێڕایەڵت 
كڕیوە و كاتێكی خۆشــی لەگەڵ ببەیتە سەر". 
براكــەی زەردەخەنەیەك دەكات كە تەنیا لەیلا 

و خودای ئەوان لێی تێدەگەیشتن. 
لەیلا ســەری ســوڕمابوو لە هەڵســوكەوتی 
براكەی :"ناوێكی داعشــانەی بۆ خۆی دانابوو، 
وەكو داعشەكان هەڵسوكەوتی دەكرد، تەنانەت 
جوڵەی دەســت و پەنجەكانیشــی وەك ئەوان 

بوو".
ئیــدی كات بەفیــڕۆدان وەك نزیكبوونــەوە 
لە دەمی چەقــۆی داعش وابوو. دەبوو لەیلا و 
براكــەی بەخێرایی لە رەققە دەربچن: "نزیكەی 
ســێ رۆژ بەپــێ رۆیشــتین، تــەواو شــەكەت 
نەدەهاتــن.  بەدوامــدا  پێیەكانــم  بووبوویــن، 
پێڵاوەكانمــان بنیان پێوە نەمــا، قاچەكانمان 

خوێناوی ببوون".
لــە یاســاكانی داعــش  ئــەوان دوو جــار 
لایاندابــوو، هــەم براكەی فێڵــی كردبوو، هەم 
دراوی ســاختەی هێنابــووە نێــو داعش. هەر 
بۆیــە ئەگــەر دەســتگیركرابان، ملپەڕاندنیــان 
مسۆگەر بوو. هەر بۆیە كاتێك لە جێگایەكەوە 
دەگەیشــتنە جێگایەكــی دیكــە، براكەی ناوی 
خۆی دەگۆڕی. ئازادی شیرینترین دەستكەوتی 
ژیانــە، بــەڵام رێگاكانی تاڵ و كەمەرشــكێنن. 
رێگاكــە ترســناك بوو بەهــۆی هاتن و چوونی 
ئــەو ئۆتۆمبیلــە ســەربازییانەی داعش كە بۆ 
شــەڕگەكان دەچوون و دەهاتنەوە. بەڵام ئەوە 
هــاوكات ڕێگای سەربەســتیش بــوو بۆ لەیلا. 
ئــەوان دواجــار دەرباز بــوون و لەیلا دوای 33 

مانگ لە دیلی، باوەشی بە ئازادیدا كردەوە.
لــە ناوەڕاســتی مانگی 10 ســاڵی 2018، 
چەند كەســێك لە ئێزدییەكان بــە فڕۆكەیەك 
گەیشــتنە شاری بۆمبای لە هیندستان. لە نێو 
هۆڵێكی گەورە و پڕ لە خەڵكانێك كە هەریەكە 
و جــۆرە جلوبەرگێكــی پۆشــیبوو، زۆربــەی 
چاوەكان لەسەر روخساری ژنێك نیشتبوونەوە 
كە روخســارێكی مەلوول و خەمبار بوو. دواتر 
ئەو ژنە داوای لێكرا قســەیەك بۆ ئامادەبووان 
بــكات: "من نــاوم لەیلایە... 19 كەســمان بە 
دەســتی داعش دەستگیركران، 10 كەسیان بە 
هەوڵی سەرۆكوەزیرانی كوردستان ئازاد كران، 
چیرۆكی من، چیرۆكی مەینەتی و داماویی هەر 
ئێزدییەكە..." لەیلا، سەنگینانە و كورت قسەی 
دەكرد. هەر وشەیەك گوزارشتی لە خەرمانێك 
رۆژ و شــەوی بە ئازار و جەرگبڕ دەكرد. بەژێر 
رێژنــەی چەپڵەڕێزانــی گەرمــدا، رۆیشــت بۆ 

وەرگرتنی خەڵاتی دایكە تێریزا.
لەیلا، هەر لەسەر شانۆی ئەو رۆژە شكۆدارە، 
رستەیەكی دیكەی هەیە: "وێ زولمێ، ب عالەم 

بگەهینن". 
ئێستا من پێویستم بەوە نییە لەیلا پێمبڵێ 
بۆچــی چاوەكانــی لەســەر بنمیچــی دیــوارە 
ماندووەكــە رواون و بــە نیگا بێدەنگەكانی ئەو 
وێنەیــە دەدوێنێ. وێنەكــە پارچەیەك بوو لە 
رۆحــی هەزار جــار گلاراوی ئەو و كوشــتیان. 
ئێســتا چیرۆكــی تۆ ئاشــنایە لەیــا؟ حەزی 
لەوەیــە بڵــێ بەڵێ، بەڵام خێمە شــڕەكان كە 
بەدەم بای ســاردی زســتانەوە زەلیــل بوون، 
رێگەی پێنــادەن بۆ چەند خولەكێكی كەمیش 

گەشبین بێت.

كەنیزەكەكانی خەلافەت..

براكەم بۆ رزگاركردنی من 
بوو بە داعش

زۆربەی ئەو چەكدارانەی 
داوایان دەكرد خۆیان 
بتەقێننەوە، تونسی بوون

چیرۆكی نۆیەم )بەشی سێیەم و كۆتایی(

براكەم منی بە 5000 
دۆلاری ساختە كڕییەوە

پزیشك و پرۆگرامەرەكانی 
داعش زۆر نازیان هەڵدەگیرا 

چەكدارە سعودییەكانی 
داعش چڵكن بوون

زەریف: پەیوەندییەكی ئابووری باشتر لەگەڵ كوردستان بنیاددەنێین
رووداو - میونشن 

لەدوای كۆبوونەوەی لەگەڵ راوێژكاری ئەنجوومەنی ئاسایشی هەرێمی كوردستان، محەممەد جەواد زەریف، وەزیری دەرەوەی ئێران لە لێدوانێكدا بە 
)رووداو(ی راگەیاند "ئەجێندای پلانەكانمان ئەوەیە: پەیوەندییەكی ئابووریی باشتر لەگەڵ هەرێمی كوردستان و عێراق بونیادبنێین". رۆژی 2019/2/16 

لە چوارچێوەی كۆبوونەوەكانی 55ـەمین كۆنفرانسی ئاسایشی میونشن، مەسروور بارزانی، راوێژكاری ئەنجوومەنی ئاسایشی هەرێمی كوردستان لەگەڵ 
محەممەد جەواد زەریف، وەزیری دەرەوەی ئێران كۆبووەوە. بەگوێرەی راگەیێندراوی نووســینگەی راوێژكاری ئەنجوومەنی ئاسایشــی هەرێمی كوردستان، 

مەسروور بارزانی كۆبوونەوەیەكی "بەرهەمدار"ی لەگەڵ محەممەد جەواد زەریف، وەزیری دەرەوەی كۆماری ئیسلامی ئێران كردووە. 

ئابووری

رەوا عەبدوڵڵا
رووداو - هەولێر

بڕیــاردەری لێژنــەی دارایــی لــە ئەنجوومەنــی 
نوێنەرانی عێراق، دەڵێت ئەو پارەیەی ئەمســاڵ لە 
بودجەی حاكیمە بۆ كڕینی بەشــە خۆراك تەرخان 
كراوە، بەشــی كڕینی تــەواوی ماددە خۆراكییەكان 
نــاكات، بۆیە ئەگــەری ئەوە هەیە ئەمســاڵ چەند 
ماددەیەكی دیكە ببڕدرێ یان بڕی بەشە خۆراكەكە 

كەم بكرێتەوە.

ساڵانە وەزارەتی بازرگانیی عێراق بەگوێرەی ئەو 
بڕە پارەیەی لە بودجەی حاكیمە بۆ كڕینی بەشــە 
خۆراكــی هاووڵاتیان تەرخان دەكرێــت، تەندەر بۆ 

كڕینی مادە خۆراكییەكان دەكات.
ســاڵی 2013 حكومەتی عێراق بۆ كڕینی بەشە 
خۆراكــی هاووڵاتیــان 4 تریلیــۆن و 916 ملیــار و 
750 ملیۆن دیناری تەرخان كرد، پشــكی هەرێمی 
كوردستان ئەوكات 835 ملیار و 847 ملیۆن و 500 
هــەزار دینار بوو، بەڵام ئەمســاڵ بۆ كڕینی بەشــە 
خۆراكی تەواوی عێراق، تەنیا یەك تریلیۆن و 500 

ملیــار دیناری تەرخــان كردووە، پشــكی هەرێمی 
كوردســتانیش لەو پارەیە 190 ملیار و 50 ملیۆن 

دینارە.
ســاڵی 2014 بودجــە پەســەند نەكــرا، بەڵام 
لــە ســاڵی 2015 حكومەتــی عێراق بــە بیانووی 
بەردەوامیــی شــەڕ و دابەزینــی نرخــی نــەوت و 
كەمبوونــەوەی داهات پارەكەی بــۆ دوو تریلیۆن و 
500 ملیار دینار و، لە ساڵی 2016 بۆ دوو تریلیۆن 
و 470 ملیار دینار و لە ساڵی 2017 بۆ تریلیۆنێك 

و 639 ملیار دینار كەمكردەوە.

ئەم كەمكردنەوەیە كاریگەری راستەخۆی لەسەر 
دابەشكردنی بەشە خۆراك هەبووە، بۆ نموونە ساڵی 
رابردوو لە هەرێمی كوردســتان بەشێوەی زۆر پچڕ 
پچڕ بەشــەخۆراك دابەش كرا، تەنیا شــەش مانگ 
مــاددە خۆراكییەكانی وەك زەیت و شــەكر و بڕنج 
دابــەش كــرا، ئاردیش لە 11 بەشــەوە بۆ 8 بەش 

كەمكرایەوە.
ئەحمەد حاجی رەشید، بریاردەری لێژنەی دارایی 
و ئابووری و وەبەرهێنان لە ئەنجوومەنی نوێنەرانی 
عێــراق دەڵێــت: "پارەكــە كەمــە، بۆیــە وەزیری 
بارزگانیی عێراق هاتــە لێژنەی دارایی و گوتی ئەم 
بــڕە پارەیــەی تەرخانكراوە بەشــی كڕینی تەواوی 
ماددە خۆراكییەكان ناكات، بۆیە ئەگەر پارەكە زیاد 
نەكرێت ناتوانین تەواوی بەشە خۆراكی هاووڵاتیان 

بە كواڵیتییەكی باش دابەش بكەین".
ئــەوان  دەڵێــت،  رەشــید  حاجــی  ئەحمــەد 
پێشــنیازیان كرد لە جیاتی خــۆراك، پارە بدرێتە 
هاووڵاتیان، بۆ كەمكردنەوەی گەندەڵیش ســندوقی 
نێودەوڵەتیی دراو پاڵپشــتی ئەم بیرۆكەیە دەكات 
و وەزیــری بازرگانیــش رازییە، بــەڵام ئەنجوومەنی 

نوێنەران لەگەڵ ئەم بیرۆكەیە نییە". 
جگە لــە دابەزینی نرخی نەوت و كەمبوونەوەی 
داهات، ســندوقی نێودەوڵەتیی دراویش گوشــاری 
خســتووەتە سەر عێراق بۆ كەمكردنەوە یان بڕینی 

پارەی بەشە خۆراكی هاووڵاتیان.
ئەحمــەد حاجی رەشــید دەڵێــت: "یەكێك لە 
مەرجەكانی ســندوقەكە بۆ هــاوكاری دارایی عێراق 
ئەوەیە كە پاڵپشتی بۆ كڕینی خۆراك نەمێنی، بەڵام 
لەبەر ئەوەی نزیكەی 60%ی خێزانەكان لەسەر ئەم 
بەشــە خۆراكە دەژین، عێراق نەیتوانیوە بچێتە ژێر 
بــاری ئەم مەرجە، بەڵام ســاڵانە بە كەمكردنەوەی 
پارەكەی، وردە وردە هەوڵی جێبەجێكردنی دەدات".
بــە گوتەی ئەحمەد حاجی رەشــید، بۆ ئەوەی 
پارەی ئەمساڵ بەشی كڕینی ماددە خۆراكییەكان بە 
كواڵیتیەكی باش بكات، دوو بیرۆكە هەیە: یەكەم، 
لەو چوار مــاددە خۆراكییەی دابەش دەكرێت یەك 
یان دوو ماددە ببڕدرێت، دوو ماددەكەی دیكە هەموو 
مانگێك دابەش بكرێت. دووەمیش ئەوەیە هەر چوار 
ماددەكە بمێنێت، بەڵام بڕەكانیان كەمتر بكرێتەوە 

تا خەڵك لەگەڵی رادێن، دواتر بەیەكجاری نەمێنێ.
وەزارەتــی بازرگانــی و پیشەســازی هەرێمــی 
كوردستان بەشە خۆراكی مانگانە لە رێگەی 6 هەزار 
952 بریكار دابەشی سەر ملیۆنێك و 182 هەزار و 

772 خێزان دەكات.
نەوزاد ئەدهەم، بەڕێوەبەری گشتی بازرگانی لە 
وەزارەتی بازرگانی و پیشەسازی هەرێمی كوردستان 
دەڵێت: "ساڵی رابردوو تەنیا شەش بەش لە ماددە 
خۆراكییەكانی وەك زەیت و شەكر و برنج و هەشت 
بەشە ئارد دابەشكرا، پێشبینی دەكەین ئەمساڵیش 
بەهۆی كەمكردنەوەی بڕە پارەكە، هەروەك ســاڵی 

رابردوو خۆراك و ئارد دابەش بكرێت".
بەپێی ئاماری وەزارەتی پیشەسازی و بارزگانی 
5 ملیــۆن و 62 هــەزار و 497 كــەس لــە هەرێمی 
كوردستان سوودمەندن لە وەرگرتنی بەشەخۆراكی 
مانگانــە، ئەمــە لەكاتێكدایــە بەپێــی بڕیارێكــی 
حكومەتــی عێــراق ســەرجەم ئەوانــەی مووچەی 
مانگانەیان لە ملیۆن و نیوێك زیاترە بایەعییەكەیان 

دەبڕدرێ.
نــەوزاد ئەدهــەم دەڵێــت: "جێبەجێكردنی ئەم 
بڕیارە كارێكی ئاســان نییە، توانراوە بەشەخۆراكی 
ئەو فەرمانبەرانــە ببڕین كە مووچەیان زۆرە، بەڵام 
تائێســتا میكانیزمێكمان لەبەردەســت نییە بەشە 
خۆراكــی بازرگان و خاوەن كارگە و كۆمپانیاكان و 

ئەو كەسانە ببڕین كە دەوڵەمەندن".
لــە ئەنجامــی دوو رووپێــوی دەســتەی ئاماری 

هەرێمی كوردستان كە لە ساڵی 2016 و 2018 بۆ 
 )WFP( ئاسایشــی خۆراك بە هاوكاری رێكخراوی
كراوە، دەركەوتووە كەمكردنەوە یان بڕینی بەشــە 
خۆراك كاریگەری راستەوخۆی لەسەر ژیانی خەڵك 

دەبێت و رێژەی هەژاری بەرەو هەڵكشان دەبات.
بەشــی  بەرپرســی  بەهائەدیــن،  رەقیــب 
شــیكردنەوەی داتــای رووپێــووەكان لە دەســتەی 
ئاماری هەرێــم دەڵێت :"لە ئەنجامــی رووپێویەكە 
دەركەوت 93.4%ی هاووڵاتیانی هەرێمی كوردستان 
بەشــە خۆراكی مانگانە وەردەگــرن، لەمەوە بۆمان 
دەردەكەوێــت دابەشــكردنی ئــەم خۆراكە جێگەی 

بایەخی خەڵك بووە".
هــەر لەرووپێوی ســاڵی 2016 دا راپرســییەك 
كــراوە كــە ئایا لــە جیاتی خــۆراك پــارەی كاش 
بدرێت یان دابەشــكردنی ماددە خۆراكییەكان وەك 
خۆی بمێنێتەوە، 84.5%ی دانیشــتووان وەرگرتنی 
پــارەی كاشــیان لە جیاتــی مــاددە خۆراكییەكان 

رەتكردووەتەوە.
رەقیــب بەهائەدین دەڵێــت: "28.9%ی خەڵكی 
كوردستان رازی نین لە كواڵیتی ماددە خۆراكییەكان 
و 42%ش بەشــێوەی مامناوەنــد رازیبوون، لەمەوە 
بۆمان دەردەكەوێت سەرەڕای تێبینی خەڵك لەسەر 
كواڵیتی ماددە خۆراكییەكان، بەڵام هێشتا وەرگرتنی 

پارە لە بەرامبەر بەشە خۆراكەكە رەتدەكەنەوە".
لــە كۆتایی ســاڵی رابــردوو بەهــاوكاری بانكی 
نێودەوڵەتی رووپێویەكی دیكە بۆ ئاسایشی خۆراك 
لە هەرێمی كوردســتان كراوە، سەرەڕای باشبوونی 
باری دارایی خەڵك، بەڵام رەقیب دەڵێت: "بۆچوونی 
خەڵك لە بارەی وەرگرتنی پارەی كاش و كواڵیتی 
خۆراكــەكان گۆڕانكارییەكــی ئەوتــۆی بەســەردا 
نەهاتووە، بۆیە پێویستە بەر لە بڕیاری كەمكردنەوە 
یان نەهێشــتنی بەشــە خۆراك، حكومــەت بیر لە 
جێگرەوە بكاتــەوە و كۆنترۆڵی بەرزبوونەوەی نرخ 
لــە بازاڕ بــكات، چونكە رەنگە بــە كەمكردنەوەی 
یان نەمانی بەشــەخۆراك، نرخی كاڵا خۆراكییەكان 
بەرزببێتەوە و رێژەی هەژاری لە كوردســتان بەرەو 

هەڵكشان ببات". 

ئەمساڵ تەنیا شەش
 بەشە خۆراك دەدرێتە هاووڵاتیان

ئەمساڵ عێراق تەنیا ترلیۆنێك و 500 ملیار دیناری بۆ كڕینی بەشە خۆراك تەرخان كردووە

پەرلەمانتارێكی كورد

بەرە بەرە بایەعی 
نامێنێ

رەوا عەبدوڵڵا
رووداو – هەولێر

بەڕێوەبــەری گشــتیی باخــداری لــە هەرێمــی 
كوردســتان دەڵێت، بەهۆی باشبوونی باری دارایی و 
بەرزبوونەوەی ئاســتی هۆشیاریی هاووڵاتیان لەڕووی 
گرنگیــدان بە ژینگە و ســەوزایی، خواســت لەســەر 
چاندنی نەمام و كڕینی گوڵی سروشتی زۆر زیاد بووە، 
ســاڵانە نزیكەی 10 ملیۆن نەمام و گوڵی سروشــتی 

هاوردەی هەرێمی كوردستان دەكرێن.
بەپێی ئاماری بەڕێوەبەرایەتی گشــتی باخداری و 
دارستان و پاوان، لە ساڵی 2013 بازرگانان 4 ملیۆن 
و 500 هــەزار نەمام و گوڵیان هاوردە كردووە، بەڵام 
ساڵی رابردوو هاوردەكردنی نەمام و گوڵی سروشتی 
گەیشــتووەتە 9 ملیــۆن و 917 هــەزار دانــە كە لە 
توركیــا، ئێــران، هۆڵەندا و ئیتاڵیــا و چەند وڵاتكی 

دیكەوە هاوردە كراون.
گشــتی  بەڕێوەبــەری  حەمەكەریــم،  حوســێن 
باخداری و دارســتان و پاوان لە هەرێمی كوردستان، 
دەڵێــت: "بەهۆی ئارامی و باشــبوونی بــاری دارایی 
و بەرزبوونەوەی ئاســتی هۆشــیاریی خەڵك، ساڵانە 
جگــە لە بەرهەمــی ناوخۆ، بازرگانــان 7 تاوەكو 10 
ملیــۆن نەمام هاوردەی هەرێمی كوردســتان دەكەن، 
پاشان بەشێكی باشی لێ هەناردەی شارەكانی عێراق 

دەكەن".
وەزارەتی كشتوكاڵ و سەرچاوەكانی ئاوی هەرێمی 
كوردســتان خاوەنی 32 نەمامگەیە )13 نەمامگەی 
دارســتان، 16 نەمامگــەی باخــداری و 3 نەمامگەی 
جوانــكاری( كــە ســاڵانە توانــای بەرهەمهێنانــی 3 
ملیۆن نەمامی دارستان، ملیۆنێك نەمامی باخداری، 
نزیكەی 175 هەزار نەمامی جوانكارییە، بەڵام بەهۆی 
دابیننەكردنی بودجەی پێویست بەرهەمی نەمامگەكان 

زۆر كەمی كردووە.
حوســێن حەمەكەریــم دەڵێت: "بەر لــە قەیرانی 
دارایی ســاڵانە 4 تاوەكو 5 ملیۆن نەمامی دارستان، 
باخداری و جوانكاریمــان بەرهەم دەهێنا، بەگوێرەی 
جۆرەكانیــان بە نرخی پاڵپشــتی 50% تاوەكو %75 
بەســەر جووتیارانمان دابەش كــردووە، زۆر جاریش 
بەبێ بەرامبەر داومانەتــە فەرمانگە و رێكخراوەكان، 
بەڵام ئێســتا بەهــۆی دابیننەكردنی بودجە، نزیكەی 

70%ی بەرهەمی جارانمان كەم بووە".
كۆی بەرهەمی ئەمســاڵی نەمامگەكانی باخداری 
نزیكەی 320 هەزار نەمام بووە، بەرهەمی نەمامگەكانی 

دارستان و جوانكاریش 663 هەزار نەمام بووە.
لەپاڵ نەمانگە حكومییەكان، ساڵ بەساڵ ژمارەی 
نەمامگــە ئەهلییەكانیــش زیــاد دەكات، ژمارەیــەك 

كۆمپانیای بازرگانیش بۆ هاوردەكردنی نەمام و گوڵی 
سروشتی دامەزراون.

حوســێن حەمەكەریم، دەڵێت: "پێشــتر نەمامگە 
حكومییەكان رۆڵێكی گەورەیان لەزیادكردنی رووبەری 
باخ و دارستانەكان و سەوزكردنی باخچەكان هەبووە، 
بــەڵام بەهــۆی قەیرانــی دارایــی، توانــای نەمامگە 
حكومییەكان لاواز بووە، بۆیە پلانمان هەیە لەمەودوا 
زیاتر گرنگی بە بەرهەمهێنانی نەمامی دارستان بدەین 
و بــۆ نەمامی باخداری و گوڵ گۆڕەپانەكە بۆ كەرتی 

تایبەت چۆڵ بكەین".
بەهــۆی زیادبوونی ژمــارەی نەمامگەكانی كەرتی 
تایبەت، ساڵی رابردوو بۆ یەكەمین جار لەسەر ئاستی 
هەرێمی كوردستان، كۆمەڵەیەكی تایبەت بە نەمامگە 

و گوڵخانەكان دامەزرا.
شــەماڵ مزەفەر ئیسماعیل، ســەرۆكی كۆمەڵەی 
گرنگیــدان بــە نەمامگە و گوڵخانەكان بــە )رووداو(
ی گوت :"ئامانجی ســەرەكیمان لە دامەزراندنی ئەم 
كۆمەڵەیە رێكخســتنی كاری نەمامگە و گوڵخانەكان 

و زیادكردنی بەرهەمی ناوخۆ و كەمكردنەوەی رێژەی 
هاوردەیــە بۆ ئەوەی هەلــی كاری زیاتر لەم بوارە بۆ 
گەنجان بڕەخســێ و پارەی وڵاتیش بۆ هاوردەكردنی 

نەمام كەمتر بچێتە دەرەوە".
بەگوێرەی ئاماری كۆمەڵەكە، ئێستا نزیكەی 200 
جۆر نەمامی سێبەر، گوڵی سروشتی، گوڵی باخچە، 
داری باخداری لە توركیا، ئێران، ئیتاڵیا و هۆڵەندا و 
چەند وڵاتێكی دیكەوە هاوردە دەكرێن. شەماڵ دەڵێت 
"ساڵانە نزیكەی 10 ملیۆن نەمام و گوڵی سروشتی و 

داری باخداری هاوردە دەكرێت".
و  فرۆشــتن  خەریكــی  ســاڵە   13 شــەماڵ 
بەرهەمهێنانی نەمامی جوانكارییە، ئێستا لە هەولێر 
خاوەنی نەمامگەیەكە و كۆمپانیایەكی هاوردەكردنی 
نەمامیشــی هەیە. ئەو لەبارەی نرخــی ئەو گوڵانەی 
هاوردە دەكرێن، دەڵێت: "نرخەكانیان بەگوێرەی جۆر 
و خواســت و تەمەن لە 10 سەنتەوە دەستپێدەكات 
تاوەكــو دەگاتــە 4 هەزار دۆلار. زەیتوونی بۆنســای 
هەیــە كە تەمەنی زۆرە، نرخەكەی دەگاتە 10 هەزار 

دۆلار، بەڵام بەشــێوەیەكی گشتی فرۆش لەسەر ئەو 
گوڵانەیە كە نرخەكانیان لە 5 دۆلارەوە دەستپێدەكات 

تا دەگاتە 500 دۆلار".
هۆڵەندا كە بە وڵاتی گوڵ دەناســرێ، بۆرســەی 
فرۆشــتنی گوڵــی هەیــە، زۆربــەی وڵاتــان گــوڵ و 
نەمامی سروشــتی لەو بۆرســەیە بۆ فرۆشتن نمایش 
دەكەن، ماوەی چەند ساڵێكە كۆمپانیا بازرگانەكانی 

كوردستانیش گوڵ و نەمام لەم بۆرسەیە دەكڕن. 
 ئیبراهیم زوهدی، بەڕێوەبەری گشتی كۆمپانیای 
رۆنا فلاوەر بۆ بازرگانی گوڵ و نەمامی سێبەر كە گوڵ 
و نەمام لە توركیا و هۆڵەندا هاوردە دەكات، دەڵێت 
:" بەهۆی زیادبوونی ژمارەی نەمامگەكان و باشبوونی 
باری دارایی خەڵك، خواست لەسەر گوڵی سروشتی 
و نەمامی ســێبەر و جوانكاری باخچەكان زیاد بووە، 

ئەمەش بازاڕی كۆمپانیاكانی خۆشتر كردووە".
ئیبراهیــم زهدی، هاوردەی كۆمپانیاكەی خۆی بە 
نموونە دەهێنێتەوە، دەڵێت :"ساڵی رابردوو مۆڵەتی 
هاوردەكردنــی 420 هــەزار نەمامی گوڵــم وەرگرت، 

پاشــان مۆڵەتی هاوردەكردنی 80 هەزاری دیكەشــم 
وەرگــرت، لەم بڕەش نزیكــەی 300 هەزارم بۆ بەغدا 
هەنــاردە كــردووە و ئــەوەی دیكەشــم لــە هەرێمی 
كوردستان فرۆشت، كۆتایی ساڵی رابردووش مۆڵەتی 
500 هەزاری دیكەم وەرگرت و هێشتا رەسیدم ماوە، 

بەڵام برێكی باشم لێ هاوردە كردووە".
ئیبراهیــم زوهدی پێیوایە ئەگــەر گومرگی نێوان 
شــارەكانی عێراق و هەرێمی كوردستان هەڵبگیرێت، 
بازرگانــی هاوردەكردنــی گــوڵ زۆر فراوانتر دەبێت، 
چونكە ئەوكات لە رێگــەی كۆمپانیا بازرگانییەكانی 
هەرێمــی كوردســتانەوە گــوڵ و نەمام بــۆ زۆربەی 

شارەكانی عێراق دابین دەكرێ.
ئیبراهیــم گوتی :"خەڵكی شــارەكانی عێراق زۆر 
پارە بە گوڵ نادەن، بۆیە زیاتر ئەو گوڵ و نەمامانە 
لەوێ خواستیان لەسەرە كە نرخەكانیان لە نێوان 10 
تاوەكو 40 هەزار دیناردایە، بەڵام خەڵكی كوردستان 
حەزیــان بە نەمام و گوڵ و درەختی گرانبەها هەیە، 
بــۆ نموونە زەیتوونی بۆنســای ئیتاڵی بە تەمەن كە 
نرخەكــەی دەگاتــە 10 هــەزار دۆلار، خواستیشــی 
لەســەرە. هەروەها گوڵی رۆز، ســنۆبەر، فیتۆنیاش 
خواسیان لەســەرە كە هەریەك لەوانەش 10 تاوەكو 

15 جۆری هەیە".

ساڵانە 10 ملیۆن نەمام و گوڵ هاوردە دەكرێن

وەزارەتی كشــتوكاڵ عێراق لە ترســی بڵاوبوونەوەی نەخۆشی، هاوردەكردنی 

كۆمەڵێــك داری قەدەغــە كــردووە، لەوانە: مێــو، دارخورمــا، واشــنتۆنیا، زەیتوون، 

مزرەمەنییــەكان، مانگۆ، ســێوی ئێرانی، قامیشــی شــەكر، رووەكی هایبســكس، 

سترایكا، رووەكی خەنە و لۆكە، بەڵام بەشێك لەوانە لە كوردستان دەفرۆشرێن.

شەماڵ مزەفەر، سەرۆكی كۆمەڵەی گرنگیدان بە نەمامگە و گوڵخانەكان دەڵێت 

"ئەو نەمامانەی قەدەغەكراون، بەشــێوەی قاچاخ لەنێو باردا دەشاردرێنەوە، لێرەش 

چاودێرییەكی توندیان لەسەر نییە و بە ئازادانە كڕین و فرۆشتنیان پێوە دەكرێت ".

داری قاچاخ لە كوردستان دەفرۆشرێ

بەرپرسێكی وەزارەتی كشتوكاڵ:

بەرهەمی نەمامگەكانی حكومەت 70% 
كەمی كردووە

خاوەن نەمامگەیەك: 

جۆرە دارێكی زەیتوون لە كوردستان 
دەفرۆشرێ بە 10 هەزار دۆلارە

 نزیكەی 200 جۆر نەمامی سێبەر، گوڵی سروشتی، گوڵی باخچە، داری باخداری هاوردە دەكرێن

رۆژی هەینی رابردوو نرخەكانی نەوت گەیشــتنە 
بەرزترین ئاست لە سێ مانگی رابردوودا، شارەزایان 
پێیانوایە ئەگەر دانوستاندنە بازرگانییەكانی چین و 
ئەمریكا وەك ئێستا ئەرێنی بن، هەروەها ئۆپێك و 
رووسیا بە درێژایی 2019 رێككەوتنەكەیان جێبەجێ 
بكــەن، ئەوە نرخەكانــی نەوت تووشــی دابەزینی 
بەرچــاو نابــن و هاوســەنگی بــۆ بازاڕەكانی نەوت 

دەگەڕێتەوە.
كۆتایــی هەفتەی پێشــوو نرخی یــەك بەرمیل 
نەوتــی برێنت گەیشــتە ســەرەوەی 65 دۆلار، بەو 
پێیەش لە چاو مانگی كانوونی یەكەمی رابردوو 15 
دۆلار بەرزبووەتەوە و بەرزترین نرخی لە سێ مانگی 
رابردوودا تۆمار كردووە. شــرۆڤەكارانی بازاڕی وزە 
پێیانوایە دوو هۆكاری سەرەكی و هۆكارێكی لاوەكی 

لە پشت ئەم هەڵكشانەی نرخەكانی نەوتن.
یەكێك لە هۆكارە سەرەكییەكان بۆ دانوستاندنە 
بازرگانییەكانی نێوان ئەمریكا و چین دەگەڕێتەوە. 
لــە چەند رۆژی رابردوودا بەرپرســانی هەردوو وڵات 

ئاماژەیان بۆ ئەوە كردووە كە پێشكەوتنی باش لە 
گفتوگۆكاندا بەدەستهاتوون. سەرۆكی ئەمریكاش لە 
چەنــد رۆژی رابردوودا ئاماژەی بۆ ئەوە كردووە كە 
ئەگەر گفتوگۆكان "بەو شــێوە باشە" بەردەوام بن، 
ئەوە لە مانگی ئاداریش رســوماتی گومركی لەسەر 

چین بەرز ناكەنەوە.
پێشــتر وا چاوەڕوان دەكرا كــە ئەگەر ئەمریكا 
و چیــن هەتــا ســەرەتای مانگی ئاداری ئەمســاڵ 
ناكۆكییە بازرگانییەكانیان چارەســەر نەكەن، ئەوە 
ئەمریكا رسووماتی گومركیی سەر كاڵا چینییەكان 
لە ٪10ەوە بۆ ٪25 بەرز دەكاتەوە، بەڵام لە چەند 
رۆژی رابــردوودا ترســی دابەزینی زیاتری ئاســتی 
گەشــەی ئابووریی وڵاتەكەیان هەردوو وڵاتی ناچار 

كرد هەوڵی رێككەوتن بدەن.
بەگوێرەی مەزندەكانی )رۆیتەرز( ئاستی گەشەی 
بەكارهێنانی نەوت لە ساڵی 2019 لەچاو سێ ساڵی 
نێــوان 2014 بۆ 2017 خاوتــر دەبێ، بەڵام ئەگەر 
چین و ئەمریكا خۆیان لە بەرزكردنەوەی رسوماتی 
گومركی لەســەر كاڵاكانی یەكدی دوور بگرن، ئەوە 
گەشەی داوا لەسەر نەوت بە خێراییەكی مامناوەند 

بەردەوام دەبێ.
بــە  ئۆپێــك  رێكخــراوی  دیكــەوە  لەلایەكــی 
سەركردایەتی سعودیە سوورە لەسەر ئەوەی ئاستی 
نەوتــی ئەمبارەكانی جیهان كەمبكەنەوە. هەفتەی 
رابــردوو، خالد فالــح، وەزیری نەوتی ســعودیە بە 
رۆژنامەی )فاینەنشــڵ تایمز(ی بەریتانی راگەیاند، 
سعودیە ئاســتی بەرهەمی رۆژانەی لە مانگی ئادار 
بــۆ 9.8 ملیــۆن بەرمیل دادەبەزێنــێ. بەو پێیەش 
ئاســتی بەرهەمهێنانــی ســعودیە لەچــاو مانگــی 
تشرینی دووەمی 2018 بە بڕی 1.3 ملیۆن بەرمیل 
دادەبــەزێ. هەناردەی نەوتی شانشــینیش لە 8.2 
ملیــۆن بەرمیل بۆ 6.9 ملیــۆن بەرمیل لە رۆژێكدا 

دادەبەزێ. 
ســعودیە ســوورە لەســەر ئــەوەی رێككەوتنی 
كەمكردنەوەی ئاســتی بەرهەمهێنان بپارێزێ كە لە 
ســاڵی 2017 وە لە نێوان ئۆپێك بە سەركردایەتی 
ســعودیە و 10 وڵاتــی دیكــە بــە ســەركردایەتی 
رووســیا واژۆكراوە. لە دوو ساڵی رابردوودا سعودیە 
سەلماندوویەتی كە ئامادەیە كەموكوڕی بەشدارەكانی 

دیكەی رێككەوتنەكەش قەرەبوو بكاتەوە. 

لــە مانگی كانوونی یەكەمی ئەمســاڵ ئۆپێك و 
هاوپەیمانەكانی لەســەر ئەوە رێككەوتن كە ئاستی 
بەرهەمهێنان بە بڕی 1.2 ملیۆن بەرمیل لە رۆژێكدا 
كــەم بكەنەوە. لەو بڕەش 800 هەزاری بەر ئۆپێك 
دەكەوێ و 400 هەزار بەرمیلیشی بۆ 10 وڵاتەكەی 
دیكــە دەبێ، لە كاتێكــدا بەگوێرەی رێككەوتنێكی 
پێشــتری ئۆپێــك و هاوپەیمانەكانی هێشــتا 600 
هــەزار بەرمیل كەمتر لە ئاســتی كانوونی دووەمی 

2017یان بەرهەمدەهێنا.
فالح ئاماژەی بۆ ئەوە كرد كە ســعودیە دەیەوێ 
سیاســەتی وزەی خــۆی لــە بەرهەمهێنانــەوە بۆ 
وەبەرهێنانی دەرەكی بگــۆڕێ، بە جۆرێك ئارامكۆ 
هاوشێوەی كۆمپانیا جیهانییەكانی وەكو رۆیاڵ داچ 
شــێڵی هۆڵەندی و ئیكســۆن مۆبیلی ئەمریكی لە 
سەرتاسەری جیهان وەبەرهێنان بكات، بە تایبەتیش 
لە بواری غازی سروشتیدا، چونكە بەكارهێنەری ئەو 

سەرچاوەیە لە زیادبوونێكی بەرچاودایە.
هەوڵەكانــی ئۆپێك و رووســیا بــە پێچەوانەی 
خواستی ئەمریكایە. دۆناڵد ترەمپ لە چەند مانگی 
رابــردوودا داوای لە ســعودیە كــردووە رێگە نەدات 

نرخەكانی نەوت بەرزببنەوە. كۆنگرێســی ئەمریكا 
جارێكی دیكە پڕۆژە یاســای )NOPEC(ی زیندوو 
كردووەتــەوە كــە بــۆ بەرەنگاربوونــەوەی هەوڵی 
رێكخراوەیی و كۆییە بۆ رێكخســتنەوەی نرخەكانی 
نەوت. هێشتا پڕۆژەكە لە كۆنگرێس تێنەپەڕیوە و 
وەزارەتی دادی ئەمریكاش دەبێ پێداچوونەوەی بۆ 
بكات، بەڵام كۆمارییەكان گەشــبینن بەوەی ئەگەر 
لە كۆنگرێس تێپەڕێ، ئەگەری زۆرە سەرۆك واژۆی 
بكات. لەسەردەمی ئیدارەی پێشووی ئەمریكادا ئەو 

پڕۆژەیە رەتكرابووەوە.
هــۆكارە لاوەكییەكــە كــە دەكــرێ لــە هــەر 
ساتەوەختێكدا گۆڕانی بەسەردا بێ یان بۆشاییەكەی 
پــڕ بكرێتەوە، بۆ ســزاكانی ئەمریكا لەدژی كەرتی 
وزەی ئێــران و ڤەنزوێــا دەگەڕێتــەوە. ئەمریكا لە 
مانگی تشــرینی دووەمی 2018ەوە ســزای بەسەر 
كەرتی ســەرچاوەكانی وزەی ئێراندا ســەپاندووە، 
هەشت وڵات بۆ ماوەی شەش مانگ لێخۆشبوونیان 
بــۆ دەرچووبوو. ماوەی لێخۆشــبوونەكە لە مانگی 
ئایاری ئەمســاڵ كۆتایی دێ، بەگوێرەی راپۆرتێكی 
)رۆیتەرز( ئەمریكا ئەگەر ماوەی لێخۆشبوونەكە بۆ 

هەندێك لەو وڵاتانە درێژیش بكاتەوە، ئەوە بڕی ئەو 
نەوتەی دەتوانن لە ئێرانەوە هاوردەی بكەن كەمتر 

دەكرێتەوە.
نزیك ســێ هەفتە بەســەر راگەیاندنی سزاكانی 
ئەمریــكا لەســەر كۆمپانیــای نیشــتمانیی نەوتی 
ڤەنزوێــا )PDVSA(دا تێدەپــەڕێ، ئەمریكا هەتا 
كۆتاییەكانی نیســان ماوەی بــە كۆمپانیای وڵاتان 
داوە كڕینــی نەوت لە كاراكاس رابگرن، یان پارەی 
نەوتەكــە بۆ هەژماری بانكی ئۆپۆزیســیۆن بنێرن، 
بەڵام ئاســتی بەرهەمهێنانی نەوتــی ڤەنزوێڵا هەر 

ئێستا بە شێوەیەكی بەرچاو دابەزیوە.
لە كاتی سەپاندنی ســزاكاندا سیاسەتمەدارانی 
ئەمریــكا پێیانوابوو ســزاكان دوای چەنــد رۆژێك 
حكومەتەكــەی مادورۆ ئیفلیــج دەكات، بەڵام دوای 
نزیك ســێ هەفتە دیار نییە رژێمی كاراكاس كەی 
لەسەر كار لادەدرێ. راپۆرتەكەی )رۆیتەرز( ئاماژە 
بــۆ ئەوە دەكات دۆخی نادیاری ڤەنزوێلا وایكردووە 
بازرگانانــی نەوت بە مەزندەكانی خۆیاندا بچنەوە و 

چاوەڕێی دابەزینی زیاتری نەوتی ڤەنزوێلا بكەن.

2019 ساڵێكی هاوسەنگ 
دەبێ بۆ بازاڕی نەوت

نرخەكانی نەوت روو لە بەرزبوونەوەن

هەفتەی رابردوو نرخی نەوت بەرزترین ئاستی لە سێ مانگی رابردوودا تۆمار كرد

رێككەوتنی واشنتن و پەكین نرخی 
نەوت بەرز دەكاتەوە؟

كۆتاییهاتنــی  نزیكبوونــەوەی  ســەرباری 
مــاوەی هۆشــدارییەكەی دۆناڵد ترەمــپ بۆ چین، 
كەمكردنەوەی پێشــبینی گەشــەی خواستی نەوت 
لەلایەن رێكخراوی ئۆپێك، كەمكردنەوەی پێشبینی 
گەشەی ئابووریی ناوچەی یورۆ لەلایەن كۆمسیۆنی 
ئەوروپا، كەمكردنەوەی پێشبینی گەشەی ئابووریی 
بەریتانیا لە دوایین دانیشــتنی بانكی ناوەندیی ئەو 
وڵاتــە لە ماوەی ئەمســاڵدا بۆ نزمترین ئاســت كە 
گومانەكانی ســەبارەت بە گەشەی ئابووری جیهان 
بەرزكردەوە، بەڵام دەســتپێكردنەوەی دانوستاندنە 
بازرگانییەكانی نێوان واشــنتن و پەكین ســەبارەت 
بە چارەســەركردنی گرفتی بازرگانیــی نێوانیان و 
كەمكردنــەوەی بڕی بەرهەمهێنانی نــەوت لەلایەن 
ئەندامانــی ئۆپێك بەبــڕی 797 هــەزار بەرمیل لە 
مانگی یەكی ئەمســاڵ، ســزاكانی واشنتن بۆ سەر 
هەردوو كەرتی نەوتی ڤەنزوێلا و ئێران كە دابەزینی 
خســتنەڕووی نەوتــی لێكەوتووەتــەوە، نرخەكانی 
نەوت لە نیوەی ئەم مانگەدا بەرزترین ئاســتیان لە 

ماوەی ئەمساڵدا تۆمار كرد.
دۆناڵد ترەمپ، سەرۆكی ویلایەتە یەكگرتووەكانی 
ئەمریــكا یەكی مانگی داهاتــووی وەك دوا مۆڵەت 
داوەتە حكومەتی پەكین كە ئەگەر لەگەڵ ئەمریكا 
نەگەنــە رێككەوتنێكــی بازرگانــی، گومرگی زیاتر 
دەخاتە سەر كاڵاكانی ئەو وڵاتە. هەرچەندە وادەی 
كۆتاییهاتنــی ئــەم هۆشــدارییە نزیــك بووەتەوە، 
ترەمپیــش رازی بــووە ئەگــەر دانوســتاندنەكان 
بەرەوپێــش بچــن، ئەو مۆڵەتــەی دیــاری كردووە 
درێــژی دەكاتــەوە، بۆیە دەســەڵاتدارانی پەكین و 
واشنتن هەوڵەكانیان چڕكردووەتەوە تاوەكو بگەنە 

رێككەوتنێك بەر لەم وادەیە.
رۆژی یەكــی كانوونــی یەكەمی ســاڵی رابردوو 
كۆشكی سپی رایگەیاند كە بۆ ماوەی 90 رۆژ باجە 
گومركییەكان لەســەر كەلوپەلە چینییــەكان بەرز 

ناكاتەوە و هەر لە ئاســتی 10% رایاندەگرێ. بڕیار 
بوو لــە رۆژی یەكی كانوونی دووەمی ئەمســاڵەوە 
ئەمریكا رێژەی باجی گومركی سەر كاڵا چینییەكان 

بۆ 25% بەرز بكاتەوە.
 نوێنەرانــی حكومەتــی پەكیــن یــەك هەفتــە 
لــە واشــنتن بوون بۆ قســەكردن لەســەر كێشــە 
بازرگانییەكانیــان، هەفتەی رابــردووش دووبارە لە 
پەكیــن كۆبوونەوە. هەرچەندە هیــچ وردەكارییەك 
فەرمــی  بــە  دانوســتانەكانیان  بــە  ســەبارەت 
بڵاونەكراوەتــەوە، بەڵام ســتیڤن منوچین، وەزیری 
گەنجینــەی ئەمریكا كــە نوێنەرایەتــی حكومەتی 
ئەمریكای كرد لە ماوەی هەفتەی رابردوو لە پەكین، 
رایگەیاند كە كۆبوونەوەكانیان لەگەڵ بەرپرســانی 
چیــن بەرهەمدار بووە، ئەوەی ئــەو كۆبوونەوەیەی 
لــە كۆبوونەوەكانــی دیكە جیاكردەوە، بەشــداریی 
ســەرۆكی چین بوو. ئەمەش گەشــبینییەكانی بۆ 
چارەســەركردنی گرفتــی نێــوان چیــن و ئەمریكا 

بــەرز كــردەوە، هەروەها ســەرۆكی چیــن لە دوای 
كۆبوونەوەكەیان لەگەڵ بەرپرسانی ئەمریكا، رۆژی 
هەینــی رابــردوو رایگەیاند كە دانوســتاندنەكانمان 
لەگــەڵ ئەمریــكا رەنگە بەردەوام بێــت و هەفتەی 
داهاتووش نوێنەرانمان لە واشنتن درێژە بەم پرسە 

دەدەن.
بــازاڕە  بــە  ئــەو پەیامانــە  دوای گەیشــتنی 
داراییەكان، بازاڕی پشــكەكانی جیهــان روویان لە 
بەرزبوونەوە كرد و پێنوێنە سەرەكییەكانی ئەمریكا 
نرخێكــی نوێیان لــە 2019 تۆمار كــرد، پێنوێنی 
داوجۆنزی پیشەســازیی ئەمریكا گەیشــتە 25904 
خــاڵ و پێنوێنەكانــی ناســداك و ئێــس ئاند پی 
بــۆ 7059 و 2778 بەرزبوونــەوە. دۆلار كــە بەلای 
وەبەرهێنەرەكانــەوە وەك پەناگەیەكی ســەلامەت 
بــوو لە كاتــی زیادبوونی گومانەكان ســەبارەت بە 
سســتبوونی گەشەی ئابووریی جیهان و تێكچوونی 
پەیوەندیی پەكین و واشنتن، رووی لە بەرزبوونەوە 

كرد. بەڵام پەیامە گەشــبینەكان بەهــای دۆلاریان 
داكشــاند و بەرزبوونــەوەی نرخــی نــەوت و كاڵا و 
دراوەكانــی دیكــەی لێكەوتــەوە، بەڵام دەپرســین 
ئایــا دوای رێككەوتنی چین و ئەمریكا بەهای دۆلار 
بــەردەوام دەبێــت لــە دابەزین و نرخــی نەوتیش 

بەردەوام دەبێت لە بەرزبوونەوە؟
ئەگەر لە مەودای كورتخایەن شــرۆڤەی بكەین، 
وڵامەكەمان بەڵێ دەبێت، چونكە ترسی پاشەكشەی 
ئابووریــی جیهــان بەرامبەر بە جەنگــی بازرگانیی 
نێوان چین و ئەمریكا كەم دەكاتەوە كە بووژانەوەی 
بازاڕەكان و كەمبوونەوەی خواســتی لەسەر دۆلاری 
ئەمریكــی لێدەكەوێتــەوە و نرخــی نەوتیــش بەرز 
دەكاتەوە، بەڵام لە ئاستی درێژخایەن شرۆڤەیەكی 

دیكە هەڵدەگرێ. 
ئیــدارەی ترەمــپ تەنیــا چیــن بــە هــۆكاری 
كورتهێنانــی بازرگانیی دەرەكــی وڵاتەكەی نازانێ، 
بەڵكو ئەمجارە ترەمپ تیشــك دەخاتە سەر باجی 

گومركیــی ئەوروپا كە ئێســتا ناوچەكــە دووچاری 
داكشــانێكی ئابــووری بووەتەوە. دووبارە گوشــار 
خستنەســەر ئــەم ناوچەیــە لەلایــەن ترەمــپ بە 
بەرزكردنەوەی باجی گومركی، نیگەرانی پاشەكشەی 
ئابووریی جیهان بۆ بازاڕەكان دێنێتەوە و خواســت 
لەســەر دۆلاری ئەمریكی بەرز دەكاتەوە و دابەزینی 
نرخی نەوتیشــی لێدەكەوێتەوە. ســەرباری ئەوەی 
لە دوایین دانیشــتنی كۆمسیۆنی ئەوروپا، لێژنەكە 
پێشــبینییەكانی بۆ گەشــەی ئابووریــی ناوچەكە 
لە ســاڵی 2019 بــۆ 1.3 كەمكــردەوە لە كاتێكدا 
پێشتر پێشبینی دەكرد ئابووری ناوچەی یورۆ 1.9 
گەشە بكات، گوشــاری ئەمریكا بۆ ئەوروپا رەنگە 
ئابووریــی ناوچــەی یورۆ لە پێشــبینییەكان زیاتر 
سســت بكات و دواتر سیستەمی دارایی ئەمریكا و 
جیهانیش بگرێتەوە، بەڵام بەرزبوونەوەی خواستی 
بەردەوامی چین لەسەر نەوت كە بۆ سێیەمین مانگە 
ئاســتی 10 ملیۆن بەرمیل لە رۆژێكدا تێدەپەڕێنێ، 

ئامــاژەی باشــن بــۆ بــازاڕی وزە و نرخــی نەوت. 
هەروەها هەوڵەكانی سعودیە و ئیمارات و كوێت بە 
كەمكردنەوەی بڕی بەرهەمهێنانیان و پاشەكشــەی 
بەردەوامی بەرهەمهێنانی نەوتی ئێران و ڤەنزوێلا لە 
بازاڕی وزە، دەتوانن نرخەكانی نەوت لە ئاســتێكی 

بەرزدا بهێڵنەوە.

سیاسەتی نوێی گەنجینەی 
فیدراڵی چی بەسەر بازاڕی وزە 

دێنێ؟

كۆتایــی مانگــی رابــردوو گەنجینــەی فیدراڵی 
ئەمریكا، سیاســەتەكانی خۆی گۆڕی و گەنجینەكە 
رایگەیانــد: ئارامگر دەبــن لەســەر بەرزكردنەوەی 
بانكــی، گەنجینەكــە  زیاتــری رێــژەی ســوودی 
هۆكاری گۆڕانكاری لە سیاسەتەكانی گەڕاندەوە بۆ 
بەرزبوونەوەی گومان سەبارەت بە گەشەی ئابووریی 
ئەمریــكا. ئــەوەی بازاڕەكانی بووژانــدەوە و نرخی 
كاڵاو دراوەكانــی دژ بــە دۆلار بەرزكــردەوە، ئاماژە 
نەكردنێكــی روون بوو لەلایەن گەنجینەی فیدراڵی، 
گەنجینەكــە ئاماژەی نەدا بەوەی چەند جاری دیكە 
رێــژەی ســوودی بانكی بەرز دەكاتــەوە، یان كەی 
سیاسەتەكەی دەگۆڕێت، لە كاتێكدا ساڵی رابردوو 
چــوار جار رێــژەی ســوودی بانكی بەرزكــردەوە، 
هــاوكات بڕیار بوو ســێ جاری دیكــەش لە ماوەی 

ئەمساڵدا رێژەكە بەرز بكاتەوە.
داتــا نەرێنییەكانی هەفتەی رابــردووی تایبەت 
بە رێژەی وردەفرۆش و بەرهەمهێنانی پیشەسازیی 
ئەمریكا، گومانەكانی دابەزینی گەشــەی ئابووریی 
ئەمریكای خێراتر لە پێشبینیەكان زیاد كرد، سێ لە 
پلاندانەرانی گەنجینەی فیدراڵی ئەمریكا رایدەگەیەنن 
گەنجینــەی فیدراڵی رەنگە بتوانێت تەنیا یەك جار 
رێژەی سوودی بانكی بەرز بكاتەوە، یان ئەوجارەش 
نەتوانــێ. گۆڕانی سیاســەتی گەنجینــەی فیدراڵی 
ئەمریــكا هانی بــازاڕەكان دەدات و نرخی نەوتیش 
بەرز دەكاتەوە لە كاتێكدا سیاســەتەكان پاڵپشتی 

بەهای دۆلار ناكەن.

ترەمپ هۆشداری داوەتە چین کە باجی سەر کاڵاکانی لە 10%وە بۆ 25% زیاد دەکات

وزە

لە زانكۆیەكی ئەمریكا زمانی كوردی دەخوێندرێت جەنگیز كلیپی باران و جاران بڵاودەكاتەوە
 رووداو - هەولێر

جەنگیز یازگی، گۆرانیبێژی گەنجی باكووری كوردستان، نوێترین ڤیدیۆكلیپی خۆی بەناوی باران و جاران بەشێوەزاری سۆرانی بۆ یەكەمجار لە رێگەی 
)رووداو(ەوە بڵاودەكاتەوە.

جەنگیز بە)رووداو(ی راگەیاند :"ئەم گۆرانییە لە ئاواز و هۆنراوەی مەسعود فەتحییە و لە دابەشكردنی میوزیكی رۆزبێیە، دوو ئەكتەری باكووری كوردستان 
رۆڵیان لەم ڤیدیۆكلیپەدا بینیوە".جەنگیز دەشــڵێت" ئێســتا ســەرقاڵی بڵاوكردنەوەی ئەلبوومێكی گۆرانییم كە بەشێوەزاری سۆرانی ، كەڵهوڕی، كرمانجی و 

زازاكی تۆماری كراوە و بڕیارە لە ماوەیەكی نزیكدا بڵاو بكرێتەوە".

رووداو - پنسلڤانیا
بۆ یەكەمینجار لە مێژووی زانكۆی پنســلڤانیا لە ئەمریكا زمانی كوردی دەخوێندرێت، خوێندكارانی بەشــەكە كورد نین، بەڵام مامۆســتای ئەو بەشە 

كوردە و خەڵكی باشــووری كوردســتانە. یەكێك لە خوێندكارەكان ناوی كریســتین پێركنزە، كە پێشــتر لە باشووری كوردستان و لە نزیك 
مووسڵ لە نەخۆشخانە كاریكردووە دەڵێت "ئەمە هاندەرم بووە بۆ فێربوونی زمانی كوردی"..هەروەها ئادەم گرین كە كۆرسی زمانی كوردی 
دەخوێنێ دەڵێت "شتێكی ناوازەیە كە زمانەكە فێرببم، چونكە تەنانەت لەنێو ئەكادیمییەكانیشدا زۆر كەس كوردی نازانێت." محەممەد 

ساڵح كە خەڵكی باشووری كوردستانە خوێندكارەكانی زانكۆكەكە فێری نووسین و خوێندنەوەی كوردی دەكات‌.

تاراوگەهونەری

حەیران موڵكی 
دەشتی هەولێر و 

قەراج و كەندێناوەیە

زیاتر بە حەیرانەكانی 
رەسووڵ گەردی 

سەرسامم

من نەبوومایە حەیرانی 
هەولێر تۆزی لەسەر 

دەنیشت

منداڵەكانم دەنگیان 
خۆشە، بەس ناهێڵم 

گۆرانی بڵێن

رووداو: چالاكیی هونەریت زۆر كەم بووە، ئێستا 
رۆژانە زیاتر بە چییەوە سەرقاڵی؟

عارەب عوســمان: خزمەتێكی زۆرمان بە هونەر 
كردووە. ئەوەندی لە هێز و تواناشــمدا مابێت هەر 
حەیــران و لاوك دەڵێم، ئێســتا بە ژیانی ئاســایی 
رۆژانەوە سەرقاڵم و دەچمە دەوام و دێمەوە. لەگەڵ 
دۆســت و بــرادەران دادەنیشــین و قســەی خۆش 

دەكەین.
رووداو: تــۆ زۆرتــر وەك حەیرانبێژ ناســراوی، 

سەرەتا بە حەیران دەستتپێكرد؟
عارەب عوســمان: باوكم و مامەكانم لە دەشتی 
قەراج و كەندێنــاوە حەیرانبێژی ناودار بوون، بۆیە 
ســاڵی 1982 مامۆســتایانی میوزیك ئامۆژگارییان 
كــردم كە وەكو رەســوڵ بێزار گەردی دەســت بە 

حەیرانبێــژی بكەم، ئەو بۆشــاییەی لــە هەولێر لە 
بواری حەیران هەیە پڕی بكەمەوە، بۆیە لەو كاتەوە 
حەیران دەڵێم، راســتە باوكم حەیرانبێژ بوو، بەڵام 
من زیاتر بە حەیرانەكانی رەسووڵ گەردی سەرسام 
بــووم و لەژێــر كاریگــەری حەیرانــی ئەودابــووم، 
ئێستاش دەڵێن ئەگەر حەیرانەكانی عارەب عوسمان 
نەبووایە دوای هەشــتاكان حەیرانــی هەولێر تۆزی 

لەسەر دەنیشت.
رووداو: جیــاوازی لە نێوان حەیرانی باشــوور و 

رۆژهەڵاتی كوردستان هەیە؟
عارەب: حەیران موڵكی دەشتی هەولێر و قەراج 
و كەندێناوەیــە، بــەڵام لە هەولێــر تاوەكو بۆكانی 
رۆژهەڵاتی كوردستان بەشێوازی جیاجیا دەگوترێت، 

هەموویان لەسەر مەقامی بەیاتن.

كاسێتێكم لەلایە فەرەنسۆ هەریری
و حەسەن زیرەك پێكەوە گۆرانی دەڵێن

رووداو: جیــاوازی لە نێوان حەیران و لاوك چییە؟ 
لە هەولێر هەردووكیان دەگوترێن؟

لــە  لاوك  ئەگــەر  زۆرە،  جیاوازییــان  عــارەب: 
ســلێمانیش بگوترێــت دەبێــت تێكســتەكە هــەر بە 
كرمانجی بێت، لاوك زیاتر داستان و مێژووی سەركردە 
و مێرخاس و عەگیدان دەگێڕێتەوە، بەڵام حەیران زیاتر 
لەســەر عاشــقان و ئەڤینداران و هەندێ جار لەســەر 

سوارچاكانیش دەگوترێ.
 رووداو: ئێســتا كۆمەڵێك لە گەنجانی كوردستان 
حەیــران دەڵێنەوە، تــۆ وەكــو حەیرانبێژێكی دێرین 

بۆچوونت لەسەریان چییە؟
عــارەب: بەڕاســتی هەنــدێ گەنجــی دەنخــۆش 
پەیدابوون كە بەشێوەیەكی زۆر جوان حەیران دەڵێن، 
هیوادارم زیاتر گرنگی بەخۆیان بدەن و حەیران زیندوو 

بكەنەوە.
رووداو: لە لاوكبێژەكان زیاتر حەز لە دەنگی كامە 

لاوكبێژ دەكەیت؟
عارەب: زۆر شــەیدای لاوكم، بەتایبەتی لاوكەكانی 
محەممەد عارف و حەسەن جزیری، هەروەها لاوكەكانی 
خەلیــل باكۆزیــم زۆر بەدڵــە، لەگــەڵ هونەرمەنــدی 
كۆچكردوو محەممەد عارف بەشداری زۆر دانیشتنمان 
كــردووە و گۆرانــی و لاوكمــان بەیەكــەوە گوتــووە، 
بەتایبەتــی لــە ئاهەنگــە تایبەتییــەكان.. زۆربــەی 

لاوكەكانی محەممەد عارفم لەبەرە.
 رووداو: دەگوتریــت منداڵەكانــی تۆ دەنگیان زۆر 

خۆشە، بەڵام لێناگەڕێی حەیران بڵێن، بۆچی؟
عارەب: بەڵێ دەنگیان زۆر خۆشە، بەڵام لێناگەڕێم 
گۆرانی بڵێن، چونكە من لە ژیانی هونەریدا زەحمەتی 
زۆرم بینیــوە، بۆیــە حەز ناكــەم منداڵەكانم لە كاری 

هونەری نزیك ببنەوە.
رووداو: تاوەكو ئێســتا لە چەند وڵات كۆنســێرتت 

كردووە؟ 
عــارەب: لە نزیكــەی 30 - 40 وڵات لــە ئەوروپا، 
ئەفریقا و ئەمریكا كۆنسێرتم كردووە، لە ئەوروپا تەنیا 
لــە نەرویج كۆنســێرتم نەكردووە، لــە چەند وڵاتێكی 
عەرەبیــش كۆنســێرتم هەبووە. لە ئێــران و توركیا و 
سووریاش گۆرانی و حەیرانم گوتووە. كاكە حەیرانم لە 

هەموو دنیا گەڕاندووە و بڵاوكردووەتەوە.
رووداو: پاش ئەوەی سەردانی پاریست كرد، گوتت 
زبڵەكەی تەیراوا بە هەموو پاریس ناگۆڕمەوە، ئێستاش 

هەمان بۆچوونت هەیە؟
عارەب: راســتە، مــن هەولێرم زۆر خۆشــدەوێت، 
ئــەو كاتەی لــە پاریس كۆنســێرتمان هەبوو، گوتیان 
مەگەڕێــوە هەولێــر، منیــش گوتــم هەموو شــەقامی 
شــانزەلیزێ ناگۆڕمەوە بە گەڕەكێكی هەولێر. پاریس 
و سەدان شاری ئەوروپا بە قوربانی هەولێرێ دەكەم.

رووداو: پەیوەندیت لەگــەڵ هونەرمەندانی عەرەب 
هەیە؟

عــارەب: بەڵێ لەگەڵ هونەرمەندانی عێراقی وەكو 
یــاس خزر، مەحموود مەنســوور و بەشــێكی زۆر لە 

هونەرمەندانی ناوداری عێراقی دۆستین و سەردانیان 
كردووم.

رووداو: دەڵێن پەیوەندییەكی زۆر باشت لەگەڵ 
فەرەنسۆ هەریری هەبووە؟

عــارەب: پەیوەندییەكــی زۆر باشــمان هەبوو، 
لــە زۆربەی ئاهەنــگ و بۆنەكان بەدوای من و نیزام 

شــوكریدا دەنــارد و گۆرانیمان بۆ دەگــوت. زۆریش 
حەزی لە گۆرانی توركمانی بوو كە محەممەد ئەحمەد 
ئەربیلــی و جەبــار ئەحمەد بۆیان دەگوت. خۆیشــی 
دەنگی زۆر خۆش بوو، دوای مردنی فەرەنسۆ هەریری 
زۆر هونەرمەنــدی هەولێــرێ وازیــان لــە گۆرانیگوتن 
هێناوە، فەرەنسۆ هەریری زۆر حەزی لە لاوكی حەسەن 
جەزراوی دەكــرد، ناوە ناوە دەیگوت عارەب ئەوجارە 
نۆبەی منە و گۆرانی دەگوت. ئێســتاش كاســێتێكی 
لەلای منە فەرەنســۆ هەریری لەگەڵ حەســەن زیرەك 
بەیەكــەوە گۆرانی دەڵێــن. 9 رۆژ پێش كۆچی دوایی 
ئەو كاسێتەم لە خۆی وەرگرت و گوتم بۆت دێنمەوە.

رووداو: لە كوێ لەدایكبوویت؟ خەڵكی زۆر 
پریساری ئەوە دەكەن كە سارا خەڵكی كوێیە 

و تەمەنی چەندە؟
ســارا نەدیم: راستە، زۆر پرسیار لە منیش 
دەكەن، هەمیشــە نامەم بــۆ دەنێرن و دەڵێن 
بەڕاستی خەڵكی هەولێری؟ بەڵی من خەڵكی 
هەولێرم و لە هەولێر لەدایك بووم، تەمەنیشم 

21 ساڵە.
رووداو: چیت خوێندووە؟

ســارا نەدیم: من پەیمانگای گەشتوگوزارم 
خوێنــدووە، پلانم هەیە زیاتــر بخوێنم، بەڵام 

نازانم بۆم دەڕەخسێ یان نا.
رووداو: ئەی بۆچی كوردییەكەت باش نییە؟ 
بەجۆرێك قسە دەكەی وەك ئەوەی تازە فێری 

كوردی بووبی؟
سارا نەدیم: لەبەر ئەوەیە كە دایكم عەرەبە. 
هەموو قۆناغەكانی خوێندنیشم هەر بە عەرەبی 
خوێندووە، بۆیە بەشێك لە خەڵكی وا هەست 

دەكەن كە من عەرەبم.
رووداو: چۆن ناســناوی هاوەڵی شــاجوانی 
عێراق و شاجوانی هەولێرت بەدەستهێنا؟ ئەمە 

چۆن ئەزموونێك بوو؟
ســارا نەدیم: ئەزموونێكی زۆر باش بوو بۆ 
من، لە رێوڕەسمی هەڵبژاردنی شاجوانی عێراق 
جگە لە شاجوانی یەكەم شاجوانی شارەكانیش 
هەڵدەبژێردران كە دەبوونە هاوەڵی شــاجوان، 

من ناسناوی شاجوانی هەولێرم بەدەستهێنا.
رووداو: هیچ هەوڵێك هەبووە لە رێوڕەسمی 
هەڵبژاردنی شاجوانە جیهانییەكان بەشداربیت؟
ســارا نەدیم: بەڵــێ، هەوڵــی زۆر هەبوو، 

دەرفەتی زۆریش هەبوو، بەڵام نەگونجا بۆم.
رووداو: بۆچی نەگونجا؟ رێگر چی بوو؟

ســارا نەدیم: من هیچ سپۆنسەرێكم نەبوو، 
هیچ كۆمپانیا یاخود رێكخراوێك پاڵپشــتی و 
هاوكاری منی نەكرد بۆ ئەوەی گەشت بكەم بۆ 
ئەو وڵاتانەی كە رێوڕەسمەكانی تێدا دەكرێ، 
بۆ زیاتر لە سێ رێوڕەسمی شاجوانی جیهانی 
بانگهێشــت كراوم، دواترینیان لە میســر بوو، 
بەڵام گەشــتكردن بۆ ئەوێ و بەشداریكردن و 
مانەوە تا كاتی رێوڕەسمەكە خەرجی دەویست، 
بەداخەوە لە كوردســتان كەس هاوكاریی منی 

نەكرد.

رووداو: لەو كاتەوەی كە بوویتە شــاجوانی 
هەولێــر و هاوەڵــی شــاجوان، چ پڕۆژەیەكت 

جێبەجێ كردووە؟
ســارا نەدیم: بەهــۆی بارودۆخــی عێراق، 
دەبــوو پڕۆژەكانی ئێمە زیاتر لە چوارچێوەی 
كۆچبــەران بێــت، منیــش چەندین پــڕۆژەم 
هەبــووە، ســەردانم كــردن و هاوكاریــم بــۆ 
كۆكردنــەوە، بــەڵام نەمتوانی بــەردەوام بم، 
چونكە رێكخراوی شــاجوانی عێــراق هاوكاری 

نەكردم لە بەردەوامبوون.
رووداو: حەز دەكەی وەك پێشكەشــكاری 
تەلەڤزیۆنی دەربكەویت؟ یاخود وەكو ئەكتەر 

لە كلیپی گۆرانیدا؟
سارا نەدیم: حەز دەكەم ببمە پێشكەشكار، 
پڕۆژەیەكیش هەیە بەڵام تا ئێستا نازانم دەبمە 
پێشكەشكار یان نا، واتە نازانم رێكدەكەوین، 
بــەڵام حــەز ناكــەم لــە كلیپــی گۆرانی هیچ 
گۆرانیبێژێــك دەربكــەوم، زۆر داوام لێكراوە، 

بەڵام من حەز ناكەم ببمە ئەكتەر.
رووداو: لەو ماوەیەی كە ناســناوی هاوەڵی 
شــاجوانت وەرگرت، ئەو ئەزموونە ناخۆشانە 

چی بوون كە بینیوتن؟
ســارا نەدیم: هیــچ ئەزموونێكی ناخۆشــم 
نەبــووە، مــن وەك شــاجوانێك ویســتوومە 
بەشــێوەیەكی رێكوپێــك كارەكانــم بكــەم و 
هاوكاری پێشــكەش بــەو كەســانە بكەم كە 

پێویستیان بە هاوكارییە.
شــاجوانی  لەگــەڵ  پەیوەندیــت  رووداو: 
شــارەكانی تری عێــراق چۆنە؟ كامیــان زۆر 

هاوڕێتن؟
ســارا نەدیم: پەیوەندیم زۆر باشــە لەگەڵ 
هەموویان، بەتایبەتی لەگەڵ ڤیان ســلێمانی، 
زۆر هاوڕێمــە و بــەردەوام قســە دەكەیــن، 
بۆچوونی یەكتر لەســەر كارەكان و پڕۆژەكان 

وەردەگرین.

بۆ سێ كێبڕكێی شاجوانی لە جیهان 
بانگهێشت كراوم

سارا نەدیم، هاوەڵی شاجوانی عێراق بۆ )رووداو(:

لە رێوڕەســمی هەڵبژاردنی  شــاجوانی عێراق لە ساڵی 

بەدەســتهێنا،  هەولێــری  شــاجوانی  ناســناوی   ،2017

هەروەها ناسناوی هاوەڵی ســێیەمی شاجوانی عێراقی 

بــردەوە، خەڵكی هەولێرە و هەر لــە هەولێر دەژی، بەڵام 

بەهۆی ئەوەی دایكــی عەرەبە، كوردییەكــەی زۆر باش 

نییە، بۆیــە زۆر كەس وا دەزانن كورد نییە، ســارا نەدیم 

)رووداو(  هەفتەنامــەی  پرســیارەكانی  وەڵامــی 

دەداتەوە.

هەڤپەیڤین: دەرباز یونس

رووداو - هەولێر

خەڵكی هەولێرم و لە هەولێر لەدایكبووم

نامەوێ بەشداری كلیپی گۆرانی هیچ 
هونەرمەندێك بكەم

بەهۆی نەبوونی سپۆنسەر نەمتوانی 

بەشداری رێوڕەسمی شاجوانی جیهان بكەم

حەیرانبێژ عارەب عوسمان بۆ )رووداو(:

67 ساڵ لەمەوبەر لە گەڕەكی تەیراوای شــاری هەولێر لەدایكبووە. ئێستاش هەر لەو گەڕەكە دەژی. چوار وەرزی ساڵ 
بە جلی كەشــخەوە دەبینرێ، بەردەوام قاتێكی بووزوو و پەســتەكێك لەبەر دەكات و پشــتێنێكی ســپی گوڵ گوڵی 
دەبەســتێ. عارەب عوســمان كە ناوە هونەرییەكەی تەنیا عارەبە، بە ریتمی خێرا و خاو گۆرانی دەچڕێ، بەڵام زۆرتر وەك 
حەیرانبێژ ناسراوە. رێچكەی عوســمان حەیرانی باوكی و هەروەها حەیرانبێژ رەسوڵ گەردی گرتووە. ئەو پێیوایە ئەگەر 
عارەب عوســمان نەبووایە، لەدوای هەشتاكانەوە لەو هەولێر شــتێك نەدەما بەناوی حەیران. لە هەڤپەیڤینێكدا لەگەڵ 

)رووداو( زۆرتر لەبارەی ژیانی تایبەتی و كارە هونەرییەكانی قسە دەكات.
هەڤپەیڤین: هیوا سەڵاح
رووداو - هەولێر

قۆزترین پیاوی بەلجیكا 
هەولێرییە

بەردەوام جلەكانم 
لە بازاڕی لەنگەی 
هەولێر دەكڕی

شكار ئەحمەد
رووداو - هەولێر

رێكخراوێكی ســەر بە حكومەتی نەمسا دوو كچی 
كــورد لــە خێزانەكەیــان دادەبڕێنێ، دایــك و باوكی 
كچــەكان دەڵێــن رێكخراوەكە بەناوی پشــكنین دوو 
كچەكەیان بردووین و "شوێنبزریان كردوون". نزیكەی 

20 رۆژیشە هیچ هەواڵێكیان نازانن.
ئەو خێزانە كە خەڵكی رانیەن، سێ ساڵ لەمەوبەر 
بە قاچاخ گەیشتوونەتە نەمسا، هەشت مانگ لەمەوبەر 
ئیقامەی یەك ساڵیان وەرگرتووە. باوكی دوو كچەكە 
دەڵێــت ژیانیــان ناخۆش بووە و بەنیــاز بوون چەند 
مانگێكی دیكە لە نەمسا بمێننەوە و دواتر بگەڕێنەوە 

كوردستان.
وریا حەمید كە باوكی دوو كچەكەیە، بە )رووداو(
ی گــوت: "ئێمــە خێزانێكــی نۆ كەســین، لە كەمپ 
شــوێنەكەمان زۆر بچــووك بــوو، بۆیە لــە دەرەوەی 

كەمپەكە خانوویەكمان بە كرێ گرت".
بــە گوتــەی وریــا، رێكخراوێكی پاراســتنی مافی 
منــداڵان و گەنجان كە ســەر بە حكومەتــە، بەناوی 
پشــكنینی جەســتەیان منداڵەكانــی بــردوون. وریا 
دەڵێ: "من لــە دەرەوە بووم. رێكخراوێكی منداڵان و 
نەوجەوانان بەناوی )یوگنت ئامت( هاتبوونە ماڵەكەم، 
كاتێك گەڕامەوە منداڵەكان گوتیان دوو ژن هاتوون و 
ژمارە تەلەفۆنیشیان بەجێهێشتووە، منیش پەیوەندیم 
پێوەكــردن، گوتیان خۆمــان دێینــەوە، دوای چەند 
رۆژێك هاتنەوە و دوو پۆلیسیان لەگەڵ بوو، گوتیان 
تۆ لە منداڵەكانی خۆت داوە، دەیانبەین بۆ پشكنین".
رێكخراوەكــە هەر حەوت منداڵەكەی وریای بردووە 
بــۆ پشــكنین، بەڵام نەیهێشــتووە دایــك و باوكیان 
لەگەڵیان بچن. وریا دەڵێت: "دوای دوو رۆژ پشكنین 
و لێكۆڵینەوە هیچ بەڵگەیەكیان دەستنەكەوتبوو كە 

لێمدابن، دواتر بردبوویاننەوە بۆ كەمپەكە، لێم پرسین 
بۆچی منداڵەكانتان نەهێناوەتەوە ماڵەوە؟".

هێشــتا دوو لە منداڵەكانی وریا بەناوەكانی هۆنیا 
17 ســاڵ و لەنیا 14 ساڵ لەلای رێكخراوەكەن. وریا 
دەڵێت "بەقســەی منداڵــەكان رێكخراوەكە بەڵێنیان 
پێداون بیانگەڕێننەوە ماڵەوە، بەڵام بەبیانووی ئەوەی 
ژمارەیــان زۆرە، هۆنیــا و لەنیای 17 و 14 ســاڵیان 

بردووە. نزیكەی 20 رۆژە دوو كچەكەم شــوێنبزرن و 
هیچ پەیوەندییەكمان لەگەڵیان نەماوە".

ئێستا خێزانەكە بوونەتە ســێ بەش، وریا دەڵێ: 
"دوو كچیان شــوێنبزر كــردووم، منداڵەكانی دیكە و 
دایكیان لە كەمپێكن، من و كچە گەورەكەشــمیان لە 
ماڵەوە هێشــتووەتەوە، نازانین هــۆكاری ئەم كارانە 
چییــە، دەمێك دەڵێــن دەنگتــان بەرزكردووەتەوە و 

دراوسێكان ســكاڵایان لەسەر تۆمار كردوون، دەمێك 
دەڵێــن لــە منداڵتــان داوە، دەمێــك دەڵێــن نابێت 
بیانبەیەوە بۆ عێراق و لەوێ بەزۆر بەمێردیان دەدەی". 
وریا حەمید داوا لە حكومەتی هەرێمی كوردستان 
و رێكخــراوە نێودەوڵەتیەكان دەكات بەهانایەوە بچن 
و منداڵەكانــی بۆ بهێننەوە، بڕیارە رۆژی سێشــەممە 
2019/2/19 وریا لەگەڵ رێكخراوەكە دابنیشــێ، بۆ 

ئەوەی بزانێ چییان لە دوو كچەكەی دەوێ.
رێكخراوێكــی تایبــەت بــە پەنابــەران لــە رانیــە 
بەدواداچوون بۆ كەیسی ئەو خێزانە و شوێنبزربوونی 
دوو كچەكەیان دەكات. بەكر عەلی بنگردی، سەرۆكی 
كۆمەڵــەی پەنابەرە گەڕاوەكانــی ئەوروپا لە هەرێمی 
كوردستان بە )رووداو(ی راگەیاند: "ئەوە كارنامەیەكی 
نوێی چەند وڵاتێكی ئەوروپایە كە ئەمساڵ بەنافەرمی 
جێبەجێی دەكەن و وا لە پەنابەر دەكەن بێزار بێت و 
وڵاتەكانیان بەجێبێڵێ، ئەم بەرنامەیەش بۆ ئەوانەیە 
كــە خێزاندارن، بەناوی رێكخراوی داكۆكی لە منداڵان 
سەردانیان دەكەن، دواتر منداڵەكانیان لێ جیادەكەنەوە 
و دەڵێن منداڵەكانتان نایانەوێ بگەڕێنەوە كوردستان، 

خۆشتان ئازادن ئەگەر دەگەڕێنەوە".
لەبارەی كەیسی وریا و منداڵەكانیشی، بەكر گوتی: 
"ئێمــە لەگــەڵ وەزارەتــی ناوخــۆ و بەڕێوەبەرایەتی 
كــۆچ و كۆچبەرانی حكومەتی هەرێمی كوردســتان 
لــە هەماهەنگیداین بــۆ ئەوەی هاوكاریــان بین، ئەو 
خێزانە دوو كچیان لێسەندراوە و بەبێ ئەوەی خۆیان 
بڵێــن ناگەڕێینەوە یان دەمانەوێ لە دایك و باوكمان 

جیابینەوە، لە خێزانەكەیان جیاكردوونەوە".
بەگوتەی سەرۆكی كۆمەڵەی پەنابەرە گەڕاوەكانی 
ئەوروپا، ئەمە تاكە كەیس نییە كە ئەم كێشــەیەیان 
بــۆ دروســتكراوە و دەڵــێ: "چەنــد كۆچبەرێكــی 
دیكەش تووشی هەمان كێشە بوون، بەڵام سكاڵایان 

نەكردووە".

رۆژێكی سارد بوو، پلەی گەرمی لە ژێر سفر بوو، لە سەنتەری 
ستەیشــنی دانهاخەوە بەڕێكەوتین بــۆ ناوەندی بازرگانی جیهانی 
كــە هوتێلەكەمان لــەوێ بوو. ئێمــە بۆ رووماڵی كۆنفرانســێكی 
كوردســتانی- هۆڵەنــدی لەوێ بوویــن، لەبەرئــەوەی هۆڵەندیمان 
نەدەزانی بە زمانی ئینگلیزی ناونیشانەكەمان بە شۆفێرەكە گوت. 
من و بیلالی هاوپیشــەم لەگەڵ یەكدی قســەمان دەكرد لەبارەی 
چۆنیەتــی دەســتپێكردنی كارەكانمان، شــۆفێری تاكســیەكە بە 
زمانی كوردی پرســی: كوردن؟ گوتمان: بەڵێ. ئاری 26 ساڵە لە 
هۆڵەندایە و چەند ساڵێكە كاری تاكسی دەكات. شۆفێرە كوردەكە 
وەك ئەورووپاییــەك دەرگای ئۆتۆمبێلەكەی كــردەوە و بەڕێزەوە 
فەرمووی لێكردین، وەك ئەوانیش بە ناڤیگەیشــن )رێنیشــاندەر( 

دەڕۆیشت.
شــۆفێرەكە وەك هەموو كوردێك كە لە تاراوگە دەژین، یەكەم 
پرســیاری ئەوەبوو كە كوردستان چۆنە، ژیان چۆن دەگوزەرێت؟ 
وەك زۆربەشیان هەستی نیشتمانپەروەی تێدابوو، گوتی: "ئێمە لە 
ئەوروپا رێبوارین، هەمووكات دڵمان لە كوردستانە". ئەو دەیگوت 
ئەگەر كەشــوهەوای ژیــان فەراهەم بكرێــت، ئامادەیە بگەڕێتەوە 

كوردستان.
لــە نیوەی دووەمی ســەدەی رابردوو تاوەكو ئەمــڕۆ، بەردەوام 
كــورد دەچنە تاراوگە. بە گوتەی باڵیــۆزی عێراق لە هۆڵەندا 30 

هەزار كورد لە هۆڵەندا دەژین.
لــە گەشــتە رۆژنامەڤانییەكانم بۆ ئەمریــكا و ئەوروپا، دەیان 
كــوردم بینیــون و دواندوومــن، زۆربەیان كار دەكەن، پســپۆڕیی 
باشــیان لــە بواری جیاجیادا هەیە. لــە ئەمریكا كۆمەڵێك كوردم 
بینی بزنسی گەورەیان هەیە، كۆمپانیای بەناوبانگ بەڕێوەدەبەن، 
تەنانەت براندی خواردنیان دروستكردووە. هەروەها كەسانێك هەن 
لە هەستیارترین داوودەزگا حكومڕانییەكاندا كاردەكەن لە نموونەی 
پێنتاگۆن و نێو پێنتاگۆنیشــدا شوێنی هەســتیار و پڕزانیارییان 
لەبەردەســتە. لــە هۆڵەندا چەندین كەســم بینی كە پســپۆڕییان 
هەیە. خانمێكی رۆژهەڵاتیم ناسی بەڕێوەبەری هەماهەنگی بەشی 
رۆژهەڵاتی نێوەڕاســتە لە وەزارەتی دەرەوەی هۆڵەندا، لە فینلاند 
چووم بۆ ریســتۆرانتێكی گــەورە و قەرەباڵخ بەنــاوی كەركووك. 
دەتوانیــن بە ســەدان نموونەی مرۆڤی كوردی ســەركەوتوو باس 
بكەین كە سوودیان لە پێشكەوتن و تەكنەلۆژیای ئەوروپا و ئەمریكا 

وەرگرتووە، بەڵام ئەمە هەموو چیرۆكەكە نییە.
جگە لــە هەموو ئەوانەی لە ســەردەمێكدا حكومەتی هەرێمی 
كوردســتان لە چوارچێوەی پڕۆگرامی تواناســازی چەندین كەسی 
ناردە دەرەوە بۆ فێربوون و هێنانەوەی بڕوانامەی بەرزی ئەكادیمی، 

دەكرێت دەسەڵاتدارانی كورد سوود لە توانای ئەوانە وەربگرن.
ئەگەر هاوكێشــەكە یەكبخەین، خاك و ســەروەت و ســامانی 
سروشتی و سەروەتی مرۆییمان هەیە، رەنگە كەم نەتەوە بتوانێت 
ئەوەندە خەڵكانی بەئەزموونی لە بوارە جیاجیاكان و شــارەزا لە 
سیســتمی حكومڕانی و كاركردنی دنیا هەبێت وەك ئەوەی كورد 

هەیەتی‬‪.
پرســیارەكە ئەوەیــە بۆچی كورد لــە وڵاتانی دیكــە دەتوانن 
پێشــبكەون و ســەربكەون، داهێنان بكەن، بەڵام لە كوردســتان 
ناتوانن؟ رەنگە وەڵامی بەشێك لەو پرسیارە لە قسەكانی یەكێك 
لە میوانەكانم وەربگرین لەكاتی بەشداری لە بەرنامەكەم كە گوتی 
لە كوردستان كێشەی زۆر دروستدەكرێت بۆ كارەكانیان "بۆ نموونە 
ئەگەر بمەوێت كارگەیەكی جپس لە كوردستان دابمەزرێنم، لانیكەم 
شەش مانگ هاتوچۆم پێدەكرێت، لەكاتێكدا لە هۆڵەندا بە 10 یۆرۆ 

و 10 خولەك مۆڵەتی كۆمپانیاكەم وەرگرت".
كــورد لــە ئەوروپــا و ئەمریكا ســەرۆك و وەزیــر نین، كەچی 
بەشــدارن لە بڕیار و گوێیان لێدەگیرێــت، بەڵام بۆچی كە هەمان 
ئەزموون و شــارەزایی دەگەڕێنەوە باشــووری كوردســتان، ناچار 
دەكرێــن بگەڕێنــەوە تاراوگە؟ ئەوە پێویســتی بە دروســتكردنی 
ژینگەی كاركردن هەیە. كوردســتان هەم سەروەتی مرۆیی و هەم 

سەروەتی سروشتی هەیە.

كەواتە ئێستا پێویستە چی بكرێت؟

رەنگــە باشــترین كار ئەوە بێت قۆناغێكــی نوێی حكومڕانیی 
كوردی دەستپێبكرێت، ئێستا كە بەشێك لە جوگرافیای باشووری 
كوردستان لەژێر دەسەڵاتی كوردە و هەموو تواناكانیش لە هەموو 
بەشــەكانی كوردســتان ئامادەن ئەزموونەكانیــان بخەنە خزمەت 

پێشكەوتنی، ئیدی كاتی دەستكردن بەو قۆناغە هاتووە.
رەنگە چەندین نموونەی سەركەوتوو هەبێت كە پێویستە بكرێنە 
بناغــەی ئــەو قۆناغە. نموونەی وا كە لە دەرەوەی كوردســتانەوە 
هاتوونەتەوە و ســەركەوتوو بوون لــە كارەكانیان، دیارە نموونەی 
زۆری ئەوانەش هەن بە ئومێدەوە گەڕاونەتەوە، بەڵام بە نائومێدی 

كوردستانیان جێهێشتووە.
كاتێ رەوڕەوەی پێشــكەوتنی وڵاتــان دەخوێنیتەوە، دەگەیتە 
ئــەو قەناعەتەی پێویســتە بڕیــاری یەكلاكــەرەوە بدرێت، ئیدی 
نابێت دەســەڵاتدارەكانی كورد هەر ســەربنێن بەیەكەوە و سەیری 
دەوروبــەری خۆیــان نەكــەن، نابێــت تەنیــا ئەو چەنــد كەس و 
عەشیرەتە ببینن كە لەدەوروبەری خۆیانن، نابێت رێگە بدرێت ئەو 

سەروەتە مرۆییە گەورەیەی تاراوگە بەفیڕۆ بڕوات.
هــەر بــۆ نموونــە لــە پێكهێنانی كابینــەی نوێــی حكومەتی 
هەرێمی كوردســتان، باشترە ســوود لەو ئەزموونانە وەربگیرێت، 
بەشــدارییان پێبكرێت لە داڕشــتنی بەرنامەیەك بۆ پێشــكەوتنی 
كوردســتان، بەجۆرێك هەرێمی كوردســتان هەوێنی دامەزراندنی 
دەوڵەتی كوردســتانی گــەورە بێت، هەرێمی كوردســتان بكرێتە 
خانــەی پێگەیاندنی نەوەی نوێ، بناغەی دەوڵەت تۆكمە بكرێت. 
كوردســتانێكی پێشــكەوتوو، بەهێز و ئــاوەدان، حكومڕانییەكی 

دروست پێویستی بە بڕیارە، ئێستا كاتی بڕیارەكەیە.

كاتی بڕیارەكەیە

هیوا جەمال

20 رۆژە كچەكانی نەبینیوە
پەناخوازێكی كورد لە نەمسا:

خێزانەكەمیان كردووە بە سێ بەشەوە 
و كچەكانمیان شوێنبزر كردووە

هێمن عەبدوڵڵا
رووداو - برۆكسل

لە ئەڵمانیاوە هاتینە هۆڵەندا و لەوێشــەوە هاتینە 
بەلجیــكا. بەدرێژایی رێگەكە لەســەر بیلبۆردی گەورە 
وێنــەی گەنجێكــی دەم بــە خەنــدە هەڵواســرابوو، 
یەكەمجــار  نووســرابوو.  )بــۆب(  وشــەی  لەگەڵــی 
وادەزانیــت گەنجەكــە ناوی بۆبە، بەڵام راســتییەكەی 
ئەو دەســتەواژەیە بۆ كەســێك بەكاردێــت كە لەگەڵ 
گرووپێــك لە هاوڕێكانــی دەچێتە دەرەوە و تەنیا ئەو 
ئەلكحــول ناخواتەوە، تــا بتوانێ ئۆتۆمبێل لێبخوڕێت 
و هاوڕێكانی بەســەلامەتی بگەیەنێتەوە ماڵەوە. ئێمە 
ژوانمان لەگەڵ ئەو بۆبەی سەر بیلبۆردەكان هەیە كە 
كــوردە و بەقەولی خۆی كــوڕی هەولێرێیە. ئەو كوڕە 
ئێســتا مۆدێل و ئەكتــەر و راوێژكارێكــی بەنێوبانگی 
فاشنە و حكومەتی بەلجیكا پەنای بۆ هێناوە بۆ ئەوەی 
لە هەڵمەتێكدا بەشــداربێت كە بۆ هۆشــیاركردنەوەی 
گەنجان لە زیانەكانی ئەلكحول دەستیپێكردووە. كارۆخ 
لە ماڵە كوردییەكەیدا لە شــاری ئانتڤێرپن بە چایەك 
رۆژە زســتانییە بەفراوییەكەمــان گــەرم دەكاتــەوە و 

چیرۆكی گەورەبوونی خۆیمان بۆ دەگێڕێتەوە.

كوڕێكی جیاواز‌

ئەوانــەی كاری مۆدێل یان هونــەری دەكەن نازناو 
بــۆ خۆیان دادەنێــن. كوردەكەی خۆمان ناوی لەخۆی 
ناوە )كارۆخ ســینیاكی(. ئەو دەڵێــت: "لەبەرئەوەی 
شــانازی بە هەولێرێ و عەشــیرەتی سیانەوە دەكەم، 
ویستم ناوەكەم وشەی سیانی تێدابێت. بەئەنقەستیش 
)ئاكی(یەكــم بۆ زیاد كرد، تا ببێتە شــتێكی تایبەت 

و جیاواز". 
ئەو هەرچەندە ئێســتا بووەتە كەســێكی ناسراو و 
ســەركەوتوو لە ئەوروپا، بەڵام بەردەوام لە قسەكانیدا 
بیرەوەرییەكانی كۆڵانەكانی هەولێرمان بۆ دەگێڕێتەوە. 
وەك خــۆی باســی دەكات، لە منداڵییــەوە حەزی لە 
جلوبــەرگ و ئەنگوســتیلە و رەنگی شــاد بــووە. ئەو 
دەڵێت هەر لە لەنگەی هەولێر جلی كڕیوە. چونكە هەم 
هــەرزان بووە و هــەم جلوبەرگی رۆژئاوایی و جیاوازی 
تێدابووە. ئەو باش لەبیریەتی كە چۆن بە منداڵی ئەو 

پارەیەی لە دایكوباوكــی وەریگرتووە كۆیكردووەتەوە 
و چــووە لــە لەنگە جلــی پێ كڕیوە. دایــك و باوكی 
مامۆستان و ئێستاش لە هەولێر باوكی بەڕێوەبەرێكی 
ناســراوی قوتابخانەیــە، بــەڵام كارۆخ دەڵێت پارەی 

زۆریان نەبوو.

 كچیان‌ هێناوە

كارۆخ لــە ماڵەكەیدا وێنەكانی ســەردەمی منداڵیی 

خــۆی لەگــەڵ دایك و باوكی و براكانــی و هاوڕێكانی 
داناوە. لە یەكێك لە وێنەكاندا خۆی دەردەكەوێت كە 
جلی یاریزانی باســكەی لەبەرە. ئــەو یەكێك بووە لە 
یاریزانە چاكەكانی باســكە و بەردەوام چووەتە شاران 
و لەگەڵ یانەكەیاندا بەشداریی كردووە لە كێبڕكێكاندا. 
جارێكیان لە شاری رواندز یارییان هەبووە. كارۆخیش 
قژێكی درێژی هەبووە و گوێی لێبووە هاندەرانی رواندز 
بەپێكەنینــەوە گوتوویانە: هەولێری كچیان هێناوە بۆ 
یــاری! بەڵام دوای ئەوەی یارییەكە دەســتیپێكردووە، 
هەموویــان چاویان ئەبڵەق بووە لــە توانای یاریزانیی 

كارۆخ.

پرۆفایل

بەهۆی ئەو حــەزەی بۆ جلوبەرگ هەیبووە، كارۆخ 
لــە بەلجیــكا خوێندنــی زانكــۆی لــە بواری )فاشــن 
مەنەیجمێنــت(دا تــەواو كــردووە. دواتر لە برۆكســل 
بەشــداری لــە پێشــبڕكێیەكی مۆدێلــدا كــردووە و 
ســەركەوتووە. یەكەمین كاری كارۆخ بۆ نمایشــكاریی 
جلوبەرگ لە ئیستەنبوڵ بووە، بەڵام بەهۆی ئەوەی كە 

زانیویانە كوردە، نەیانهێشتووە بچێتە سەر ستەیج. لە 
ســاڵانی رابردوودا بەنێوبانگترین ئاژانسەكانی فاشن و 
مۆدێلینگ لە بەلجیكا و ئەوروپا كاریان لەگەڵ كارۆخدا 
كردووە. یەكێك لەوانە ئاژانسی پرۆفایلە كە بەلجیكییە 
و بایەخی زۆر بە كارەكانی كارۆخ دەدات. بەڕێوەبەری 
ئاژانســەكە بۆی باسكردم كە زۆرتر لە 3000 مۆدێلی 
لــە قۆزترین پیاوەكانی بەلجیكا هەیــە، بەڵام "كارۆخ 
قۆزترینیانــە و تۆپــە". ئــەو دەیگــوت كارۆخ هێندە 
قۆزە هەندێك لەوانەی دەیانەوێ رێكلام بۆ كەرەســتە 
بازرگانییــە گرانەكانیــان بكەن، دەڵێن: ئــەو قۆزییە 
زۆرە و بۆ بەرهەمەكانی ئێمە باش نییە كەسێكی ئاوا 

رێكلامیان بۆ بكات.

مۆدێلی یەك ملیۆنی

بەنێوبانگــی  ماركــەی  زۆر  رێكلامــی  لــە  كارۆخ 
كــردووە.  بەشــداریی  ئەمریكیــدا  و  ئەوروپایــی 
بەردەوامیــش وێنەی دەكەوێتە ســەر بەرگی گۆڤار و 
رۆژنامەكانی ئەوروپا. ئەو دەڵێت هەســتێكی خۆشــی 
هەیە كە خەڵك لەســەر شەقام دەیناسنەوە و سێڵفی 
لەگەڵ دەگرن و دەڵێت ئەو هەســتە لە دەستكەوتنی 
یــەك ملیۆن یۆرۆش خۆشــترە. ئەو ئێســتا جگە لەو 
هەڵمەتی هۆشیاركردنەوانەی لەگەڵ حكومەتی بەلجیكا 
دەیانكات، لە كۆمپانیای سی ئەند ئەی كە یەكێك لە 
گەورەترین و بەنێوبانگترین كۆمپانیاكانی جلوبەرگە لە 
ئەوروپا كاردەكات. كاری ئەو ئەوەیە هەر جلوبەرگێك 
بەرلــەوەی لەلایەن ئەو كۆمپانیایــەوە بكەوێتە بازاڕ و 
بــە ملیۆنانی لێ بەرهەم بهێنرێ، دەبێ كارۆخ لەبەری 
بــكات و رای خۆی لەســەر بڵێت و لێــی جوان بێت، 
ئینجا بەرهەمدەهێنرێ. كارێكی دیكەی كارۆخ ئەوەیە 
كە راوێژكاری فاشنە لە سەنتەری كۆنینگ لە هۆڵەندا. 
ئــەو ســەنتەرە گەورەتریــن ناوەندی كەرەســتەكانی 
هاوسەرگیرییە لە سەرتاسەری جیهاندا. كارۆخ تەمەنی 
كەمــە، بەڵام بە گەورەیی قەڵاتی هەولێرێ پلانی هەن 

بۆ ئایندەی خۆی و كوردستانی نێو خەونەكانی.

 * وردەكاریی زۆرتر لەســەر كارۆخ ســینیاكی لە 
بەرنامەی بیگ ســتۆریی تەلەڤزیۆنیی رووداودا ببینە. 

چوارشەممە كاژێر 22:00 بەكاتی هەولێر.

لەنیا هۆنیا

لە سلێمانی كچە خوێندكارێك خۆی كوشت
رووداو - سلێمانی

رۆژی 2019/2/16 تەرمی كچە خوێندكارێك لە ماڵەكەی خۆیدا لە سلێمانی خۆی كوشت. پۆلیس تەرمی كچەكەی رەوانەی پزیشكی دادی 
سلێمانی كردووە و پەراوی لێكۆڵینەوەی بۆ كردووەتەوە.

بەگوتەی نەقیب ســەركەوت ئەحمەد، گوتەبێژی پۆلیســی ســلێمانی رووداوەكە كاژێر 7:30ی ئێوارە بووە و كچەكە بە دەمانچەی براكەی كە لە 
سەفەر بوو خۆی كوشتووە، بەڵام هێشتا هۆكاری خۆكوشتنەكەی نەزاندراوە. گوتەبێژی پۆلیسی سلێمانی گوتیشی: "كچەكە ناوی )ب( و تەمەنی 31 

ساڵە، قوتابی قۆناغی چواری بەشی دارایی و بانكی زانكۆی جیهان بووە".

ژنان

گومانێك ژیانی دەكاتە دۆزەخ
دیمەن بورهان
رووداو- هەولێر

دوو ســاڵ و نیوە بە رێــی دادگاوەیە، بەڵام 
هێشتا كەیسەكەی یەكلایی نەبووەتەوە. ئاشتی 
دەڵێــت مێردەكــەی خیانەتی لێكــردووە، بەو 
مەرجە لێی خۆشبوو كە لێی جیاببێتەوە، بەڵام 
هاوژینەكەی دەڵێت كێشەكەیان لە دادگایە و با 

دادوەر حوكمی لەسەر بدات.
ئاشتی، تەمەن 26 ساڵ، ماوەی شەش ساڵە 
هاوســەرگیری لەگەڵ هەكار، تەمەن 30 ســاڵ 
كــردووە و خاوەنی كوڕێكن. بــەڵام ماوەی دوو 

ساڵ و نیوە لەلای یەكدی نین.
ئاشتی باسی ســەرەتای ژیانی خۆی لەگەڵ 
هــەكار دەكات و دەڵێت: "تەنیا چوار مانگم بە 
خۆشــی لەگەڵ بەسەربرد، پاشــان بە تەواوی 
گۆڕا، بە هەموو شــتێك تووڕە دەبوو. بەردەوام 
دەیكــرد بە شــەڕ و فەرتەنە. ســەرەتا وامزانی 
بەهۆی ئەوەیە كە لە ماڵی باوكی ئەوین، بەڵام 
دواتر كە ماڵی خۆمان جیاكردەوە خراپتر بوو".
چەندینجــار  هاوژینەكــەی  دەڵێــت  ئــەو 
لێیداوە، جارێكیان شــەقی تێهەڵداوە و تووشی 
خوێنبەربوون بووە، جارێك بەرزی كردووەتەوە 
و بە زەویدا كێشاوە. جارێكیش سەری گرتووە 
و كێشــاویەتی بە قەنەفەدا، بەو هۆیەوە لووتی 

شكاوە.
ئاشــتی بەدرێژایــی ئــەو ماوەیــە بێدەنگی 
هەڵبژاردووە، هۆكارەكەشی بۆ ئەوە گەڕاندەوە 
كــە نایەوێ ماڵی لێ تێكبچێ، بەڵام ناتوانێ لە 

"خیانەت"ی مێردەكەی خۆشببێ.

ئەو ژنە دەڵێت: "دوو ســاڵ و شــەش مانگ 
پێش ئێســتا منــی ناردەوە ماڵی باوكم، شــەو 
لەگــەڵ دوو هاوڕێی خــۆی ئافرەتێك دەبەنەوە 
ماڵەوە، دراوســێیەكمان كە ئــاگای لەوە بووە، 
مامی منــی ئــاگادار كردبــووەوە، مامم لەگەڵ 
كوڕەكــەی چووبــوون، بینیبوویــان ئافرەتەكە 
لە باوەشــی هەكاردایە. بەرگەی ئەو ناپاكییەم 
نەگرت، رۆژی دواتر سكاڵام لەسەر تۆمار كرد و 

داوای جیابوونەوەم كرد".
هەكار نزیكەی هەفتەیەك گیرا، بنەماڵەكەی 
داوایان لە ئاشتی كرد سكاڵاكەی بكێشێتەوە و 
تەڵاقی بدەن، هەموو مافێكیشی بدەنێ، تەنیا بە 
یەك دانیشتنی دادگا هەموو شتێك دەبڕێننەوە، 
بۆیە ئاشــتی سكاڵاكەی دەكێشێتەوە، بەڵام نە 

تەڵاقدرا و نە مافی خۆشی وەرگرت.
بەپێی یاسا ئاشتی بۆی نەبوو جارێكی دیكە 
سكاڵا لەسەر مێردەكەی تۆمار بكاتەوە، چونكە 
بۆ ناپاكی هاوژینی تەنیا دەتوانی یەكجار سكاڵا 
تۆمار بكەی. بۆیە جۆری كێشەكەی بۆ كێشەی 

خێزانی گۆڕی و داوای جیابوونەوەی كرد.
ئاشــتی دەڵێت: "كە زانییان ســكاڵام تۆمار 
كــردووە، هەڕەشــەیان لە مامم كــرد، بۆیە من 

لەبەر خاتری مامم جارێكی دیكە ســكاڵاكەم لە 
دژی هەكار كێشایەوە. بەڵام ئەمجارە خراپتریان 

بەسەر هێنام، منداڵەكەیان لێ سەندمەوە".
بــۆ ماوەی شــەش مانــگ رێگە بە ئاشــتی 
نەدراوە منداڵەكەی ببینێ، بەڵام دواتر لە رێگەی 
دادگاوە مافــی بینینــی منداڵەكــەی وەرگرت. 
ئێستا لە مانگێكدا بۆی هەیە دوو جار بۆ ماوەی 

سەعاتێك كوڕە پێنج ساڵانەكەی ببینێ.
ئاشــتی مــاوەی دوو ســاڵ و شــەش مانگە 
بەڕێگــەی دادگاوەیــە، بــەڵام دادوەر بڕیــاری 
كۆتایــی لەبارەی دۆســیەكەی نادات. ئاشــتی 
دەڵێــت: "هاوژینەكــەم دەســتبەردارم نابــێ و 
دەڵێت دەبێ بەو عەزابەوە بمری. پارێزەریشــم 
هەبوو، ئەویشــیان بۆ خۆیان راكێشــا و لەگەڵ 

ئەوان رێككەوت".
ئاشتی بۆ جاری سێیەم سكاڵا تۆمار دەكات 
و ئەمجــارە بیانووەكەی بــۆ پێكەوە نەگونجان 
گۆڕیوە. چاوەڕێیە هەكار دڵی نەرم ببێ و لێی 

جیاببێتەوە.
هەكار هەموو قسەكانی ئاشتی بە هەڵبەستراو 
ناودەبــات. ئەو بە )رووداو(ی گوت :"كێشــەی 
ئێمە تەنیا بەهۆی خۆهەڵقورتاندنی كەسوكاری 
بوو، ئەگینا شتێك نەبوو بەرەو دادگامان ببات".
هەكار رەتیكردەوە خیانەتی لە هاوژینەكەی 
كردبــێ و گوتی: "مــن خاوەنی كۆمپانیا بووم، 
فەرمانبــەرم لــە دادگا، جگە لەوە دوكانیشــم 
هەبــوو، بۆیــە زۆر ســەرقاڵ بــووم. ئاشــتی 
هەفتەیــەك بوو لە ماڵی باوكی بوو. شــەوێك 
گەنجێك پەیوەندی پێوەكردم و گوتی: دەمەوێ 
كارێك بۆ من و خوشــكەكەم بدۆزنەوە. منیش 

پێمگوتن یەكشــەممە وەرن بۆ كۆمپانیا، بەڵام 
ئەوان گوتیان ســەفەرێكمان هەیە و ئەمشــەو 
دێین سیڤییەكانمان دەهێنین. لەماڵەوە خەریكی 
ســیڤی پڕكردنەوە بوون، براكەشــم لەوێ بوو، 
لەپڕ بە شــەق لــە دەرگا دراو مامی و كوڕێكی 

هاتن كردیان بە هەرا".
هەكار بەیانی بەدوای ئاشــتیدا چووە، بەڵام 
لەگەڵــی نەهاتووەتەوە و پێیگوتووە ســكاڵای 
لەســەر تۆمار كردووە. هەكار دەڵێت: "ئاشتی 
لەســەر شــتێكی بێ مانا جێیهێشــتووم، هیچ 
بەڵگەیەكیشــی نییە كە خیانەتــم لێی كردبێ. 
توندوتیژیشــم بەرامبەری نەكردووە. تەنیا ئەو 
لێكتێنەگەیشــتنە بوو، دەمانتوانی چارەسەری 
بكەیــن. پێمگــوت ســكاڵا تۆمار مەكــە، بەڵام 
كــردی، بۆیە من تەڵاقی نادەم، دەبێ چاوەڕێی 

یاسا بێت تەڵاقی بدات".
عیزەدین عەبدوڵڵا یاسین راوێژكاری یاسایی 
لــە بەڕێوەبەرایەتــی توندوتیــژی دژی ژنــان 
لــە هەرێمــی كوردســتان كە ئەندامــی لیژنەی 
ئاشتەواییشە، بە )رووداو(ی راگەیاند: "بەپێی 
یاســا ژن دەتوانێــت بەبێ مەرجــی رازیبوونی 
مێردەكەی، لە بەرامبەر قەرەبووكردنەوەیەك كە 
زیاتر نەبێت لە مارەییەكەی، داوای جیابوونەوە 
پێشــكەش بكات و داواكەشــی لەلایەن دادوەر 
قبــوڵ دەكرێت، بەڵام كاتێــك دەچێتە دادگای 
پێداچوونەوە، لەوێ رەتیدەكەنەوە، بە بیانووی 
ئــەوەی پێچەوانــەی شــەریعەتی ئیســامە و 
رەزامەندی پیاوەكەی تێدا نییە، ئەمەش دەبێتە 

هۆی دووبارە رێگری لە جیابوونەوە".

كێشەكەی
 ئاشتی لە دادگا 
بووە بە گرێكوێرە

هاوكاری پیاوێك دەكات بۆ كوشتنی مێردەكەی

بۆ جیابوونەوە بوختانی بە هاوژینەكەی كرد

تریسكە شێرزاد
رووداو - هەولێر

)ن( لەگەڵ خۆشەویســتەكەی رێككەوتبوو بۆ 
ئەوەی یوسفی مێردی بكوژن، پلانەكەیان جێبەجێ 

كرد، بەڵام پۆلیس هەردووكیانی دەستگیر كرد.
یوســف عەبدوڵــا، تەمــەن 60 ســاڵ، دوو 
هاوژینی هەبوو، دانیشــتووی كۆمەڵگەی دۆمیزی 
ســەر بە شاری دهۆك بوو. شــەوی 2019/2/12 
لەلایەن پیاوێكەوە بە ســێ چەقۆ كوژرا. پیاوەكە 
كــە ئاوارەیەكی رۆژئاوای كوردســتانە، پەیوەندی 
خۆشەویســتی لەگەڵ یەكێك لە ژنەكانی یوسف 

هەبوو.
موقەدەم هێمن سلێمان، بەرپرسی راگەیاندنی 
پۆلیســی دهۆك بــە )رووداو(ی راگەیاند: "پاش 
ئەوەی هێزەكانی پۆلیســی ســێمێل لە تاوانێكی 
كوشــتن ئاگاداركرانــەوە، دەركــەوت كەســێكی 
نەناســراو هێرشی كردووەتە ســەر ماڵێك و سێ 
چەقــۆی لــە خــاوەن ماڵەكــە داوە و هەڵاتووە. 
تەرمەكە رەوانەی پزیشكی دادوەریی دهۆك كرا".

بــە گوتەی پۆلیس، بكوژەكە دەســتی لەگەڵ 
یەكێــك لە ژنەكانی قوربانییەكە تێكەڵ كردووە و 

پێشتر پلانی كوشتنەكەیان داناوە. موقەدەم هێمن 
گوتــی: "دوای ئەوەی هاوژینــی قوربانییەكەمان 
بــۆ لێكۆڵینــەوە بانگــی بنكــەی پۆلیــس كرد، 

گوتــی پەیوەندی خۆشەویســتی لەگەڵ بكوژەكە 
هەبووە، ماوەی ساڵێكە پێكەوە پلان بۆ كوشتنی 
مێردەكەی دادەنێن. دواتر بكوژەكەشمان دەستگیر 

كرد كە خەڵكی رۆژئاوای كوردستانە".
وەك موقــەدەم هێمن باســی دەكات، بكوژ لە 
ئیفادەی پۆلیســدا گوتوویەتی: "شەو )ن( بانگی 
كردم گوتی هاوژینەكەم خەوتووە، وەرە بیكوژە". 
)ن( لە ئیفادەی پۆلیســدا گوتوویەتی "ســاڵێكە 
پەیوەندی خۆشەویســتیم لەگەڵ ئەو پیاوە هەیە، 
بیرمــان لــەوە كــردەوە تاكە رێگە بۆ ئــەوەی بە 

یەكدی بگەین ئەوەیە یوسف بكوژین".
كۆڤــان ســدیق كــە خوشــكەزای یوســفە بە 
)رووداو(ی گوت: "خاڵم ئەو شــەوە هەتا سەعات 
دووی شــەو لــە ماڵی ئێمــە بوو، گوتــی بەیانی 
یەكدی دەبینینەوە". بەڵام یوســف جارێكی دیكە 

خوشكەزاكانی نەبینییەوە.
یوســف دەگەڕێتە ماڵەوە، ئەو شــەوە نۆرەی 
)ن( بــووە لەلای بمێنێتــەوە، بەڵام نەیزانی ئەوە 
دوا شــەوی دەبــێ و دەمێكە )ن( كە 11 ســاڵە 
هاوژینیەتی و ســێ منداڵی لێــی هەیە، پلانی بۆ 

كوشتنی داناوە.
كۆڤان كە دراوسێی ماڵی خاڵیەتی، نەیزانیوە 
هیــچ كێشــەیەك لــە نێــوان خــاڵ و خاڵۆژنیدا 
هەبووبێ. كۆڤــان دەڵێت: "خاڵم لەگەڵ هاوژینی 
یەكەمــی كە كچی پووری خۆیەتی هیچ كێشــەی 

نەبــوو، رۆژێك گوتی ژن دێنــم، كچە پوورەكەی 
رازی بوو. ئەوان 11 ساڵ بوو پێكەوە بوون، قەت 
نەمانزانیوە كێشــەیان هەبووبــێ. خاڵم هێندەی 
خۆشدەویســت هەرچییەكی پێویست بووایە بۆی 

جێبەجێ دەكرد".
كۆڤان باسی كوشتنی خاڵی دەكات و دەڵێت: 
"دوای ئــەوەی خاڵم دەچێتەوە ماڵەوە دەخەوێت، 
)ن( پەیوەنــدی بە خۆشەویســتەكەیەوە دەكات، 
ئەویــش دێــت و ســێ چەقۆ لــە خاڵــم دەدات و 
دەڕوات. پاشــان )ن( منداڵە حەوت ســاڵانەكەی 
دەنێرێتە ماڵی دراوسێیەكەیان، دەڵێت بڕۆ پێیان 
بڵێ كەســێك هاتووەتە سەر ماڵمان، چەقۆی لە 

باوكم داوە و دایكیشم لەهۆش چووە".
منداڵەكــەش دەچێــت و هەمان ئەو قســانەی 
دایكــی بــۆ دراوســێكەیان دەكات. كۆڤان گوتی 
"ئێمــە هێشــتا نەخەوتبووین، كــوڕە گەورەكەی 
خاڵیشم لەگەڵ ئێمە بوو، دراوسێكانی ماڵی خاڵم 
تەلەفۆنیان كرد، كوڕی خاڵم ڕەنگی گۆڕا، گوتمان 
چی بووە؟ گوتی: كەسێك چووەتە ماڵی باوكم و 

چەقۆی لێداوە".
كاتێك دەچنە ماڵی یوســف، دەبینن پۆلیس 
لەوێیە، )ن( لە ســووچێكی ماڵەكە دانیشــتووە 

و دەڵێــت: "مــن خەوتبووم، كە هەســتام بینیم 
مێردەكەم لەنێو خوێندا كەوتووە".

كۆڤــان گوتــی: "لــە )ن(مــان پرســی چــی 
روویــداوە؟ تــازە خاڵم لای ئێمە بوو، چۆن بەنیو 
ســەعات ئەوە روویدا؟ ئەو گوتی من هیچ نازانم. 
من هیچ شــتێكم نەكردووە، یەكسەر گومانمان بۆ 
دروست بوو، چونكە یەكێك مێردەكەی كوژرابێت 
وا بە ئاسانی قسە ناكات، وەك ئەوەی بڵێی هیچ 

نەبووە".
چوونی منداڵە حەوت ســاڵانەكەی یوســف بۆ 
ماڵی دراوسێكەیان، گومانی لەلای كەسوكارەكەی 
دروستكردووە. بۆیە كاتێك قسە لەگەڵ منداڵەكە 
كــراوە، ئەو گوتوویەتی دایكم پێیگوتم بچۆ ماڵی 
دراوسێكەمان بڵێ باوكم كوژراوە. كۆڤان دەڵێت: 
"پێمان ســەیرە خاڵۆژنە گەورەكەم هەر لەو ماڵە 
لــە نهۆمــی ســەرەوە دەژی، بۆچــی هەواڵی بەو 

نەدابوو". 
تاكــە داواكاریی بنەماڵەی قوربانییەكە ئەوەیە 
كە )ن( بە توندترین شــێوە ســزا بدرێ، چونكە 
جگە لــەوەی خیانەتی لە هاوژینەكــەی كردووە، 
هاوكاری خۆشەویســتەكەی كردووە بۆ كوشــتنی 

یوسف.

)ن( ساڵێك بوو لەگەڵ خۆشەویستەكەی پلانیان بۆ كوشتنی مێردەكەی دادەنا

لەلایەن مێردەكەیەوە ئەشــكەنجە دەدرێ، 
هــەر بەوە وازی لێناهێنێ و بوختانیشــی پێ 
دەكات، تەنیــا بــۆ ئەوەی لێــی جیاببێتەوە. 
دۆسیەی خەندە لە دادگایە و چاوەڕێیە دادوەر 

بڕیاری خۆی لەبارەیەوە بدات.
خەندە ناوی خــوازراوی ئافرەتێكی تەمەن 
32 ســاڵە. 15 ســاڵ لەمەوبــەر شــووی بە 
خزمێكی كردووە و ئێستا دایكی سێ منداڵە. 
خەنــدە دەڵێت: "كە دایكم مرد، منداڵ بووم. 
باوكــم ژنێكی دیكــەی هێنا. كاتێــك بوومە 
16 ســاڵ، زڕدایكەكەم گوتی دەبێ شــوو بە 
خزمێكی من بكەی، منیش نەمتوانی هیچ بڵێم 

و رازی بووم".
ســەرەتا خەنــدە وای لێكدەدایــەوە كە لە 
دۆزەخــی ماڵە باوك رزگاری دەبێ و دەچێتە 
ژیانێكی ئارامەوە ، بەڵام ئەمە تەنیا ماوەیەكی 
كەمی خایانــد. خەندە دەڵێت: "هەتا منداڵی 
سێیەمیشــمان بــوو لەگەڵم باش بــوو، بەڵام 
دواتــر لەگەڵــم زۆر خــراپ بــوو. زۆر جار كە 
دەهاتەوە ماڵەوە بەبێ هۆكار لێیدەدام. جاری 
وا هەبووە دەست و قاچەكانمی داخ دەكرد لە 

پێش چاوی منداڵەكان".

خەنــدە پەنای بۆ خوشــكەكەی بردووە و 
باســی هەڵســوكەوتی مێردەكەی بۆ كردووە، 
بەڵام خوشــكەكەی نــەك یارمەتی نــەداوە، 
بەڵكو داواشــی لێكردووە لەبــەر زڕدایكەكەی 

بەردێكی لەسەر دابنێ.
خەنــدە دەڵێت لێــدان و ئەشــكەنجەدانی 
مێردەكەی بەردەوام بووە، بە جۆرێك 20 كیلۆ 

لە كێشی كەمكرد
 "زۆركەس لێیان دەپرســیم بەچی وا لاواز 
بووی؟ كەس نەیدەزانی من چ ژیانێكم هەیە".

خەنــدە پێیوایــە هەمــوو هەڵســوكەوتی 
خراپــی مێردەكەی تەنیا لەپێناوی ئەوە بووە 
داوای جیابوونــەوە بــكات "مێردەكــەم بۆیە 
ئەشــكەنجە و ئــازاری دەدام تاوەكــو داوای 
جیابوونەوە بكەم لــە دادگا، بۆ ئەوەی بڵێت 
تۆ داوای جیابوونەوەت كردووە و هیچ شتێكت 

ناكەوێت".
 وەك خەندە باسیكرد )ئە(ی هاوژینی هەر 
بە لێدان و ئەشــكەنجەدان نەوەستاوە، بەڵكو 
پلانیشی بۆ داناوە كە خەندە تۆمەتبار بكات 

بەوەی خیانەتی لێكردووە.
خەندە گوتی: "مێردەكەم ســەعات پێنجی 
بەیانــی لــە مــاڵ دەرچووبــوو، دەرگاشــی 
دانەخســتبوو، دەنگێك هات خەبەرم بووەوە، 
چوومە هۆڵەكە خزمێكی مێردەكەم لە هۆڵەكە 

بوو، پێمگوت چی دەكەیت لێرە، چۆن هاتیتە 
ژوورەوە. پیاوەكــە گوتــی: ئەگــەر دەتەوێ 
هیچــت لێنەكەم وێنەیەكی خۆتــم بۆ بنێرە، 
منیش دواتر لە ترســان وێنەیەكــم بۆ نارد". 
خەنــدە هەروەها دەڵێت: "نیــوەڕۆ مێردەكەم 
هاتەوە تووشــی شــۆك بووم كــە بینیم ئەو 
پیــاوەی لەگەڵــە، پێمگوت چۆن ئــەو پیاوە 
دەهێنیتەوە، كارێكی وای لەگەڵ من كردووە. 
ئەویــش گوتی: گوێی مــەدەرێ هەموو كەس 

دەزانێ ئەو پیاوە چۆن كەسێكە".
مانگێــك دوای ئــەو رووداوە، )ئــە( چەند 
شــوێنێكی جەســتەی خەنــدە داغ دەكات. 
خەندە لە بنكەیەكی پۆلیس ســكاڵای لەسەر 
تۆمــار دەكات. كاتێــك پۆلیــس مێردەكەی 
دەستگیر دەكەن، ئەویش بە تۆمەتی خیانەت 

سكاڵا لەسەر خەندە تۆمار دەكات.
لــە  دادگا،  دەچێتــە  خەنــدە  دۆســیەی 
دانیشــتنی دادگا، باوكــی لە بــەردەم دادوەر 
حاشــا لە كچەكەی دەكات و دەڵێت "لە هەر 

شوێنێك بیبینم دەیكوژم". 
بۆ ئەوەی خەنــدە پارێزراو بێ دەنێردرێتە 
شــەڵتەر. مانگێك لــەوێ دەمێنێتەوە، مامی 
دەیباتــە لای خــۆی. بــەڵام خەنــدە دەڵێت 
ئەوانیــش لەگەڵی خــراپ بوون و بــەردەوام 

تانەیان لێداوە كە گوایە خیانەتی كردووە. 

خەندە دەڵێت: "جگە لە برایەكم هیچ كەس 
باوەڕی پێنەكردم. شــەوێك منیــان لە ماڵی 
مامــم دەركرد، براكەم منی بردە هۆتێلێك بۆ 

ئەوەی ژیانم پارێزراوبێت."
لە دانیشتنێكی دادگادا خەندە نكۆڵی لەوە 
ناكات كە وێنەی بۆ ئەو خزمەی هاوژینەكەی 
نــاردووە. بۆیــە دادوەر بڕیــاری بەندكردنــی 

پیاوەكە و خەندە دەدات.
 پارێزەری خەندە دەڵێت :"دۆســیەكەمان 
تەمیــز كردەوە و خەندەمان لە زیندان هێنایە 
دەرەوە، چونكــە هیــچ بەڵگەیــەك نەبــوو 
بیسەلمێنێ كە خەندە خیانەتی لە هاوژینەكەی 

كردووە".
هاوژینــی خەندە لەبــارەی دۆســیەكەیان 
تەنیا ئامادە بوو لەســەر مەســەلەی وێنەكە 
قســە بــكات و گوتــی: "خەنــدە پێیگوتم لە 
ترسی دەستدرێژی وێنەی خۆی بۆ ئەو پیاوە 
ناردووە، بەڵام دوای ماوەیەك لە خەڵكم گوێ 
لێبــوو كە خەندە پەیوەندی لەگەڵ ئەو پیاوە 

هەیە، بۆیە سكاڵام لەسەر تۆمار كرد".
ماڵــی خزمێكیــان  لــە  ئێســتا  خەنــدە 
داڵــدە دراوە، دۆسیەكەشــی لــە دادگا یەكلا 
نەبووەتەوە، مێردەكەشی دەڵێت: "بەو مەرجە 
لێی خۆش دەبم كە لە دادگا داوای جیابوونەوە 

بكات".
خەندە لەلایەن خزمێكیانەوە داڵدەدراوە

لە هەولێر پیاوێك خۆی خنكاندكۆمەڵایەتی
رووداو - هەولێر

شەوی 2019/2/15 پیاوێك لە هەولێر بەهۆی كێشەیەكی كۆمەڵایەتییەوە لە ماڵەكەی خۆیدا خۆی خنكاند.
رائید هۆگر عەزیز، گوتەبێژی پۆلیسی هەولێر بە )رووداو(ی راگەیاند: "شەوی 2019/2/15 پۆلیس ئاگاداركرایەوە كە پیاوێك لە نێو ماڵەكەیدا بە دۆخینی 

شەرواڵەكەی خۆی خنكاندووە، بەپێی زانیارییە سەرەتاییەكانیش هۆكاری خۆخنكاندنەكەی كێشەیەكی كۆمەڵایەتی بووە". گوتەبێژی پۆلیسی هەولێر گوتیشی: 
"پیاوەكە خێزاندارە و خاوەنی چوار منداڵ بووە، هاوژینەكەشی سكاڵای لەسەر كەسێك تۆماركردووە، پۆلیس پەراوی بۆ رووداوەكە كردووە، تەرمی هاووڵاتییەكە 

رەوانەی پزیشكی دادی كراوە و لێكۆڵینەوەكەش لە رووداوەكە بەردەوامە".

رووداو – هەولێر

لــە شــاری هەولێــر كێشــە لەنێــوان چەند 
لــە  دوو  و  دەبــێ  دروســت  قاچاخچییــەك 
لــەو  یەكێــك  دەكوژرێــن،  قاچاخچییــەكان 
بــۆ  داوە  براكــەی  هانــی  كــە  قاچاخچیانــە 
كوشــتنی ئەو دوو كەســە، دەڵێت ئەو كەسانە 
سووكایەتیان بە كەسوكاری ئێمە كردووە، بۆیە 
بە براكەی گوتبوو لەهەر كوێ بینیتن دەستیان 

لێ مەپارێزە.
حیســام یاســین، لەلایــەن بنەماڵــەی دوو 
كوژراوەكەوە وەك ســەرۆكی باندێكی كوشتن و 
بازرگانــی بە مرۆڤ ناوی هێنــراوە و لە هەولێر 
ســكاڵایان لەســەر تۆمار كــردووە، بــەڵام ئەو 
نكۆڵی لەوە دەكات كە هیچكام لەو دوو كەســە 
بــە دەســتی ئەو كوژرابــن و دەڵێت ئــاگاداری 
كوشتنیشیان نەبووە. ئەو دەڵێ لە یۆنان تەنیا 
كاری قاچاخچێتــی دەكات، ســەرۆكی بانــدی 

كوشتن و بازرگانیكردن بە مرۆڤ نییە.
لە ژمــارە )541(ی هەفتەنامەی )رووداو(دا 
بنەماڵەی هەژار عەلی رایانگەیاند كە كوڕەكەیان 
بە دەستی باندێكی كوشتن لە هەولێر كوژراوە. 
عەبدولقەهــار عەلی برای هــەژار دەڵێ، براكەی 
هیچ كێشــەیەكی لەگــەڵ باندەكە و ســەرۆكی 
باندەكە نەبووە، بۆیــە بەناهەق لە 2018/7/3 
لەســەر رێگەی گوێڕ كــوژراوە. بەڵام حیســام 
یاســین كە بەگوتەی ئەوان سەرۆكی باندەكەیە 
و هــەژار بە دەســتی ئەو كــوژراوە، هەموو ئەو 
تۆمەتانە رەتدەكاتــەوە و دەڵێ ئەوەی هەژاری 
كوشتووە براكەی بووە و ئەم ئاگاداری ئەو پلانە 

نەبووە.

"دەستی لێ مەپارێزە"

حیســام یاســین عەزیــز كــە بــە حیســام 
چاوشــینیش ناوی دەهێنرێ، خەڵكی هەولێرە. 
لەســاڵی 2011 وە لــە یۆنــان نیشــتەجێیە. 
لەبارەی كوشــتنی هەژار عەلی بــە )رووداو(ی 
گوت: "ئێمە كێشەمان لەگەڵ هەژار هەبوو، ئەو 
كەسەشــی هەژاری كوشت كەس و خوێنی منە 

نەك من".
حیســام رەتیكردەوە كە هــەژار بەبێ تاوان 
كوژرابێ و گوتی: "هەژار بەبێ تاوان نەكوژراوە، 
پێشــتر ئێمە كێشــەمان لەگەڵ كەسێك هەبوو 
بەناوی )ن.م(. ئەو دەیویســت ســەفینی برام 
بكوژێت، بۆیە پێمگوت لە هەر شوێنێك بینیت 
دەســتی لێ مەپارێزە، سەفین لە ئیستانبوڵ و 
دواتریــش لــە هەولێر تەقەی لــە )ن.م( كرد و 
برینــداری كــرد، بــەڵام دوای دوو رۆژ هــەژار و 
چەنــد كەســێكی دیكە لە نەخۆشــخانە وێنەی 
لەگەڵ دەگرن و لە تۆڕە كۆمەڵایەتییەكان بڵاوی 
دەكاتەوە، لەسەریشــی دەنووسێ: نامەردەكان 
لە شــێرەكەی قەڵا و منارەیــان داوە، ئەمەیان 

لەسەر ناچێ".
لەبارەی پەیوەندیی هەژار و )ن.م(، حیسام 

دەڵــێ: "ئەوانــە لــە توركیــا و كوردســتانیش 
مافیا بوون، ســەرانەیان لــە خەڵك وەردەگرت، 
هەڕەشەیان لە خەڵك دەكرد كە ئەگەر پارەیان 
نەدەنێ منداڵەكانیان لــە قوتابخانە دەڕفێنن و 

دەیانكوژن. قاچاخچیش بوون".
بــە گوتەی حیســام "دوای نزیكەی 8 مانگ 
هــەژار و چــوار كەســی دیكــە دەچنــە بەغدا، 
بــە لایڤ لەگەڵ )ن.م( قســە دەكــەن و هەژار 
پێیدەڵــێ چوار فیداییم هێناوە و ئێمە مەردین، 
وەكــو ئەوانە نامەرد نین لەســەر فەیســبووك 
شــتێك بڵاودەكەنــەوە )مەبەســتی ســەفینی 
برام بوو(. ســەفین كە ئەمانە دەبینێ، ئەویش 
لایڤەكــەی دەكاتــەوە و جنێویــان پێــدەدات. 
هەژاریــش وەڵامی دەداتەوە و دەڵێ ئێمە جوێن 
نادەین، خۆشــمان ناشــارینەوە، بەڵام ئێوە لە 
باوەشــی ژنەكانتانن و نایەنە دەرەوە بۆ ئەوەی 
ئێمەش حیســابتان بۆ بكەین. )ن.م(یش دەڵێ 
ئێمە قســەی هەڵە ناكەین، قسەش لەگەڵ ئەو 
كەســە ناكەیــن كە جوێــن دەدات، ئێمە زۆر لە 
برا گەورەكەی پیاوترین )مەبەســتی من بوو(. 
بەڵام كەسێك قسەی نەشیاو بكات و دەست بۆ 
بنەماڵەی ئێمە ببات، دەتوانین دەســتی كورت 

بكەین".

كوردێك لە ئیستانبوڵ دەكوژرێ

كوشتنی ئامۆزایەكی حیسام كێشەی نێوانیان 
قووڵتر دەكاتەوە. حیسام یاسین دەڵێ: "رۆژێك 
عەلی مەولوود عەزیز كە ئامۆزام بوو و تەمەنی 
18 ســاڵ بوو، لە ئیستانبوڵ دەیەوێ لە هەژار 
لەگــەڵ )ن.م(  وێنــەی  لەبەرئــەوەی  بــدات، 
بڵاوكردووەتەوە و قسەی نەشیاوی پێگوتووین. 
هەژار لەگەڵ چەند كەسێكی دیكە لە شوێنێكی 
گشــتی دانیشــتبوو. عەلی تەقــەی لێكردبوو، 
كەســێكیش بەناوی )ف( چوار گوللە لە عەلی 
دەدات. هــەژار كــە لەگــەڵ )ئــە.چ( بــە یەك 
ئاراســتە هەڵدێن، بە )ئــە( دەڵێ بڕۆ بیكوژە، 

ئەویش دەگەڕێتەوە و عەلی دەكوژێ.
دوای كوژرانــی عەلی چوار كەس دەســتگیر 
دەكرێن كە یەكێكیان هەژار بووە، بەڵام حیسام 
دەڵێ ئاسانكاری كردووە بۆ ئەوەی ئازاد بكرێ: 
"دوای كوژرانــی ئامۆزاكــەم هەژار و چوار كەس 
دەســتگیركران، بــەڵام من بــاوك و برای عەلیم 
نــارد بۆ ئیســتانبوڵ بۆ ئەوەی لــەلای پۆلیس 
تەنــازول بــۆ ئــەو چوار كەســە بكــەن و ئازاد 
بكرێن، یەكێك لەوانە هەژار بوو، چونكە ئەوانە 
دەبوو بكوژرێنەوە. هەژار كوژرایەوە و هەرســێ 

كەسەكەی دیكەش دەبێت بكوژرێن".

كێ هەژاری كوشت؟

رۆژی 2018/7/3 هەژار عەلی لەسەر رێگەی 
گوێــڕ دەكــوژرێ. پۆلیس كەســێك بە تۆمەتی 
كوشتنی دەستگیر دەكات كە ئامۆزای حیسامە. 
ئەو لە وتەكانیدا دەڵێ هەژار بەدەستی سەفین 

كــوژراوە. عەبدولقەهــاری بــرای كوژراوەكەش 
دەڵێ حیســام خۆی هەژاری كوشتووە، حیسام 
دەڵێ: "بەڵێ هەژار لە تەرەفی ئێمەوە كوژراوە، 
من دەمزانی دەكوژرێ، دەستخۆشییان لێدەكەم 
كە هەژاریان كوشت، بەڵام ئاگام لە كوشتنەكەی 
نەبــووە و بەبــێ ئاگاداری من كــراوە، تەنانەت 
رێبواریــش نەیدەزانی و پێــی نەگوتراوە كە بۆ 
كوشــتنی هــەژار دەچــن، بەڵكــو وایزانیوە بۆ 
وەرگرتنەوەی قــەرز دەچێ، بۆیە ئەویش بەبێ 

تاوان دەستگیركراوە".
ئێستا هەریەك لە حیسام یاسین و سەفینی 
برای و كەسێكی دیكە بەناوی )ش.ج( فەرمانی 
دەســتگیركردنیان بــۆ دەرچــووە، حیســام و 
كوردســتانن،  هەرێمــی  دەرەوەی  لــە  )ش( 
ســەفینیش شــوێنی نادیارە. حیســام لەبارەی 
خۆڕادەســتنەكردنی دەڵــێ: "هەمــووان دەزانن 
كە من هەژارم نەكوشــتووە، بەڵام بنەماڵەكەی 
دەیانەوێت من بگیرێم، چونكە من وەكو بڕبڕەی 
پشــتی بنەماڵەكەمــم و ئەگــەر بگیرێم و لەنێو 
بچم، ســەفینی بــرام زۆر بە ئاســانی دەگیرێ. 
بەرنامــەی گرتنی من دانراوە بــۆ ئەوەی بگەن 

بە براكەم".

"دەمویست سەباح بكوژم"

رۆژی 2018/11/28 كەسێكی دیكە بەناوی 
سەباح محەممەد كە لە ئەوروپا گەڕابووەوە، لە 
نزیك بازاڕی چەكفرۆشان دەكوژرێت، دەگوترێ 
ســەباحیش بەدەستی حیســام كوژراوە، بەڵام 
حیســام ئەوەش رەتدەكاتەوە و دەڵێ: "ئەگەر 
كوشتنی ســەباح پەیوەندی بە منەوە هەبووایە 
زۆر بەڕاشــكاوی پێمدەگوتــن، بەڵام من ئاگادار 
نیم، كاتی خۆیشی لە یۆنان زۆر بۆی دانیشتووم، 
تەلەفۆنم بۆ باوكیشــی كردووە و پێمگوتووە لە 

هەر شوێنێك سەباح ببینم دەیكوژم".
بۆچــی بــە نیــاز بــووە ســەباح بكوژێــت؟ 
حیسام دەڵێ: "ئێمە لەسەر ئیشی قاچاخچێتی 
كێشەیەكمان هەبوو، هەندێك پارەی كەوتە لای 
من و پارەكەم دەستبەســەرداگرت، چونكە ئەو 
چەند جارێك خیانەتــی لێكردم، خیانەتیش لە 
ئیشــی قاچاخ قبــوڵ نەكــراوە. بێجگە لەوەش 
هەندێك تۆمەتی بۆ هەڵدەبەستم گوایە بوومەتە 
جاشــی حكومەتی یۆنان. ئەوان دەیانزانی ئەم 
قســەیە لەلای من كفــرە و زۆر پێی تێكدەچم، 
چونكــە ئەوانیــش دەزانن من شــەڕی جاش و 

مرۆڤی نامەرد لە یۆنان دەكەم".
تاوانــی  )رووداو(،  بەدواداچوونــی  بەپێــی 

كوشــتنی هەژار و ســەباح بــە دوو ئۆتۆمبێلی 
جۆری BMW كراون، بەڵام یەك تابلۆیان لەسەر 
بووە. هەمان ژمارەی تابلۆ لەســەر BMWێكی 
رەنگ رەساسیش بینراوە. هەرسێكیان دەستیان 
بەســەرداگیراوە، حیســام یاســین دەڵێ: "ئەو 
ژمارەی كە دەگوترێ لەسەر سێ ئۆتۆمبێل بووە 
راســت نییە، ئەگــەر بەڵگەی تەواویان لەســەر 
هەبوو من قبوڵی دەكەم هەر كەســێك تاوانبار 
دەكەن، تەنانەت ئەگــەر منیش تاوانبار بكەن، 
بەڵام من بەدواداچوونی تەواوم كردووە و %100 
دڵنیام هیچ بەڵگەیەك نییە كە ئەو ئۆتۆمبێلانە 

هەمان ژمارەیان هەبووە".
لەكاتــی كوشــتنی هەژار عەلــی، بێجگە لەو 
ئۆتۆمبێلەی تاوانەكەی پێ كراوە، ئۆتۆمبێلێكی 
جۆری لاندكرۆزەریش هاوكاریان بووە، حیســام 
ئەو زانیارییە پشتڕاست دەكاتەوە و دەڵێ: "ئەو 
ئۆتۆمبێلەش لەگەڵیان بووە، بەڵام لە دەرەوەی 
زۆنی زەرد هاتووە بــۆ یارمەتیدانیان، نازانم لە 
رانیە یان سلێمانی یان شارێكی دیكەوە هاتووە، 
بەڵام لەكاتی كوشــتنی هەژار لەگەڵیان بووە و 

یارمەتی داون".
حیسام دەڵێت ئێستا هیچ ئاگاداری سەفینی 
برای نییە، وەكو خۆی دەڵێ: "سەفین زۆر شتی 
كردووە و لەژێر دەســەڵاتی من چووەتە دەرێ، 
بۆیە لــە هەموو تەلەفۆنەكانم و فەیســبووك و 
واتســئەپ و هەموو هێڵەكانی پەیوەندی بلۆكم 

كردووە".
بەكارهێنانی پاســپۆرتێكی ساختەی ئێرانی 
كە وێنەی حیسامی لەســەرە، یەكێكی دیكەیە 
لــەو بەڵگانــەی كــە كەســوكاری كــوژراوەكان 
دەڵێــن حیســام خــۆی تاوانــی كوشــتنەكانی 
كــردووە و لە دەروازەی ســنووری باشــماخەوە 
لەڕێگەی ئەو پاســپۆرتە ســاختەیەوە هەرێمی 

كوردســتانی بەجێهێشــتووە، بــەڵام حیســام 
ئەوەش رەتدەكاتەوە و دەڵێت: "ئەو پاسپۆرتە 
پێش دوو ســاڵ لەلایــەن هاوڕێیەكم كە خەڵكی 
كرماشانە دروستكراوە بۆ ئەوەی بچمە بەریتانیا 
و خــۆم وەك ئێرانــی رادەســت بكــەم، چونكە 
خەڵكی عێراقی و سووری لە بەریتانیا قبوڵكراو 

نین، بەڵام ئێرانی قبوڵ دەكەن".
حیســام دەشــڵێ: "دوایین ســەفەری من لە 
رۆژی 2016/5/15 بــووە كە لە ســلێمانییەوە 
بووە بــۆ ئوردن و لەوێشــەوە بەرەو ئەســینا، 
لەدوای ئەو كاتەوە تاوەكو ئێستا كەسێك ئەگەر 
بەڵگەیەكی هەیە منی لە عێراق، ئێران، توركیا، 
لوبنان، ســووریا، قەتەر، ئیمارات و هەموو ئەو 
وڵاتانەی دراوســێی هەرێمی كوردستان بینیوە، 
یان لە دەروازە سنووریەكانی هەرێمی كوردستان 
من پێی هاتبێتمە كوردستان یان دەرچووبم، من 
دانــی پێدا دەنێم كە هەرچییەك دەڵێن راســتە 
و ئامــادەی هەموو ســزایەكم، ئەمانەش هەموو 
بەڵگەن كە من ئاگام لە كوشتنی ئەو دوو كەسە 

نەبووە".
حیســام وەك خــۆی دەڵــێ تەنیــا كاری 
قاچاخچێتی دەكات و لە یۆنانیش چێشتخانە و 
كافتریای هەیە، ئەو دەڵێ: "بێجگە لەو كارانە، 
هیــچ كارێكــی دیكە ناكــەم، نە بانــدی خەڵك 
كوشــتنم هەیــە و نــە كاریشــم بازرگانیكردنە 
بــە مرۆڤــەوە، بەڵكــو ئەوانەی لێــرەن یان لە 
نزیكەوە دەمناســن دەزانن كــە چەند هاوكاری 
كوردی یۆنانم كــردووە، ئەوانەش كە دەڵێن بە 
هاوكاریی كەسانی نێو دەزگا ئەمنییەكان كاری 
كوشتن دەكەم، من دڵنیایان دەكەمەوە كە هیچ 
پەیوەندییەكــی لەم شــێوەیە لەنێــوان ئێمە و 

بەرپرسانی دەزگای ئەمنیدا نییە".

دوو "قاچاخچی" لە هەولێر دەكوژرێن

بەو دەمانچەیە كوژرا كە بۆ پاراستنی 
خۆی كڕیبووی

باندی كوشتنم نییە و بكوژی دوو 
قاچاخچییەكەی هەولێریش نیم

حیسام یاسین، قاچاخچیی كورد لە یۆنان: 

كوشتنی هەژار لە بەرامبەر كوشتنی 
ئامۆزایەكم بوو لە ئیستانبوڵ

بە براكەمم گوت لە هەر شوێنێك 
هەژارت بینی دەستی لێ مەپارێزە

ئەم چوار کەسە تۆمەتبارکراون بەکوشتنی هەژار عەلی

حەسەن لەلایەن هاوڕێیەکییەوە لەنێو دووکانەکەیدا کوژرا

تریسكە شێرزاد
رووداو - هەولێر

حەسەن لە دووكانەكەی خۆی دانیشتبوو، 
وەكــو رۆژانی دی، چەند هاوڕێیەكی هاتبوون 
بــۆ لای، لەناكاو دەنگی تەقینی گوللەیەك لە 
دووكانەكــە بەرز دەبێتــەوە. دایكی كە گوێی 
لــە دەنگی تەقــە دەبێ دەچێتــە دووكانەكە، 
دەبینــێ كوڕەكەی لەســەر زەوی كەوتووە و 
سێ لە هاوڕێكانی لەوێ وەستاون و یەكێكیان 

دەمانچەیەكی بەدەستەوەیە.
حەسەن عەلی، تەمەن 18 ساڵ، دانیشتووی 
گەڕەكــی كۆماریــی قەزای خورماتــوو، رۆژی 
2019/2/1 لــە نێــو دووكانەكــەی خۆیــدا 
بــە دەمانچــەی خۆی كوژرا، پۆلیس ســێ لە 
هاوڕێكانی دەستگیركرد كە لە كاتی رووداوەكە 

لەوێ بوون.
عەمید حوسێن عەلی، بەڕێوەبەری پۆلیسی 
قەزای دوزخورماتــوو بە )رووداو(ی راگەیاند: 
"لە كاتی رووداوەكەدا سێ كەس لە دووكانەكە 
بوون و هەرسێكیان دەستگیركراون، یەكێكیان 

گوللەیەكی دەمانچەی لە حەسەن داوە".
ســەبارەت بە هــۆكاری رووداوەكە، عەمید 
حوسێن گوتی: "هێشتا رووداوەكە روون نییە 
چۆن روویــداوە. گەنجەكان لــە ئیفادەكانیان 
دەڵێن، یەكێكیان سەیری دەمانچەكەی كردووە 
و دەســتكاری كردووە، گوللەیــەك دەرچووە 

و بــەر دووكاندارەكــە كەوتووە، بــەڵام ئێمە 
لێكۆڵینــەوەی خۆمان دەكەیــن، دواتر روون 

دەبێتەوە رووداوەكە چۆن بووە".
باوكی حەســەن لە كاتی رووداوەكە لە ماڵ 
نەبووە و ســەردانی هاوڕێیەكی خۆی كردبوو، 
بــە كوڕەكەی گوتبوو كە ئاگای لە دووكانەكە 
بــێ، عەبدوڵــا دوای تەواوبوونــی پرســەی 
كوڕەكەی قســەی بــۆ )رووداو( كرد و گوتی: 
"بە حەســەنم گوت بۆ نیــوەڕۆ لە ماڵ نابم و 
ئــاگاداری دوكانەكــە بە. شــەو دەگەڕێمەوە، 
پێیگوتم باشە تۆ بڕۆ و خەمی ئێمەت نەبێت".
عەبدوڵڵا دەڕوات و حەســەن لەگەڵ دایكی 
بەتەنیا لە ماڵەوە دەبێت، دوكانەكەی دەكاتەوە 
و لە پێش دەرگا دادەنیشێت تا نیوەڕۆ دایكی 
بانگی دەكات نانی نیوەڕۆ بەیەكەوە دەخۆن، 
دواتــر دووبــارە دەگەڕێتــەوە دووكانەكــەی. 
عەبدوڵــا گوتی "كوڕەكــەم وازی لە خوێندن 
هێنابوو، لە دووكانەكە دادەنیشت، بەڵام قەت 

رۆژێك لە رۆژان نەیگوتووە كێشەم هەیە".
 كاژێر سێی دوای نیوەڕۆ سێ لە هاوڕێكانی 
سەردانی حەسەن دەكەن. كەمێك دواتر لەناو 
دووكانەكەیــدا دەكوژرێ. باوكی حەســەن لە 
میوانــی بووە كە پۆلیــس پەیوەندییان پێوە 
كردووە و داوایان لێكردووە بگەڕێتەوە ماڵەوە. 
عەبدوڵڵا كە دەگاتەوە كۆڵانەكەیان، قەرەباڵغی 
لەبــەردەم ماڵەكەی دەبینێ، ئەو ســەرەتا وا 

دەزانێ ژنەكەی شتێكی بەسەرهاتووە.

عەبدوڵــا گوتــی: "بەیانــی كــە لــە ماڵ 
دەرچووم هیچ كێشەیەكمان نەبوو. خەیاڵم بۆ 
ئــەوە چوو كە دزیمان لێكرابــێ، یان ژنەكەم 
شتێكی بەسەر هاتبێ. ئەوەی لە خەیاڵم نەبوو 

كوژرانی كوڕەكەم بوو." 
عەبدوڵا گوتیشــی: "چوومە ژوورەوە بینیم 
تەرمێــك كەوتووە و دەموچاوی داپۆشــراوە، 
ویستم ســەیری بكەم، پۆلیسێك نەیهێشت و 

گوتی ئەوە كوڕەكەی تۆیە كوژراوە".
عەبدوڵــا رەتیكــردەوە كوڕەكــەی هیــچ 
كێشــەیەكی لەگــەڵ هاوڕێكانیــدا هەبووبێ و 
گوتــی: "حەســەن زۆربــەی كات لەگەڵ ئەو 
هاوڕێیانــەی بوو، هیچ كێشــەیەكی لەگەڵیان 
نەبوو. نازانم ئــەو كارە چۆن روویداوە، چۆن 
دەســتیان چووە خوێنــی حەســەن. ئایا بە 
ئەنقەست كوشتوویانە یان وەك خۆیان دەڵێن 
لە كاتــی یاریكردن بــە دەمانچەكە گوللەیان 

لەدەست دەرچووە". 
دەمانچەیــەی  "ئــەو  دەڵێــت:  هەروەهــا 
كوڕەكەمــی پــێ كــوژرا هــی خۆی بــوو، بۆ 
پاراســتنی خۆی كڕیبــووی، نەیزانی هەر بەو 

دەمانچەیە دەكوژرێ". 
عەبدوڵڵا چاوەڕێــی لێكۆڵینەوەی پۆلیس 
دەكات بــۆ ئەوەی هەڵوێســتی خۆی لەبارەی 
بكوژانی كوڕەكەی بە كەسوكاری تۆمەتبارەكان 
بڵــێ كــە ئایا لێیان خۆشــدەبێ، یــان داوای 

سزادانیان دەكات.

شرۆڤە

خەڵكی هەرێمی کوردستان چاویان لەوەیە 
كە بە سیستەمێكی مۆدێرن بناغەی حوكمڕانیی 
هەرێــم دابمەزرێــت، بەجۆرێك كە پرۆســەی 
حوكمڕانــی لە ئاســتی حكومەتــی خۆجێیی 
كارا بــێ، ئاســان بێ و بــە كەمترین خەرجی 
باشترین كواڵیتی تێدا بەرجەستە بكرێ. بەڵام 
لــە واقیعدا، پەیكەر و سیســتەمی حكومەتی 
خۆجێیی هەرێمی کوردستان هی عێراقی كۆنە 
كە لە 27 ســاڵدا گەشەیەكی ناڕێكی پێكراوە 
و لە دوا ئەنجامدا بووەتە ســەرچاوەی كێشە 
و گرفتی ئاڵۆز. سەرباری كەموكورتیەكانیش، 
كەچی هێشتا سیستەمەكە بەردەوام كاری پێ 
دەكرێ. تەنانەت ئێستا وا پەلە لە ئەنجامدانی 
هەڵبژاردنــی ئەنجومەنی پارێــزگاكان دەكرێ 
كە هــەر خــۆی یەكێكە لــە گرێكوێــرەكان. 
لەم وتارەدا، لەســەر بنەمــای توێژینەوەیەكی 
تێروتەسەلی ئینستتیوتی رۆژهەڵاتی ناوەڕاست 
)مێری(، پێشنیازی دواخستنی ئەو هەڵبژاردنە 
و داڕشتنەوەی پەیكەری حكومەتی خۆجێیی 
و هەمواركردنــەوەی یاســاكەی كــراوە، بــەو 
ئومێدەی كە پەرلەمانی کوردستان ئەو بابەتە 
بــە زووترین كات بخاتە ســەرووی ئەجێندا و 

ئەولەویاتەكانی. 

مەركەزیەت لە نەهجی 
حوكمڕانی 

لــە هەرێمــی کوردســتان، هاووڵاتیــان بــۆ 
ئەنجامدانــی كاری رۆتینــی گــەورە و بچــووك 
مەجبــور كــراون روو لە ســەنتەری پارێزگاكان 
بكەن، جا هــەر لە تۆماركردنی ئوتومبیلێكەوە 
بگــرە تــا دەگاتــە دەركردنــی پاســپۆرت و 
رەزامەنــدی وەرگرتن بۆ حــەج و دامەزراندن و 
گواستنەوە و ناردنە دەرەوەی فەرمانبەران. ئەو 
ئاســتە لەرادەبــەدەرەی مەركەزیەت لە نەهجی 
حوكمڕانــی لەگەڵ‌ خواســت و ئامانجی خەڵكە 

پێشكەوتنخوازەكەی هەرێم ناگونجێ. 
دیــارە بەپێــی یاســا و عورفــی حوكمڕانی 
هەرێــم، زۆربــەی دەســەڵاتەكانی بڕیــاردان لە 
وەزارەت و پۆســتی وەزیرەكاندا چڕكراونەتەوه. 
پەیكەری وەزارەتەكان وەك‌ هەرەمی بنكەفراوان 
‌باڵیان بەسەر هەرێمدا كێشاوە. شۆڕكردنەوەی 
وەزیــرەكان  سیاســەتی  بەپێــی  دەســەڵات 
بەردەوام لە هەڵبەزیــن و دابەزیندایە و بووەتە 
خوارتــر.  دامەزراوەكانــی  لاوازكردنــی  هــۆی 
لوتكــەی وەزارەتەكان لە رۆتینی بەڕێوەبردن و 
كاربەڕێكردندا نقوم كراون. رێچكەی رۆتینەكان 
له سەرجەم وەزارەت و ئۆرگانەكانی حكومەت، 
بەتایبەتی لە ئاستی پارێزگا و قەزا و ناحیەكان 
ناڕوون، تێكــەڵاو، یاخود لێكدابڕاون و بوونەتە 
هۆی هەڵاوسانیان و گرانبەهاكردنی خزمەتەكان 
و بنكۆڵكردنی كواڵیتی. بەو پێیە، سیســتەمی 
ئێستا رێگرە لەوەی كە حكومەتە خۆجێییەكان 
پێشكەشــكردنی  لــە  بڕیــار  خــاوەن  ببنــە 
خزمەتگــوزاری و وەبەرهێنان لە توانا ئابووری 
و مرۆییەكانیــان بەپێی سروشــتی جوگرافی و 

پێكهاتەی كۆمەڵگاكانیان. 

كێشەی یاسا و سیستەم 

بــۆ چارەســەركردنی ئــەو جۆرە كێشــانە، 
پەرلەمانی هەرێمی كوردســتان یاســای ژمارە 
)3(ی 2009 ی دەركرد. كۆمەڵێك دەســەڵاتی 
رێنمایــی و چاودێریكردنی بۆ ســێ ئەنجومەنی 
هەڵبژێردراو لە ئاستی پارێزگا و قەزا و ناحیەكان 
دیاریكرد. یاساكەی هەرێم بە لاساییكردنەوە و 
كۆپیكردنی یاســا عێراقیەكەی ژمــارە )21(ی 
ساڵی 2008 داڕێژرا، ئەم یاسایە بۆ ئەو پارێزگا 
عێراقیانە دەركرا كە هێشــتا نەكراونەتە هەرێم 
)إقلیم(. مەبەست لە دەركردنیشی ئەوەبوو رێ 
لە بەهەرێمبوونی پارێزگاكانی دیكە بگرن و زۆر 
لەو دەسەڵاتانەی كە بەپێی دەستوور درابوونە 
هەرێمی كوردســتان بیاندەنە پارێزگاكانی باقی 
عێراق. كەواتە، یاسای ژمارە )21(ی عێراقی بۆ 
سیستەمی حوكمڕانی هەرێم نەدروابوو، پێویست 

نەبوو كتومت لاسایی بكرێتەوە. 
خــۆ ئەزموونیش ســەلماندی كە یاســاكەی 
هەرێم لە یەكــەم رۆژەوە قابیلی جێبەجێكردن 
نەبوو. جارێ ئەنجومەنەكانی قەزا و ناحیەكان 

لــە بنەڕەتــەوە هەڵنەبژێــردران. ئەنجومەنــی 
پارێزگاكانیش لەبەر كێشەی كارگێڕی و دارایی 
و بگــرە یاســایی زۆر نەیانتوانی ئامانجەكانیان 
بپێكن، یان رۆڵێكی ئەوتۆ لە پرۆسەی حوكمڕانیدا 
ببینــن. بــۆ نموونــە مــەودای دەســەڵاتەكانی 
ئەنجومەنی پارێزگا لە هەرێمدا بە روونی دیاری 
نەكراون و لەگەڵ پەرلەمان و حكومەت بەریەك 
دەكەون. توانای ئەنجومەنــەكان بۆ دەركردنی 
رێــكاری كار و رێنماییەكانیان و چاودێریكردنی 

جێبەجێكــردن ســنووردارە. ئەوانــەش بێجگە 
لــەوەی كــە پەیوەندییەكانــی نێــوان پارێزگار 
لەگەڵ ئەنجومەنی پارێزگا و كابینەی حكومەت 
ئاڵۆز و پڕ كێشەیە. لە نێو پەیكەری پارێزگاشدا 
كۆمەڵێــك بەڕێوەبەرایەتــی‌ و بــەش و هۆبەی 
لێكدابــڕاو هــەن كــە كارەكانیــان تەواوكــەری 
یەکدین، بەڵام رێچكەی كارگێڕی و مەرجەعیەتی 
زۆربەیان راســتەوخۆ ســەر بــە وەزارەتەكانن. 
لــە ئەنجامــدا دەســەڵاتی كارگێــڕی و دارایی 
پارێــزگار و قایمقام و بەڕێوەبەری ناحیەكان بە 
سنوورداری ماوەتەوە، بۆیەش هاووڵاتیان بۆ زۆر 
لــە كارەكانیان راســتەوخۆ روو لە وەزارەتەكان 

دەكەن. 
دیارە كە دەستكاری رووكەشیانەی پەیكەری 
سیستەم دەردی حوكمڕانی لە کوردستان تیمار 
نــاكات، بۆیە پێویســتە حكومەتــی هەرێم لە 
بنەڕەتەوە پێناسە بكرێتەوە و بە یاسا دەسەڵاتە 
كارگێڕی و داراییەكان دابەش بكرێنەوە. گرنگە 
كە داڕشتنەوەی سیستەمی هەرێم بە دروومانێكی 
خۆماڵــی بێ، بە رەچاوكردنــی تایبەتمەندێتی 
لۆكاڵــی و بەبــێ چاولێكەری باقــی عێراق یان 
وڵاتانــی دیكــە. دیارە لــە جیهانــی دەرەكیدا 
مۆدێلی ســەركەوتوو زۆرن بۆ لاســاییكردنەوە، 
بــەڵام مەرج نییە بۆ هەرێم گونجاو بن، چونكە 
پێكهاتــەی كۆمەڵایەتی، مێژووی گەشــەكردنی 
سیســتەم، كولتووری بەڕێوەبردن، دینامیەت و 
هاوكێشــە سیاسیەكان و ئەقلیەتی بیركردنەوە 
و جۆری كێشــەكانی هەرێم زۆر جیاوازن لە هی 

هەموو وڵاتێكی دیكەی نزیك و دوور.

قەزا ببێتە بەردی بناغە

لــە دوایین توێژینەوەی ئینســتیتوتی مێری 
}1{ پێشــنیازی پەیكەرێكی ئەڵتەرناتیڤ وەك 
مۆدێلێكی خۆماڵی بۆ حكومەتی خۆجێیی كراوە 
و تێیدا هاتووە كە قەزا )شارۆچكە( بكرێتە یەكە 
بنەڕەتیەكەی ئیدارەی حكومڕانی لە هەرێمدا و 
سەرجەم كۆڵەگەكانی حكومەتی خۆجێیی لەسەر 
بونیاد بنرێت. ئەو پێناسە نوێیە لەسەر بنەمای 
ئەو پرینســیپەیە كە هاووڵاتیان لە قەزاكانیاندا 
سەرجەم كار و خزمەتگوزاریەكانیان بۆ ئەنجام 
بدرێت بەبێ گەڕانەوە بۆ وەزارەت و پارێزگاكان. 
واتە، زۆربەی دەسەڵاتەكانی بڕیاردانی كارگێڕی 
و دارایــی و ئەركەكانــی جێبەجێكــردن بدرێتە 
قەزاكان و تەنیا ئەركی هەماهەنگی و رابەرایەتی 

بدرێتە پارێزگار و سەرووتر. 
دیــارە كــه ئــەو گۆڕانكاریــە بنەڕەتیانــە 
پێویســتیان بە هەمواركردنەوەی یاسای ژمارە 
)3(ی ســاڵی 2009 و ژمارە )159(ی ســاڵی 
1969 )قانــون إدارە المحافڤــات( هەیــە، كــە 
ئەوانەش كاری قورس نین. دەكرێ لە ئاســتی 
ئەنجومەنــی وەزیرانیشــدا دەزگایــەك بەناوی 
هەماهەنگی حكومەتی لۆکاڵی )الحكم المحلی( 
دابنــرێ، كە لە كۆمەڵێك شــارەزا پێكبێت بۆ 

هاوئاهەنگكردنی یاساكان و جێبەجێكردنیان لە 
نێوان دەسەڵاتەكانی یاسادانان و جێبەجێكردن 
و دادوەرییەكانــدا و بۆ بەدواداچوونی كاروباری 
حكومەتە خۆجێییەكانیش له ئاستی حكومەتی 

لوتكەوە. 

یەك هەڵبژاردن و دوو ئەنجومەن

دەکــرێ لەمــەودوا تەنیــا یەك هەڵبــژاردن 

ئەنجــام بدرێــت، ئەویش بــۆ ئەنجومەنی قەزا 
بێ. لە ســنووری هەر ناحیەیەك نوێنەرێك بۆ 
ئەو ئەنجومەنە هەڵبژێردرێت و دواتر ســەرۆك 
و جێگری سەرۆك دەستنیشان بكرێن. هەر ئەو 
دوو ســەركردەیەش كە پێشڕەوێتی ئەنجومەنی 
قــەزا دەكــەن، لە هەمان كاتــدا ببنە ئەندام لە 
ئەنجومەنی پارێزگا. واتە ئەنجومەنی پارێزگا لە 

سەركردەی ئەنجومەنەكانی قەزا پێكبێت. 

بەو پێیە، لە یەك پرۆسەی هەڵبژاردندا دوو 
ئەنجومەنی بەهێز دێنە كایەوە كە هەریەكەیان 

نوێنــەری ســەرجەم ناحیــە و قەزاكانــی تێدا 
دەبێ. واتە پێویســت بە هەڵبژاردنی دووەم بۆ 
ئەنجومەنی پارێزگا و هی سێیەم بۆ ئەنجومەنی 
ناحیەكان ناكات. دەشكرێ ناوەندی قەزا گەورە 
و چڕەكان دابەشبكرێنە سەر دوو یان سێ ناحیە 
هەتا ژمارەی نوێنەرەكانیان لە ئەنجومەنی قەزا 
بەپێــی رێژەی دانیشــتووانیان بــێ. بە هەمان 
شــێوە، دەكرێ ســەنتەری شــارە گەورەكانی 

پارێزگاكانیــش دابەشــبكرێنە ســەر دوو یــان 
ســێ قەزا و هەریەكەیــان ببێتە یەكەی ئیداری 
ســەربەخۆ و خاوەنــی ئەنجومەنێكــی بەجیا. 
بــەوە ژمارەی نوێنەرانی شــارە گــەورەكان لە 
ئەنجومەنی پارێزگادا بەپێی رێژە گونجاوەكەی 

دانیشتووان دەبێ.  
 بەو مۆدێلە، خەرجی مووچەی خەڵكانێكی 
زۆریــش كــەم دەكرێتــەوە، چونكــە لەجیاتی 
دامەزراندنــی لەشــكرێك لە هەڵبژێــردراوان بە 

مووچەی پلە تایبەت، تەنیا سەرۆك و جێگری 
ســەرۆكی ئەنجومەنی قەزاكان كاتی خۆیان بە 
تــەواوی )فوولتایم( تەرخــان دەكەن و ئەوانی 
دیكــە بــە نیــوەی كات )پارتتایــم( كار بــۆ 

ئەنجومەن دەكەن. 

پێكهاتەی ئەنجومەن و 
دامەزراندنی قایمقام

هــەردوو  ئەندامانــی  ســەرجەم  دەكــرێ 
ئەنجومەنی قەزا و پارێزگا هەڵبژێردراو بن، یان 

زۆرینەیان )دوو لەســەر ســێ( هەڵبژێردراو بن 
و ئەوانــی دیكە بریتی بن لە جێبەجێكاران. بۆ 
نموونــە، لە ئەنجومەنی قــەزادا، قایمقام و دوو 
بەڕێوەبەری ناحیە )بە شێوازی خولی لە نێوان 
بەڕێوەبەرەكانــدا( ئەنــدام بن. لــە ئەنجومەنی 
پارێزگاشــدا، دەكرێ پارێزگار و دوو قایمقام و 
دوو بەڕێوەبەری ناحیە بە خولی ئەندام بن. ئەو 
جۆرە ئەندامێتیــە بۆ پتەوكردنی پردی متمانە 

و ئاڵوگۆڕی زانیــاری و كەڵەكەبوونی ئەزموون 
زۆر گرنگــە. هەڵبەتە، بــژارەی دیكەش هەن و 
هەریەكەیان سوود و زیانی خۆیان هەیە و دەبێ 

بە وردی رەچاو بكرێن.
دامەزراندنــی  میكانیزمــی  بــە  ســەبارەت 
پارێــزگار، دەكرێ وەك هی ئێســتا بمێنێ یان 
دەســتكاری بكرێــت، بەڵام دەبــێ دامەزراندنی 
قایمقــام گرنگــی زیاتــری پێ بدرێــت. دەكرێ 
هەڵبژێردراوەكانــی  ئەندامــە  لەنێــو  ئەویــش 

ئەنجومەنــی قــەزادا دەستنیشــان بكرێت، یان 
بەپێی ســی ڤی و لە كێبڕكێیەكــی كراوەدا بە 
سەرپەرشــتی ئەنجومەنی قەزا دابمەزرێندرێ. 
ئەوەی دواییان دەرفــەت دەداتە ئەنجومەن كە 
رابەری لێهاتوو لە هەركوێ بێ بۆ شارۆچكەكەی 
بێنێ و ســوودی گەورەی لێ ببینێ. زۆر گرنگە 
كە دانان و لادانی قایمقام تەنیا لە دەســەڵاتی 
ئەنجومەنی قەزادا بێ، بەجۆرێك پارێزگار تەنیا 
بــۆی هەبێ داوا لە ئەنجومەنــی قەزا بكات كە 
بەخشــین یان ســەندنەوەی متمانە بە قایمقام 
بخرێتــە دەنگدانەوە. لە ناو ئەنجومەنیشــدا بۆ 

سێیەكی ئەندامان هەبێ كە هەمان داوا بكەن. 

بەڕێوەبەرایەتیەكانی نێو 
حكومەتی خۆجێیی

دەكرێ بەڕێوەبەرایەتیەكانی ئاستی قەزاكان 
بەجۆرێــك رێكبخرێنــەوە كە بــەش و هۆبەی 
هاوپیشــە و هاوشێوەی لێكنزیك ئاوێتە بكات. 

گرنگــە بەڕێوەبــەرەكان دەســەڵاتی كارگێــڕی 
و دارایی ســەربەخۆیان هەبــێ، بەڵام لە بواری 
پسپۆڕیە پیشــەییەكانیانەوە پەیوەست بن بە 
پەیڕەوكردنــی ســتراتیژ و پلان و رێنمایی قەزا 
و پارێزگاكەیــان و وەزارەتــه پەیوەندیدارەكان. 
ژمــارەی  نــاكات  پێویســت  هــاوكات 
بەڕێوەبەرایەتیەكان ئاوێنەی سەرجەم وەزارەت 
و دەستە و فەرمانگەكانی لوتكە بن. بەڵكو لە 
ئاستی قەزادا كەمترین ژمارەی بەڕێوەبەرایەتی 
زۆرترین بەش و هۆبەی تایبەتمەند لەخۆ بگرن.
بۆ نموونە دەكرێ )بەرێوەبەرایەتی شارەوانی 
و دێهاتــەكان( دابهێنرێت كە كۆمەڵێك‌ بەش و 
هۆبە خزمەتگوزاریە پەیوەندیدارەكان لەژێر یەك 
چەتردا‌ كۆبكاتەوه، لەوانە‌: پلانی نیشــتەجێ و 
ئاوەدانكردنەوە، هۆبەی تۆماركردنی خانووبەرە 
)تاپۆ(، ئاو، ئــاوەڕۆ، كارەبا، خاوێنكردنەوە و 
خاشاك لابردن، باخچەكان، ئاسەوار و كەلەپوور، 
رێگا و پردەكانی شار و دێهاتەكان و چاككردنیان، 
گواستنەوەی ناوشار )پاس و تاكسی(، پۆستە 
و گەیانــدن، هێماكانــی هاتوچــۆ و پۆلیســی 
تەجــاوز. بــەوە كۆمەڵێ كێشــەی پلاندانان و 
هەماهەنگی و بەفیڕۆدانی خەرجی كەمبكرێتەوە. 
چیتر شەقامەكان بۆ جاری سێیەم و چوارەم بە 
هۆی بێپلانی و لێكدابڕانی بەڕێوەبەرایەتیەكانەوە 
پەیكــەری  پێیــە،  بــەو  هەڵنەكەندرێنــەوە. 
شارەوانی قەزاكان لەرووی كارگێڕی و داراییەوە 
ســەربەخۆ دەبێ و لەژێر چاودێــری قایمقام و 
ئەنجومەنــی قــەزادا دەبێــت. بۆیــە دەكرێــت 
ئەنجومەنی شارەوانی و سەرۆكایەتی شارەوانی 
گشــتی  بەرێوەبەرایەتــی  و  شــارەگەورەكان 
شارەوانیەكان لە بنەڕەتەوە هەڵبوەشێندرێنەوە 
و فەرمانبەرەكانیان بەســەر قەزا و ناحیەكاندا 

دابەشبكرێنەوە.
بە هەمان شێوە، دەكرێ بەڕێوەبەرایەتیەك 
بــۆ (كاروبــارە مرۆڤایەتیــەكان) دابنــرێ بــۆ 
كۆكردنەوەی چاڵاكیەكانی چەندین بەش و هۆبە 
لە بواری رۆشنبیری، لاوان، كاروبارە ئاینیەكان 
و ئەوقــاف، كاروباری كۆمەڵایەتی، شــەهیدان 
و ئەنفالكــراوان، خانمــان، چاودێــری تایبەت، 
دەســتەبەركردنی  كەمئەندامــان،  چاودێــری 

كرێكاران، راگەیاندن و چاپكردن. 
‌دیــارە ئێســتا كەموكــوڕی لــە ژمــارە و 
ئەزموونی رابەرایەتی لە ئاســتی لۆكاڵیدا بەدی 
دەكــرێ، بەڵام دەكرێ لە ئێســتاوە بەرنامە بۆ 
بەرزكردنــەوەی توانــاكان و پەروەردەكردنــی 
رابەران ئامادە بكرێ. هاوكات پێویســتە مەرج 
بــۆ خــۆ كاندیدكــردن بۆ ســەرجەم پۆســتە 
هەڵبژێردراو و دامــەزراوەكان دابنرێ، هەروەها 
رێبەری كاركردنی قایمقام و بەڕێوەبەری ناحیە 

و بەڕێوەبەرەكان بە وردەكاریەوە دابڕێژرێت. 

داڕشتنەوەی پەیكەری پارێزگاكان

لــە نێــو پەیكــەری پارێزگاشــدا دەكــرێ 
ژمارەیەكــی كــەم بەرێوەبەرایەتــی هەبــن كە 
ئاوێنــەی بەڕێوەبەرایەتیەكانــی قــەزاكان بن و 
تەنیــا رۆڵــی هەماهەنگی و چاودێــری ببینن. 
بەو پێیە رۆڵی پارێزگار و بەڕێوەبەرایەتیەكانی 
ئاســتی پارێــزگا ســنووردار دەكرێ لــە: كارە 
ســتراتیژیە لوتكەیــی و رابەرێتیەكانــی وەك 
داڕشــتنی سیاســەت و پــان و ســتراتیژی 
سەرتاسەریی ئاستی پارێزگا بۆ سێكتەرەكانی 
ئابووری و خزمەتگوزاری؛ بەرپرسیارێتی ئەمنی 
و فریاكەوتن لە ئاستی پارێزگا؛ هەماهەنگی له 
نێوان وەزارەت و بەرێوەبەرایەتیەكانی خوارتر؛ 
لۆبیكــردن لــە ئاســتی ناوەكــی و دەرەكی بۆ 
راكێشــانی وەبەرهێنانــی زیاتــر؛ دڵنیابوون لە 
كواڵیتــی و كارایــی كاری بەرێوەبەرایەتیەكان 
لە رێگــەی كاراكردنی میكانیزمەكانی چاودێری 
ناوەكــی و بەدواداچــوون و هەڵســەنگاندن و 

لێپرسینەوە. 

دەستكەوتەكان 

بەپێی ئەو رێكخســتنەوەیە پێشــنیازكراوە، 
كۆمەڵێك دەســتكەوت لە یەك كاتدا بۆ هەرێم 
دێتــە كایەوە. لەوانە: كەمكردنــەوەی رۆتین و 
داهێنانی پرۆســەی یەك پەنجەرە؛ گێڕانەوەی 
هەیبــەت بۆ قایمقــام و بەڕێوەبــەری ناحیە و 
تــەواوی حكومەت؛ دروســتكردنەوەی متمانەی 
نێــوان حكومــەت و هاوڵاتــی؛ كەمكردنــەوەی 
گەندە‌ڵیــی لــە رێگەی دابەزاندنی دەســەڵات و 
بەرپرســیارێتیەكان و كاراكردنــی سیســتەمی 
چاودێریی؛ چارەســەكردنی كێشەی هەڵاوسانی 
فەرمانبەرانــی  دابەشــكردنەوەی  و  لوتكــە 
وەزارەتەكان؛ ئاودانكردنەوەی قەزا و دێهاتەكان 

بە هۆی باشتر كردنی كواڵیتی ژیان. 

نیشتیمانســازی:  كتێبــی:  لــە   }1{
نەخشــەڕێگایەك بــۆ ســەروەركردنی یاســا و 
بەدامەزراوەییكردنی هەرێمی كوردستان )ساڵی 

2018 بڵاوكراوەتەوە(

لامەركەزی بە دروومانێكی خۆماڵی
داڕشتنەوەی پەیكەری حكومەتی خۆجێیی و كاراكردنی ئەنجوومەنەكان

ئەنجوومەنی پارێزگا: هەڵقوڵاوی ئەنجوومەنی قەزاكان

پەیوەندی نێوان پێكهاتەكانی حكومەتی خۆجێیی

دلاوەر عەلائەددین
سەرۆكی ئینستتیوتی رۆژهەڵاتی ناوەڕاست )مێری(

تەندروستی

رووداو - هەولێر

زۆربەی توێژینەوە زانستییەكان زیانەكانی 
پشتڕاســت  كەمخەوییــان  و  درەنگخەوتــن 
كردووەتەوە، لەوانە خەمۆكی، قەڵەوی، شەكرە 
و نەخۆشــییەكانی دڵ. بــەڵام هەندێك هۆكار 
و خووی نادروســتیش هەن كە خەومان خراپ 

دەكەن، لەوانە:
     بەكارهێنانی مۆبایل بەر لە خەوتن:

پرۆفیســۆری  چاندلێــر،  د.جۆســێف 
یاریــدەدەر لە دەرووندروســتی، ســەبارەت بە 
زیانەكانــی بەكارهێنانی مۆبایل بەر لە خەوتن 
روونیدەكاتــەوە، مۆبایل بە میكانیزمی جیاواز 
دەبێتە هۆی تێكچوونی خــەو، یەكێك لەوانە 
دەگەڕێتەوە بۆ بەكارهێنانی سۆشــیاڵ میدیا، 
ئەمەش راســتەوخۆ هۆكارە بۆ دروســتبوونی 
گوشــاری دەروونی، هەروەها ئەو رووناكییەی 
لــە مۆبایلەوە دەردەچێــت ناهێڵێت هۆرمۆنی 
میلاتۆنیــن دەربدرێت كە یارمەتــی خەوتن و 

پشوو دەدات.
پرۆفیسۆرە یاریدەدەرەكەی دەرووندروستی 
رێنماییمــان دەكات كە كاژێرێك بەر لەخەوتن 
لەكاتــی  تەنانــەت  بەكارنەهێنیــن،  مۆبایــل 
خەوتنیــش دەبێت مۆبایلەكە لــە مەودایەكی 

دوور لە كەسەكە دابنرێت.
    ناڕێكیی كاتی خەوتن: 

د.ئاپراجیتا ڤێرما، پزیشــكێكی پســپۆڕی 
مێشــك و دەمار لە نەخۆشخانەی هیوستن لە 
تێكســاس دەڵێت كاتەكانی خەوتنی ناڕێك 
هۆكارن بــۆ تێكدانی كاتژمێــری بایۆلۆژیی 
خــەوی  كەســەكە  بەمــەش  جەســتە، 
تێكدەچێت. ئەو رێنمایی دەدات كە هەموو 

شەوێك لە كاتێكی دیاریكراودا بخەوین.
    جگەرەكێشان

د.برانــدۆن پیتــەر، پســپۆڕی دەروونی لە 
سكوڵی پزیشكی تێكساس دەڵێت نیكۆتینی نێو 
جگــەرە وەك ماددەیەكی ورووژێنەر كاردەكات 

و خــەو تێكــدەدات، بۆیــە جگەرەكێشــەكان 
كاتێكــی زیاتریــان دەوێت تاوەكــو دەخەون، 
ئەمە جگە لەوەی جگەرەكێشــان دەبێتە هۆی 
هەناسەتەنگی و پرخە لەكاتی خەوتن. پزیشكە 
پسپۆڕەكەی دەروونی دەڵێت دەبێت 4-5 كاژێر 

بەر لە خەوتن جگەرە نەكێشرێ.
 

     وەرزشی بەر لە خەوتن

رێكخراوی تەندروســتی جیهانــی رێنمایی 
دەداتە هاووڵاتیان رۆژانەی لانیكەم 30 خولەك 
وەرزش بكرێت، بەڵام پزیشــكان دەڵێن نابێت 

بەر لە خەوتن هیچ جۆرە وەرزشێك بكرێت.
 سەبارەت بە هۆكارەكانی تێكچوونی خەو 
بەهــۆی وەرزشــكردنەوە، د.ســتیوارت كوان، 
پزیشــكی پســپۆڕی دەروونی روونیدەكاتەوە 
كە وەرزشــكردن بەر لــە خەوتن دەبێتە هۆی 
جەســتە،  گەرمیــی  پلــەی  بەرزكردنــەوەی 
لێدانەكانی دڵ و پەســتانی خوێن كە ئەمەش 

وات لێدەكات نەتوانی بە ئاسانی بخەوی.
      خواردنەوەی قاوە و چا:

پســپۆڕێكی دەروونی لــە بەریتانیا دەڵێت 
كافاینــی نێــو قــاوە و چــا وەك ماددەیەكی 
ورووژێنــەر كاردەكات. دەبێت لە پاشــنیوەڕۆ 
بەدواوە هیچ كوپێكی قاوە نەخۆینەوە، چونكە 
كافاینی نێو قاوە شــەش كاژێر زیاتری دەوێت 
بــۆ ئــەوەی لــە ســووڕی خوێــن دەربچێت و 

كاریگەری نەمێنێ.

     خواردنی ژەمی قورس لە ئێوارە

د.كارڵ هانت، پسپۆڕی خۆراك لە سەنتەری 
نیشتیمانی توێژینەوە لە خەو لە ئەمریكا 

رایدەگەیێنێــت كــە خواردنــی ژەمی 
قورس و كواڵیتی خراپ دەبنە هۆی 
ســەرهەڵدانی ترشــەڵۆكی گەدە، 
كەســەكە  وادەكات  ئەمــەش 
هەســت بە نائاسوودەیی بكات 
و دواتــر تێكچوونــی خەوی 

لێدەكەوێتەوە.

ئازارشكێنەكان دەرمانن؟.. 
یان چەرەس

جومگــەكان، رۆماتیزم و گاوت چەند هەفتەیەكی 
دەوێت تاوەكو بە تەواوی سوودیان دەبێت، بۆیە لە 
چارەسەرەكە بەردەوام بە، بەڵام ئەگەر دەرمانەكە 
هــەر كاریگەری نەبوو لەو ماوەیەی پزیشــك بۆی 
دیــاری كــردی، دەرمانەكــە رابگرە و ســەردانی 
پزیشــكەكەت بكــەوە، نابێــت نەخۆشــییەكەت 

فەرامۆش بكەی.
رۆماتیــزم و هەوكردنــی  - چارەســەركردنی 
ئێسقانەكان تەنیا بە دەرمان نابێت، دەبێت كێشت 
دابەزێنــی و پارێــز لە ســەرما و جووڵــەی زیادە 
بكــەی، دەبێت پابەندی رێنماییەكانی پزیشــكی 

تایبەتمەند بیت.
- لەكاتی بەكارهێنانی دەرمانەكە بە درێژخایەنی 
پێویســتە دەرمانەكەت مانگانە بكڕیتەوە و نابێت 

دەرمانەكەت ببڕێت.
- پێویســتە چاودێری فرمانــی گورچیلەكانت 
و جگــەرت بكەی لەڕێی پشــكنینی تاقیگەوە، لە 
حاڵەتی بەكارهێنانــی دەرمانەكە بە درێژخایەنی 

مانگانە جارێك شیكارییەكان بكە.
- دەرمانەكان بۆ چارەســەركردنی نەخۆشین، 
هەموو دەرمانێك بگرە خۆراكیش ئەگەر بە رێگەی 
دروست و بە گوێرەی رێنمایی پزیشكی بەكارنەیەت 
كاریگەری لاوەكی دەبێت، كاریگەری لاوەكی ئەگەر 
مەترسیدار نەبوون، پێویستە بەرگەیان بگریت بۆ 
ئــەوەی لە نەخۆشــییەكەت چاك ببیتەوە، نابێت 
بەبێ پرســی پزیشك و دەرمانســاز دەرمانەكەت 

رابگریت.
- لــە حاڵەتی دەركەوتنی كاریگــەری لاوەكی 
نامەترســیدار دەبێــت بــەردەوام بیــت لەســەر 
وەرگرتنــی چارەســەرەكە، چونكــە دەرمانەكان 
سوودیان زیاترە، زیانەكانیان كاریگەری لاوەكین.

بنكــەی  نزیكتریــن  ســەردانی  پێویســتە   -
تەندروســتی یان نەخۆشــخانە یان پزیشكەكەت 
بكــەی لــە كاتــی دەركەوتنی هەر نیشــانەیەكی 

هەستیاری وەك سووربوونەوە و خوران.
- لــە كاتــی دەركەوتنی هــەر كاریگەرییەكی 
لاوەكــی پێویســتە ســەردانی دەرمانســاز یــان 

پزیشكەكەت بكەی.
- ئەگەر دەرمانەكە بووە هۆی ئازاری ســك و 

گەددە، رایبگرە و سەردانی پزیشك بكەوە.
- پێویســتە چاودێــری رێــژەی خوێنت بكەی 
لەرێگەی تاقیگەی پزیشكییەوە، چونكە دەرمانەكە 
دەبێتە هۆی بەربوونی خوێن لە گەدە و دوازدەگرێ.
- پێویستە لەكاتی بەكارهێنانی دەرمانەكە بۆ 
ماوەیەكی درێژخایەن چاودێری رەنگی پاشەڕۆكەت 
بكــەی، لە حاڵەتی قاوەییبوون یان ســووربوونی 

رەنگی پیسایی، سەردانی پزیشكی خۆت بكە.
- دەرمانەكەت لە شوێنێك هەڵبگرە دووربێت لە 

گەرما، تیشكی خۆر و دەستی منداڵ.

ئــەم زانیارییانــە زانســتین، بــەڵام ســاكار 
داڕێژراونەتــەوە، لای خــۆت هەڵیانبگرە رەنگە لە 

داهاتوودا پێویستت پێیان بێت.

* پزیشكی دەرمانساز

و دڵ:
دژەهەوكردنــی  دەرمانــی  گروپەكانــی   -
ناســتیرۆیدی وەك )پۆنســتان، سیلیكۆكسیب، 
ئەســپرین و ڤۆلتاریــن( رەنگە مەترســی روودانی 
گیرانی لوولەكانی خوێن دروستبكەن و ببنە هۆی 

جەڵتەی دڵ و مێشك.
- مەترســییەكە زیاتر دەبێت ئەگەر دەرمانەكە 

بۆ ماوەیەكی درێژ بەكاربهێنرێت.
- مەترســییەكە زیاتــر دەبێــت ئەگــەر ئــەو 
نەخۆشــانە نەخۆشــیی دڵ و گیرانــی لوولەكانی 

خوێنیان هەبێت.
- ئەو دەرمانانە بەهیچ جۆرێك نابێت بدرێن بۆ 
 )CABG( ئازاری نەشتەرگەری خوێنبەری تاجی
چونكە مەترسی روودانی - جەڵتەی دڵ و مێشكی 

هەیە. 

ب _ مەترســی لەســەر كۆئەندامــی هەرس و 
گەدە:

هەوكردنــی  دژە  دەرمانــی  گروپەكانــی   -
ناســتیرۆیدی وەك )پۆنســتان، سیلیكۆكسیب، 
ئەســپرین، ڤۆلتارین و مۆبیك( مەترسی روودانی 
خوێنبەربوون، برین، كونكردنی گەدە و دوازدەگرێ 

دروستدەكەن.
- روودانی مەترسییەكە رەنگە لە هەر كاتێكی 
بەكارهێنانــدا رووبدات تەنانــەت هەندێكجار بەبێ 

بوونی هیچ نیشانەیەكیش.
- بەتەمەنەكان هەســتیارترن بــۆ روودانی ئەو 

مەترسییە.

خۆبەدوورگرتن لە بەكارهێنان:

لــەم حاڵەتانە نابێــت ئەو جۆرانــەی دەرمان 
بەكاربهێنرێن

- هەســتیاری بــە دەرمانەكــە یــان دەرمانی 
ئەسپرین.

- هەوكــردن، برینی گەدە، برینی دوازدەگرێ و 
نەخۆشیەكانی كۆئەندامی هەرس.
- هەوكردن و برینی كۆڵۆن.

- پەڵەی پێست.
- نابێت دەرمانەكە پێش و پاش نەشتەرگەری 

.)CABG( خوێنبەری تاجی بدرێت
بەئاگادارییەوە بەكارهێنان:

- مەترســی خوێنبەربوون و برینــی گەدە لەو 
نەخۆشــانەدا روودەدات كــە بەتەمەنن یان لاواز و 

كەمخۆراكــن، بۆیە دەبێت بە وریاییەوە بەكاربێت 
بە ژەمێكی كەمتر.

- دەبێت لە هەندێك نەخۆشی بە ئاگادارییەوە 
بەكاربهێنرێــت، چونكە رەنگــە خراپتریان بكات، 

لەوانە:
 نەخۆشــییەكانی دڵ، بەرزەپەســتانی خوێن، 
كەمیی خوێن، نەخۆشــیی رەبۆ، نەخۆشییەكانی 

جگەر، نەخۆشیی گورچیلەكان.
- بەرزەپەستانی خوێن و نەخۆشییەكانی دڵ بە 

تایبەت ئەگەر كۆنترۆڵكراو نەبن.
- ئەو نەخۆشانەی هەوكردنی لوولەی خوێنیان 

هەیە.
- نابێــت لەگــەڵ دەرمانی خوێن شــلكردنەوە 

بدرێت.
كاریگەری لاوەكی:

- دروستبوونی ئازاری بەشی سەرەوەی سك.
- دروستبوونی برینی گەدە.

- رشانەوە و هڵێنجدان
- سكچوون

- قەبزی
- سەرئێشە
- گێژبوون

- هەستیاری و سووربوونەوە و پەڵەی پێست
 

رێنمایی دەرمانساز بۆ نەخۆش:

- پێویستە بەگوێرەی رێنماییەكانی پزیشك و 
دەرمانســاز دەرمانەكەت بەكاربهێنیت رۆژانە و لە 

كاتی خۆیدا.
- پێویســتە دەرمانەكەت لەگەڵ نان یان شیر 
یان دەرمانی دژە ترشەڵۆكی گەدە بخۆیت، لەگەڵ 
بڕێكی باش ئاو، دوای خواردنی دەرمانەكە تا 30 
خولــەك پاڵمەكەوە بۆ ئەوەی كاریگەری لەســەر 

گەدە كەم ببێتەوە.
- نابێــت لە خۆتەوە ژەمــی دەرمانەكەت زیاد 
بكەی، ئەگەر دەرمانەكە سوودی نەبوو، سەردانی 

پزیشكەكەت بكە.
- بــۆ بەكارهێنانــی شــاف و جێــڵ دەبێــت 
دەســتەكانت خاوێن بن، نابێت شــاف و جێڵ لە 

شوێنی گەرم هەڵبگری.
- شروب بۆ منداڵان گونجاوترە.

- بەكارهێنانی دەرمانەكە بۆ ئازار ئەوكاتە باشتر 
كاریگــەری دەبێت كە ئازارەكە تــازە دەركەوتووە 
، ئەگــەر ئازارەكە خراپتربوو، چارەســەرت نەكرد 

رەنگە دواتر كۆنترۆڵ نەبێت.
- بەكارهێنانــی دەرمانەكــە بــۆ هەوكردنــی 

عیسا محەممەد عیسا*

دەرمانە ئازارشــكێنەكان هێندە بــە بەربڵاوی 
بەكاردێــن كــە خەریكــە دەبنــە مەترســییەكی 
لــە  مــرۆڤ.  تەندروســتیی  لەســەر  گــەورە 
كوردســتان مەترســییەكە زیاتــرە، هەندێــك لە 
پزیشــكانی دەرمانســازی دەڵێن ئێســتا دەرمانە 
ئازارشــكێنەكان وەك چــەرەس بەكاردەهێنرێن، 
ئەمەش مەترسییەكەی هێندە بەرزكردووەتەوە كە 
كواڵیتی كۆنترۆڵی دەرمان لە هەرێمی كوردستان 
هۆشداری دەدات و داوای دانانی سنوور دەكات بۆ 

بەكارهێنانی ئازارشكێنەكان.

چەند زانیارییەك كە پێویستە هەموو هاووڵاتیان 
لەسەر دەرمانە ئازارشكێنەكان بیزانن:
جۆرەكانی ئازار شكێنەكان

1 - نارۆكتیكــەكان، وەك: مۆرفین، ترامادۆڵ، 
كۆداین، پێسیدین:

- دەبێت تەنیا بە ڕەچەتەی پزیشــك بدرێن و 
لەژێر چاودێریی پزیشــك لەكاتی ئازاری زۆر توند 

وەربگیرێن.
- لەســەر مێشــك و دەمار كاردەكەن و دەبنە 

هۆی ئاڵوودەبوون.
- ماددەی سڕكەرن.

- بەشێوەی دەرزی، شروب و حەب هەن.
- دەبنە هۆی ئاڵوودەبوون، ئاوســانی ســك و 

ریخۆڵەكان. تەنگەنەفەسی و مردن.

2 - نانارۆكتیكــەكان، وەك : پاراســیتامۆڵ، 
ئەسپرین، ئیبۆپرۆفین، میلۆگزیكام، سیلیكۆكسیب، 

ناپرۆگزین.
نانارۆكتیكەكان بەكاردەهێنرێن بۆ: 

-ئازاری سووك، مامناوەند و هەندێكجار قورس.
- هەوكردنی ئێسك و جومگەكان.

- رۆماتیزم.
- نەخۆشیی گاووت )دەردەشا(

ژەم و شێوەی دەرمانسازی 
ئازارشكێنە ناناركۆتیكەكان:

- حەب
- حەبی فەوار

- كەپسول
- شروب
- دەرزی
- شاف

- تۆز بۆ گرتنەوە
- لەزگە

- قەترەی چاو
- جێڵ

شكێنە  ئازار  بۆ  ئاگاداركردنەوەكان 
نانارۆكتیكەكان:

أ  - مەترسی لەسەر كۆئەندامی سووڕی خوێن 

خووە نادروستەكانی بەر 
رووداو - هەولێرلەخەوتن

لە وەرزی هاویندا پێســت زیاتر وشــك دەبێتەوە، ئەمەش هۆكاری جۆربەجۆری 
هەیە، یەكێكیان دابەزینی ئاستی شێیە كە ئەمەش دەبێتە هۆی ئەوەی ئاو بەشێوەی 

هەڵم لە پێست دەربچێت و ئەوەش وشكبوونەوەی پێستی لێدەكەوێتەوە.
 د.كارینا وۆڵف پسپۆڕی خۆراك لە زانكۆی نیویۆرك رێنمایی دەداتە هاووڵاتیان 

بۆ رێگەگرتن لە وشكبوونەوەی پێستیان ئەو خۆراكانە بخۆن:

ست لە وشكبوون دەپارێزن
ئەو خۆراكانەی پێ

 ئاڤۆكادۆ:
بە دژەئۆكسێنەكان، چەورییە سوودبەخشەكان و ڤیتامین 
E دەوڵەمەندە، جگە لەوەی پێست بە شێداری دەهێڵێتەوە، 
رێگــە لە چــرچ و لۆچی پێســت دەگرێــت و میكانیزمەكانی 
هەوكردنیش كەمدەكاتەوە. دەتوانرێت ئاڤۆكادۆ لەنێو زەڵاتە و 
خۆراكەكانی دیكە بخورێت یان بەشێوەی ماسك راستەوخۆ 

بۆ پێست بەكاربهێنرێت.

 چەرەس:
رۆژانە خواردنی مشتێك لە چەرەس 
بەتایبــەت بــادەم، فســتق و گوێز كە 
 E بــە رێژەیەكــی بــاش بــە ڤیتامین
دەوڵەمەنــدن، ســوودی زۆری هەیــە، 
ئــەم ڤیتامینــە پێســت لــە تیشــكی 
سەرووبنەوشــەیی دەپارێزێت و پێست 

بە شێداری و نەرمی دەهێڵێتەوە.

 خەیار:
بەرێژەیەكی باش ئاو، ڤیتامین 
C و ڤیتامیــن A تێدایە، جیڕی 
پێست دەهێڵێتەوە، رێگری دەكات 

لە وشكبوون و پیربوونی پێست.

 هەنار:
هەنــار بــە پۆڵیفینۆڵــەكان دەوڵەمەندە كە 
دژەئۆكســێنن، ســووڕی خوێن چــالاك دەكەن 
و میكانیزمــی هەوكردن كەمدەكەنــەوە، رۆژانە 
خواردنی هەنارێكی مامناوەند رێگە لە تێكچوونی 
كۆلاجینی پێســت دەگرێت، پێست بە شێداری 
دەهێڵێتەوە، چرچ و لۆچی ناهێڵێت و رەشی ژێر 

چاویش كەمدەكاتەوە.

 زەیتی زەیتوون:

بــە رەگــەزە خۆراكییــە گرنگــەكان، لەوانەش 
ڤیتامین E و ئۆمێگا سێ دەوڵەمەندە و كاریگەریی 
دژەبەكتریایــی هەیە، دەتوانرێت راســتەوخۆ وەك 
ماســك بۆ پێســت بەكاربهێنرێت، ئەمەش چونكە 
پێست لە تیشكە زیانبەخشەكان دەپارێزێت و رێگە 
لە وشــكبوون و پیربوونــی دەگرێت، دەتوانرێت بۆ 

لابردنی ماكیاژیش لە خانماندا بەكاربهێنرێت.

ماسی:
بەهــۆی دەوڵەمەندییەكــەی بە ئۆمێگا ســێ، 
پێست بە شێداری دەهێڵێتەوە و چینەكانی پێست 
بەهێــز دەكات، خواردنی هەفتانە دووجار ماســی 

رێگە لە وشكبوونی پێست دەگرێت.

شرۆڤەشرۆڤه‌

رووداو - هەولێر

بڕیار بوو ئەم هەفتەیە محەممەد بن سەلمان، 
شــازادەی جێنشینی سعودیە ســەردانی پێنج 
وڵاتی ئاســیایی بــكات، هەرچەند بەشــێك لە 
گەشــتەكەی بۆ كاتێكی نادیار دواخراوە، بەڵام 
بەرپرســانی ســعودی بە میدیــای ئەمریكییان 
راگەیاندووە كە ســعودیە لــە وڵاتانی رۆژئاوایی 
بێئومێد بووە، بۆیە وەكو ئەڵتەرناتیڤێك بیریان 

لە رۆژهەڵاتی ئاسیا كردووەتەوە. 
راوێژكارانی باڵای بن سەلمان بە )وۆڵ ستریت 
جورناڵ(ی ئەمریكییان راگەیاندووە كە شازادەی 
جێنشین لە رەخنەی بەردەوامی رۆژئاواییەكان 
تووڕەیــە، بۆیــەش دەیــەوێ پشــتگیرییەكی 
دیپلۆماتیك لە زلهێزەكانی رۆژهەڵاتی ئاسیاوە 
دەستبخات، بە تایبەتیش چین و هیندستان كە 
بــە دوو لە گەورەترین ئابوورییەكانی جیهان لە 

قەڵەم دەدرێن.
لــە یەك ســاڵی رابردوودا ســعودیە بەهۆی 
شــەڕی یەمەن و كوژرانی جەمال خاشــوقچی، 
ســعودی  كۆنەبەرپرســی  و  رۆژنامەنــووس 
لــە كۆنســوڵخانەی ســعودیە لە ئیســتانبوڵ، 
رووبــەڕووی رەخنەی تونــدی ئەوروپییەكان و 
كۆنگرێســمانە ئەمریكییــەكان بووەتــەوە. بن 
سەلمان ئەو هەڵمەتەی رۆژئاوای وەكو هەوڵێك 
بــۆ گۆشــەگیركردنی خــۆی بینیــوە، بۆیەش 
دەیــەوێ "بادانەوەیەكــی ســتراتیژی" بكات لە 
پەیوەندییەكانــی وڵاتەكــەی و جارێكــی دیكە 
نفوزی وڵاتەكەی لەسەر گۆڕەپانی نێودەوڵەتی 

پیشان بدات.
بڕیار وابوو محەممەد بن ســەلمان، پاشــای 
پاكســتان،  دیفاكتــۆی ســعودیە، ســەردانی 
هیندســتان، چین، مالیزیا و ئیندۆنیزیا بكات، 
بــەڵام مالیزیــا و ئیندۆنیزیــا لــە بەرنامــەی 

گەشــتەكەیدا نەمــاون و رۆژێكیــش درەنگتــر 
لــە وادەی خۆی ســەردانی پاكســتان دەكات. 
دیــار نییە گرژیــی پەیوەندییەكانی پاكســتان 
و هیندســتان لە چەنــد رۆژی رابردوودا چەندە 
هۆكاری دواخســتنی گەشــتەكەی بن سەلمان 

بووە بۆ پاكستان.
پەیوەندییەكانــی پاكســتان و هیندســتان 
لــە چەنــد رۆژی رابــردوودا گرژییەكــی زۆری 
تێكەوت، دوای ئەوەی ئۆتۆمبێلێكی بۆمبڕێژكراو 
بە پاســێكی سوپای هیندســتاندا لە كەشمیر 
تەقییــەوە و كوژرانــی 40 كەســی لێكەوتەوە. 
جەیشــی محەممەد، كە بنكەی سەرەكییان لە 
پاكستانە، بەرپرســیارێتی تەقینەوەكەی گرتە 

ئەستۆ.
ئەلیزابێس دیكینســن، شــارەزای كاروباری 
كەنداو لە گروپی قەیرانی نێودەوڵەتی دەڵێت: 
"ئەمە گۆڕانكارییەكی راســتەقینەیە، هەرچەند 
جارێ بناغەیەكی پتەو بۆ دەستپێكردنی لەئارادا 
نییە". چین و هیندستان بەشدارییەكی ئەوتۆیان 
لــە گۆڕانكاری و پەرەســەندنەكانی رۆژهەڵاتی 
كەنداویــش  ناوچــەی  نەبــووە،  نێوەڕاســتدا 
بەشێوەیەكی نەریتی بە ناوچەی نفوزی ئەمریكا 
و هاوپەیمانــە ئەوروپییەكانــی دادەنرێ. بەڵام 
پەیوەندی لەگەڵ سعودیە دەتوانێ گەرەنتییەكی 

بەهێزی سەرچاوەی وزە بەو دوو وڵاتە بدات.
محەممــەد بــن ســەلمان لــە ئۆكتۆبــەری 
ســاڵی رابردووەوە بەهۆی كوژرانی خاشوقچی 
گوشــارێكی زۆری وڵاتانی رۆژئاوایی لەســەرە. 
هەواڵگریی ئەمریكا ئاماژەی بۆ ئەوە كردووە كە 
رەنگە بن سەلمان فەرمانی كوشتنی خاشوقچی 

دابێ. ریاز ئەو هەڵسەنگاندنە رەتدەكاتەوە.
لەلایەكــی دیكەوە لە كۆتایی ســاڵی 2018 
وە، كۆنگرێســمانەكانی ئەمریــكا لــە هەوڵدان 
یارمەتییەكانــی ئەمریــكا بــۆ شــەڕی یەمەن 

بوەســتێنن كە 10 هەزار كەســی تێدا كوژراوە 
و زیاتــر لە 24 ملیۆن دانیشــتووی ئەو وڵاتەی 
گەیاندووەتــە ســەر لێــواری برســێتی. هێزی 
ئاسمانیی ئەمریكا بۆ دابینكردنی سووتەمەنی و 
پێدانی زانیاریی هەواڵگری یارمەتیی هێزەكانی 
هاوپەیمانێتــی عەرەبییــان داوە كە ســعودیە 

سەركردایەتی دەكات.
پێشــوازییەكی  چاوەڕێــی  ســەلمان  بــن 
گەرموگوڕە لە وڵاتانی ئاسیایی كە بەپێچەوانەی 
رۆژئاواییــەكان دۆســیەی مافەكانــی مرۆڤ بە 
بنەمایەكی پەیوەندییــە دەرەكییەكانی خۆیان 
نازانــن. بەگوێرەی راپۆرتەكەی )وۆڵ ســتریت 
جورناڵ(، فۆكەســی گەشــتەكەی بن سەلمان 
لەسەر بازرگانی و پەیوەندیی دیپلۆماسی دەبێ. 
بەدرێژایی چەند مانگی رابردوو وڵاتە زلهێزەكانی 
باشــوور و رۆژهەڵاتــی ئاســیا هەڵوێســتێكی 

توندیان بەرامبەر سعودیە نەنواندووە.
بڕیار وایە بن سەلمان بە جانتایەكی پڕەوە لە 
پاكستان دابەزێ. عیمران خان، سەرۆكوەزیرانی 
پاكستان لە مانگی ئەیلول سەردانی سعودیەی 
كرد، لە كاتی سەردانەكەش بەڵێنی وەبەرهێنانی 
گەورەی لە سعودییەكان وەرگرت. بڕیار وایە لە 
گەشــتەكەی ئەمجارەیدا بن سەلمان 20 ملیار 

دۆلار بڕژێنێتە ناو ئابووریی پاكستانەوە.
لە ماوەی چەند مانگی رابردوودا ســعودیە و 
ئیمــارات 30 ملیار دۆلار وەبەرهێنان و قەرزیان 
پێشــكەش بە پاكســتان كردووە، هەر ئەوەش 
وایكــردووە ئــەو وڵاتــە ناچــار نەبێ قــەرز لە 
سندووقی نێودەوڵەتیی دراو وەربگرێ كە دواتر 
تووشــی رێوشوێنی قورســی دەستپێوەگرتنی 
ئابــووری دەكات. لــە چەند ســاڵی رابــردوودا 
دەنگــۆی ئــەوە هەبووە كە پاكســتان یەكێكە 
لەو وڵاتانەی ســعودیە دەیەوێ بۆ دامەزراندنی 
مووشــەكی ســوودی  و  ئەتۆمــی  بەرنامــەی 

لێوەربگرێ.
دیدارەكەی پاكســتان مەلەفێكی ناوچەییش 
لــە خۆدەگــرێ، كاتێــك بــن ســەلمان لەگەڵ 
سەركردەكانی بزووتنەوەی تاڵیبان كۆدەبێتەوە. 
دوو بەرپرســی باڵای پاكســتان بــە )رۆیتەرز(

یــان راگەیانــد "بن ســەلمان لەگەڵ بەرپرســە 
ئەفغانییەكانی تاڵیبان كۆدەبێتەوە". 

بەرپرســانی تاڵیبــان لەگــەڵ حكومەتــی 
ئەمریكادا دەستیان بە گفتوگۆی چڕوپڕ كردووە.
چــاوەڕێ دەكــرێ لــە چیــن، محەممەد بن 

ســەلمان چاوی بە گەورە بەرپرســانی سیاسی 
و ئابووریــی ئــەو وڵاتــەش بكەوێ. ســعودیە 
گەورەتریــن فرۆشــیاری نەوتــە بــە چیــن، لە 
كاتێكــدا بەیجینگ دەتوانێ رۆڵــی گەورەی لە 
جێبەجێكردنی روئیــای 2030دا هەبێ، ئەگەر 

بن سەلمان سەردانی چین، پاكستان و هیندستان دەكات

سعودیە لە رۆژئاوا بێئومێدە و روو دەكاتە ئاسیا

 راوێژكارانی باڵای بن سەلمان بە میدیای ئەمریكییان راگەیاندووە كە شازادەی جێنشین لە رەخنەی بەردەوامی رۆژئاواییەكان تووڕەیە

كۆمپانیــا و بازرگانە رۆژئاواییــەكان درێژە بەو 
دوورەپەرێزییەی ئێستایان بدەن.

رۆژهەڵاتــی نێوەڕاســت و ناوچــەی كەنداو 
بەشــێكی ســەرەكییە لــە پــڕۆژەی زەبەلاحی 
"یــەك رێگا، یەكــەم كەمەربەنــد"ی چین، كە 
دەیەوێ بەهۆی ژێرخانێكی گەورەی رێگاوبانەوە 
رۆژهەڵاتی چین بە رۆژئاوای ئەوروپا و رۆژهەڵاتی 

ئەفریقا و ناوچەی قەوقازەوە ببەستێتەوە. 
بــە  رۆژئاوایــی  وڵاتانــی  كاتێكــدا  لــە 
دوورەپەرێزییــەوە مامەڵــە لەگــەڵ شانشــین 
دەكەن، دەرفەتێكی نوێی پەیوەندی دیپلۆماسی 
و بازرگانی لە نێوان ریاز و بەیجینگدا كراوەتەوە.
هیندســتان كە لەڕووی بەرهەمی ناپوختەی 
جیهانــە،  ئابووریــی  ســێیەم  نێوخۆییــەوە 
وێســتگەیەكی دیكەی گەشــتەكەی ئەمجارەی 
بــن ســەلمانە. ســعودیە ٪20ی نەوتــی ئــەو 
وڵاتــە دابیــن دەكات، 2.7 ملیــۆن كرێــكار و 
فەرمانبــەری هندیش لە شانشــین كاردەكەن. 
سەرچاوەی ئاگادار بە رۆژنامەی )ئیندیا تایمز(
ی راگەیانــدووە كە هــەردوو وڵات لە بوارەكانی 
پێشــكەوتوو  تەكنەلۆژیــای  و  ژێرخــان  وزە، 
رێككەوتن واژۆ دەكەن، ئەنجومەنێكیش بەناوی 
ئەنجومەنی باڵای هاوئاهەنگی سعودی ـ هیندی 

دادەمەزرێنن. 
لــە  ســعودیە  وەبەرهێنانــی  كۆنفرانســی 
مانگی ئۆكتۆبەری ســاڵی رابردوو بەڕێوەچوو، 
ژمارەیەكــی زۆر لــە بەرپرســان، بازرگانــان، 
وەبەرهێنــەران كۆنفرانســەكەیان بایكۆت كرد. 
بەرپرســانی ســعودی ئاماژە بۆ ئــەوە دەكەن 
شازادەی جێنشــین ئەو كات پەی بەوە بردبوو 
دەبێ بەدوای ئەلتەرناتیڤدا بگەڕێ، كە رۆژهەڵاتی 
ئاسیا لە رووی تەكنەلۆژیا و سامانەوە باشترین 

بژاردەن بۆ ئەو ئامانجە.

رووداو - هەولێر

ســێ هەفتە لەمەوبــەر زۆربەی ئۆپۆزیســیۆنی 
ڤەنزوێــا و وڵاتانــی رۆژئــاوا پێیانوابــوو نیكۆلاس 
مــادورۆ، ســەرۆكی ڤەنزوێــا تەنیا چەنــد رۆژێكی 
دیكەی لە كۆشكی سەرۆكایەتی ماوە، لەبەر ئەوەی 
ئەمریــكا و ئەوروپــا دانیان بە خــوان گوایدۆ وەك 
ســەرۆكی كاتیی ڤەنزوێلادا نابوو، گومانیش دەكرا 
سوپا چیدی پشــتگیری لە حكومەت نەكات، بەڵام 
ســوپا پشتیان لە سەرۆكی وڵات نەكرد و مادورۆش 

لە شوێنی خۆی مایەوە. 
پلانــی داهاتــووی ئەمریكا و ئۆپۆزیســیۆن چی 
دەبــێ؟.. بەگوێرەی زۆربــەی راپۆرتــەكان مادورۆ 
لەنــاو خەڵكــی برســیی وڵاتەكەیدا لایەنگــری زۆر 
كەمــە، بۆیــەش چــاوەڕێ دەكرێ درەنــگ یان زوو 
راپەڕینێكــی جەماوەری لــەو وڵاتەدا بتەقێتەوە، بە 
تایبەتیش دوای ئەو سزایانەی ئەمریكا لەسەر كەرتی 
نەوتی ڤەنزوێلای دانان، بەڵام دواكەوتنی راپەڕینەكە 
دەرفەتــی خۆكۆكردنــەوە و مانــۆڕی سیاســی بە 
حكومەتــی مادورۆ دەدات، ئەگــەری خوێناویبوونی 

سەرهەڵدانەكەش زیاتر دەكات.
مایكڵ شــیفتەر، ســەرۆكی ناوەنــدی )ئینتەر ـ 
ئەمێریكــەن دیالــۆگ( بە رۆژنامەی )وۆڵ ســتریت 
جورنــاڵ(ی ئەمریكــی راگەیاندووە "هەموو شــتێك 
بەســتراوەتەوە بەوەی كە ئەمە )واتە گۆڕینی رژێم 
B لــە ڤەنزوێلا( بە خێرایــی روودەدات، بەڵام پلان

ی ئێمە چییە؟ چی دەكەین ئەگەر ســزاكان شەش 
مانــگ بــەردەوام بوون )بێ ئــەوەی رژێم بگۆڕێ(؟ 

ئەوە كاریگەریی وێرانكەری دەبێ".
لە چەند رۆژی رابردوودا، ئۆپۆزیسیۆنی ڤەنزوێلا 
هەوڵی گواســتنەوەی هاریكاریی مرۆییان لە رێگەی 
كۆڵۆمبیاوە بۆ ڤەنزوێلا داوە، بەڵام هەزاران سەربازی 
سوپای ڤەنزوێلا لەسەر سنوورەكانی نێوان هەردوو 
وڵات كۆبوونەتەوە، تاوەكو رێگە لە گواستنەوەی ئەو 
هاوكارییانە بگرن. ئۆپۆزیسیۆنی ئەو وڵاتە پێیانوایە 
مادورۆ دەزانێ ئەگەر ئەو هاریكارییانە دابەش بكرێن، 
ئەوە ئۆپۆزیســیۆن هاوشــێوەی حكومەت دەبێ بە 
خاوەنی سیستەمێكی پشتیوانی دارایی، خۆراكی و 

دەرمانی، ئەمەش لە قازانجی مادورۆ نییە.
جێگیركردنی هێزی ســەربازی لەســەر سنووری 
نێوان كۆڵۆمبیا و ڤەنزوێلا گواستنەوەی هاوكارییەكانی 
سڕ كردووە. ئۆپۆزیسیۆنیش دەزانێ هەر رۆژێك كە 
دەســەڵاتی مادورۆ درێژ دەبێتەوە، پێگە و متمانەی 
ئۆپۆزیســیۆن لەناو خەڵكدا لاوازتر دەبێ. كارلۆس 
ئاندرێس تابۆردا، رێكخەرێكی كارەكانی ئۆپۆزیسیۆن 
لە شارۆچكەی ئورێنا لە نزیك سنووری كۆڵۆمبیا، بە 
)نیویۆرك تایمز(ی ئەمریكی راگەیاند "هەموو وڵات 
چاوەڕێــی ئەوەن بزانن هەنگاوی دواتری گوایدۆ چی 
دەبــێ. ئەوە دەتوانێ دیاری بكات ئەم بزووتنەوەیە 

بەو گەورەییەی ئێستای دەمێنێتەوە یان نا".
چوارشەممەی رابردوو، گوایدۆ بە لایەنگرانی خۆی 
راگەیانــد كە هەتا رۆژی 23ی شــوبات كۆریدۆرێك 

بــۆ هاریكارییــە مرۆییەكان دەكاتــەوە. ئەم بەڵێنە 
چاوەڕوانییەكان لەسەر هەردوو لایەنی ئۆپۆزیسیۆن 
و دەسەڵاتدار زیاتر دەكات. گوایدۆ چاوی لەوەیە لە 
چەند رۆژی داهاتوودا گوشــاری جەماوەری لەســەر 
سوپا زیاتر بكات، بۆ ئەوەی سوپا دواجار ناچار بێ 
لە نێوان مادورۆ و ئۆپۆزیسیۆندا لایەنێك هەڵبژێرێ. 
ئێســتا نیگەرانیی ســەرەكی ئۆپۆزیســیۆن ئەوەیە 

نەتوانن بەڵێنەكەی گوایدۆ بەرنەسەر. 
ڤەنزوێلــی،  شــرۆڤەكاری  ســمیلد،  داڤیــد 
لــە لێدوانێكــدا بــۆ )نیویــۆرك تایمــز( دەڵــێ: 
"ئۆپۆزیسیۆن چاوەڕوانییەكی زۆری دروستكردووە، 
تاوەكو ئێســتاش دیار نییــە ئاخۆ هیچ پلانێكیان 
بــۆ وەدیهێنانی چاوەڕوانییــەكان هەیە یان نا". لە 
كاتێكدا نە ئۆپۆزیسیۆن و نە ئەمریكاش هیچ ناڵێن 
لەســەر ئەوەی ئەم هاویكارییانــە چ كاریگەرییەك 

لەسەر ڤەنزوێلایەك دادەنێن كە نوقمی قەیرانە.
بــەڵام تەنانەت ئەگەر ئۆپۆزیســیۆن بشــتوانن 
هاریكارییــەكان  داهاتــوودا  رۆژی  چەنــد  لــە 
ئاودیــوی وڵاتەكەیــان بكەن، دیــار نییە چۆن ئەو 
هاوكارییانــە دابەش دەكرێن، لە كاتێكدا ئاژانســە 
لــە  ناتوانــن  رایانگەیانــدووە  نێودەوڵەتییــەكان 
دابەشــكردنی هاریكارییەكاندا بەشدار بن، چونكە 
ئەمجــۆرە بەشــدارییە زیــان بە بنەمــای بێلایەنی 
سیاســیی ئەو رێكخراوانە دەگەیەنێ. ئۆپۆزیسیۆن 
رایگەیانــدووە 200 هــەزار خۆبەخــش ئامــادەن 
دابەشــكردنەكە بگرنە ئەســتۆ، بەڵام چالاكڤانانی 

ڤەنزوێلا پێیانوایە دابەشــكردنێكی كاریگەری ئەو 
هاریكارییانە ئاسان نییە. 

هەفتەی پێشوو، دۆناڵد ترەمپ رایگەیاند "پلانی 
بی، ســی، دی، ئی، ئێفم هەیە بۆ ڤەنزوێلا" بەڵام 
رەتیكردەوە كە باســی بژارەی سەربازیی كردبێت. 
جــۆن بۆڵتــن، راوێژكاری ئاسایشــی نیشــتمانیی 
كۆشــكی ســپی، پێشــتر ئامــاژەی بــە ئەگەری 
بەكارهێنانــی زەبری ســەربازی لە دژی حكومەتی 

مادورۆ دابوو.
رۆژی پێنجشــەممە ئیلیۆت ئینگڵ، ســەرۆكی 
كۆمیتەی كاروباری دەرەوەی ئەنجوومەنی نوێنەرانی 
ئەمریكا، جەختی لەوە كردەوە كە "دەستتێوەردانی 
ســەربازی بــژارەی ئێمــە نییە بۆ ڤەنزوێــا".. بە 
گوێرەی یاســای ئەمریكا، كۆنگرێــس مافی دەبێ 
دەستتێوەردانی هێزی سەربازی لە دەرەوەی وڵات 

پەسند بكات، نەك سەرۆك.
ئینگڵ گوتیشــی: "من گوشاری سەر ڤەنزوێلام 
پێ باشــە، بەڵام كۆشــكی سپی دەبێ بیر لەوەش 
بكاتەوە كە ســزاكانی ئەمریكا چ كاریگەرییەكیان 
لەســەر خەڵكی ڤەنزوێلا دەبێ، ئەگــەر مادورۆ لە 

هەفتەكانی داهاتوودا لەسەر كار لانەچوو". 
لــە كاتێكدا مادورۆ و هاوپەیمانەكانی دەیانەوێ 
كات بكوژن هەتا كارتەكانی ئۆپۆزیسیۆن پووچەڵ 

دەبنەوە. 
بەرپرسانی كۆشكی سپی جەخت لەوە دەكەنەوە 
كە تاكە بژارەی واقیعبینانەی ئەوان تاوەكو ئێستاش 

دەستبەرداری كورسییەكەی نابێ

مادورۆ دەبێتە بەشار ئەسەدێكی دیـــكە؟!

 مادۆرۆ دەمی فەرماندە سەربازییەكانی شیرین كردووە بۆ ئەوەی پشتگیری گایدۆ نەكەن

هەر ئەوەیە كە فەرماندەكانی ســوپا قایل بكەن 
بەدەم داوای ســەرۆكی وڵاتەكەیانــەوە نەچن و 
بەرگــری لە سیاســەتەكانی حكومــەت نەكەن. 
حكومەتــی ڤەنزوێلا لە چەند مانگــی رابردوودا 
هەوڵــی داوە دەمی فەرماندە ســەربازییەكان و 
هێزە ئەمنییەكان شیرین بكات، بۆ ئەوەی بەدەم 

بانگەوازەكەی گوایدۆوە نەچن.
بەگوتــەی چالاكڤانــان و چاودێرانــی دۆخی 
ئەمنیــی ڤەنزوێلا، هەواڵگریــی حكومەتی كوبا 
هــاوكاری ســەرەكیی حكومەتی كاراكاســە بۆ 
و  ئۆپۆزیســیۆن  ســەركردەكانی  دۆزینــەوەی 
فەرماندە سەربازییە هەڵگەڕاوەكان. رۆخۆ سان 
میگێل شرۆڤەكاری ســوپای ڤەنزوێلا رایگەیاند 
"زیاتر لە 180 فەرماندە و بەرپرســی سەربازی 
لــە گرتووخانەكانی ســوپادان، ســێ لەوانیش 
فەرماندەی بەتالیۆنن و لە مانگی ئاداری 2018 

وە دەستبەسەرن".
كوبــا یەكێك لــەو وڵاتانە بــووە كە نزیكەی 
شەش دەیە بەرگەی سزا و ئابڵوقەكانی ئەمریكا 

و كۆمەڵگای نێودەوڵەتی گرتووە. 
لێكۆڵینــەوە  بــۆ  پیتەرســن  پەیمانــگای 
ئابوورییەكان لە راپۆرتێكی 2009یدا سەبارەت بە 
كاریگەریی سزاكان لەسەر رووخاندنی رژێمەكان 
باسی ئەوە دەكات كە لە سەدەی بیستەمدا تەنیا 
30%ی رژێمە دیكتاتۆرەكانی بە چۆكدا هێناوە، 
زۆربەی جارانیش پاش چاوەڕوانییەكی زۆر بووە.

رووداو - هەولێر

جۆزێــف ڤۆتیــل، فەرمانــدەی فەرماندەیــی 
ناوەندیی سوپای ئەمریكا داوای كرد كە وڵاتەكەی 
پــاش كشــانەوەی هێزەكانــی، لــە هــاوكاری و 
پڕچەككردنــی هێزەكانــی ســووریای دیموكرات 
بەردەوام بێ، هەڵبەت ئەگەر ئەو هێزانە لە شەڕی 
دژی داعــش بەردەوام بــن. فەرماندەكە ئاماژەی 
بۆ ئەوەش كرد كە پلانی كشــانەوەی هێزەكانی 

ئەمریكا بەپێی بەرنامە دەچێتە پێش.
ڤۆتێل كە بە حوكمی پۆســتەكەی چاودێری 
هێزەكانــی ئەمریكا لە رۆژهەڵاتی نێوەڕاســتیش 
دەكات، بە ئاژانســی )رۆیتــەرز(ی راگەیاند "بە 
بــڕوای من هەتا ئــەو كاتەی ئەوان )هەســەدە( 
شــەڕی دژی داعش بكەن و گوشــار لەسەر ئەو 
گروپــە دروســتبكەن، لــە بەرژەوەنــدی ئێمەیە 
كەرەســتەی پێویســتیان بدەینێ بۆ ئەوەی ئەو 

شەڕە بكەن".
 لــە دوو مانگی رابردووشــدا ئەوە بەهێزترین 
ئاماژەیــە كــە فەرماندەكانــی ســوپای ئەمریكا 
دەیانــەوێ درێــژە بــە هاوبەشــییەكەیان لەگەڵ 

هەسەدە بدەن.
حاڵی حازر هێزەكانی سووریای دیموكرات بە 
هاوبەشی لەگەڵ هێزە هاوپەیمانە نێودەوڵەتییەكان 
لــە ناوچەی باغــۆز هەوڵی رزگاركردنــی دوایین 
ناوچــەی ژێــر كۆنتڕۆڵــی داعش لــە رۆژهەڵاتی 
سووریا دەدەن. بەگوتەی بەرپرسانی سەربازیی 
ئەمریــكا، هاووڵاتیانــی مەدەنی و بۆمبی چێنراو 

پێشڕەوی هێزەكانیان خاو كردووەتەوە.
ڤۆتێــل گوتیشــی كــە دوای تەواوبوونی ئەو 
ئۆپەراســیۆنە جۆری هاوكارییەكانی ئەمریكا بۆ 
هەســەدە دەگــۆڕێ، چونكە داعش لــە قۆناغی 
داهاتــوودا روو لــە شــەڕی گەریلایــی دەكات. 
كۆشكی سپی ئامادە نەبووە هیچ روونكردنەوەیەك 
لەوبارەوە بدات، بەڵام جەختی لەوە كردووەتەوە 
كە ئەمریكا، ســەرەڕای كشــانەوەی لە سووریا، 
پابەندە بە هاوپەیمانێتی نێودەوڵەتی دژی داعش.
ســاڵی رابــردوو، دۆناڵــد ترەمپ، ســەرۆكی 
ئەمریــكا، بەرپرســانی پێنتاگــۆن و فەرمانــدە 
ســەربازییەكانی ئەمریكا و هاوپەیمانانی تووشی 
شــۆك كــرد كاتێــك رایگەیانــد كــە هێزەكانی 
وڵاتەكەی لە ســووریا دەكێشــێتەوە. سەرچاوە 
جیاجیاكانــی پێنتاگــۆن دەڵێــن ترەمــپ پێش 
دەركردنی بڕیارەكە پرسی پێ نەكردوون. بۆیەش 
ڤۆتێل لە دیمانەیەكی رۆژی هەینی لەگەڵ كەناڵی 
)سی ئێن ئێن(ی ئەمریكی گوتی: "ئەگەر ئەوكات 
پرســی بە من كردبایە، من ئەو پێشــنیازەم بۆ 

نەدەكرد كە هێزەكان لە سووریا بكشێنینەوە".
بڕیــاری كشــانەوەی هێــزەكان لــە ســووریا 
چەنــد رۆژێك دوای گفتوگــۆی تەلەفۆنی ترەمپ 
و هاوتــا توركییەكــەی هات، ئەو كات كۆشــكی 
سپی رایگەیاند توركیا ئەركی لەناوبردنی دوایین 
پاشــماوەكانی داعــش دەگرێتەئەســتۆ. بــەڵام 
فەرماندەكانــی ئەمریكا گومانیــان هەیە توركیا 

بتوانــێ ئــەو كاریگەرییەی هەبێ كــە هێزەكانی 
ســووریای دیموكــرات لە چوار ســاڵی رابردوودا 
هەیانبــووە، هەڵبــەت ئەگــەر بتوانــێ هێــز و 
كەرســتەی ســەربازی بۆ ئەو قووڵاییە لە خاكی 

سووریا بگوازێتەوە. 
ڤۆتێل لەگەڵ ئەو بۆچوونەدا هاوڕایە و دەڵێ 
:"من هاوڕام و پێموایە ناكرێ هێزێكی دیكە شوێنی 
ئەمریكییەكانیش بگرێتەوە، نە توركیا و نە هیچ 
هێزێكی دیكە. بەڵام ئێمە نابێ هەموو شەڕەكەش 
بخەینە ســەر شــانی خۆمان، ئەو راستییەی كە 
ئەوان )واتە هەســەدە( خۆیانكردووە بە خاوەنی 
شــەڕەكە و نوێنەرایەتی هۆزەكان دەكەن، بەڕای 

من ئەمە خاڵێكی گرنگە".
هاوكارییەكانی ئەمریكا بۆ هەســەدە یەكێك 
لــە خاڵەكانی ناكۆكــی و گرژی نێــوان ئەمریكا 
و توركیــا بووە. هەســەدە بە دەستپێشــخەری 
و ســەركردایەتی یەكینەكانــی پاراســتنی گەل 
)یەپەگــە( دامەزراوە كە لــە روانگەی توركیاوە 
باڵی ســووریای پارتی كرێكارانی كوردستانە. لە 
دوو مانگی رابردوودا بەرپرسانی یەپەگە نیگەرانی 
خۆیــان بە بەرپرســانی ســەربازیی و سیاســی 
ئەمریــكا راگەیاندووە كە ئەگــەر ئەمریكییەكان 
بكشــێنەوە ئەگەری هێرشی توركیا و كوشتاری 

كورد هەیە. 
نیگەرانــی هێزەكانــی هەســەدە وایكــردووە 
ئەمریــكا بەدوای دوای میكانیزمێكدا بگەڕێ هەم 
جێبەجێكردنەكــەی كاتێكی كەمــی بوێ و هەم 
گەرەنتی ئەوە بكات پێكدادانی نێوان هەســەدە 
و توركیــا روونــەدات. ئارن ســتاین، لێكۆڵەر لە 
پەیمانــگای لێكۆڵینــەوە لە سیاســەتی دەرەوە 
)FPRI(لــە وتارێــك لــە ماڵپــەڕی پەیمانگەكە 
جەخــت لەوە دەكاتــەوە ئەمریكا كاتــی ئەوەی 
بەدەستەوە نەماوە رێگەیەك بدۆزێتەوە بە هۆیەوە 
باڵانس لە نێوان خواســتەكانی كورد و توركیادا 
دروســت ببێ، بۆیەش تاكە رێگە ئەوەیە رووسیا 

بهێنرێتە ناو مشتومڕەكانەوە.
دیپلۆماتــە  و  ســەربازی  بەرپرســانی 
ئەمریكییــەكان لە یەك مانگی رابــردوودا لەگەڵ 
هاوتــا ئەوروپییەكانیــان لە گفتوگــۆدا بوون بۆ 
ئــەوەی هێزێكــی ئەوروپــی رەوانــەی باكووری 
رۆژهەڵاتی ســووریا بكرێ، فۆكەسی ئەمریكا لەو 
هەوڵەیدا لەسەر هێزەكانی فەرەنسا و بەریتانیایە. 
ئەمریكییەكان بەڵێنیان بــە ئەوروپییەكان داوە 
هێزی ئۆپەراســیۆنی تایبەتــی ئەمریكا لە نزیك 
ســنووری عێــراق و ســووریا جێگیــر دەبن و لە 
حاڵەتی لەناوكاودا بە هانای هێزە ئەوروپییەكەوە 
دێن، ئەمریكا ئەركی چاودێریكردنی هەواڵگری و 

لۆجیستیك دەگرێتە ئەستۆ.
چارەنووســی  نیگەرانــی  ئەوروپییــەكان 
هەسەدەن لە دوای كشانەوەی ئەمریكییەكان. 
بەرپرســێكی باڵای ئەوروپی كە نەیویســتووە 
ناوی ئاشكرا بكرێ، بە ئاژانسە بەریتانییەكەی 
راگەیانــدووە ئــەو بابەتە لــە كۆبوونەوەیەكی 
وەزیرانــی بەرگری لــە پەراوێزی كۆنفرانســی 

ئاسایشی مونشن هاتووەتەبەرباس. بەرپرسەكە 
دەڵێ "ژمارەیەكی زۆریان دەزانن هەسەدە هەتا 
چ ئاستێك شەڕە سەختەكەی خستووەتە سەر 
شانی خۆی، بۆیەش هەست بە ئیلتیزام دەكەن 

كە نابێ پشتیان تێبكرێ".
سەرەتای ئەم مانگە فەرماندەكانی ئەمریكا 
بــە میدیــای ئەمریكییان راگەیانــد هێزەكانی 
وڵاتەكەیان تاوەكو كۆتایی مانگی نیســان بە 
تەواوەتی لە ســووریا دەكشــێنەوە. ڤۆتێل و 
ژمارەیــەك فەرماندەی ئەمریكی لەســەر ئەوە 

كۆكن كە پێویســتە ژمارەیەك لە هێزەكانیان 
لە ســووریا بمێنێتەوە. ڤۆتێل لە دیمانەیەكی 
لەگــەڵ )وۆڵ ســتریت جورنــاڵ( رایگەیانــد 
"گرنگە هاوبەشــێكمان لەســەر ئــەرزی واقیع 
هەبــێ كە بتوانین پەیوەندیمان لەگەڵی هەبێ 
و لە هەندێك لە نیگەرانییەكانیشدا لەگەڵمان 

هاوبەش بن".
رابــردووەوە،  ســاڵی  كۆتاییەكانــی  لــە 
حكومەتــی توركیا هەوڵــی داوە لە كۆمەڵێك 
كاناڵی راســتەوخۆوە پەیوەندی بە ترەمپەوە 

بــكات، ســتاین پێیوایە ناكۆكــی و جیاوازیی 
بەرژەوەندییەكانــی نێوان واشــنتن و ئەنقەرە 
ئەوەندە زۆرە كە ئەم جۆرە گفتوگۆ بەردەوامەی 
نێوان ســەرۆكەكانیش ناتوانــێ پلاتفۆرمێكی 
هاوبــەش بۆ لێكتێگەیشــتن دروســت بكات، 
بۆیەش باشــتر وایــە ئەمریكا پلان بۆ قۆناغی 
پاش شكستە دپلۆماسییەكەی خۆی لە سووریا 
دابنێ، واتە ئەو سیناریۆیانە هەڵسەنگێنێ كە 
دوای كشــانەوەی ئەمریــكا بەرۆكی هەســەدە 

دەگرن.

رووداو - هەولێر

هەفتەی رابردوو كۆنفرانسی ئاشتی و سەقامگیری 
بە میوانداری ئەمریكا و پۆڵەندا لە وارشۆ بەڕێوەچوو 
كــە تێیدا هەڵوێســتی ئەمریــكا و هاوپەیمانەكانی 
بەرامبــەر ئێران تەوەری ســەرەكی كۆنفرانســەكە 
بوو. بەڵام ناكۆكی ئەمریكا و ئەوروپییەكان لەسەر 
رێككەوتنــە ئەتۆمییەكە رێگری ســەرەكییە لەوەی 
ئەمریــكا بتوانێ لە چوارچێوەی هاوپەیمانەكانی لە 
ناتۆ سیاسەتێكی یەكانگیر بۆ رۆژهەڵاتی نێوەڕاست 

دابنێ.
رۆژی چوارشــەممە و پێنجشــەممەی رابــردوو، 
دیپلۆمات و بەرپرسانی نزیكەی 60 وڵات لە وارشۆی 
پایتەختی پۆڵۆنیا بەشــدارییان لە كۆنفرانســێكی 
تایبــەت بــە رۆژهەڵاتی نێوەڕاســت كرد. رووســیا 

بەشــداری لــە كۆنفرانســەكەدا نەكرد، فەرەنســا و 
ئەڵمانیا ئامادە نەبوون دیپلۆماتی پایەبەرزی خۆیان 
بنێــرن، فێدریــكا مۆگێرینی، بەرپرســی كاروباری 
دەرەوە و سیاســەتی ئەمنــی یەكێتیــی ئەوروپاش 

ئامادەی كۆنفرانسەكە نەبوو.
بــوو  ئــەوە  بــۆ  ســەرەتا  كۆنفرانســەكە 
هاوپەیمانێتیەكــی نێودەوڵەتــی بە ســەركردایەتی 
ئەمریكا لــەدژی ئێران دروســتبكرێ. ئەو هەنگاوە 
ناڕەزایەتــی ئەوروپییەكان و رووســیای لێكەوتەوە 
كــە لە نۆ مانگی رابــردوودا هەوڵیانداوە رێككەوتنە 

ئەتۆمییەكەی ئێران بپارێزن.
مایــك پێنس، جێگــری ســەرۆكی ئەمریكا، لە 
گوتارێكدا بۆ ئامادەبووانی كۆنفرانســەكە رەخنەی 
لــەو میكانیزمــە نوێیــەی ئەوروپییــەكان گرت كە 
بەردەوامی بە بازرگانیی نێوان ئێران و ئەوروپییەكان 

دەدات و بۆ بازرگانی و ئاڵوگۆڕی خۆراك و بەرهەمە 
دەرمانییەكان سوودی لێوەردەگیرێ. ئەوروپییەكان 
لــەوەش دڵگــران بوون كــە ئەمریــكا پۆڵەندای بۆ 
میوانداریی كۆنفرانســەكە هەڵبژاردووە، لە كاتێكدا 
حكومەتی وارشۆ بەهۆی دەستكاریكردنی دەستووری 
وڵاتەكە و پێشێلكردنی مافە مەدەنییەكان رەخنەی 

زۆری یەكێتیی ئەوروپای لەسەرە.
دیپلۆماتێكی ئەوروپی لە لێدوانێكدا بۆ )رۆیتەرز( 
ناوەڕۆكی گوتارەكەی پێنســی رەتكردەوە و گوتی: 
"ئێمــە تــەواو ناكۆكیــن )لەگــەڵ ئــەو بۆچوونە(، 
چونكە ئێمــە دەمانەوێ ئێران بەرەو ئەنجامی باش 
هــان بدەین، نــەك وای لێبكەین واز لــە پابەندییە 

ئەتۆمییەكانی خۆی بهێنێ".
 مۆگێرینــی لــە كاتــی كۆبوونــەوەی وەزیرانی 
بەرگریــی ناتۆ پشتڕاســتی كــردەوە كــە ئەمریكا 

و ئەوروپــا روانگــەی جیاوازیــان لەبــارەی بەرنامە 
ئەتۆمییەكەی ئێران هەیە.

هەڵوێســتی ئەوروپییەكان واشنتنی ناچار كرد 
لــە چەند هەفتەی رابــردوودا باس لــەوە بكات كە 
ئەجێندای كۆنفرانســەكە تەنیا ئێــران لەخۆناگرێ، 
بەڵكو ســووریا، یەمەن، پڕۆســەی ئاشــتیی نێوان 
ئیســرائیل و دەســەڵاتی فەڵەســتینی، تیرۆریزم، 
گرووپــە  داراییەكانــی  ســەرچاوە  وشــككردنی 
تیرۆریستییەكان و ئاسایشی سایبری لە تەوەرەكانی 
دیكەی كۆنفرانســەكە دەبن. بەرپرسێكی ئەمریكی 
پێش دەســتپێكردنی كۆنفرانســەكە بە دەزگاكانی 
میدیای راگەیاند "ئێران بابەتێكی تایبەتی ئەجێنداكە 
نییە، بــەڵام وەزیــری دەرەوەمان بێگومان باســی 
سیاسەتە تێكدەرانەكانی ئێران لە ناوچەكە دەكات".
ئەوروپییــەكان لــە چەنــد مانگــی رابــردوودا 

جەختیــان لەوە كردووەتەوە كــە لەبارەی بەرنامەی 
مووشەكیی ئێران و چالاكییەكانی ئێران لە رۆژهەڵاتی 
نێوەڕاســت لەگەڵ ئەمریكا هاوڕان، بەڵام ئاماژەیان 
بۆ ئەوە دەكرد كە دەرچوونی ئەمریكا لە رێككەوتنە 
ئەتۆمییەكــە رێگــرە لەوەی بتوانن لــە چوارچێوەی 
پلانێكی هاوبەشــدا كار بۆ بەرەنگاربوونەوەی تاران 
بكەن، جیا لەمە شــێوازی مامەڵەی ئەوروپییەكان و 

ئەمریكاش لەگەڵ كێشەی ئێران جیاوازە.
ئەنجوومەنــی  لــە  لێكۆڵــەر  گرانمایــە،  ئێلــی 
پەیوەندییەكانی دەرەوەی یەكێتیی ئەوروپا دەڵێت: 
"سیاسەتی ئەمریكا داوای ماگزیمۆم دەكات، بۆیەش 
سیاســەتێكی گرژە، بەڵام ئەوروپییــەكان دەیانەوێ 
رێگــەی سیاســی بــۆ مامەڵەكــردن لەگــەڵ ئێران 

بپارێزن".
بەرپرســانی ئێرانــی پێیانوایــە كۆنفرانســەكە 

كۆنفرانسی وارشۆ ناكۆكییەكانی ئــەمریكا و 
ئەوروپای دەرخست

هەڵمەتێكــە لــەدژی وڵاتەكەیان. محەممــەد جەواد 
زەریف، وەزیری دەرەوەی ئێران، كۆنفرانسی وارشۆی 
بە "نمایشــی سێركی وارشــۆ" ناوبرد و بە ماڵپەڕی 
هەواڵی پەرلەمانی ئێرانی راگەیاند "ئەو كۆنفرانســە 
پێش ئەوەی دەســتپێبكات مەحكومە بە شكست". 
كاتی كۆنفرانسەكەش بایەخێكی سیمبۆلیكی هەبوو، 
لەكاتێكدا دوو رۆژ دوای چلەمین ساڵیادی شۆڕشی 

ئیسلامی ئێران بەڕێوەچوو.
دانوســتانكاری  موســەویان،  ســەید حوســێن 
پێشــووی ئەتۆمیی ئێران و مامۆســتا لــە زانكۆی 
پرینستنی ئەمریكی، لە لێدوانێكدا بۆ )وۆڵ ستریت 
جورناڵ( گوتی "كۆنفرانسی وارشۆ هیچ نییە جگە لە 

هەڵمەتێكی دیپلۆماسی ئاشكرا لەدژی ئێران".

بەرپرســێكی ئاگادار لە پلانــی كۆبوونەوەكە بە 
گۆڤاری )پۆلیتیكۆ(ی ئەمریكی راگەیاند :"بیرۆكەكە 
ئــەوە بوو كۆنفرانســێك لەســەر ئاســتی وەزیران 
رێكبخەین، بۆ ئەوەی ئێران لەڕووی دیپلۆماسییەوە 
گۆشــەگیر بكەیــن، بــەڵام دواجــار ناچــار بوویــن 
ناوەڕۆكێكی فراوانتری پێبدەین و سووریا و یەمەنیش 

بهێنینە ناو باسەكەوە". 
ئەوروپییــەكان گازنــدەی ئــەوە دەكــەن كــە 
ئەمریكا پێش ئاشــكراكردنی بڕیاری كۆنفرانســەكە 
هیچ پرســێكی بە هاوپەیمانە رۆژئاواییەكانی خۆی 

نەكردووە.
یەكێــك لــە پرســە هەنووكەییەكانی واشــنتن 
لــە دۆســیەی ســووریادا پەیوەندی بە كشــانەوەی 

هێزەكانی ئەمریكا لە ســووریا هەیە. لە دوو مانگی 
رابردوودا ئەمریكییەكان لە هەوڵدا بوون فەرەنسا و 
بەریتانیا رازی بكەن شــەڕی پاشماوەی چەكدارانی 
داعــش بگرنــە ئەســتۆ و هێزێكی ســەربازیش بۆ 
دروســتكردنی ناوچەی ئارام لە باكووری رۆژهەڵاتی 

سووریا بنێرن.
رووســیا لــە ســاڵی 2015ەوە بەشــێوەیەكی 
راســتەوخۆ لــە شــەڕی ســووریادا بەشــدارە، لەو 
كاتەشــەوە باڵانســی هێــز لــە قازانجــی رژێمــی 
بەشــار ئەسەد، سەرۆككۆماری ســووریا، گۆڕاوە و 
مەلەفی ســووریاش كەوتووەتە لای مۆسكۆ. بەڵام 
رووســیا یەكێك لەو وڵاتانە بوو كە كۆنفرانسەكەی 
هەفتەی رابــردووی بایكۆت كرد، بۆیەش دیار نییە 

دانوســتاندنی كۆنفرانسی وارشــۆ لەبارەی سووریا 
و ناوچــە ئارامەكــەی ئەمریكا بیری لێدەكاتەوە بێ 
بەشــداری رووســیا، چ كاریگەرییەك لەسەر ئەرزی 

واقعی سووریا دادەنێ.
كۆنفرانســەكەدا  لــە  ســەرنجڕاكێش  خاڵــی 
و  ئیســرائیل  بــاڵای  بەرپرســانی  كۆبوونــەوەی 
كاربەدەســتانی وڵاتانــی كەنــداو بــوو. ئیــدارەی 
دۆناڵد ترەمپ، ســەرۆكی ئەمریكا، لــە هەوڵ دایە 
ناكۆكیــی و جیاوازییەكانی نێــوان دەوڵەتی جوو و 
وڵاتانــی عەرەبی كەمبكاتەوە، بۆ ئەوەی بەرەیەكی 
دژی ئێران پێكبهێنرێ، بەڵام كێشــە دیپلۆماســی 
و سیاســییەكانی نێــوان وڵاتانی كەنداو و ترســی 
ئــەو وڵاتانە لە كاردانەوەی رای گشــتی وڵاتەكەیان 

بەرامبەر پەیوەندیی لەگەڵ ئیســرائیل بەربەســتی 
بــەردەم ئــەو ئامانجــەی ئەمریــكان، لــە كاتێكدا 
ژمارەیــەك لە وڵاتانی كەنــداو پەیوەندییەكی نزیك 
یان ئاســاییان لەگەڵ ئێراندا هەیە، كە پێناچێ بە 

ئاسانی دەستی لێهەڵگرن.
كــەم كێشــەی رۆژهەڵاتــی نێوەڕاســت هەیــە 
رەنگدانــەوەی ململانێی ئێران لەگــەڵ یەكێك یان 
چەنــد وڵاتێكــی ناوچەكە نەبێ. بــەڵام نە ئێران و 
نە هیچ گروپێكی ئۆپۆزیسیۆنی ئێرانیش بانگهێشتی 
كۆنفرانسەكە نەكرابوون، دیار نییە ئەمریكا چۆن بێ 
بەشداری ئێران ئاشتی و سەقامگیری لە رۆژهەڵاتی 
ئەگەرەكانــی  و  دەكات  بەرقــەرار  نێوەڕاســتدا 

سەركەوتنی ئەو ستراتیژە چەندە. 

 ئامانجی كۆنفرانسەكەی وارشۆ سەری نەگرت كە دروستكردنی هاوپەیمانێتییەكی نێودەوڵەتی بوو لە دژی ئێران

 دوای شەڕی باغۆز، هاوكارییەكانی ئەمریكا بۆ هەسەدە گۆڕانكاری بەسەردا دێ

ئەمریكا كێشەی هەسەدە و 
توركیا بە رووسیا دەسپێرێ

فەرماندەیەكی ئەمریكی: 

دەبێ لە هاوكاریكردنی 
هەسەدە بەردەوام بین

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

ململانــێ و ناكۆكیــی ئەمریــكا و ئێــران 
گەیشتووەتە ئاســتێكی مەترسیدار و رۆژ لە 
دوای رۆژیــش قووڵتــر و بەرفراوانتر دەبێت. 
هەرچەندە هێشتا بەدوور دەزانرێت راستەوخۆ 
بچنە جەنگەوە، بەڵام هەردوولا هەوڵەكانیان 
چڕكردووەتەوە بۆئــەوەی لە رێگە و كەناڵی 

جۆراوجۆرەوە زیان بە یەكتر بگەیەنن. 
ئەمریكا لەڕێی گوشارە نێودەوڵەتییەكانەوە 
وەك قۆناغی یەكەمی لاوازكردنی رۆڵی ئێران 
دەیەوێ ئــەم وڵاتە بخاتەوە ناو چوارچێوەی 
جوگرافیاكــەی خــۆی، بۆ ئەم مەبەســتەش 
لە هەریەك لە ســووریا و یەمەن و لوبنان و 
عێراق ئەوەی داوەتە بەرچاو كە پاشەكشــە 
بە ئێران بكات. بەشێكی زۆری گوشارەكانی 
ئەمریكا لە ئێستادا بۆ نەهێشتنی رۆڵی ئێرانە 
لەم وڵاتانە كە سیاســەت لە سێبەری تاراندا 

دەكەن. 
پێكهێنانــی  بــۆ  ئەمریــكا  هەوڵەكانــی 
هاوپەیمانییەكی نێودەوڵەتی دژ بە ئێران لە 
زیادبووندایە، ژمارەی دەوڵەتە ناڕازییەكانیش 
لــە سیاســەتی ئێران تادێ زۆرتــر دەبن. لە 
مانگی نیسان واتا پاش كەمتر لە دوو مانگی 
دیكە، سزاكانی ئەمریكا لەسەر ئێران دەچنە 
قۆناغێكی ســەختترەوە. ئیسرائیل پەلامارە 
مووشــەكییەكانی بــۆ ســەر بنكــە و بارەگا 
ســەربازییەكانی ئێران لــە وڵاتانی ناوچەكە 
زیاتــر كــردووە. هەمــوو ئەمانــە ئامــاژەی 
مەترســیدارن بــۆ ئــەوەی كــە لــە ئەگەری 
هەڵگیرساندنی جەنگێكی گەورە لە ناوچەكە 

نزیك دەبینەوە.
لە بەرامبــەردا ئێرانیش وەك سیاســەتی 
هەمیشــەیی خۆی كــە قەیرانــەكان لەخۆی 

دووردەخاتەوە و لە چوارچێوەی ســتراتیژی 
خۆیدا كــە پایەكانی لەســەر هەناردەكردنی 
شــۆڕش بۆ دەرەوە دامەزراوە، نەك هێشــتا 
هەوڵــە  بەڵكــوو  نەكــردووە،  پاشەكشــەی 
فراوانخوازییەكانــی زیاتر كــردووە. پێدەچێ 
بــاوەڕی وابێت كە ســتراتیژی ئەمریكا تەنیا 
بــەوە كۆتایــی نایــەت ئێــران بخاتــەوە ناو 
ســنوورەكانی خۆی، بەڵكوو ترســی ئەوەی 
هەیە ئامانجەكە بچووككردنەوەی جوگرافیای 
شــەڕ بێت نەك كەمكردنــەوەی رۆڵی ئێران 
لــە دەرەوە. بێگومان لە دۆخێكی واشــدا تا 
ناوچەكانــی جەنگ بەرفراوانتــر بن بۆ ئێران 
باشــتر و تا جوگرفیای شەڕەكە بچووك بێت 
لە بەرژەوەندیی ئەمریكادایە. بۆیە چاوەڕوانی 
ئــەوە دەكرێت ئەم شــێوازە لــە ململانێ لە 
دەرەوەی سنوورەكانی ئێران فراوانتر بێتەوە.
یەكێــك لــەو ناوچانەی دەبێتــە مەیدانی 
ئەم قۆناغــەی توندبوونی ململانێی نێوانیان 
قــەدەری  بەحوكمــی  ئەویــش  )عێراقــە(، 
جوگرافیــا لەلایــەك و بەحوكمی ئەوەش كە 
ئێستا حكومەتێكی تەواو وابەستە بە ئێران لە 
بەغدا دەسەڵاتدارە. لە ئێستاوە سەرەتایەكی 
مەترسیداری بوون بە بەشێك لەو هاوكێشەیە 
هەستی پێدەكرێت. عێراق ئەگەر بیتوانیبایە 
بەبێ لایەنی خۆی بهێڵێتەوە و نەبێتە بەشێك 
لە ململانێی نێــوان ئەم دوو وڵاتە، چەند بۆ 
بەغدا گرنگ بوو هێندەش ســوودی بۆ تاران 
دەبــوو، چونكــە نەدەكەوتــە ژێر گوشــاری 
ئەمریــكا بۆ جێبەجێكردنی ســزاكان لە دژی 
ئێران. بەڵام بەئێرانیكردنی بەغدا لە دۆخێكی 
وادا دەرفــەت دەداتــە ئەمریكا كە پاســاو و 

بیانووی مانەوە لە عێراق بدۆزێتەوە. 
هیــچ گومان لەوەدا نییە كە ئەگەر داعش 

دروستكراوی دەستی دەزگا هەواڵگرییەكانیش 
دەســتیان  هەموویــان  بــەڵام  نەبووبێــت، 
لەنــاو داعــش هەبوو، لــە ئاراســتەكردنیان 
و لــە بەكاربردنیــان بــۆ ئامانجگەلێكــی تر. 
بۆیــە ئێســتا و بۆ داهاتووش دروســتكردنی 
گروپگەلــی هاوشــێوەی داعش لــە ژینگەی 
ئــەم ناوچەیە كارێكــی زۆر ئاســانە، دەزگا 
هەواڵگرییە نێودەوڵەتــی و ناوچەییەكان بە 
ئاســانی دەتوانن هاندەر بن لە دروستكردنی 
جێبەجێكردنــی  بــۆ  گــرووپ  چەندیــن 

ئامانجەكانی خۆیان.
لە كاتێكدا ئەمریكا گوشــارەكانی بۆ سەر 
ئێران زیاد كردووە و خەریكی دەستەبەركردنی 
پشــتیوانی نێودەوڵەتییــە بــۆ دەركردنی لە 
ســووریا و یەمــەن و لوبنــان و عێــراق، لــە 
بەرامبەردا ئێرانیش دەستی بردووە بۆ كەناڵە 
جۆراوجۆرەكانی تری وەك سوودوەرگرتن لە 
هەژموونی رووسیا لە ناوچەكە و نەیارەكانی 
تــری ئەمریــكا و هەروەهــا لەناوخــۆی ئەو 
وڵاتانەشــدا بــۆ دروســتكردنی بــەرەی دژە 
ئەمریكا، تا بۆ ناڕەزایەتی بەرانبەر هەژموونی 
ئەمریــكا بەكاریــان بەرێــت و لــە ئەگــەری 
بەریەككەوتنیشدا بۆ چالاكی سەریازییانە دژ 
بە ســوپای ئەمریكا سوودیان لێ وەربگرێت. 
ئەوەی لە هەموویان زیاتر ئێستا ئێران چاوی 
لەسەرێتی )عێراقە(، بە بەكاربردنی حەشدی 
شــەعبی و حكومــەت و پەرلەمــان دەیەوێ 

سنوور بۆ ئەمریكا دابنێت.
حەشــدی شــەعبی كەوتوونەتە هەڕەشە 
لــە هێزەكانــی ئەمریــكا، حكومــەت داوای 
سنووردانان بۆ وجودی هێزە ئەمریكییەكان 
لــە  شــیعە  فراكســیۆنەكانی  و  دەكات 
پەرلەمانیش سەرقاڵی ئەوەن بە یاسا ئەمریكا 

لە عێراق بخرێتە دەرەوە. ســەرباری ئەوەی 
ئێران گوشاری زۆری خستووەتە سەر كورد، 
بــەڵام تا ئێســتا كورد و ســوننە نەبوونەتە 
بەشــێك لــەو ئاراســتەیە دژ بــە ئەمریكا و 
نازانرێــت تاكەی بەرگەی فشــارەكانی ئێران 

دەگرن. 
ئێــران هەڵە دەكات بیــەوێ عێراق بكاتە 
كارتــی ململانێــی لەگەڵ ئەمریــكا، هەڵەی 
گــەورەش ئەوەیــە بیــەوێ كوردســتان بەو 
ئاقــارەدا پەلكێــش بــكات، لێكەوتەكانــی 
ئــەم هەوڵانــەی ئێــران بــەدوور نازانرێــت 
ئەمریــكا هانبــدات بۆ دۆزینەوەی پاســاوی 
خۆبەهێزكردنەوە لە عێراق. ئەمە هەڵەیەكی 
كوشندەیە كە ئێران دەیكات. ئێستا ئەمریكا 
لــە زۆر ناوچەی عێراق هــەن، بەڵام چالاكی 
و جوڵەیــان دیاریكــراوە، زۆرتر ســەرنجیان 
لەســەر ناوچە ســوننەكانی وەك رومادی و 
ســەڵاحەدین و نەینەوایە، بەهۆی ئەو دۆخە 
ســەپێنراوەی سەر كەركووكیشــەوە لەسەر 
داوای لایەنــی كوردی تەرەف لە كێشــەكان 
خەریكە پێگەی سەربازییان لە كەركووكیش 
بەهێز دەكەن. لە هەرێمی كوردســتانیش بۆ 

هەماهەنگی شەڕی تیرۆر هەن. 
ئێــران ئەگــەر بیــەوێ وەك كاردانەوەی 
دەركردنــی هێزەكانی لــە ناوچەكە، ئەویش 
هێزەكانی ئەمریكا دەربكات، زەمینەی ئەوە 
خــۆش دەكات كە هێــزی زیاتــری ئەمریكا 
بێتــە ناوچەكــە. وەك چۆن هاوســەنگی لە 
نێــوان توانا و تەكنەلۆژیای ســەربازیی ئەم 
دوو وڵاتــەدا نییــە و ناتوانرێــت بــەراوردی 
توانــا ســەربازییەكانی ئێــران بــە ئەمریكا 
بكرێت، ئاوهاش تاكتیك و كارتی سیاسی و 
پلانــی هەواڵگریی ئێران بە ئەمریكا بەراورد 

ناكرێت. ئەوەی ئێران دەیەوێ لە پەرلەمانی 
عێــراق بیــكات بــە دەركردنــی هێزەكانــی 
ئەمریكا، هەرچەندە قورسە بەغدا بتوانێ بە 
راشــكاوی یاسایەكی لەو جۆرەش دەربكات، 
بــەڵام لــە حاڵەتــی دەرچوونی یاســایەكی 
لەو شــێوەیەش، عێــراق ناتوانێ ئەمریكا لە 

كوردستان دەربكات.
راســتە هەرێمــی كوردســتان بەشــێكە 
لــە عێــراق و بەپێــی دەســتوور و یاســا 
كارپێكــراوەكان بەغــدا ســەروەریی وڵاتەكە 
واقیعییــەوە  لــەڕووی  بــەڵام  دەپارێــزێ، 
كوردســتان بۆ ئەمریكا جیــاوازە و لە دوای 
جەنگی كەنــداوەوە وەك گۆڕەپانێكی كراوە 
وابووە بۆ ئەمریكا و بۆ داهاتووش بەو جۆرە 
دەمێنێتەوە. تا ئێران فشارەكانی زیاتر بكات 
بۆ ئــەوەی ئەمریكا لە ناوچە عەرەبنشــینە 
سوننییەكان دووربخاتەوە، لە رێگەی هەرێمی 
كوردســتانەوە لــە ئێران نزیكتــر دەبێتەوە. 
ئەمــەش نەك لەبەرئەوەی كورد ئەو مەیلەی 
هەبێت، بەڵكوو لەبەرئەوەی ئەمریكا نایەوێ 

لە ئێران دووربكەوێتەوە.
بۆیە باشتر وایە ئێران چاو بەو سیاسەتە 
هەڵەیــەی خۆیدا بخشــێنێتەوە، بۆ ئامانجی 
تەشــەیوع لە ناوچە سوننییەكان كوردستان 
نەكاتــە گۆڕەپانــی ئەمریــكا دژ بــە خۆی. 
ئەگــەر بیەوێ ئەمریكا لــە رومادی نەمێنێ، 
دەبێت دڵنیابێت لەسەر حسابی ئەوە دەبێت 
كــە ئەمریــكا دێتــە هەورامان. بــۆ ئەمریكا 
هیچ شــتێ لەوە ئاســانتر نییە چوار گروپی 
پەرتــەوازەی داعــش یان بەهــەر ناوێكی تر 
لە هەورامانەوە ســەرهەڵبدەن و بە پاساوی 
شــەڕی تیرۆر هەموو قورســایی خۆی بخاتە 

سەر ئەو جوگرافیایە.

ئێران، ئەمریكا دێنێتە 
هەورامان

ماوەیەكــە بــەرەی دژە ئەمریــكا لــە عێــراق 
كــە لەلایــەن ئێرانــەوە پاڵپشــتی دەكرێــت، 
بەڕۆژەڤكردنــی  خەریكــی  چــڕی  بــە  زۆر 
ــە  ــە ل ــی ئەمریكای ــی هێزەكان پرســی دەركردن
ــەوەی لەڕێگــەی  ــۆ ئ ــدان ب ــە هەوڵ ــراق و ل عێ
دروســتكردنی كۆدەنگییــەك لەنــاو پەرلەمان و 
ــراق  ــە عێ ــزە ل ــەو هێ ــی یاســایەك، ئ دەركردن

ــەن. دەربك
ــە  ــە هێــز و لایەن ئــەوەی زیاتــر پاســاوی ب
شــیعەكانی ســەر بــە ئێــران داوە هەوڵــی 
دەركردنــی هێزەكانی ئەمریكا بدەن، بەشــێكی 
كردەوەكانــی  و  سیاســەت  بــە  پەیوەنــدی 
ــراق  ــەر عێ ــە هەمب ــە ل ــەوە هەی ــد ترەمپ دۆناڵ
تووڕەبوونــی  و  ناڕەزایــی  جــاران  زۆر  كــە 
لایەنــە  و  شــەقام  ئاســتی  لەســەر  زۆری 
ــە  ــپ ل ــردووە. ترەم سیاســییەكان دروســت ك
كۆتایــی دیســەمبەری 2018 كاتێــك ســەردانی 

بنكــەی ســەربازیی عێــن ئەســەدی لــە ئەنبــار 
كــرد، نــەك هــەر وەك نەریتێكــی دیپلۆماســی، 
ــی  ــە باڵاكان ــەركردە و بەرپرس پێشــوەختە س
عێراقــی ئــاگادار نەكــرد، بەڵكــو تەنانــەت 
ــت  ــدای پایتەخ ــەردانی بەغ ــوو س ــادە نەب ئام
بــكات و لەگەڵیــان دابنیشــێ. ئەمــە لەلایــەن 
ــە  ــییەكانەوە ب ــە سیاس ــێكی زۆری لایەن بەش
پێشــێلكردنی ســەروەریی خاكــی عێــراق و 

ــرا.  ــراق وەســف ك ــی عێ ــە گەل ــزی ب بێڕێ
لــە  ترەمــپ  ئاراســتەش،  هەمــان  بــە   
ــۆ كەناڵــی تەلەفزیونیــی  ــن لێدوانیــدا ب نوێتری
CBS ســەبارەت بــە عێــراق و سیاســەتەكانی 
ئەمریــكا لــە ناوچەكــە، دیســان بــەرەی ســەر 
بــە ئێرانــی تووشــی كاردانــەوەی تونــد كــرد. 
ترەمــپ لــە لێدوانەكەیــدا بــۆ كەناڵەكــە، وێڕای 
ــووریا  ــە س ــەوەی ل ــەر ئ ــەوە لەس جەختكردن
لــە هەمــان كاتیشــدا  دەكشــێتەوە، بــەڵام 

ــکا  ــوان ئەمری ــەورەی نێ ــی گ ململانێیەک
و ئێــران بەڕێوەیــە و دیارتریــن نەخشــە 
ئەمریــکا  سیاســەتی  داهاتــووی  رێــگای 
و  بچوککردنــەوە  ناویــن  رۆژهەڵاتــی  لــە 
و  سیاســی  دەســەڵاتی  ســنووردارکردنی 
ســەربازیی ئێرانــە لــە ناوچەکــەدا )لێــرە 
راســتەخۆی  ململانێــی  مەبەســتمان 

عەســکەری و گۆڕینی سیســتەمی حوکمڕانی 
ئێــران نییــە، چونکــە ئێســتا ئــەوە لــە 

نییــە(. ئەمریــکادا  بەرنامــەی 
پێــش ئــەوەی باســی هەنــگاوە پراکتیکــی 
و نەخشــە رێــگای ئەمریــکا بــۆ دژایەتــی 
شــێوازی  دوو  دەمــەوێ  بکــەم،  ئێــران 
لــە  کــە  ئەمریــکا بخەمــەڕوو  سیاســەتی 

ئامــاژەی بــۆ ئــەوە كــرد كــە ئەمریــكا لــە 
ــی  ــەوەی چاودێری ــۆ ئ ــەوە، ب ــراق دەمێنێت عێ
بــكات  ئێــران  جموجــوڵ و سیاســەتەكانی 
و هــەوڵ دەدەن نەهێڵــن ئێــران زیــان بــە 
بەرژەوەندییەكانیــان بگەیەنێــت. گوتیشــی كە 
ــراق  ــە عێ ــت بنكــە ســەربازییەكانمان ل دەكرێ
ــی پێشــهات و  ــۆ چاودێریكردن ــن ب بەكاربهێنی
ــەدا.  ــە ناوچەك ــییەكان ل ــەندنە سیاس پەرەس
تەنانــەت رخنــەی تونــدی ئاراســتەی ئیــدارەی 
بــە كشــاندنەوەی  كــرد ســەبارەت  ئۆبامــا 
ــی  ــە كۆتای ــراق ل ــە عێ ــكا ل ــی ئەمری هێزەكان
ســاڵی 2011 و ئــەو بڕیــارەی بــە هەڵەیەكــی 

ــرد. ــەورە ناوب گ
ــەوەی  ــە تایبــەت ئ لێدوانەكــەی ترەمــپ، ب
بەرەنگاربوونــەوەی  بــە  بــوو  پەیوەســت 
كاردانــەوەی  عێراقــەوە،  لەڕێگــەی  ئێــران 
زۆری بەدواداهــات. بەرهــەم ســاڵح ســەرۆك 
كۆمــاری عێــراق، جەختــی لەســەر ئــەوە كــرد 
ــە  ــەك ل ــراق وەك بنكەی ــادەن عێ كــە رێگــە ن
بەكاربهێنرێــت.  دراوســێ  دەوڵەتانــی  دژی 
ئاماژەیشــی بــەوە كــرد كــە هێــزی ســەربازیی 
ئەمریــكا تەنیــا بۆ شــەڕی دژی داعش رێگەیان 
پێــدراوە لــە عێــراق بن. بــە هەمان ئاراســتەش 
عەبدولمەهــدی  عــادل  ســەرۆكوەزیران 
لێدوانەكانــی ترەمپــی رەتكــردەوە و گوتــی 
ئێمــە دژی ئەوەیــن كــە ئەمریــكا بنكــەی 
ســەربازی لــە عێــراق دژی ئێــران بەكاربهێنــێ 
و دەســتوور رێگــە بــەو كارە نــادات. هەروەســا 
لیســتی فەتحــی عامــری و ســائیروونی ســەر 
ــەوەی قســەكانی  ــڕای رەتكردن ــە ســەدر، وێ ب
ترەمــپ، بڕیاریــان دا هەماهەنگیــی تــەواو لەناو 

پەرلەمــان بكــەن بۆئــەوەی بــە رێگەی یاســایی 
ــەن. ــراق دەربك ــە عێ ــكا ل ــی ئەمری هێزەكان

ــە  ــز و لایەن ــدەی هێ ــتە تون ــەم هەڵوێس ئ
شــیعەكان و ئەوانــەی لــە ئێــران نزیكــن، 
ئەگــەر بەشــێكی پەیوەنــدی بــە لێدوانەكانــی 
دیكــەی  بەشــێكی  هەبێــت،  ترەمپــەوە 
ــتەیان  ــەم هەڵوێس ــەرەكی ئ ــگ و س هەرەگرن
پەیوەنــدی بــەو سیاســەت و ئەجندایــەوە هەیە 
كــە ئێــران و شــیعەكان لە عێــراق و ناوچەكەدا 
و  شــیعە  پێكهاتــەی  دەكــەن.  پراكتیــزەی 
كەوتوونەتــە  ماوەیەكــە  هاوپەیمانەكانــی، 
ــان  ــی ئەوەی ــەورەوە و ترس ــی گ دڵەڕاوكەیەك
هەیــە ئەمریــكا هەمــوو دەســتكەتەكانیان لــە 

عێــراق و ناوچەكــەدا لەناوببــات.
ســوودمەندترین  شــیعەكان  دیــارە   
ــوو  ــوون، هەم ــش ب ــەڕی دژی داع ــی ش لایەن
ــەوە،  ــی ئەوان ــە گیرفان دەســتكەوتەكان چوون
ســوننە  و  كــورد  پێچەوانەشــەوە،  بــە 
بــوون.  شــەڕەكە  لایەنــی  زەرەرمەندتریــن 
لایەنــە شــیعەكان توانیویانــە لــە رێگــەی ئــەو 
میلیشــیاتەی دروســتیان كــردوون، دەســت 
ــی ســوننەدا بگــرن  ــەواوی ناوچەكان بەســەر ت
ــە دژی  ــوننانەی ك ــە س ــەو لایەن ــەی ئ و زۆرب
یــان  بــوون،  شــیعە  هەژموونــی  و  ئێــران 
لەناوبــراون.  یــان  كــراون  لاواز  بەتــەواوی 
لەلایەكــی تریشــەوە، میلیشــیا شــیعەكان بــە 
ئێــران دەســتیان  راســتەوخۆی  پاڵپشــتیی 
ــرت  ــەرەكاندا گ ــی لەس ــە ناكۆك ــەر ناوچ بەس
و پێشــمەرگەیان لــەو ناوچانــە دوورخســتەوە. 
ئێســتا  لــەوەی  بــەدەر  شــیعە  پێكهاتــەی 
كۆنترۆڵــی تــەواوی هێــزی ســەربازیی عێراقیان 

ــز و  ــەدان هێ ــە س ــەوەدا ب ــاڵ ئ ــردووە، لەپ ك
ــە  ــردووە ك ــت ك ــیایان دروس ــی میلیش گرووپ
بوونەتــە بەدیلــی ســوپای عێــراق و لــە رێگــەی 

پەرلەمانــەوە بــە یاســایی كــراون.
كاتێــك  هیــچ  ئاراســتەش،  بەهەمــان 
ــە  ــەدەر ئێســتا دەســەڵاتیان ل شــیعەكان بەق
عێراقــدا بەهێــز نەبــووە. لەلایەك بــە تەواوەتی 
دەســتیان بەســەر پرۆســەی سیاســی عێراقــدا 
ــەر  ــن لەس ــاری كۆتایی ــودان بڕی ــووە و خ گرت
پرســە سیاســییەكان. تەوافــوق، شــەراكەت و 
هاوســەنگیی نێوان پێكهاتــەكان دەمێكە كاری 
پێناكرێــت و ئــەم پرەنســیپانە پەراوێزخــراون. 
لەلایەكــی تریشــەوە ئێســتا بــەرەی ئێــران 
ــەو  ــە دروســتكردنی ئ زۆر نزیــك بوونەتــەوە ل
هیلالــە شــیعییەی باســی دەكرێــت كــە عێــراق 
ــە لوبنانــەوە گــرێ دەدات. بەتایبەتــی دوای  ب
ئــەوەی میلیشــیا شــیعەكان دەســتیان بەســەر 
ناوچــە ســنوورییەكانی عێــراق و ســووریادا 

گــرت.
بۆیــە، ئێســتا مەترســی گــەورەی پێكهاتەی 
شــیعە و ئێــران ئەوەیــە كە وجــودی هێزەكانی 
ئەمریكا لە عێراق مەترســییەكی راســتەقینەیە 
بۆ ســەر پێگە و دەســتكەوتەكانیان. بەتایبەت 
سیاســەتی ترەمــپ تاڕادەیــەك هــاودژە لەگــەڵ 
خواســتی ئێــران و پێكهاتــەی شــیعە. ترەمــپ 
ــەوڵ  ــە ه ــەوە دەكات ك ــكرا باســی ئ ــە ئاش ب
ــێننەوە.  ــیعەكان هەڵوەش ــیا ش دەدەن میلیش
ــۆ  ــك پۆمپی ــاری، مای ــدێ زانی ــرەی هەن بەگوێ
نــاوی نزیكــەی 60 گرووپــی حەشــدی شــەعبی 
رادەســتی عەبدولمەهــدی كــردووە كــە دەبێــت 
كار بــۆ هەڵوەشــاندنیان بــكات. ئەمریكییەكان 

ــە ناوچــە  مەبەســتیانە میلیشــیا شــیعەكان ل
پێیــان  تەنانــەت  دەربكــەن،  ســوننەكان 
ناوچــە  بگەڕێتــەوە  پێشــمەرگەش  باشــە 
ــك  ــەش هەندێ ــەدەر لەم ــتانییەكان. ب كوردس
هــەواڵ بڵاوبوونەتــەوە، گوایە ئەمریكا خەریكی 
ــەڵاتی  ــەر دەس ــەربازییە بەس ــی س كودەتایەك
ــزی  ــەوەی هێ ــەت كۆكردن ــیعەكاندا. بەتایب ش
ســەربازی لــە ناوچــە ســوننەكان و ئــەو مانۆڕە 
ــك ناوچــە  ــە هەندێ ــكا ل ســەربازییانەی ئەمری
دەیــكات، ئەوەنــدەی تــر شــیعەكانی تووشــی 

دڵەڕاوكــێ و تــرس كــردووە. 
ــران  ــی ئێ ــتێتی هەژموون ــكا مەبەس  ئەمری
بەســەر عێراقــدا كــەم بكاتــەوە، هــەوڵ دەدات 
عێــراق لــەڕووی ئابوورییــەوە چیتــر پشــت بــە 
ئێــران نەبەســتێ. یەكێــك لــەو ئامرازانــەی كــە 
ئەمریــكا گرتوویەتیــە بــەر بــۆ لاوازكردنــی 
ئێــران، بریتییــە لــە ســەپاندنی گەمــارۆی 
ــە  ئابــووری بەســەر ئــەو وڵاتــەدا و داواشــی ل
ــە ســەپاندنی  ــد بێــت ب ــراق كــردووە پابەن عێ
ســزای ئابــووری بەســەر ئێرانــدا و چیتــر 
ــەڕی  ــە ش ــتێ. بۆی ــە نەبەس ــەو وڵات ــت ب پش
ســەختی ئەمریــكا دژی ئێــران ناوەندەكــەی 
ــە رێگــەی  ــە عێراقــە و ئەمریــكا دەیەوێــت ل ل
ــۆ  ــی شــیعە هەڵبوەشــێنێ. ب عێراقــەوە هیلال
جێبەجێكردنــی ئــەم سیاســەتەش پێویســتی 
بەوەیــە كــە هێزەكانــی لــە عێــراق بهێڵێتــەوە. 
بــۆ  شــیعەكان  و  ئێــران  بەپێچەوانــەوە، 
ــە دەســتكەوت و دەســەڵاتیان و  ــزگاری ل پارێ
لابردنــی ئــەو هەڕەشــانەی لەســەریان هەیــە، 
هەوڵــی دەركردنــی هێزەكانــی ئەمریــكا لــە 

عێــراق دەدەن.

دەیگرێتەبــەر: دوژمنەکانــی  بەرامبــەر 
1 - دوژمنی ســەرەکی: پێگە و سیاســەت 
و هێــزی ئەمریــکا لــە جیهانــدا وای کــردووە 
پەیــدا  بــۆ  هەمەجــۆری  و  زۆر  دوژمنــی 
ببــێ، ئەمریــکاش بــۆ بەرەنگاربوونــەوەی 
دوژمنەکانــی بــە گوێــرەی ترســناکی و واقیع 
پۆلێنیــان دەکات و ئەوەی مەترســی لەســەر 
ئەمریــکا و بەرژەوەندییەکانــی زیاتــرە بــە 
دوژمنــی ســەرەکی دادەنــێ و کاری جــددی 
لەســەر دەکا و دوژمنەکانــی دیکــە دوا دەخا 
و هەندێجــار نەرمیشــیان بەرامبــەر دەنوێنێ.
2 - گۆشــەگیرکردن: ئەمــەش هەوڵــی 
و  دوژمــن  زیادکردنــی  بــۆ  ئەمریکایــە 
کەمکردنــەوەی دۆســتەکانی ئــەو وڵاتــەی 
کــە دەیــەوێ ململانێــی لەگەڵــدا بــکات، 
چــۆک  دەتوانــێ  ئاســانی  بــە  بەمــەش 
ملکەچــی  و  دابــدات  بەرامبەرەکــەی  بــە 

ببــێ. داخوازیەکانــی 
ئەگــەر پێشــتر داعــش دوژمنــی ســەرەکی 
لەبەرئــەوەش  وهــەر  بووبــێ  ئەمریــکا 
ــە کۆمەڵێــک هەنــگاوی ئێــران  چاوپۆشــی ل
کردبــێ لــە ناوچەکــەدا، بــەڵام ئێســتا پــاش 

ــەرەکی  ــی س ــران دوژمن ــش ئێ ــی داع نەمان
ئەمریکایــە و لــەم قۆناغــەی ئێســتادا ئێــران 
رێــگای  نەخشــە  بەربەســتی  گەورەتریــن 
و  ناوچەکــە  لــە  ئەمریکایــە  سیاســەتی 
ــی  ــە پلان ــە ل ــە ک ــەو گۆڕانکاریانەش دژی ئ
ئەگــەر  ئەمریکادایــە، چونکــە  داهاتــووی 
ئێــران نەبــێ، نــە رووســیا بــە ئاســانی 
بەرەنــگاری  ناوچەیــە  لــەم  دەتوانــێ 
سیاســەتی ئەمریــکا ببێتــەوە نــە تورکیــاش 
ئەوەهــا بێباکــی خــۆی لــە بەرامبــەر ئەمریکا 
ــە  ــەو رۆڵ ــەکان ئ ــە هاوکێش ــڕێ و ل دەردەب

گرنگــەی دەبــێ.
بــۆ  هەنگاوێکــی  چەنــد  ئەمریــکا 
ئێــران هاویشــتووە و  بەرەنگاربوونــەوەی 
بەڕێوەیــە  دیکــەش  هەنــگاوی  چەندیــن 
و  بچوککردنــەوە  بــۆ  هەمــووی  کــە 
سیاســی  دەســەڵاتی  ســنووردارکردنی 
ئێرانــە لــە ناوچەکــەدا، لێــرەدا هەندێــک 
لــەو هەنگاوانــە بــە کورتــی بــاس دەکەیــن 
کــە بەڵگــەی ئــەوەن ئەمریــکا ئامــادەکاری 
ــو  ــە نێ ــددی بچێت ــە ج ــەوەی ب ــۆ ئ دەکا ب

ئێــران: دژی  لــە  گــەورە  ململانێیەکــی 

لــە  ئەمریــکا  دەرەوەی  چوونــە   -  1
 2015 لــە  )کــە  ئەتۆمــی  رێککەوتنــی 
لەنێــوان وڵاتــە زلهێــزەکان و ئێــران واژۆ 
ــران و  ــەر ئێ ــە لەس ــی ئابلۆق ــرا( و دانان ک
ئــەو وڵاتانــەی کــە نــەوت لــە ئێــران دەکڕن، 
ئەمــەش کاریگــەری زۆری لەســەر ئابووریــی 

ــا. ــران دان ئێ
2 - پێکهێنانــی هاوپەیمانییەکــی بەهێــز 
لــە نێــوان هەندێــک وڵاتانــی عەرەبــی و 
ئیســڕائیل لــە دژی ئێــران کــە ســعودیە 
و میســر و ئیمــارات و وڵاتانــی دیکــەش 
بــە نهێنــی و ئاشــکرا بەشــدارن، بێگومــان 
لــە  هەیــە  ســەرەکی  رۆڵێکــی  ئەمریــکا 
و  هاوپەیمانێتییــە  ئــەو  پێکهێنانــی 
کاریگــەری خراپیشــی لەســەر ئێــران دەبــێ.
چارەســەرکردنی  بــۆ  هەوڵــدان   -  3
کێشــەی نێــوان قەتــەر لەگــەڵ ســعودیە و 
ــای  ــە توان ئیمــارات تاکــو ســوودی زیاتــر ل
وڵاتانــی کەنــداو وەربگــرێ لــە بەرامبــەر 

ــران. ئێ
4 - لێدانــی پێگەکانــی ئێــران لە ســووریا 
لەلایــەن ئیســرائیل، ئەمــەش پێگــەی ئێــران 

لــە ناوچەکە بێهێــز دەکا.
5 - هەوڵــدان بــۆ لاوازکردنــی تواناکانــی 
دوورخســتنەوەیان  و  شــەعبی  حەشــدی 
لــە شــوێنە هەســتیارەکان وەکــو بیــرە 
نەوتــەکان و ســنوورەکان تاکــو نەتوانــن 
هــاوکاری ئێــران بکــەن و ئێــران ســوودیان 

ــێ. ــێ ببین ل
6 - دانوســتانی ئەمریــکا و بزووتنــەوەی 
ــد  ــە چەن ــەر و گەیشــتن ب ــە قەت ــان ل تالیب
ــە  ــران ب ــەش وا دەکا ئێ ــک ئەم رێککەوتنێ
ئاســانی نەتوانــێ ســوود لــە تواناکانــی 

ــرێ. ــان وەربگ تاڵیب
پێگــەی  بەهێزبوونــی  بێگومــان   -  7
هەرێمــی کوردســتانیش بــۆ ئــەو مەبەســتە 

بــۆ ئەمریــکا زۆر گرنگــە.
8 - نەرمــی نواندنــی ئەمریــکا بەرامبــەر 
تورکیــا و کشــانەوەی لــە ســووریا یەکێــک 
رازیکردنــی  ســەرەکییەکانی  هۆیــە  لــە 
تورکیــا و دوورخســتنەوەی بــوو لــە ئێــران 
و رووســیا تاکــو ئێــران نەتوانــێ ســوود لــە 
توانــا و پەیوەندییەکانــی لەگــەڵ تورکیــا 

ــێ. ببین

ئەمریکا و ئێران؛ 
کامیان عێراقبەدەر دەبن؟

نەخشەی سیاسی ئەمریکا 
لە دژی ئێران

                  کەوکەس ئەحمەد گەڵاڵی

د. نەوزاد هێتوتی

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

له‌م ڕۆژانه‌دا، ئه‌وانه‌ی ســه‌روكاریان له‌گه‌ڵ 
سیاســه‌ت و حزبایه‌تــی هه‌یــه‌، ســه‌رگه‌رمی 
چۆنیه‌تــی  لێكدانــه‌وه‌ی  و  هه‌ڵســه‌نگاندن 
پێكهێنانــی كابینــه‌ی داهاتــووی حكومه‌تــی 
هه‌رێمــن. بۆچوونــی هه‌موویان له‌ســه‌ر ئه‌وه‌ 
گردبووه‌ته‌وه‌ کە كابینه‌ی ئه‌مجاره‌ی حكومه‌ت 
ده‌بــێ بــاری گوزه‌رانی خه‌ڵك چــاك بكات، 
خزمه‌تگوزاریــی زیاتر پێشــكه‌ش بــكات، به‌ 
جــددی هه‌وڵی وه‌رگرتنه‌وه‌ی ناوچه‌ )ناكۆكی 
له‌ســه‌ره‌كان!( بدات. وه‌ك ئــه‌وه‌ی ئه‌ندامانی 
كابینــه‌ی ئه‌مجــاره‌، هه‌ریه‌كه‌یــان، داره‌كه‌ی 
مووسایان به‌ ده‌سته‌وه‌ گرتبێت و ئه‌وه‌ی لێیان 
داوا بكرێت، یه‌كســه‌ر بێ دواكه‌وتن جێبه‌جێی 

بكه‌ن! 
نه‌كرێــت،  ده‌ستنیشــان  نه‌خۆشــیی  تــا 
چاره‌ســه‌ر مه‌حاڵه‌. ئایا كێشه‌ی ئه‌م هه‌رێمه‌ 
ته‌نها دابینكردنــی مووچه و خزمه‌تگوزارییه‌؟ 
ته‌نهــا زۆریــی ژمــاره‌ی مــۆڵ و شــه‌قامی 
جووتساید و ئۆتۆمبیلی مۆدێل به‌رز نیشانه‌ی 
پێشــكه‌وتنه‌؟! خــۆ ئه‌گــه‌ر وابێ، ئــه‌وا ئه‌م 

هه‌رێمه‌ شان له‌ شانی مالیزیا ده‌دات! 
تــۆ وه‌ره‌ ســه‌دان خه‌ســته‌خانه‌ دروســت 
بكــه‌، بــه‌ڵام كاتێــك زۆرینــه‌ی به‌ڕێوه‌به‌ر و 
دكتۆر و كارمه‌نده‌كانی گه‌نده‌ڵ و نادڵســۆز و 
خۆپه‌رست و بێویژدان بن، چۆن به‌ری لافاوی 

نه‌خۆشــی كورد بۆ ئێران و ئــوردن و توركیا 
و هیندستان ده‌گری؟! كاتێك قانوون ده‌بێته‌ 
بووكەڵــه‌ی ده‌ســتی كوڕه‌ مه‌ســئوول و كچه‌ 
ده‌وڵه‌مه‌ند، شه‌قام ده‌بێته‌ مه‌یدانی جریدبازیی 
شــۆفێری ســه‌رخۆش و ده‌مانچه‌ به‌ده‌ســت، 
به‌بــێ واســیته‌ هیچ كاروبارێكت لــه‌ زۆرینه‌ی 
فه‌رمانگه‌كانــدا بۆ جێبه‌جــێ ناكرێت، دزی و 
گه‌نده‌ڵی وه‌ك ئاوخواردنه‌وه‌ ســاده‌ و ئاسان 
ده‌بن و كه‌ســیش شــه‌رمیان لێ ناكات، له‌وه‌ 
دڵنیابه‌ كه‌ هه‌ر له‌ ســه‌ره‌تاوه‌ ڕیسه‌كه‌ت بووه‌ 
بــه‌ خــوری و ڕه‌نجت به‌ فیڕۆ چــووه‌. كه‌واته‌ 
گرفت و كێشه‌كان گه‌لێ له‌ دواكه‌وتنی مووچه‌ 
و كه‌میــی خزمه‌تگوزارییه‌كان گه‌وره‌تره‌ و ئاو 

له‌ سه‌رچاوه‌وه‌ لێڵه‌. 
بــه‌ قه‌ناعه‌تــی قووڵ و بــڕوای تــه‌واوەوە 
ده‌ڵێــم، لــه‌ كۆمه‌ڵگه‌یه‌كــی تــا بیناقاقــا له‌ 
دواكه‌وتوویــی و بــێ فه‌رهه‌نگــی نوقومبوودا 
چاكســازیی ڕووكــه‌ش هیچ ســوودێكی نییه. 
ئه‌گه‌ر هه‌شیبێت، به‌رگه‌ی زۆر ناگرێت و پاش 
ماوه‌یه‌ك تووشــی هــه‌ره‌س و داڕمان ده‌بێت‌. 
ئاخر مرۆڤ به‌ كه‌ره‌سته‌ی خاوی وه‌ك قوڕ و 
خشــتی كاڵ ته‌نها خانوویه‌كی یه‌ك نهۆمی بۆ 
دروست ده‌كرێت، كه‌ نهۆمه‌كانی بوون به‌ دوو 
و ســێ، ئه‌وا به‌رگه‌ی بارانی به‌خوڕ ناگرێت و 
داده‌ڕمێ. كه‌وایه‌ ده‌بێ ئازایانه‌ و ڕاســتگۆیانه‌ 

كابینه‌ی خزمه‌ت، یا 
كابینه‌ی بناغه‌دانەر؟

دان بــه‌وه‌دا بنرێــت كــه‌ هێشــتا ناكرێــت 
كۆمه‌ڵگــه‌ی  وه‌ك  كــورده‌واری  كۆمه‌ڵگــه‌ی 
گه‌لێكی یه‌كگرتوو و هۆشیار ته‌ماشا بكرێت. 
كورد هێشــتا له‌ چوارچێوه‌ی ناوچه‌په‌رستی 
و عه‌شــیره‌تگه‌ری و شــارچێتی ده‌رنه‌چووه‌. 
هێشــتا نازانــێ به‌رژه‌وه‌نــدی نه‌ته‌وایه‌تــی و 
نیشتمانی به‌ری چ دارێكه‌. ئه‌وه‌تا له‌ كاتێكدا 
لێكســز لێده‌خوڕێــت، دوا مۆدێلــی ئایفۆن و 
لاپتــۆپ به‌كارده‌هێنێــت، ســه‌فه‌ری وڵاتــان 
ده‌كات، باشترین خواردن و خواردنه‌وه‌ نۆشی 
گیان ده‌كات، كه‌چی له‌سه‌ر فوڵ لایتێك، دوو 
كۆتــر، چوار مه‌تر زه‌وی، چڵپاوی به‌ر ده‌رگا، 
ده‌مه‌بۆڵه‌یه‌ك یه‌كسه‌ر ده‌ست ده‌داته‌ چه‌ك و 

یه‌كتر كوشتن! 
له‌ كاتێكدا سه‌ری بڕوا نوێژی ناڕوات، بۆی 
بلوێت ساڵی چوار عه‌مره‌ و حه‌جێك ده‌كات، 
كه‌چــی له‌ زیاده‌ مه‌ســره‌فی كاره‌بــا و ئاو و 
خۆراك و پیســكردنی ژینگه‌ و پێشــێلكردنی 

قانووندا یه‌كه‌می یه‌كه‌مه‌كانه‌!
تۆ چۆن ده‌توانیت هه‌وڵی چاكسازی بده‌یت 
له‌ كاتێكدا منداڵه‌كانــت له‌ فێرگه‌كاندا فێری 
بێڕێزی به‌ زمان و فه‌رهه‌نگی كوردی ده‌كرێن 
و مێشــكیان بــه‌ درامای توركــی و ڕیكلامی 
ســاخته‌ تژی بووه‌؟! مامۆستاكان یان ئه‌وه‌تا 
به‌ ڕبه‌ی چل- په‌نجا ســاڵ پێشــتر ده‌پێون، 
یانیــش له‌ژێر بــاری قه‌رزدا هه‌راســان بوون. 
ته‌له‌فزیــۆن و ڕادیــۆ و ســه‌رجه‌م مێدیــاكان 
شــه‌و و ڕۆژ، لــه‌ وێرانكــردن و ئابڕوبردنــی 
زمانــی كوردیدا هه‌دادانیان نییه‌. ئه‌وان ته‌نها 
له‌ هه‌ڵپه‌ی ســنگ ڕه‌پێش خستن و ڕه‌خنه‌ی 
بێســه‌روبه‌ردان و به‌ ده‌گمه‌ن نه‌بێ، هۆشیان 
به‌لای هۆشــیاركردنه‌وه‌ی خه‌ڵكه‌وه‌ نییه‌. كار 
گه‌یشــتووه‌ته‌ ڕاده‌یه‌ك هه‌ركه‌سێك گیرفانی 
پڕ بێ، ده‌بێته‌ خاوه‌ن وێســتگه‌ی ته‌له‌فزیۆن 
و ڕادیــۆ و ڕۆژنامه‌ و شــه‌لم كوێرم ناپارێزم، 

ژه‌هــری ئــاژاوه‌ و دواكه‌وتوویــی و نه‌فامــی 
بڵاوده‌كه‌نه‌وه‌ كه‌سیش نییه‌ لێیان بپرسێته‌وه‌.

نییــه‌  ســاده‌  نه‌خۆشــییه‌كی  گه‌نده‌ڵــی 
بــه‌ ده‌رزی و ده‌رمــان چاره‌ســه‌ر بكرێــت؛ 
شێرپه‌نجه‌یه‌كی سه‌خته‌ و به‌ خوێن و هه‌ناوی 
كۆمه‌ڵگــه‌دا ڕه‌گی داكوتاوه‌. به‌بێ داڕشــتنی 
پلانی پته‌و و ئاماده‌كاریی به‌هێز، له‌ناوبردنی 

ئه‌و ده‌رده‌ سه‌خته‌ مه‌حاڵه‌. 
حكومه‌تــی هه‌رێــم ده‌بــێ پێــش هه‌مــوو 
بكاتــه‌  بنه‌ڕه‌تــی  مه‌ســه‌له‌یه‌كی  شــتێك، 
خه‌مــی ســه‌ره‌كی و ئه‌وپــه‌ڕی تواناكانی بۆ 
داڕشــتنه‌وه‌ و به‌هێزكردنــی كه‌رتی په‌روه‌رده‌ 
بخاته‌ گه‌ڕ. ســه‌ره‌تاش ده‌بێ له‌ په‌ر‌وەرده‌وه‌ 
پێگه‌یاندنــی  ســتراتیجی  ده‌ســتپێبكات، 
نه‌وه‌یه‌كی كوردپه‌روه‌ری هۆشیار و باوه‌ڕبه‌خۆ 
وه‌ك به‌ردی بناغه‌ی په‌روه‌رده‌ ده‌ستنیشــان 
بــكات. ئه‌مه‌ش كاری ڕۆژ و دوو ڕۆژ و ســاڵ 
و دوو ســاڵ نییه‌، به‌ڵكــو لانیكه‌م 15 تا 18 
ســاڵی ده‌وێت، واته‌ ســه‌رجه‌م ماوه‌ی نێوان 
قۆناغی چوونه‌ باخچه‌ی منداڵان تا لێبوونه‌وه‌ 
له‌ زانستگه‌ و ده‌ستبه‌كاربوون وه‌ك كه‌سێكی 

به‌رهه‌مهێن. 
دروســتكردنی فێرگــه‌كان به‌ شــێوازێكی 
گونجاو كه‌ پێداویستییه‌كانی په‌روه‌رده‌ دابین 
بكــەن، داڕشــتنه‌وه‌ی سیســته‌م و به‌رنامه‌ی 
خوێنــدن، گرنگیــدان بــه‌ زمانــی كــوردی، 
باشــتركردنی بــاری دارایــی مامۆســتایان و 
گه‌شــه‌پێكردنیان و تــاد.. پایه‌ ســه‌ره‌كی و 
بنه‌ڕه‌تییه‌كانی چاكسازیی كه‌رتی په‌روه‌رده‌ن.
 نابێ ئــه‌وەش‌ له‌بیر بكرێت كه‌ په‌روه‌رده‌ 
ته‌نها بریتی نییه‌ له‌ فێرگه‌ و زانستگه‌، به‌ڵكو 
پــه‌روه‌رده‌ی نــاو خێزان، مێدیــا، مزگه‌وت و 
ڕێنوینییــه‌ دینییــه‌كان، چالاكییــه‌ گشــتییه‌ 
فه‌رهه‌نگییه‌كان، ڕاسته‌وخۆ یان ناڕاسته‌وخۆ 
كاریگه‌رییان له‌ســه‌ر په‌روه‌رده‌ و پێگه‌یاندنی 

رێبوار كەریم وەلی
 rebwar@rudaw.net

گۆڕان و گۆڕینی پارسەنگی هێز

رێككەوتنی سیاسی و ئیداریی پارتی و گۆڕان 
لەســەر حیســابی هیچ هێز و لایەنێكی دیكە، چ 
وەك بەرنامــە و چ وەك پشــك لــە حوكمڕانــی 
نەكــراوە. بەرنامــەی سیاســیی نێــوان گۆڕان و 
پارتی بۆ داهاتوو، هەمان ئەو بنەما سەرەكیانەن 
كە لە دیدی هاوبەشــی نێــوان پارتی و یەكێتی 

)18خاڵەكــە(دا هاتــوون. گــۆڕان جارێك پێش 
شانزدەی ئۆكتۆبەر )سەرباری هەموو ئەو غەدرە 
سیاســییەی كــە پارتی لێیكرد( رێگــری لە دوو 
ئیدارەیی كرد و نەچووە بەرەی خیانەتكارانەوە. 
ئینجا دووبارە شكســتی بەو هەوڵانە هێنا كە لە 
دوای هەڵبژاردنەكانی مایســی پارســاڵ دران بۆ 

سەعدی پیرە و سەحاف

رێككەوتن ئاسانە؛
 د.بەرهەم و د.بەرهەم و 

د.بەرهەم
سیری جەلالی و 

زوڕنای گەل 

ئەگەر جەلالییە نوێیەکان نەبان، دەمێک بوو حکومەتی کوردستان 
پێکهاتبوو. ئەمە قسەیەکی عاتیفی نییە، بەڵکو واقیعییە. لە هەموو 
دنیادا پێوەر هەن بۆ شارەزایی لە حوکمڕانی و بەشداریی سیاسی و 
رێزگرتن لە رای دەنگدەر. لە کوردســتان جەلالییە نوێیەکان هەموو 
ئەو پێوەرانەیان خستووەتە بەر رەحمەتی عەنتەرییەکی زیانبەخش: 
هێــزم هەیە و رێســا بــۆ یارییەکان ناهێڵم! ئێســتا کە ئــەم دێڕانە 
دەنووســم، دواییــن چرکەکانــی دێدلاینــی هەفتەنامــەی رووداوە بۆ 
نووسەری گۆشەکانی، بەڵام هەر رستەیەک دەینووسم رەنگە بەهۆی 
ناســەقامگیریی بڕیاری سیاســیی جەلالییە نوێیەکانەوە رۆژی دواتر 

گۆڕانی بەسەردا بێت. 

چەندیــن مانگــە هەڵبژاردن کراوە و پارتــی بردوویەتیەوە. کەیفی 
خۆتە تێبینیت لەســەر هەڵبژاردنەکــە و ئەنجامەکانی هەبێت، بەڵام 
ئەوە بزانە کە لە کۆتاییدا هەمووان دانیان پێداناوە و نوێنەرەکانیان 
لە پەرلەمانن. ئێســتا قســە لەســەر ئەوەیە کە چۆن لە چوار ساڵی 
داهاتــوودا ئەم وڵاتە بەڕێوەببرێت، بەڵام جەلالییە نوێیەکان شــەڕی 
ئەوەیانە کە چۆن زۆرتر لە قەبارەی خۆیان پۆست وەرگرن و باڵانسی 
نێوان زلخاوەن بەرژەوەندییەکانی نێو ئەو شتەی خۆیان بپارێزن کە 
نە حیزبە و نە حیزبیش نییە. ئەم میللەتە گیری خواردووە بەدەست 
ئەوانەوە کە دوێنێ کەرکووکیان فرۆشتووە و ئەمڕۆ بەردی دڵسۆزی 
بۆ کەرکووک لە سنگی خۆیان دەدەن. دەیانەوێ تۆڵەی ئەو کڵاوەی 
شــیعە و لە شیعەی عێراق گەورەترەکان لەسەر کەرکووک لەسەریان 
نــان، لە پارتی بکەنەوە. ئەوان کــە هەر خۆیان بۆ تەحەدای پارتی 
بەرهەم ســاڵحیان کردە پادشــای عەرشی کەلاوە، هاتوونەتەوە و لە 
مەرجەکانی دانوستاندنیاندا بەرهەمیان کردووەتە کەیسێکی بێبایەخ 

و چیدی بە مەرجی دانانێن بەرامبەر پارتی. 

هەفتەی رابردوو شاهیدی دوو ستایلی جیاوازی دانوستاندن بووین 
کــە کۆنــە جەلالییەکان )واتــە گۆڕان( و جەلالییــە نوێیەکان )واتە 
ئــەو گەڕەلاوژێ سیاســییەی ناوی لێنــراوە یەکێتــی( لەگەڵ پارتی 
کردیــان. لەگەڵ گۆڕان پارتی لەســەر بەرنامە و پۆســت و روئیا بۆ 
چوار ســاڵی ئایندە گفتوگۆی کرد و گەیشتنە ئەنجامی باش. لەگەڵ 
یەکێتی بەداخەوە پارتی زۆر نەرمیی نواند و ئەو وێنەیەی لای ئەوان 
دروســتکرد کە هەرچۆنێک بێت هەر لەگەڵیــان رێکدەکەوێ. ئەوەی 
بافڵ تاڵەبانی وەک شۆخی بە میدیاکارانی خۆی گوت کە یەکێتی زۆر 
جەخت لەســەر کەرکووک دەکاتەوە، پەیامێکی سیاســی بۆ پارتی و 
جەماوەری خۆیان، ئەمما پڕ نەنگیی تێدابوو: "کەرکووکمان بە بەغدا 
فرۆشــت، بەڵام ئێســتا بە هەموو نرخێک لە پارتی دەمانەوێتەوە". 
دەرکــەوت بەرهەم ســاڵح و دۆخــی نێوخۆی هەرێمی کوردســتان و 
هەموو پرســەکانی دیکە لای جەلالییــە نوێیەکان هیچ نرخیان نییە، 
ئەوەی نرخی هەیە ئابڕوویەکی تکاوە کە لە کەرکووک رژاوە و دەبێ 

پارتی لەوێ بۆیان چاکبکاتەوە. 

مــن لەجیاتــی پارتی بــم لێــرەوە بۆ ماوەیــەک لەگــەڵ یەکێتی 
رادەوەستم و هێزی زۆرتر دەدەمە بەتینکردنی پەیوەندی و هاوکاریم 
لەگــەڵ ئەو حیزبانــەی دژی دوو ئیدارەیین و حیزبی خۆبەخاوەنزانن 
بــۆ ئایندەی هەرێمی کوردســتان. گۆڕان و کۆمــەڵ لە حکومەتدا و 
یەکگرتــووش وەک ئۆپۆزیســیۆن دەتوانن بەشــداری ســەقامگیر و 
خــاوەن پرەنســیپ بن. ئەو پۆســتانەی بــۆ یەکێتی دانــراون با بە 
وەکالەت پڕبکرێنەوە و هەرکاتێک گەڕەلاوژێکە تەواوبوو، با ئەوانیش 
بەخێربێن. یەکێتی وای لە سیاســەت کرد لە کوردســتان کە هەموو 
کەس قێزی لێببێتەوە. دەمانزانی سیاســەت پیســە، بەڵام هێندە نا 
کە ببێتە گەڕەلاوژێ و بە میللەت بگوترێ: من چۆنم بوێ ئاوا دەبێ، 

تۆش سیر بخۆ و زوڕنا لێدە!

دروستكردنی بەرەیەكی ناڕازی لە دژی یەكێتی 
و میانڕەوانــە مامەڵەی كرد. ئەمجارەش گۆڕان 
نەك بووە پارسەنگی حوكمڕانی و كاراكردنەوەی 
دامــەزراوە شــەرعییەكان، بگــرە لایەنەكانــی 
دیكەشــی بەدوای خۆیدا راكێشاوە و هەڕەشەی 

دوو ئیدارەیی یەكێتی بەتاڵ كردووەتەوە.
ســەرباری  كــە  كــرد  ئیســپاتی  گــۆڕان 
لەدەســتدانی كاریزماكــەی، زۆر بــە ئاســانی 
دەتوانــێ جێگــرەوە دیاری بــكات )جا لاوازن 
یان رەخنەیان لەسەرە ئەوە باسێكی دیكەیە(، 
دەتوانێ سیاسەت بكات و لە كاتی پێویستیشدا 
دەتوانێ بە خوێندنــەوەی هەلومەرجی بابەتی 
بڕیــار بــدات. ســەركۆنەكردن و تەهدیدكردنی 
حكومــەت  بەشــداریی  كــە  بــەوەی  گــۆڕان 
دەكات، بــێ بنەماتریــن ئارگۆمێنتــە، چونكە 

خورماخۆرێكی وەكو یەكێتی كە حازرە هەموو 
پڕۆســەی سیاسیی كوردستان بكاتە قوربانیی 
دوو پۆست، بۆی نییە دوور و نزیك باسی هیچ 

هێزێكی دیكە بكات.
یەكێتــی زۆر بە هەڵەداچووە ئەگەر وا بزانێ 
بزووتنــەوەی گۆڕان باخچەی پشــتەوەی ماڵە 
وێرانەكەیەتی و، خۆی بە برا گەورە و وەســیی 
میراتــی نەوشــیروان مســتەفا بزانــێ. ئەگەر 
نەوشیروان مستەفا باوەڕی بەو برا گەورەییەی 
یەكێتی هەبووایە، نەدەبوو لەسەردەمی شكۆی 
تاڵەبانیدا لێی جیابێتەوە و دواتریش بێ گوێدانە 
یەكێتــی بەشــداریی حكومــەت بــكات. پارتی 
دەبێ دەرســی لــە هەڵەكانی رابــردووی خۆی 
وەرگرتبێــت و ئەمجارە لەژێر هیچ پاســاوێكدا 
ئەو هەڵوێستەی ئێستای گۆڕانی لەبیرنەچێت.

مرۆڤ هه‌یه‌. 
به‌ داخه‌وه‌، له‌ كورســتاندا شــتێك به‌ناوی 
سیاســه‌تی فه‌رهه‌نگــی واته‌ ئــه‌و چوارچێوه‌ 
فه‌رهه‌نگییــه‌كان  ســه‌رچاوه‌  ڕێســایانه‌ی  و 
و چۆنییه‌تــی گه‌یاندنیــان به‌ خه‌ڵــك دیاری 
ده‌كــه‌ن، نییــه و تــا ئــه‌م ســاته‌ش كــه‌س 
ئاگــه‌ی لــه‌و هه‌ڕه‌شــه‌ په‌نهــان و ترســناكه‌ 
نییــه‌ كه‌ لــه ناوخۆ و ده‌ره‌وه‌ ده‌كرێته‌ ســه‌ر 
فه‌رهه‌نگه‌كه‌مان. چونكه‌ نه‌بوونی سیاســه‌تی 
فه‌رهه‌نگی هاوتایه‌ له‌گه‌ڵ نه‌بوونی سنوورێكی 
بێ پاســه‌وان و به‌ره‌ڵا كه‌ هه‌موو كه‌ســێك و 
هه‌موو شتێك به‌بێ كۆنترۆڵ پێیدا تێده‌په‌ڕێ. 
ده‌بێ له‌مــه‌و‌دوا ســنووری نێــوان ئازادی 
ڕاگه‌یانــدن و به‌ره‌ڵلایــی بــه‌ جوانــی دیاری 
بكرێت. ده‌بێ هێڵه‌ ســووره‌كانی به‌رژه‌وه‌ندی 
نیشــتمانی و نه‌ته‌وه‌یی ده‌ستنیشــان بكرێن. 
ده‌بێ شــاره‌زایی و ڕێزگرتن له‌ زمانی كوردی 
پێشمه‌رجی سه‌ره‌كی بێت بۆ ئه‌و كه‌سانه‌ی له‌ 

كه‌رتی ڕووناكبیریدا كار ده‌كه‌ن. 
وه‌زاره‌تــی ڕووناكبیــری ده‌بــێ چاودێــری 
جێبه‌جێكردنــی سیاســه‌تی فه‌رهه‌نگی بێت، 
نه‌ك وه‌زاره‌تی سازكردنی فێستیڤاڵ و خه‌ڵات 

دابه‌شكردن.
كاری سه‌ره‌كی ده‌ستگا مێدیاییه‌كان ده‌بێ 
هۆشــیاركردنه‌وه‌ی كۆمه‌ڵگــه‌ی كــورده‌واری 
بێت، له‌ ڕه‌خنه‌گرتنــی هه‌زارباره‌ و داخوازیی 
بێمانا دووربكه‌وێته‌وه‌، ده‌بێ ئه‌و ڕاســتییه‌ له‌ 
خه‌ڵك بگه‌یه‌نرێت، كــه‌ ته‌مبه‌ڵی و گه‌نده‌ڵی 

ته‌نها تاوانی حكومه‌ت نییه‌. 
ئه‌مــڕۆ لــه‌ چاره‌كــی یه‌كه‌مــی ســه‌ده‌ی 
بیســتویه‌كه‌مدا، مایه‌ی داخــه‌ ناچارم له‌گه‌ڵ 

سالمی مه‌زندا بڵێمه‌وه‌: 

توخوا بڵێ به‌ حه‌زره‌تی نالی ده‌خیلی بم
به‌م نه‌وعه‌ قه‌ت نه‌كا به‌ سلێمانیا گوزه‌ر
سالم سیفه‌ت له‌ بێ كه‌سییا با نه‌بێ 

هیلاك
من كردم ئه‌و نه‌كا له‌ غه‌ما خوێنی خۆی 

هه‌ده‌ر
ئه‌م موڵكه‌ نه‌ڤمی نابێ به‌ بێ چه‌بگی 

واریپی 
بێ ئه‌و به‌ قه‌صدی ئه‌م گه‌ره‌فه‌ با نه‌كا 

سه‌فه‌ر

ئەڵبەتە رەنگبێ بەناوبانگترین گوتەبێژ لە 
مێژووی سیاســیدا، ژۆزێــف گۆبڵزی وەزیری 
بێــت،  هیتلــەر  ســەردەمی  پڕوپاگەنــدەی 

محەممــەد ســەعید ســەحافیش كــە هەمان 
پۆستی هەبوو، لەسەر رێبازی "درۆ بكە درۆ 

بكە تا خەڵك باوەڕ دەكات" دەڕۆیشت.

ئەو دوو زاتەی ســەرەوە موكەللەف بوون 
بە درۆكردنێكی سیستەماتیك، بەڵام سەعدی 
ئەحمــەد پیــرە كە ئێســتا )لەســەر داوای 
خۆی( وازی لــە گوتەبێژیی یەكێتی هێناوە، 
بــووە قوربانی راســتگۆیی و نییــەت پاكیی 
خــۆی. شــوپهاندنی ســەعدی ئەحمەد پیرە 
بــە ســەحاف كارێكی هەڵــە و نائەخلاقییە، 
بگرە ئەگەر وەكو گوتەبێژەكانی ســەردەمی 
 2012 لــە  جــەلال  مــام  نەخۆشــكەوتنی 
هەڵســوكەوتی بكردبایــە كــە پێنج ســاڵی 
رەبەق درۆیان دەرخواردی خەڵك دا، ئێســتا 

وەزعی بە نەوعێكی دیكە دەبوو.

كــە هێرۆی برایم ئەحمەد نەخۆش نییە و 
توانــای راپەڕاندنی كاری خۆی هەیە، بۆچی 
پاڤڵی كوڕی بە نوێنەرایەتیی دایكی بەشداری 
كۆبوونەوە بــاڵاكان دەكات؟ ســەعدی پیرە 
دەیەوێ بەشــداریی پاڤڵ لــە كۆبوونەوەكان 
تەوجیه بكات، شانازی برایم ئەحمەد لەولاوە 
قوت دەبێتەوە و وێنەی دادەی بە دەستێكی 
و  بڵاودەكاتــەوە  دووكان  لــە  ســەقەتەوە! 
دەڵێ دادە لەوپەڕی تەندروســتیدایە! ئێستا 
ســەعدی  راســتییەكەی  دەكات؟  درۆ  كــێ 
پیــرە وایدەزانی گوتەبێــژی یەكێتییە، بەس 

گوتەبێژی دنیایەك درۆزن بوو.

ئامانج شاكه‌لی

لە دوای شــانزدەی ئۆكتۆبەرەوە، هێشــتا 
پارتی ئومێدەوار بوو كە خەڵكی دڵسۆزی ناو 
یەكێتی، بە تایبەتیش كەسی وەكو كۆسرەت 

رەســوڵ، رێگــە نــادەن ئــەو شــەرمەزارییە 
وا بــە ئاســانی تێپەڕێــت، بەڵام لــە مانگی 
ئەیلولــی 2018 وە، مێژووی پڕ ســەروەریی 

كۆســرەت رەســوڵیش كــرا بــە ئامرازێك بۆ 
ســپیكردنەوەی پەڵەی رەشــی ئەوانەی 24 
سەعات دوای شانزدەی ئۆكتۆبەر بە حیساب 
ناوی پارێزگاریشیان لە گیرفاندا بوو، كەچی 
ئێســتا دوای 16 مانگ )كە رێگە نەما تاقی 
نەكەنــەوە( هاتوونەتــە بەر قاپیــی پارتی و 

داوای ئەو پۆستەی لێدەكەن!
دكتــۆر بەرهەم لە چەقی ئاراســتەكردنی 
ئەو ناكۆكیانەدایە كە ئێستا پارتی و یەكێتی 
تێیكەوتــوون، رەنگبێ لە قۆناغی داهاتوو لە 
مەســەلەی سەرۆكایەتیی هەرێم و پێكهێنانی 
كابینــەدا هێنــدەی دیكەش تۆختــر بێتەوە. 
دكتــۆر بەرهــەم لەژێــر گوشــاردایە و هەوڵ 
دەدات یەكێتی بە تێكڕا بخاتە ئاراستەیەكەوە 
كە گوشــارەكانی ســەر ئــەو كــەم ببنەوە. 
لەلایــەك یەكێتی مامەڵەی رەســمیی پارتیی 
لەگــەڵ دكتــۆر بەرهــەم لە پێشــمەرجەكان 
دەرهێناوە و هاوكات گوشاریشی لێدەكات كە 
چۆن سەرۆككۆمار ناتوانێ وەزیرێكی یەكێتی 
لــە كابینەی بەغدادا جــێ بكاتەوە؟ گرووپی 
شانزدەی ئۆكتۆبەریش )كە پاڵپشتی دكتۆر 

بەرهــەم بــوون بــۆ ســەرۆكایەتیی كۆمــار( 
دەیانەوێ بە هەر نرخێك بێت، كەسێك لەوان 
بكرێتە پارێزگاری كەركوك. هەموو ئەوانەش 
لەكاتێكدایــە كــە ئــەو جــۆرە مامەڵەیــەی 
پارتی لەگەڵ دكتــۆر بەرهەم، وایكردووە كە 
موخاتەبی بەغدا لە پرس و كێشەكانی نێوان 
هەرێــم و بەغدا، تەنهــا بارزانی و پارتی بێت 
و هیچ رۆڵێك بۆ سەرۆككۆمار وەك نوێنەری 
كورد )تەنانەت یەكێتیش( لە بەغدا نەمێنێ.
ئاساییكردنەوەی پەیوەندیی نێوان پارتی 
و دكتۆر بەرهەم، گوشــاری ســەر كۆسرەت 
رەســوڵیش كەم دەكاتەوە و، باڵانســی هێز 
لەناو ســەركردایەتی یەكێتی دەگۆڕێت. بۆیە 
ئــەو مەوزووعە زوو یان درەنگ لە داهاتوودا 
وەكــو مەرجێكــی دیكــەی یەكێتــی هــەر 
دەخرێتەوە بەردەم پارتی، بۆیە وا باشــترە 
پارتی لەوەیاندا دەستپێشــخەر بێت، ئەگەر 
بەڕاســتی باوەڕی بــەوە ماوە كــە دەتوانێ 
لەگەڵ ئەو یەكێتییەی ئێستا هەیە درێژە بە 
حوكمڕانی بدات. ئەگەرنا تازە جارێكی دیكە 
مام جەلالێكی دیكەیان بۆ زیندوو ناكرێتەوە.

حەوت كۆبوونەوەی بێ ئەنجام
رووداو - هەولێر

هەڵبژاردنــی  بەڕێوەچوونــی  دوای 
پەرلەمانــی كوردســتان لــە 30ی ئەیلوولی 
2018 كــە پارتــی دیموكراتــی كوردســتان 
پەرلەمانــی  كورســییەكانی  زۆرینــەی 

دانوســتاندنەكانی  بەدەســتهێنا. 
هەرێمــی  حكومەتــی  پێكهێنانــی 
كوردســتان بە ســەردانی شــاندێكی پارتی 
بــۆ لای یەكێتــی لــە شــاری ســلێمانی 
پێكــرد.  دەســتیان   2018/11/17 لــە 
تاوەكــو ئێســتا پارتــی و یەكێتــی حــەوت 

كۆبوونــەوەی فەرمیــان كــردووە كە دوایین 
ــە  ــوو ل ــە 2019/2/15 ب ــان ل كۆبوونەوەی
ــەوە  ــە كۆبوون ــوار ل ــلێمانی، چ شــاری س
ــەكان و  ــەوە نافەرمیی ــە كۆبوون ــە ل بێجگ
پەیوەندییــە تەلەفۆنییەكانــی نێوانیــان. 
ــەك  ــەر ی ــری لەس ــی پێداگی ــەڵام یەكێت ب

بەغــدا(  كەركــووك،  )هەولێــر،  پاكێــج 
سیاســی  رێككەوتنــی  مەرجــی  وەكــو 
لەگــەڵ پارتــی دەكات و پارتیــش ناچێتــە 
ــە  ــی، بۆی ــەی یەكێت ــاری مەرجەك ــر ب ژێ
هێشــتا ئاســۆی پێكهێنانــی حكومــەت 

2019/1/14 لە شاری هەولێر روون نییــە. 

2019/1/21 لە شاری سلێمانی 2019/2/5 لە شاری هەولێر

2019/2/15 لە سلێمانی

2018/12/18 لە شاری سلێمانی2018/12/11 لە شاری هەولێر2018/11/17 لە شاری سلێمانی

